
ᓇᓗᓇᐃᖅᓯᓂᖅ

ᐱᓕᕆᔾᔪᑎ ᐅᖃᓕᒫᒐᖅ ᑎᑎᕋᖅᑕᐅᔪᖅ ᒫᒃᔅ ᔮᓐᓴᓐᒧᑦ ᐊᒻᒪᓗ ᑳᒧᕋᓐ ᑕᐃᓗᒧᑦ TTJ 
ᐳᓚᕋᖅᑐᓕᕆᔨᒃᑯᓐᓂᑦ ᐊᒻᒪᓗ ᐋᖅᑭᒃᓱᐃᓂᖅ ᑎᑎᖅᑲᐃᓪᓗ ᑐᓂᔭᐅᔪᑦ ᒫᒍᕆᑦ ᕈᐊᔾᔪᒧᑦ 
ᐊᒻᒪᓗ ᓘᕆ ᐅᐋᓕᔅᒧᑦ Eupraxia-ᑯᓐᓂᑦ.

ᐅᖃᐅᓯᒃᓴᐃᑦ ᐊᐱᖅᑯᑏᓪᓘᓐᓃᑦ ᑐᓂᐅᑎᒋᓗᒋᑦ ᐅᕗᖓ  
members@nunavuttourism.com -ᒧᑦ.

ᓯᕗᒻᒧᑦ 1

ᓯᕗᒻᒧᑦ

ᓄᓇᕗᒻᒥᐅᓄᑦ:

ᖁᕕᐊᓱᒃᑐᖓ ᑐᓂᓯᔪᓐᓇᕋᒪ ᐱᖁᑎᒥᒃ ᐱᕙᓪᓕᐊᓂᕐᒧᑦ ᐱᓕᕆᔾᔪᑎ ᐅᖃᓕᒫᒐᕐᒥᑦ 
ᒪᓕᒃᑕᐅᔪᒃᓴᖅ ᐱᓕᕆᐊᖃᕐᓂᕐᒧᑦ ᐳᓚᕋᖅᑐᓕᕆᓂᕐᒥᑦ.

ᖃᐅᔨᒪᔪᒍᑦ ᐳᓚᕋᖅᑐᓕᕆᓂᖅ ᐊᖏᔫᖕᒪᑦ; ᓄᓇᕗᑦ ᐊᔾᔨᐅᙱᑦᑐᓂᒃ 
ᐊᒃᓱᕈᕐᓇᖅᑑᑎᑕᖃᐅᖅᑎᓪᓗᒍ, ᐅᒃᐱᕈᓱᒃᑐᖓ ᑐᑭᓯᐅᒪᓂᒃᑯᑦ ᐊᒻᒪᓗ ᐃᑲᔪᖅᑐᐃᓂᒃᑯᑦ 
ᐱᕈᐃᔪᓐᓇᕐᓂᐊᕋᑦᑕ ᐳᓚᕋᖅᑐᓕᕆᓂᕐᒥᑦ ᐊᒻᒪᓗ ᐃᑲᔪᖅᑐᕐᓗᒋᑦ ᐳᓛᖅᑐᑦ 
ᑲᓇᑕᒥᑦ ᐊᒻᒪᓗ ᐊᓯᐊᓂᑦ ᓄᓇᕐᔪᐊᕐᒥᑦ ᐅᕙᑦᑎᓐᓄᑦ ᐳᓛᖁᓗᒋᑦ ᐊᒻᒪᓗ 
ᐊᖏᓂᖅᓴᒥᒃ ᑐᑭᓯᐊᓂᖅᑖᕐᓗᑕ ᐃᓅᖁᑎᑦᑎᓐᓂᑦ, ᐊᒻᒪᓗ ᓇᑭᙶᕐᓂᖏᓐᓂᒃ ᐊᒻᒪᓗ 
ᐃᓕᖁᖅᓯᕆᔭᑦᑎᓐᓂᑦ.

ᐅᔾᔨᕈᓱᑦᑎᐊᖅᑐᖓ ᓄᓇᓕᖕᒥᐅᑕᐃᑦ ᐃᑲᔪᖅᑕᐅᔭᕆᐊᖃᕐᒪᑕ ᓇᓂᓯᓇᓱᒃᑎᓪᓗᒋᑦ 
ᖃᓄᖅ ᐃᓚᐅᔪᓐᓇᕐᓂᕐᒥᒃ ᐃᖏᕐᕋᔪᓕᕆᓂᕐᒥᑦ. ᑖᓐᓇ ᐱᓕᕆᔾᔪᑎ ᐅᖃᓕᒫᒐᖅ, 
ᐊᒻᒪᓗ ᐃᓕᓐᓂᐊᖅᑎᑦᑎᓂᕐᒧᑦ ᑲᑎᙵᔪᓂ ᐱᒋᐊᖅᑎᑦᑎᔪᑦ ᑖᔅᓱᒥᙵᑦ ᐱᓕᕆᐊᕐᒥᑦ, 
ᓯᕗᓪᓕᖅᐸᐅᔪᖅ ᐊᖏᒡᓕᒋᐊᖅᑎᑦᑎᓂᕐᒧᑦ ᐊᔾᔨᒌᙱᑦᑐᓂ ᐳᓚᕋᖅᑐᓕᕆᓂᕐᒧᑦ ᐱᖁᑎᓂᒃ 
ᓄᓇᕗᒻᒥᑦ.

ᐳᓚᕋᖅᑐᓕᕆᓂᖅ ᖁᕕᐊᓇᖅᑐᖅ ᐊᒻᒪᓗ ᐊᔪᕐᓇᖅᑑᔭᕆᐊᖃᙱᑦᑐᖅ; ᑖᓐᓇ ᐱᓕᕆᔾᔪᑎ 
ᐅᖃᓕᒫᒐᖅ ᑕᑯᑎᑦᑎᓂᐊᖅᑐᖅ ᐊᑉᖁᑎᒥᒃ ᐊᑐᕈᓐᓇᖅᑕᕐᓂᑦ “ᐃᓱᒪᒋᔭᐅᔪᒥᑦ” 
“ᐱᔾᔪᔾᔭᐅᔪᒧᑦ”-.

ᖁᕕᐊᒋᓂᐊᖅᐸᐃᑦ ᐅᖃᓕᒫᒐᖅ, ᐊᒻᒪᓗ ᖃᐅᔨᑎᑎᒍᑦ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 
ᐱᕈᐃᕙᓪᓕᐊᑎᓪᓗᑎᑦ ᓄᑖᒥᒃ ᐳᓚᕋᖅᑐᓕᕆᓂᕐᒧᑦ ᐱᖁᑎᓂᒃ ᓄᓇᓕᖕᓂᑦ. 
ᐃᑲᔪᕈᒪᒻᒪᕆᒃᑐᒍᑦ!

ᐱᐅᓛᒃᑯᑦ ᐃᓱᒪᒋᕙᑦᑎᒋᑦ

ᑲᕙᓐ ᑲᓕ 
ᐊᖓᔪᖅᑳᖅ – ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ

ᐊᑐᓗᐊᖅᑐᑦ ᑐᑮᑦ
ᐊᑐᓗᐊᖅᑐᑦ ᑐᑮᑦ ᐅᖃᐅᓰᑦ ᐊᑐᖅᑕᐅᔪᑦ ᑕᕝᕙᓂ 
ᐊᕕᒃᑐᖅᓯᒪᔪᒥᑦ, ᐃᓕᖕᓄᑦ ᓄᑖᖑᓂᐊᖅᑐᒃᓴᐅᔪᑦ. 
ᑐᑭᓕᐅᖅᓯᒪᔪᑦ ᑎᑎᕋᖅᓯᒪᔪᑦ ᐱᒻᒪᕆᐅᔪᓗᒃᑖᓂᒃ 
ᐳᓚᕋᖅᑐᓕᕆᓂᕐᒧᑦ ᑲᒪᖃᑦᑕᖅᑐᓄᑦ ᐊᑐᖅᑕᐅᖃᑦᑕᖅᑐᑦ 
ᐅᖃᐅᓰᑦ ᐱᓕᕆᓂᕐᒧᑦ-ᐅᖃᓕᒫᒐᕆᔭᕐᓂᑦ. ᑕᒪᕐᒥᒃ 
ᑎᑎᕋᖅᓯᒪᔪᑦ ᐃ-ᐅ-ᐊ-ᓕᖓᓪᓗᑎᒃ.

ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ: ᐊᔾᔨᒌᙱᑦᑐᑦ ᐃᓄᐃᑦ 
ᐃᑲᔪᖃᑦᑕᖅᑐᑦ ᐳᓚᕋᖅᑐᓕᕆᓂᕐᒥᒃ ᐱᓕᕆᐊᖅ ᐅᕝᕙᓘᓐᓃᑦ 
ᐱᔨᑦᑎᕋᐃᓂᕐᒥᒃ ᐱᔪᓐᓇᑦᑎᐊᕐᓂᖓᓄᑦ.

ᐱᔾᔪᔾᔭᐅᔪᑦ/ᓂᐅᕕᖃᑦᑕᖅᑐᑦ: ᐃᓄᐃᑦ ᐊᑭᓖᖃᑦᑕᖅᑐᑦ 
ᐱᓕᕆᐊᕐᒧᑦ ᐅᕝᕙᓘᓐᓃᑦ ᐱᔨᑦᑎᕋᐅᑎᒧᑦ.

ᐊᐅᓚᑎᑦᑎᔨ: ᐃᓄᒃ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᓕᒃ 
ᐅᕝᕙᓘᓐᓃᑦ ᐱᔨᑦᑎᕋᐅᑎᒥᒃ ᓂᐅᕕᐊᒃᓴᓕᒃ.

ᑲᑎᑎᑦᑎᓂᖅ: ᑲᑎᑦᑕᕌᖓᕕᒋᑦ ᖃᔅᓯᒐᓚᐃᑦ 
ᐳᓚᕋᖅᑐᓕᕆᓂᕐᒧᑦ ᐱᓕᕆᐊᓂᑦ ᐊᑕᐅᓯᕐᒧᑦ 
ᐊᑐᕐᓂᕆᔭᐅᓂᐊᖅᑐᒧᑦ ᐱᔾᔪᑎᔭᕐᓄᑦ/ᓂᐅᕕᖃᑦᑕᖅᑐᓄᑦ.

ᐊᑭᓕᐅᕆᓂᖅ: ᐊᑭᐅᑎᖃᑦᑕᖅᑕᑎᑦ ᐱᓕᕆᐊᕐᒧᑦ ᐅᕝᕙᓘᓐᓃᑦ 
ᐱᔨᑦᑎᕋᐅᑎᒧᑦ ᖃᐅᔨᒪᒍᕕᐅᒃ ᑮᓇᐅᔭᐃᑦ ᐊᑐᕐᓂᑯᑎᑦ 
ᐊᒻᒪᓗ ᖃᐅᔨᒪᒍᕕᑦ ᖃᓄᖅ ᐊᖏᑎᒋᔪᒥᒃ ᐱᔾᔪᔾᔭᐅᔪᑦ/
ᓂᐅᕕᖃᑦᑕᖅᑐᑦ ᐊᑭᓖᔪᒪᔭᕆᐊᒃᓴᖏᓐᓂᒃ.

ᐱᓕᕆᐊᖅ: ᐊᑕᐅᓯᖅ ᖃᓄᐃᓕᐅᕐᓂᐅᔪᖅ ᐅᕝᕙᓘᓐᓃᑦ 
ᐱᔨᑦᑎᕋᐅᑎ ᐊᑐᐃᓐᓇᐅᑎᑕᕐᓄᑦ ᐱᔾᔪᔾᑎᔭᕐᓄᑦ/
ᓂᐅᕕᖃᑦᑕᖅᑐᓄᑦ. ᑕᐃᒪᓐᓇᐃᑦᑐᓐᓇᖅᑐᖅ ᐊᑭᖃᙱᑦᑐᖅ 
ᑕᑯᔭᐅᔪᒥᓇᖅᑐᖅ ᐊᑭᓕᐅᑕᐅᔪᓄᑦ ᖃᓄᐃᓕᐅᕐᓂᕐᓄᑦ ᓲᕐᓗ 
ᐱᓱᔪᒍᔾᔭᐅᔪᑦ, ᒥᑦᑕᕐᕕᖕᒧᙵᐅᔾᔭᐅᔪᑦ, ᐊᖏᕐᕋᕆᔭᐅᔪᒧᑦ 
ᐳᓚᕋᑦᑐᑦ ᑳᐱᑐᖅᖢᑎᒃ, ᐅᒥᐊᒃᑯᑦ ᑕᑯᑎᑕᐅᔪᑦ, 
ᐃᑦᑕᕐᓂᓴᖃᕐᕕᓄᑦ ᑕᑯᑎᑕᐅᔪᑦ, ᐅᓂᒃᑳᖅᑐᐊᕐᓂᕐᒧᑦ 
ᐅᕝᕙᓘᓐᓃᑦ ᐃᓕᖅᑯᓯᒧᑦ ᑕᑯᒃᓴᐅᑕᐅᓂᐅᔪᒥ.

ᐱᓕᕆᐊᕐᒥᑦ ᐱᕙᓪᓕᐊᑎᑦᑎᓂᖅ: ᐳᓚᕋᖅᑐᓕᕆᓂᕐᒧᑦ 
ᐃᓱᒪᒋᔭᐅᔪᑦ ᐱᓕᕆᐊᓂᑦ ᐅᕝᕙᓘᓐᓃᑦ ᐱᔨᑦᑎᕋᐅᑎᓂᒃ 
ᓂᐅᕕᐊᒃᓴᐅᔪᓐᓇᕐᓗᑎᒃ.

ᑮᓇᐅᔭᓕᐅᕈᑕᐅᔪᓐᓇᖅᑐᖅ: ᑮᓇᐅᔭᓕᐅᖅᑎᑦᑎᔪᓐᓇᖅᑐᖅ 
ᐊᑐᕐᓂᑯᐃᑦ ᐊᑭᓕᖅᑕᐅᖅᑳᖅᑎᓪᓗᒋᑦ.

ᓱᖁᓯᐊᖏᑦᑐᖅ: ᐱᑕᖃᐃᓐᓇᕈᓐᓇᖅᑐᑦ ᐊᑯᓂᐅᔪᒥᑦ.

1. ᐱᒋᐊᕈᑎᖓ ᐱᓕᕆᓂᕐᒧᑦ-
ᐅᖃᓕᒫᒐᕐᒧᑦ
ᑭᓲᕙ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐱᖁᑎᓂᒃ 
ᐱᕙᓪᓕᐊᓂᕐᒧᑦ ᐅᖃᓕᒫᒐᖓᑦ?

ᓇᐃᒡᓕᒋᐊᖅᓯᒪᔪᖅ
ᑖᓐᓇ ᓈᓴᐅᑎᖃᕐᕕᖓ ᐅᖃᐅᓯᖃᖅᑐᖅ ᐋᖅᑭᐅᒪᓂᖓᓂ ᐊᒻᒪᓗ ᐃᓗᓕᖏᑦ 
ᐱᓕᕆᓂᕐᒧᑦ-ᐅᖃᓕᒫᒐᐅᑉ. ᑎᑎᕋᖅᓯᒪᔪᖃᖅᑐᖅ ᐃᓕᑦᑎᓂᐊᖅᑕᕐᓂᒃ. ᐊᑐᕈᓐᓇᖅᑕᐃᑦ 
ᐱᓕᕆᓂᕐᒧᑦ-ᐅᖃᓕᒫᒐᖅ ᑎᑎᕋᖅᑕᕐᓄᑦ ᐱᕙᓪᓕᐊᓂᖃᖅᑎᓪᓗᑎᑦ ᐃᓱᒪᒋᔭᕐᓂᑦ 
ᐳᓚᕋᖅᑐᓕᕆᓂᕐᒧᑦ ᓄᓇᓕᖕᓂᑦ.

ᐱᔾᔪᑎᖓ ᐱᓕᕆᓂᕐᒧᑦ-ᐅᖃᓕᒫᒐᐅᑉ
ᑭᓱᑐᐃᓐᓇᖅ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᖅ ᐱᒋᐊᖃᑦᑕᖅᑐᖅ ᐃᓱᒪᒋᔭᕐᒥᑦ. ᐃᒻᒪᖄ 
ᐃᒪᓐᓇᐃᓯᒪᔪᑎᑦ:

•	 ᖃᐅᔨᓯᒪᔪᑎᑦ ᐱᔭᕆᐊᖃᕐᓂᖓᓂ ᓄᑖᒥᒃ ᖃᓄᐃᓕᐅᕐᓂᖃᕈᒪᓪᓗᑎᑦ 
ᐅᕝᕙᓘᓐᓃᑦ ᐱᔨᑦᑎᕋᐃᓂᕐᒥᒃ ᐳᓚᕋᖅᑐᓕᕆᓂᕐᒥᒃ?

•	 ᑕᑯᓯᒪᔪᑎᑦ ᑭᓱᒥᒃᑭᐊᖅ ᐊᓯᐊᓂᑦ ᓄᓇᓕᖕᒥᑦ ᐅᔪᙱᓐᓇᔭᖅᑐᒃᓴᐅᔪᒥᑦ 
ᓄᓇᓕᒋᔭᕐᓂᑦ?

•	 ᐳᓚᕋᖅᑐᓕᕆᓂᕐᒧᑦ ᐱᓕᕆᐊᖅ ᐅᕝᕙᓘᓐᓃᑦ ᐱᔨᑦᑎᕋᐅᑎ, ᑭᓯᐊᓂ 
ᐃᓱᒪᒋᔭᖃᖅᑐᑎᑦ ᐊᓯᐊᙳᖅᑎᑦᑎᓂᕐᒧᑦ?

ᐃᓱᒪᒋᔭᑎᑦ ᐱᒋᐊᖅᑎᑦᑎᖃᑦᑕᖅᑐᖅ ᐱᓕᕆᔾᔪᓯᐅᔪᒥᒃ. ᐱᓕᕆᔾᔪᓯᐅᔪᖅ ᐱᓕᕆᐊᕐᒥᑦ 
ᐱᕙᓪᓕᐊᑎᑦᑎᓂᕐᒥᑦ ᐃᑲᔪᕐᓂᐊᖅᑐᖅ ᐃᓕᖕᓂᑦ ᐃᓱᒪᒋᔭᐃᑦ ᐊᑐᕈᓐᓇᕐᓂᖓᓄᑦ, 
ᑮᓇᐅᔭᓕᐅᕈᓐᓇᕐᓂᖓᓄᑦ, ᓱᖁᓯᖏᑦᑑᓗᓂ. ᓇᓚᐅᑦᑎᔪᒃᑯᑦ ᐱᕙᓪᓕᐊᓂᒃᑰᕐᓗᓂ 
ᐃᑲᔪᕐᓂᐊᖅᑐᖅ ᐱᕕᖃᕐᓂᐅᔪᒥᒃ ᐊᑐᓗᐊᖏᓐᓂᕐᒥᒃ ᐊᒻᒪᓗ ᑮᓇᐅᔭᒥᒃ ᐃᓱᒪᓕᐊᖑᔪᓄᑦ 
ᐊᑐᕈᓐᓇᙱᑐᐃᓐᓇᕆᐊᖃᖅᑐᓄᑦ ᑮᓇᐅᔭᓕᐅᕈᑕᐅᖏᑦᑐᓄᑦ ᐅᕝᕙᓘᓐᓃᑦ 
ᓱᖁᓯᐊᖏᓐᓂᖃᙱᑦᑐᓄᑦ.



ᐳᓚᕋᖅᑐᓕᕆᓂᕐᒧᑦ ᐱᓕᕆᐊᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᓂᕐᒧᑦᐨᐅᖃᓕᒫᒐᖅ4

ᐱᐊᓂᒃᓯᒪᓕᖅᑎᓪᓗᒍ ᑲᑎᒪᓂᖃᕐᓂᐊᓵᕐᓂᕐᒧᑦ ᐃᓕᓐᓂᐊᕐᓂᖅ, ᐅᖃᓕᒫᕐᓗᒍ 
ᐱᓕᕆᓂᕐᒧᑦ-ᐅᖃᓕᒫᒐᖅ ᐊᒻᒪᓗ ᐱᐊᓂᒃᓯᒪᔪᑦ ᐱᓕᒻᒪᒃᓴᓂᕐᒧᑦ, 
ᐃᒪᓐᓇᐃᑦᑐᓐᓇᖅᓯᓂᐊᖅᑐᑎᑦ:

•	 ᐅᖃᐅᓯᕆᒍᒃ ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ ᓄᓇᕐᔪᐊᕐᒥᑦ ᐃᖏᕐᕋᔭᖕᓂᕐᒥᑦ 
ᐊᒻᒪᓗ ᐳᓚᕋᖅᑐᓕᕆᓂᕐᒧᑦ ᑲᒪᖃᑦᑕᖅᑐᑦ

•	 ᐅᖃᐅᓯᕆᔪᓐᓇᖅᓯᓗᒋᑦ ᐊᑐᕐᓂᖃᐅᑎᖓᓐᓄᑦ ᐊᒻᒪᓗ ᑲᒪᒋᔭᕆᐊᖃᖅᑕᒥᓂᑦ 
ᐊᑐᓂ ᐊᔪᙱᓐᓂᖃᖅᑐᑦ ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ, ᐊᓯᐊᒍᑦ 
ᐅᖃᕐᓗᒍ “ᑭᓇ ᖃᓄᐃᓕᐅᖃᑦᑕᖅᐸ, ᐊᒻᒪᓗ ᖃᓄᐃᒻᒪᑦ”

•	 ᖃᓄᐃᓂᖅᓴᐅᖕᒪᖔᑖ ᐊᔾᔨᒌᙱᑦᑐᑦ ᐳᓚᕋᖅᑐᓕᕆᓃᑦ – ᐱᔾᔪᔾᔭᐅᔪᑦ/
ᓂᐅᕕᖃᑦᑕᖅᑐᑦ ᓂᐅᕕᑐᐃᓐᓇᕆᐊᖃᖅᑐᑦ ᐱᓕᕆᐊᕐᓂᑦ

•	 ᐊᑐᖅᐸᓪᓕᐊᓗᒍ ᖃᐅᔨᒪᓃᑦ ᐊᒻᒪᓗ ᑐᑭᓯᐊᓃᑦ ᐊᑑᑎᖃᑦᑎᐊᖅᑐᒥᒃ 
ᐊᐅᓚᑦᑎᔨᙳᕐᓂᕐᒧᑦ ᐳᓚᕋᖅᑐᓕᕆᓂᕐᒧᑦ ᑲᒪᖃᑦᑕᖅᑐᓂᑦ ᓄᓇᓕᖕᓂᑦ

ᐃᒪᓐᓇᐃᑐᖃᕐᓂᐊᕐᒥᔪᑎᑦ:

•	 ᐊᑲᐅᔪᓂᒃ ᐱᓕᕆᓕᒪᓂᕐᒥᑦ ᐱᓕᕆᐊᕐᒥᑦ ᐱᕙᓪᓕᐊᑎᑦᑎᓂᕐᒧᑦ

•	 ᐊᑲᐅᔪᓂ ᐱᓕᕆᔾᔪᑎᓂᑦ ᐊᑐᕐᓂᐊᕐᓗᒍ ᐱᕙᓪᓕᐊᑎᑦᑎᑐᐊᕈᕕᑦ ᓄᑖᒥᒃ 
ᐱᓕᕆᐊᒥᒃ

ᐱᖁᑎᓂᒃ ᐱᕙᓪᓕᐊᓂᖅ
 
 
 
 
 
 
 
 
 

ᐃᓱᒪᒋᔭᐅᔪᖅ ᐃᓚᒋᔭᐅᔪᑦ
ᓂᐅᕕᕈᒪᓂᖃᖅᑐᒃᓴᓂᒃ 

ᖃᐅᔨᓴᐃᓂᖅ
ᖃᓄᐃᓕᔪᖃᕐᓂᕐᒧᑦ  

ᐸᕐᓇᐃᓂᖅ
ᐊᑭᓕᐅᕆᓂᖅ ᐱᓕᕆᐊᖅ



ᓈᓴᐅᑎᖃᕐᕕᖓ 1: ᐱᒋᐊᕈᑎᖓ ᐱᓕᕆᓂᕐᒧᑦ-ᐅᖃᓕᒫᒐᕐᒧᑦ 5

ᐋᖅᑭᐅᒪᓂᖓ ᐱᓕᕆᓂᕐᒧᑦ-ᐅᖃᓕᒫᒐᖅ
ᐱᓕᕆᓂᕐᒧᑦ-ᐅᖃᓕᒫᒐᖅ ᐋᖅᑭᒃᓱᖅᓯᒪᔪᖅ ᖃᔅᓯᐊᕐᔫᓕᖓᓪᓗᒋᑦ 
ᓈᓴᐅᑎᖃᕐᕕᖓᓐᓂᑦ. ᐊᑐᓂ ᓈᓴᐅᑎᖃᕐᕕᖓᑦ ᐃᓚᐅᔪᑦ ᓈᓴᐅᑎᖃᕐᕕᖓᐅᑉ 
ᐅᖃᐅᓯᕆᓗᐊᖅᑕᖓᑐᐃᓐᓇᐅᙱᑦᑐᖅ, ᑭᓯᐊᓂ ᐊᐱᖅᑯᑏᑦ ᐃᑲᔪᐃᓂᐊᖅᑐᑦ ᐃᓕᖕᓂᒃ 
ᐃᓱᒪᒃᓴᖅᓯᐅᕆᓂᕐᒧᑦ ᓇᖕᒥᓂᖅ ᐊᑐᕐᓂᑯᒋᔭᕐᓂᑦ. ᑎᑎᕋᖅᓯᒪᔪᓂᒃ ᑕᑯᓂᐊᖅᑐᑎᑦ 
ᐃᓕᑦᑎᔾᔪᑕᐅᓂᐊᖅᑐᓂᒃ, ᐅᖃᖅᓯᒪᔪᑦ ᓄᑖᑦ ᑐᑮᑦ, ᐃᓕᓐᓂᐊᕐᓂᕐᒧᑦ ᖃᓄᐃᓕᐅᕐᓃᑦ, 
ᐊᒻᒪᓗ “ᐃᑲᔫᑕᐅᓛᖑᔪᑦ” ᐊᑐᕐᓂᐊᖅᑕᕐᓂᑦ. 

ᓈᓴᐅᑎᖃᕐᕕᖓ 2-ᒥᑦ ᐱᒋᐊᖅᑎᑕᐅᓂᐊᖅᐳᑎᑦ ᓂᐅᕕᕈᒪᔪᓂᒃ – ᐊᔾᔨᒌᙱᑦᑐᑦ 
ᓂᐅᕕᕈᒪᑐᐃᓐᓇᕆᐊᖃᖅᑐᑦ ᐱᓕᕆᐊᕐᓂᑦ. ᑐᑭᓯᐊᓗᒋᑦ ᓂᐅᕕᕈᒪᔪᑦ ᐃᓕᖕᓂᑦ 
ᐱᒻᒪᕆᐅᔪᖅ ᑖᒃᑯᐊᖑᖏᒃᑯᑎᒃ, ᓇᖕᒥᓂᕆᔭᐃᑦ ᑮᓇᐅᔭᓕᐅᕐᓂᖃᕋᔭᙱᑦᑐᖅ.

ᓈᓴᐅᑎᖃᕐᕕᖓ 3 ᑐᑭᓕᐅᖅᑐᖅ ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ ᐊᒻᒪᓗ 
ᐅᖃᐅᓯᖃᖅᖢᓂ ᐊᔾᔨᒌᙱᑦᑐᓂᒃ ᐃᓄᖕᓂᒃ ᐃᓚᒋᔭᐅᔪᓂᒃ. ᐊᔪᙱᑦᑑᔪᒪᒍᕕᑦ 
ᐊᐅᓚᑎᑦᑎᓂᕐᒥᒃ ᓂᐅᕕᐊᒃᓴᖃᕐᓂᕐᒧᑦ ᐱᓕᕆᐊᕐᓂᑦ ᓂᐅᕕᖃᑦᑕᖅᑐᓄᑦ, 
ᑐᑭᓯᐊᔭᕆᐊᖃᖅᑕᐃᑦ ᐳᓚᕋᖅᑐᓕᕆᓂᕐᒧᑦ ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ.

ᑐᑭᓯᐊᓕᕈᖕᓂ ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ, ᓈᓴᐅᑎᖃᕐᕕᖓ 4 
ᒪᓕᒃᑎᑦᑎᔪᖅ ᐃᓕᖕᓂᒃ ᖃᓄᐃᓕᐅᕆᐊᖃᕐᓂᕐᒧᑦ ᐱᕙᓪᓕᐊᓂᕐᒥᒃ ᐃᓱᒪᒋᔭᐃᑦ 
ᑮᓇᐅᔭᓕᐅᕈᓐᓇᖅᓯᑎᑦᑎᓂᕐᒧᑦ ᓂᐅᕕᕈᒪᔪᑦ ᐊᑐᕐᓂᑯᖏᓐᓂᑦ ᐱᔪᓂᒃ. ᑖᓐᓇ 
ᓈᓴᐅᑎᖃᕐᕕᖓ ᐃᓗᑐᓂᕆᔭᖓ ᐱᓕᕆᓂᕐᒧᑦ-ᐅᖃᓕᒫᒐᐅᑉ.

ᓈᓴᐅᑎᖃᕐᕕᖓ 5 ᕿᒥᕐᕈᐊᖅᐳᖅ ᐅᓂᒃᑳᕆᓯᒪᒃᑲᓐᓂᖅᑐᒥ ᐊᑭᓕᐅᕆᓂᕐᒧᑦ, 
ᐱᒻᒪᕆᐅᖃᑕᐅᔪᖅ ᐃᓱᒪᓕᐅᕐᓂᕆᓂᐊᖅᑕᕐᓂᒃ ᐱᓕᕆᐊᕐᓄᑦ. 

ᓈᓴᐅᑎᖃᕐᕕᖓ 6 ᑕᑯᒃᓴᐅᑎᑦᑎᓕᖅᖢᓂ ᖃᓄᖅ ᓂᐅᕕᐊᒃᓴᓕᐅᕐᓂᐊᕐᒪᖔᕐᓃ ᐊᒻᒪᓗ 
ᓂᐅᕕᐊᒃᓴᕆᓗᒍ ᐱᓕᕆᐊᑦ.

ᐱᖁᑎᓂᒃ ᐱᕙᓪᓕᐊᓂᖅ
 
 
 
 
 
 
 
 
 

ᐃᓱᒪᒋᔭᐅᔪᖅ ᐃᓚᒋᔭᐅᔪᑦ
ᓂᐅᕕᕈᒪᓂᖃᖅᑐᒃᓴᓂᒃ 

ᖃᐅᔨᓴᐃᓂᖅ
ᖃᓄᐃᓕᔪᖃᕐᓂᕐᒧᑦ  

ᐸᕐᓇᐃᓂᖅ
ᐊᑭᓕᐅᕆᓂᖅ ᐱᓕᕆᐊᖅ

  ᐃᓕᑕᕆᓗᒋᑦ ᐃᓕᖅᑯᓯᖏᑦ ᐳᓚᕋᖅᑏᑦ ᑲᑎᓚᐅᖅᑕᑎ ᐅᕝᕙᓘᓐᓃᑦ ᓄᓇᓕᖕᓄᐊᓚᐅᖅᑐᑦ.

  ᐃᓕᑕᕆᓗᒋᑦ ᐱᔾᔪᑕᐅᔪᑦ ᐳᓚᕋᖅᑏᑦ ᓄᓇᓕᒃᐱᑦ ᖃᓂᑕᖓᓄᑦ ᐅᕝᕙᓘᓐᓃᑦ ᓄᓇᓕᖕᓄᐊᕈᒪᔾᔪᑎᒋᓇᔭᖅᑕᖏᑦ (ᐱᔪᒪᔾᔪᑎᒋᔭᖓᑦ)

  ᐅᖃᐅᓯᕆᓗᒋᑦ ᐃᓚᖏᑦ ᐋᖅᑭᒋᐊᖅᓯᓂᐅᔪᑦ ᐊᐅᓚᑎᑦᑎᔩᑦ ᐱᔭᕆᐊᖃᖅᑕᖏᑦ ᐊᔾᔨᒌᙱᑦᑐᓄᑦ ᐱᔾᔪᔾᔭᐅᔪᓄᑦ

ᐃᓕᑦᑎᔾᔪᑕᐅᓂᐊᖅᑐᑦ

ᐃᑲᔫᑕᐅᓛᖑᔪᒼ
1. ᐃᓐᓇᐅᓪᓗᑎᑦ 

ᐃᓕᓐᓂᐊᖅᑎᐅᓪᓗᑎᑦ, ᖃᐅᔨᒪᒋᑦ ᐊᖏᔪᒥᒃ ᐊᑐᕐᓂᑯᖃᕋᕕᑦ ᐊᒻᒪᓗ ᖃᐅᔨᒪᓂᖃᖅᖢᑎᑦ! ᑐᐊᕕᙱᓪᓗᑎᑦ ᐃᓕᓐᓂᐊᖅᑎᓪᓗᑎᑦ ᓄᑖᒥᒃ ᐊᑐᖅᑕᕐᓂᒃ. ᐃᓱᒪᒋᓗᒋᑦ ᖃᓄᖅ ᐃᓕᑦᑎᓛᖑᓇᔭᕐᒪᖔᖅᐲᑦ.
2. ᐱᓕᕇᓐᓇᐅᔭᕐᓗᒍ ᐱᓕᕆᐊᐃᑦ ᐱᕙᓪᓕᐊᑎᑦᑎᓂᕐᒧᑦ 

ᐊᑕᐅᓯᐅᑦᑕᕐᓗᒍ ᐱᓕᕆᔾᔪᒥᐅᔪᒥᑦ. ᐊᑐᕐᓗᒍ ᐱᓕᕆᓂᕐᒧᑦᐨᐅᖃᓕᒫᒐᖅ ᒪᓕᖕᓂᕐᒧᑦ ᐃᓕᑦᑎᓂᕐᒥᒃ ᐊᒻᒪᓗ ᐊᔪᕈᓐᓃᕐᓗᒍ ᐱᓕᕆᔾᔪᓯᐅᔪᖅ.
3. ᐆᒃᑐᕋᕐᓗᒋᑦ ᐃᓱᒪᒋᔭᑎᑦ 

ᐅᖃᓪᓚᐅᓯᕆᓂᒃᑯᑦ 
ᐱᖃᓐᓈᕆᔭᕐᓄᑦ ᐊᒻᒪᓗ ᖃᑕᙳᑎᖕᓄᑦ. ᐊᐱᕆᓗᒋᑦ ᓱᓕᖁᓗᒋᑦ ᓈᒻᒪᙱᒃᑲᓗᐊᖅᐸᑦ. ᑕᒪᓐᓇ ᑐᑭᖃᙱᑦᑐᖅ 
ᓈᒪᙱᓐᓂᖓᓂᒃ, ᑭᓯᐊᓂ ᓱᓕᔪᒥᒃ ᐊᒻᒪᓗ ᐃᓱᒪᒋᔭᖃᑦᑎᐊᑉᒪᑕ.

!

ᓈᓴᐅᑎᖃᕐᕕᖓ 7 ᐅᖃᐅᓯᖃᖅᑐᖅ ᖃᓄᖅ ᐱᓕᕆᐊᑦ ᑲᑎᑕᐅᔪᓐᓇᕐᒪᖔᑖ 
ᑐᕌᖓᔪᓄᐊᕐᓗᒋᑦ ᐊᒻᒪᓗ ᑲᑎᑎᒐᕐᓄᑦ. 

ᓈᓴᐅᑎᖃᕐᕕᖓ 8-ᒥᑦ ᐃᓕᑦᑎᓂᐊᖅᑐᑎᑦ ᖃᓄᖅ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 
ᐃᑲᔪᕈᓐᓇᕐᒪᖔᑖ ᓇᖕᒥᓂᕆᔭᐃᑦ ᐱᐊᓂᒍᖕᓇᕐᓂᖓᓄᑦ. 

ᓈᓴᐅᑎᖃᕐᕕᖓ 9 ᐅᖃᐅᓯᖃᖅᑐᖅ ᐱᒻᒪᕆᐅᓂᖓᓂᒃ ᐊᑐᓂ ᐅᒡᓚᓚᐅᖅᑐᑦ 
ᐊᐅᓪᓚᕐᓗᑎᒃ ᐅᔾᔨᕈᓱᖕᓂᖃᕐᓂᖅᓴᐅᓕᕐᓗᑎᒃ ᐊᒻᒪᓗ ᑐᑭᓯᐊᒪᓂᖃᕐᓂᖅᓴᐅᓕᕐᓗᑎᒃ 
ᓄᓇᕗᒻᒥᐅᑕᐃᑦ ᐃᓅᓯᖃᕐᓂᕆᔭᖏᓐᓂᒃ.

ᑐᑭᓕᐅᖅᓯᒪᔪᑦ< ᑎᑎᕋᖅᓯᒪᔪᖃᖅᑐᑦ ᐱᒻᒪᕆᐅᓂᖏᑦ ᐳᓚᕋᖅᑐᓕᕆᓂᕐᒧᑦ ᑲᒪᖃᑦᑕᖅᑐᑦ 
ᐅᖃᐅᓯᓂᒃ ᐊᑐᖃᑦᑕᖅᑕᖏᓐᓂᒃ ᐱᓕᕆᓂᕐᒧᑦ-ᐅᖃᓕᒫᒐᕐᓂᑦ. ᑎᑎᕋᖅᓯᒪᔪᑦ ᐃ-ᐅ-ᐊ-
ᓕᖓᔪᑦ.

ᖃᓄᖅ ᐊᑐᕆᐊᖃᕐᓂᖓᓂ ᐱᓕᕆᓂᕐᒧᑦ-ᐅᖃᓕᒫᒐᖅ
ᐱᓕᕆᐊᕐᒥᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᓂᕐᒧᑦ-ᐅᖃᓕᒫᒐᖅ ᐋᖅᑭᐅᒪᔪᖅ 
ᐊᑐᕈᓐᓇᖅᑑᓪᓗᒍ. ᑲᑎᒪᓂᖃᕐᓂᐊᓵᖅᑎᓪᓗᒋᑦ ᐊᑐᖅᑕᐅᔪᓂᑦ, ᖃᐅᔨᒪᓕᕐᓂᐊᖅᑐᑎᑦ 
ᓄᑖᓂᒃ ᑐᑭᓂᒃ, ᐊᒻᒪᓗ ᐱᓕᕆᐊᖃᕆᐊᓕᕐᓗᑎᑦ ᐃᓚᖏᓐᓂᒃ ᐊᑐᖅᑐᓂᒃ ᐃᓱᒪᒃᓴᓂᒃ 
ᑲᑎᒪᓂᕐᒧᐊᕈᑎᓂᐊᖅᑕᖕᓂᑦ. ᐱᓕᕆᓂᐊᓕᖅᑐᑎᑦ ᐱᓕᕆᔾᔪᓯᐅᔪᒥ ᒪᓕᒃᐸᓪᓕᐊᓂᐅᔪᒥᑦ 
ᐊᑕᐅᓯᐅᑦᑕᕐᓗᒋᑦ, ᑎᑎᕋᐅᓯᕆᓗᒋᑦ ᐃᓂᖃᖅᑐᓂᑦ ᒪᒃᐱᖅᑐᒐᕐᓂᑦ. 

ᐊᔪᙱᒃᑯᕕᑦ, ᐊᑐᖃᑎᒋᓗᒍ ᐱᓕᕆᓂᕐᒧᑦ-ᐅᖃᓕᒫᒐᕐᒥᑦ ᐊᓯᖏᓐᓂᑦ 
ᐃᓄᖕᓂ. ᐱᖃᓐᓇᕆᔭᒻᒪᕆᒋᔭᐃᑦ ᐊᐱᖅᓱᕈᓐᓇᖅᑐᖅ ᐃᓱᒪᒋᔭᑐᐃᓐᓇᕐᓂᒃ 
ᐅᖃᖃᑦᑕᙱᒃᑲᓗᐊᕐᓂᕐᓄᑦ ᐅᕝᕙᓘᓐᓃᑦ, ᐱᐅᖏᓐᓂᖅᓴᖅ, ᐱᓕᕆᐊᑦ ᐊᑐᖅᑎᖦᖢᒍ 
ᑕᐃᒪᓐᓇ ᐃᓱᒪᒋᓐᓇᖅᑑᒐᓗᐊᒃᑯᑦ.

ᐱᐊᓂᒃᑯᖕᓂᑦ ᐱᓕᕆᓂᕐᒧᑦ-ᐅᖃᓕᒫᒐᖅ, ᑐᖅᑰᒪᑦᑎᐊᕐᓗᒍ. ᑎᑎᕋᐅᓯᕆᔭᑎᑦ 
ᐃᖅᑲᐃᔾᔪᑎᑦᑎᐊᕙᐅᓂᐊᕐᒪᑕ ᐱᓕᕆᔾᔪᓯᕐᓂᑦ ᐊᑐᖅᑕᕐᓂᑦ ᐱᕙᓪᓕᐊᑎᑦᑎᓂᕐᒧᑦ 
ᓄᑖᖅ ᐱᓕᕆᐊᕐᓂᑦ. ᐅᕝᕙᓘᓐᓃᑦ, ᐃᓕᖕᓂᒃ ᐃᖅᑲᐃᑎᑦᑎᔪᓐᓇᖅᑐᖅ ᐱᔾᔪᑕᐅᔪᓂᒃ 
ᑕᐃᒪᓐᓇᐃᓚᐅᖏᓐᓂᕐᓄᑦ.

ᑭᖑᓪᓕᖅᐹᖅ, ᐊᓯᖏᓐᓂᒃ ᐃᓱᒪᒋᔭᖃᕈᕕᑦ, ᐊᑐᕐᓗᒍ ᐱᓕᕆᓂᕐᒧᑦ-ᐅᖃᓕᒫᒐᖅ 
ᐊᑕᐅᓯᐅᑦᑕᕐᓗᒋᑦ ᐊᑐᓂᐅᔪᓄᑦ. ᒪᓕᖕᓂᖅᓴᐅᖃᑦᑕᓕᕈᖕᓂ ᐱᓕᕆᐊᕐᒧᑦ 
ᐱᕙᓪᓕᐊᑎᑦᑎᓂᕐᒧᑦ ᐱᓕᕆᔾᔪᓯᐅᔪᒥ, ᐊᔪᕐᓇᙱᓐᓂᖅᓴᐅᓂᐊᖅᑐᖅ ᐊᒻᒪᓗ 
ᓱᒃᑲᓂᖅᓴᐅᓗᓂ.

ᐊᔪᙱᖁᕙᒋᑦ!

ᑎᑎᕋᐅᓯᕆᓗᒋᑦ

ᒪᒃᐱᖅᑐᒐᕐᓂ
ᑦ ᐃᑲᔪᕐᓂᕐᒧᑦ 

ᐃᓱᒪᒋᔭᖅ
ᑖᖅᐸᓪᓕᐊᓂᕐᒧᑦ!

ᐃᑲᔫᑕᐅᓛᖑᔪᑦ
1. ᐃᓐᓇᐅᓪᓗᑎᑦ ᐃᓕᓐᓂᐊᖅᑎᐅᓪᓗᑎᑦ, 

ᖃᐅᔨᒪᒋᑦ ᐊᖏᔪᒥᒃ ᐊᑐᕐᓂᑯᖃᕋᕕᑦ 
ᐊᒻᒪᓗ ᖃᐅᔨᒪᓂᖃᖅᖢᑎᑦ! 
ᑐᐊᕕᙱᓪᓗᑎᑦ ᐃᓕᓐᓂᐊᖅᑎᓪᓗᑎᑦ 
ᓄᑖᒥᒃ ᐊᑐᖅᑕᕐᓂᒃ. ᐃᓱᒪᒋᓗᒋᑦ ᖃᓄᖅ 
ᐃᓕᑦᑎᓛᖑᓇᔭᕐᒪᖔᖅᐲᑦ.

2. ᐱᓕᕇᓐᓇᐅᔭᕐᓗᒍ ᐱᓕᕆᐊᐃᑦ 
ᐱᕙᓪᓕᐊᑎᑦᑎᓂᕐᒧᑦ ᐊᑕᐅᓯᐅᑦᑕᕐᓗᒍ 
ᐱᓕᕆᔾᔪᒥᐅᔪᒥᑦ. ᐊᑐᕐᓗᒍ 
ᐱᓕᕆᓂᕐᒧᑦᐨᐅᖃᓕᒫᒐᖅ ᒪᓕᖕᓂᕐᒧᑦ 
ᐃᓕᑦᑎᓂᕐᒥᒃ ᐊᒻᒪᓗ ᐊᔪᕈᓐᓃᕐᓗᒍ 
ᐱᓕᕆᔾᔪᓯᐅᔪᖅ.

3. ᐆᒃᑐᕋᕐᓗᒋᑦ ᐃᓱᒪᒋᔭᑎᑦ 
ᐅᖃᓪᓚᐅᓯᕆᓂᒃᑯᑦ ᐱᖃᓐᓈᕆᔭᕐᓄᑦ 
ᐊᒻᒪᓗ ᖃᑕᙳᑎᖕᓄᑦ. ᐊᐱᕆᓗᒋᑦ 
ᓱᓕᖁᓗᒋᑦ ᓈᒻᒪᙱᒃᑲᓗᐊᖅᐸᑦ. ᑕᒪᓐᓇ 
ᑐᑭᖃᙱᑦᑐᖅ ᓈᒪᙱᓐᓂᖓᓂᒃ, ᑭᓯᐊᓂ 
ᓱᓕᔪᒥᒃ ᐊᒻᒪᓗ ᐃᓱᒪᒋᔭᖃᑦᑎᐊᑉᒪᑕ.

4. ᐃᓱᒪᒋᔭᐃᑦ ᑮᓇᐅᔭᓕᐅᕈᓐᓇᕐᓂᐊᖏᑉᐸᑦ 
ᐅᕝᕙᓘᓐᓃᑦ ᓱᖁᓯᐊᙱᑦᑑᖏᓪᓗᓂ, 
ᓴᓂᕐᕙᒡᓗᒍ ᐊᓯᐊᓂᒡᓗ 
ᐃᓱᒪᒃᓴᖅᓯᐅᓕᕐᓗᑎᑦ.

5. ᑭᖑᓪᓕᖅᐹᖅ, ᖃᐅᔨᒪᒋᑦ ᓄᓇᓕᒋᔭᐃᑦ 
ᖃᐅᔨᒪᑦᑎᐊᕋᖕᓂ. ᓇᓂᓯᔪᓐᓇᖅᑐᑎᑦ 
ᐊᒥᓱᓂᒃ ᑕᑯᑎᑦᑎᓂᕐᒧᑦ ᐳᓚᕋᑦᑐᑦ 
ᐃᓕᖅᑯᓯᐅᕆᔭᐅᔪᒥᒃ ᐊᒃᖢᐃᑦᑐᒥᒃ, 
ᐱᕈᖅᑐᐃᑦ ᐊᒻᒪᓗ ᓂᕐᔪᑏᑦ, ᐊᔾᔨᐅᙱᑦᑐᑦ 
ᐃᓂᐅᔪᑦ ᐊᒻᒪᓗ ᓄᓇᐃᑦ, ᐊᒻᒪᓗ 
ᐊᔾᔨᐅᙱᑦᑐᒥᒃ ᐊᑐᕐᓂᑯᓂᑦ ᐃᓅᓯᐅᔪᒥᒃ 
ᐅᑭᐅᖅᑕᖅᑐᒥᑦ.

!

ᐊᑐᓗᐊᖅᑐᑦ ᑐᑮᑦ
ᐱᔾᔪᔾᔭᐅᔪᑦ/ᓂᐅᕕᖃᑦᑕᖅᑐᑦ: ᐃᓄᐃᑦ ᐊᑭᓖᖃᑦᑕᖅᑐᑦ 
ᐱᓕᕆᐊᕐᒧᑦ ᐅᕝᕙᓘᓐᓃᑦ ᐱᔨᑦᑎᕋᐅᑎᒧᑦ.

ᓇᖕᒥᓂᕆᔭᒧᑦ ᐱᔾᔪᔾᔭᐅᔪᑦ: ᐃᓄᐃᑦ ᓄᓇᓕᖕᓃᕌᓂᒃᑐᑦ 
ᐱᓕᕆᐊᑎᒃ ᐱᔾᔪᑎᒋᓪᓗᒍ.

ᑲᓇᑕᒥᐅᑕᐃᑦ ᓂᐅᕕᕈᒪᓂᖃᖅᑐᑦ: 
ᐱᔾᔪᔾᔭᐅᒪᑐᐃᓐᓇᕆᐊᖃᖅᑐᑦ ᑲᓇᑕᒥᐅᑕᐃᑦ.

ᓄᓇᕐᔪᐊᕐᒥᑦ ᓂᐅᕕᕈᒪᓂᖃᖅᑐᑦ: 
ᐱᔾᔪᔾᔭᐅᒪᑐᐃᓐᓇᕆᐊᖃᖅᑐᑦ ᑲᓇᑕᐅᑉ ᓯᓚᑖᓂᙶᖅᑐᑦ.

ᕿᑲᕈᒪᔪᑦ ᐱᔾᔪᔾᔭᐅᔪᑦ/ᓂᐅᕕᖃᑦᑕᖅᑐᑦ: ᐃᓄᐃᑦ 
ᐃᖏᕐᕋᔭᖃᑦᑕᖅᑐᑦ ᖁᕕᐊᓱᒍᒪᓂᕐᒧᑦ.

ᓂᐅᕕᕈᒪᓂᖃᖅᑐᑦ: ᐃᓄᐃᑦ ᐱᔾᔪᔾᔭᐅᔪᒪᑐᐃᓐᓇᕆᐊᖃᖅᑐᑦ 
ᓂᐅᕕᕐᓗᑎᒡᓗ ᐱᓕᕆᐊᕐᓂᑦ ᐱᔨᑦᑎᕋᐅᑎᖕᓂᓪᓘᓐᓃᑦ.

ᓂᐅᕕᕈᒪᓂᖃᖅᑐᒃᓴᓂᒃ ᖃᐅᔨᓴᐃᓂᖅ: ᑐᑭᓯᓇᓱᖕᓂᖅ 
ᐃᓄᖕᓂᒃ ᓂᐅᕕᑐᐃᓐᓇᕆᐊᖃᖅᑐᓂᒃ ᐱᓕᕆᐊᕐᓂᑦ 
ᐱᔨᑦᑎᕋᐅᑎᖕᓂᓪᓘᓐᓃᑦ.

ᐊᐅᓚᑎᑦᑎᔨ: ᐃᓄᒃ ᐃᒻᒥᒃᑯᑦ ᐳᓚᕋᖅᑐᓕᕆᔪᖅ ᐱᓕᕆᐊᒥᒃ 
ᐱᔨᑦᑎᕋᐅᑎᒥᒡᓘᓐᓃᑦ ᓂᐅᕕᐊᒃᓴᖃᖅᑐᖅ.

ᑲᑎᑎᕆᔨ: ᐃᓄᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᖅ 
ᑲᑎᑎᑦᑎᖃᑦᑕᖅᑐᖅ ᐊᔾᔨᒌᙱᑦᑐᓂᒃ ᐱᓕᕆᐊᓂᒃ ᐊᒻᒪᓗ/
ᐅᕝᕙᓘᓐᓃᑦ ᐱᔨᑦᑎᕋᐅᑎᓂᒃ ᐊᔾᔨᒌᙱᑦᑐᓄᑦ ᓄᓇᓕᖕᓄᑦ 
ᐳᓚᕋᑦᑐᖅ ᐊᒥᓲᖏᓐᓂᖅᓴᓂᒃ ᐸᕐᓇᐃᓂᖃᕐᓂᐊᕐᒪᑦ. 
ᐊᓯᐊᓂᒃᑕᐅᖅ ᑕᐃᔭᐅᔪᖅ ᐳᓚᕋᖅᑎᑦᑎᔨᐅᔪᖅ.

2. ᑐᑭᓯᐊᓗᒋᑦ ᐱᔾᔪᔾᑎᔭᑎᑦ
ᐱᔾᔪᔾᔭᐅᔪᑦ ᐊᑕᐅᓯᐅᓪᓗᑎᒃ

ᓇᐃᒡᓕᒋᐊᖅᓯᒪᔪᖅ
ᐊᔾᔨᒌᙱᑦᑐᓂᒃ ᐱᔾᔪᔾᔭᐅᔪᓂᒃ/ᓂᐅᕕᖃᑦᑕᖅᑐᓂᒃ ᐱᑕᖃᖅᑐᖅ ᐱᔪᒪᓂᖃᖅᑐᑦ ᐃᓅᓯᕐᒥᑦ 
ᓄᓇᓕᒋᔭᕐᓂᑦ. ᑐᑭᓯᐊᒪᒍᕕᑦ ᐊᔾᔨᒌᙱᑦᑐᓂᑦ ᐃᓄᖕᓂ ᓄᓇᓕᖕᓄᑦ ᐳᓚᕋᕈᒪᓇᔭᖅᑐᓂᒃ, 
ᐱᐅᓂᖅᓴᓂᒃ ᐃᓱᒪᓕᐅᕈᖕᓇᖅᑐᑎᑦ ᐃᓱᒪᓕᐅᕆᔪᓐᓇᖅᐳᑎᑦ ᐅᕝᕙᓘᓐᓃᑦ 
ᓂᐅᕕᐊᒃᓴᓕᐅᕆᑎᓪᓗᑎᑦ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᕐᓂᑦ. ᑎᑭᐅᑎᑎᒋᐊᕐᓗᒍᓗ 
ᐳᓚᕋᑦᑑᑉ ᐱᔪᒪᔭᖏᓐᓄᑦ ᐊᒻᒪᓗ ᓂᕆᐅᒋᔭᖏᓐᓄᑦ. ᓂᐅᕕᐊᒃᓴᖃᕐᓂᕐᒧᑦ ᖃᐅᔨᓴᐃᓂᖅ 
ᐃᑲᔪᖅᑐᖅ ᐃᓕᖕᓂᑦ ᑲᑎᖅᓱᐃᓂᕐᒧᑦ ᑐᑭᓯᐅᒪᔾᔪᑎᓂᒃ ᖃᓄᐃᑦᑑᓂᖏᓐᓂᒃ ᐃᓄᐃᑦ 
ᑕᑯᔪᒪᓇᔭᖅᑕᒃᓴᕆᔭᖏᓐᓂᒃ ᐊᒻᒪᓗ ᐊᑐᕐᓂᑯᖃᒃᑲᓐᓂᕐᓂᖅᓴᐅᓗᑎᒃ ᐅᑭᐅᖅᑕᖅᑐᒥᑦ. 

ᑖᓐᓇ ᓈᓴᐅᑎᖃᕐᕕᖓ ᐱᐊᓂᒃᑯᖕᓂᑦ, ᐃᒪᓐᓇᐃᑦᑐᓐᓇᕐᓂᐊᖅᑐᑎᑦ:

  ᐅᖃᐅᓯᕆᓗᒋᑦ ᐊᔾᔨᒌᙱᑦᑐᑦ ᑲᑎᕐᙵᔪᑦ ᐱᔾᔪᔾᔭᐅᖃᑦᑕᖅᑐᓄᑦ 
ᓂᐅᕕᐊᒃᓴᕆᔭᕐᓄᑦ ᐊᑐᕐᓂᐊᖅᑐᑦ: ᑖᒃᑯᐊ ᓄᓇᓕᖕᓃᕌᓂᒃᑐᑦ, ᐊᒻᒪᓗ 
ᓄᓇᓕᖕᓄᐊᕋᔭᖅᑐᑦ ᐳᓚᕋᖅᑎᐅᓗᑎᒃ (ᐱᓕᕆᐊᒥᓄᑦ ᐅᕝᕙᓘᓐᓃᑦ 
ᕿᑲᖅᖢᑎᒃ ᐃᖏᕐᕋᔭᒃᑐᑦ, ᑲᓇᑕᒥᑦ ᓄᓇᕐᔪᐊᕐᒥᙶᖅᑐᓪᓘᓐᓃᑦ)

  ᕿᓂᕐᓗᑎᑦ ᐱᕝᕕᐅᔪᑦ ᐅᖃᐅᓯᒃᓴᓂ ᓂᐅᕕᕈᒪᓇᔭᖅᑐᓂᒃ 
ᖃᐅᔨᓴᐃᓂᐅᔪᒥᑦ, ᐃᓚᐅᓪᓗᑎᒃ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 
ᐊᒻᒪᓗ ᖃᕋᓴᐅᔭᒃᑯᑦ ᐃᑲᔪᕈᑕᐅᔪᑦ (ᖃᕋᓴᐅᔭᒃᑯᑦ ᑐᑭᓯᒋᐊᖅᑕᕐᕕᑦ, 
ᐅᖃᓪᓚᐅᓯᐅᔪᑦ, ᐅᖃᓪᓗᕆᒃᓴᖅᑐᑦ ᑲᑎᙵᔪᑦ)

  ᐃᓕᑕᕆᓗᒋᑦ ᐃᓕᖅᑯᓯᖏᑦ ᐳᓚᕋᖅᑏᑦ ᑲᑎᓚᐅᖅᑕᑎ ᐅᕝᕙᓘᓐᓃᑦ 
ᓄᓇᓕᖕᓄᐊᓚᐅᖅᑐᑦ.

  ᐃᓕᑕᕆᓗᒋᑦ ᐱᔾᔪᑕᐅᔪᑦ ᐳᓚᕋᖅᑏᑦ ᓄᓇᓕᒃᐱᑦ ᖃᓂᑕᖓᓄᑦ 
ᐅᕝᕙᓘᓐᓃᑦ ᓄᓇᓕᖕᓄᐊᕈᒪᔾᔪᑎᒋᓇᔭᖅᑕᖏᑦ (ᐱᔪᒪᔾᔪᑎᒋᔭᖓᑦ)

  ᐅᖃᐅᓯᕆᓗᒋᑦ ᐃᓚᖏᑦ ᐋᖅᑭᒋᐊᖅᓯᓂᐅᔪᑦ ᐊᐅᓚᑎᑦᑎᔩᑦ 
ᐱᔭᕆᐊᖃᖅᑕᖏᑦ ᐊᔾᔨᒌᙱᑦᑐᓄᑦ ᐱᔾᔪᔾᔭᐅᔪᓄᑦ

ᐃᓕᑦᑎᔾᔪᑕᐅᓂᐊᖅᑐᑦ

ᑕᑯᑎᑦᑎᓂᖅ ᓄᓇᕗᒻᒥ ᐃᓄᖕᓄᑦ
ᐅᖃᓕᒫᕈᖕᓂ ᐱᓕᕆᓂᕐᒧᑦ-ᐅᖃᓕᒫᒐᖅ, ᐱᔪᒪᓂᖃᖅᐳᑎᑦ ᐅᑭᐅᖅᑕᖅᑐᒥᑦ 
ᐳᓚᕋᖅᑐᓕᕆᓂᕐᒥᒃ. ᐃᓱᒪᒋᔭᖃᖅᑐᑎᑦ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᕐᓂᑦ 
ᐱᕙᓪᓕᐊᑎᑦᑐᔪᒪᔭᕐᓂᑦ. ᑭᓯᐊᓂ ᐱᔪᒪᓂᖅ ᐊᒻᒪᓗ ᐃᓱᒪᒋᔭᑎᑦ ᓈᒻᒪᙱᒻᒪᑕ 
ᑖᒃᑯᐊᑐᐊᖑᓗᑎᒃ. ᑐᑭᓯᐊᔭᕆᐊᖃᖅᑐᑎᑦ ᑭᒃᑯᑦ ᓂᐅᕕᕐᓂᐊᕐᒪᖔᑖ ᐱᓕᕆᐊᕐᓂᑦ 
ᐊᒻᒪᓗ ᖃᓄᖅ ᑎᑭᐅᑎᔪᓐᓇᕐᓂᐊᕐᒪᖔᖅᐲᑦ ᐱᔾᔪᔾᔭᐅᔪᒪᓇᔭᖅᑐᓄᑦ ᐅᕝᕙᓘᓐᓃᑦ 
ᓂᐅᕕᕈᒪᓇᔭᖅᑐᓄᑦ. ᓂᐅᕕᕈᒪᔪᑦ ᐱᑕᖃᙱᑎᓪᓗᒍ ᓱᕙᓕᑭᐊᖑᓂᐊᖅᑐᖅ 
ᐱᕙᓪᓕᐊᓂᕐᒥᒃ ᖃᓄᐃᑦᑐᑐᐃᓐᓇᒥᒃ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᕐᒥᑦ. 

ᓂᐅᕕᕈᒪᔪᑦ ᐱᔾᔪᑎᖃᖅᑐᖅ ᑕᒪᐃᓐᓂᒃ ᐱᔾᔪᑎᔭᐅᔪᒪᔪᓐᓇᖅᑐᑦ 
ᓂᐅᕕᑐᐃᓐᓇᕆᐊᖃᖅᑐᑦ ᐱᓕᕆᐊᕐᓂᑦ. ᐱᔾᔪᑎᔭᐅᔪᒪᔪᓐᓇᖅᑐᑦ ᐃᓅᔪᑦ ᐱᔪᒪᓂᖃᖅᑐᑦ 
ᐃᓕᖅᑯᓯᕐᒥᑦ, ᓄᓇᒥᒃ, ᖃᓄᐃᓕᖓᓂᕆᓚᐅᖅᓯᒪᓂᕆᔭᖓᓂᒡᓗ ᓄᓇᓕᒃᐱᑦ. 
ᐊᑭᓖᓂᐊᖅᑐᑦ ᑮᓇᐅᔭᒥᒃ ᑕᒪᒃᑯᐊ ᐃᒻᒥᖕᓄᑦ ᐅᓂᒃᑲᐅᓯᕆᔭᐅᑎᓪᓗᒋᑦ ᐅᕝᕙᓘᓐᓃᑦ 
ᑕᑯᔭᖅᑐᕐᓗᒋᑦ ᐃᓚᖏᑦ ᖃᓂᑦᑐᑦ ᐃᓂᐅᔪᑦ. ᐱᔾᔪᔾᔭᐅᔪᑦ ᐃᒻᒥᖕᓂᒃ ᑕᐃᒪᓐᓇᐃᓕᐅᕐᓂᖅ 
ᐊᔪᕋᔪᒃᑑᔪᑦ. ᐊᑐᕐᓂᑯᖃᙱᒻᒪᑕ, ᖃᐅᔨᒪᓂᖃᙱᒻᒪᑕ, ᐅᕝᕙᓘᓐᓃᑦ ᐊᑐᕐᓂᐊᖅᑐᓂᒃ 
ᑕᒪᒃᑯᓂᙵᓕᕆᓂᕐᒧᑦ ᐱᖃᙱᒻᒪᑕ. ᐊᐅᓚᑎᑦᑎᔨ ᑕᐃᒪᓐᓇᐃᑦᑐᓂᒃ ᐳᓚᕋᑦᑎᑦᑎᓂᕐᒥᒃ 
ᐱᔪᓐᓇᖅᑎᑦᑎᓲᑦ. 

ᐊᔾᔨᒌᙱᑦᑐᓂᒃ ᐱᔾᔪᔾᔭᐅᔭᖅᑕᖃᐅᖅᑐᖅ. ᐃᓱᒪᒋᔪᓐᓇᖅᑕᐃᑦ ᓂᐅᕕᖅᑕᐅᔪᒪᔪᖅ 
ᑲᑎᙵᓂᐅᓗᑎᒃ ᐱᔾᔪᔾᔭᐅᔪᒪᔫᔪᑎᑐᑦ. ᐱᔾᔪᔾᔭᐅᔪᒪᔪᑦ ᐊᑐᓂ ᑲᑎᙵᔪᓂᑦ ᐊᔾᔨᒌᕐᓚᖕᓂᒃ 
ᐃᓕᖅᑯᓯᖃᖅᑐᑦ, ᑭᓯᐊᓂ ᑲᑎᙵᔪᑦ ᐊᔾᔨᒌᙱᑦᑐᓂᒃ ᐃᓕᖅᑯᖅᖢᑎᒃ. ᓲᕐᓗ ᑲᑎᙵᔪᑦ 
ᑕᓯᕐᔪᐊᑉ ᐊᑭᐊᓂᙶᖅᑐᑦ ᐆᒪᔪᓕᕆᐅᓪᓗᑎᒃ ᐱᓇᓱᐊᕈᓯᓗᒃᑖᒥᑦ ᑕᑯᔪᒪᓇᔭᖅᑐᑦ 
ᐊᔾᔨᐅᙱᑦᑐᒥᑦ ᐱᕈᖅᐸᓪᓕᐊᓂᕐᒧᑦ ᐋᖅᑭᐅᒪᔪᒥᒃ, ᑭᓯᐊᓂ ᓇᖕᒥᓂᕆᔭᒧᑦ ᐱᓕᕆᔪᑦ 
ᖃᔅᓯᐊᕐᔪᖕᓄᑦ ᐃᑲᕐᕋᓄᑦ ᐊᑐᕐᓂᑯᖃᕈᒪᓂᖃᑐᐃᓐᓇᕆᐊᖃᖅᑐᑦ ᑭᓱᑯᐃᓐᓇᒥᑦ.

ᐃᓚᖏᑦ ᓂᐅᕕᕈᒪᔪᑦ ᐊᔪᕐᓇᙱᓐᓂᖅᓴᐅᔪᑦ ᐅᖃᖃᑎᒋᓗᒋᑦ ᐊᓯᖏᓐᓂᐅᔪᓂᑦ. 
ᑕᒪᐃᑎᒍᑦ, ᐊᔪᕐᓇᙱᓛᑦ ᐱᔾᔪᔾᔭᐅᔪᑦ ᐅᖃᓪᓚᖃᑎᒋᓂᕐᒧᑦ ᓄᓇᕗᒻᒦᕌᓂᒃᑐᑦ.

ᓇᖕᒥᓂᖃᖅᑐᑦ ᐃᓄᐃᑦ ᐊᒻᒪᓗ ᒐᕙᒪᒃᑯᓐᓂᙶᖅᑐᑦ ᐃᓅᔪᑦ ᓄᓇᓕᖕᓃᕌᓂᒃᑐᑦ. 
ᖃᔅᓯᐊᕐᔪᖕᓂᒃ ᐱᔾᔪᑎᖃᖅᖢᑎᒃ ᓄᓇᓕᖕᒧᐊᖅᑐᑦ, ᑭᓯᐊᓂ ᐱᕕᖃᕐᓂᕆᔭᐃᑦ 
ᑕᐃᑲᓃᕋᓂᖕᒪᑕ. ᐱᕕᖃᕋᔪᒃᑑᔪᑦ ᐅᑕᖅᑭᑎᓪᓗᒋᑦ ᑎᖕᒥᓲᕐᒥᑦ, ᐊᒻᒪᓗ ᖁᕕᐊᓱᒃᑐᑦ 
ᐊᑑᑎᖃᖅᑎᑦᑎᓂᕐᒥᒃ ᐱᕕᖃᕐᓂᕆᔭᖏᑦ. ᕿᒥᕐᕈᑲᑕᑐᐃᓐᓇᕆᐊᖃᖅᑐᑦ, ᐆᒃᑑᑎᒋᓗᒍ, 
ᐃᓕᑦᑎᒃᑲᓐᓂᕐᓗᓂ ᓄᓇᓕᖕᒥᑦ ᐅᑕᖅᑭᑎᓪᓗᒋᑦ ᑎᖕᒥᓲᕆᓂᐊᖅᑕᖓᓐᓂᒃ.

ᕿᑲᖅᑐᑦ ᐱᔾᔪᔭᐅᔪᑦ ᐊᔾᔨᒋᙱᑕᖏᑦ. ᓇᑭᑐᐃᓐᓇᖅ ᓄᓇᕐᔪᐊᒥᙶᖅᑑᔪᓐᓇᖅᑐᑦ, ᐊᒻᒪᓗ 
ᓂᕈᐊᖅᖢᑎᒃ ᓇᒧᑦ ᐳᓚᕋᕈᒪᔭᖏᓐᓄᑦ ᐊᒻᒪᓗ ᖃᓄᖅ ᑮᓇᐅᔭᑎᒃ ᐊᑐᕐᓂᐊᕐᓂᖏᓐᓄᑦ. 
ᑐᕌᖓᔪᒥᒃ ᑮᓇᐅᔭᖅᑑᑎᖃᖅᑐᑦ ᐊᒻᒪᓗ ᐱᔪᒪᓂᖃᕐᓂᕐᒥᒃ ᕿᓂᕋᓱᖃᑦᑕᖅᑐᑦ 
ᕿᑲᕐᕕᒋᓂᐊᖅᑕᖓᓐᓂᒃ ᓈᒻᒪᒃᑐᒥᒃ ᑮᓇᐅᔭᖅᑑᑎᖓᓐᓄᑦ. ᐊᔾᔨᒌᙱᑦᑐᓂᒡᓗ 
ᖃᓄᑎᒋᐅᔪᓂᒃ ᐱᕕᖃᕐᓂᕐᒧᑦ ᐊᑐᕈᓐᓇᕐᓗᑎᒃ. ᐃᓕᑦᑎᔪᒪᓂᖃᕈᓐᓇᖅᑐᑦ ᓄᑖᒥᒃ 
ᐅᕝᕙᓘᓐᓃᑦ ᐊᔾᔨᐅᙱᑦᑐᒥᒃ ᐱᔪᒥᓇᖅᑐᒥᒃ ᕿᑲᕐᓂᕐᒥᒃ ᐅᓂᒃᑲᐅᓯᕆᔪᓐᓇᕐᓂᐊᖅᑕᖓᓐᓄᑦ 
ᐱᖃᓐᓇᕆᔭᖏᓐᓄᑦ. ᐃᓄᑑᓗᑎᒃ ᐃᖏᕐᕋᔭᑐᐃᓐᓇᕆᐊᖃᖅᑐᑦ, ᐱᖃᓐᓇᕆᔭᖏᑦ 
ᐱᖃᑎᒋᓗᒋᑦ, ᐅᕝᕙᓘᓐᓃᑦ ᖃᑕᙳᑎᖏᓐᓂᒃ. 

ᐊᒥᓱᓂᒃ ᕿᑲᖅᑐᓂᒃ ᐱᔾᔪᔾᔭᐅᔪᖅᑕᖃᖅᑐᖅ ᐅᑭᐅᖅᑕᖅᑐᒥᑦ ᐊᑭᒋᔭᐅᔪᓂᒃ 
ᐊᑭᑐᒃᓴᕐᔪᐊᖃᑦᑕᖅᖢᑎᒃ. ᐱᓕᕆᐊᖓ ᑲᑎᑎᕆᔨᐅᑉ (ᐃᓕᑦᑎᒃᑲᓐᓂᕐᓂᐊᖅᑐᑎᑦ 
ᑕᒪᑐᒪᙵᑦ ᑐᒡᓕᐊᓂᑦ ᓈᓴᐅᑎᖃᕐᕕᖓᓂ) ᐱᓕᕆᐊᖃᕐᓂᕐᒧᑦ ᐊᑐᐃᓐᓇᐅᔪᓗᒃᑖᓂᒃ 
ᐱᓕᕆᐊᓂᒃ ᐊᒻᒪᓗ ᐊᐅᓚᑎᑦᑎᔨᓂᒃ ᓴᖅᑭᑦᑎᓂᕐᒧᑦ ᑲᑎᑎᖅᓯᒪᔪᒥᒃ 
ᐱᔪᒪᓂᖃᓕᖅᑎᑦᑎᓂᐊᖅᑐᒥᒃ ᐱᔾᔪᔾᔭᐅᔪᒥᒃ ᓄᓇᓕᖕᓄᐊᕈᒪᓂᕐᒧᑦ. ᑕᒪᓐᓇ 
ᑐᑭᖃᖅᑐᖅ ᑲᑎᑎᕆᔨ ᐱᓕᕆᖃᑎᖃᕐᓂᐊᖅᑐᖅ ᑎᖕᒥᓱᓕᕆᔨᓂᒃ, ᑐᔪᕐᒥᕕᖕᓂᑦ, ᐊᒻᒪᓗ 
ᐊᓯᖏᓐᓂᓪᓘᓐᓃᑦ ᓄᓇᓕᖕᓂᑦ ᑲᑎᑎᕐᓗᒋᑦ ᐊᑐᕐᓂᕆᔭᐅᓂᐊᖅᑐᖅ ᐅᑭᐅᖅᑕᖅᑐᒥᑦ 
ᑕᒪᐃᓐᓄᑦ ᐱᔪᒪᓂᕆᔭᐅᓂᖃᕐᓗᓂ ᐊᒻᒪᓗ ᐊᑭᖓ ᓈᒻᒪᒃᑑᓗᓂ ᐱᔾᔪᔾᔭᐅᔪᒧᑦ.

ᕿᑲᖅᖢᑎᒃ ᐱᔾᔪᔾᔭᐅᔪᑦ ᑲᓇᑕᒥᙶᕈᖕᓇᖅᑐᑦ (ᖃᓂᑦᑐᒥᑦ ᓂᐅᕕᕈᒪᔪᑦ) ᐅᕝᕙᓘᓐᓃᑦ 
ᐊᓯᖏᓐᓂᑦ ᓄᓇᕐᔪᐊᕐᒥᑦ (ᓄᓇᕐᔪᐊᕐᒥᙶᖅᑐᑦ ᓂᐅᕕᕈᒪᔪᑦ). ᐊᑐᓂ ᑲᑎᙵᔪᑦ 
ᐊᔾᔨᒌᙱᑦᑐᓂᒃ ᐱᔾᔪᑎᖃᕐᓂᐊᖅᑐᑦ ᐳᓚᕋᕈᒪᓂᕐᒧᑦ ᐊᒻᒪᓗ ᐊᔾᔨᒌᙱᑦᑐᓂᒃ 
ᐊᑭᓖᔪᓐᓇᕐᓂᕐᒥᒃ. ᐱᒻᒪᕆᐅᔪᖅ ᐃᖃᐅᒪᓗᒍ ᐊᑭᐅᔪᑦ ᖃᐅᔨᔾᔪᑎᖃᕈᓐᓇᕐᒪᑦ ᐃᓄᐃᑦ 
ᐳᓚᕋᕈᒪᖕᒪᖔᑕ ᐋᒃᑲᓘᓐᓃᑦ. 

ᐱᒻᒪᕆᐅᖕᒥᔪᖅ ᓇᓗᙱᓪᓗᓂ ᐱᔾᔪᔾᔭᐅᔪᖅ ᑭᓱᒥᒃ ᑕᑯᔪᒪᖕᒪᖔᑦ ᐅᕝᕙᓘᓐᓃᑦ 
ᐊᑐᕐᓂᑯᖃᕈᒪᖕᒪᖔᑦ. ᐃᓱᒪᒋᔭᐃᑦ ᑕᑯᔭᐅᔪᒪᐃᓐᓇᕋᔭᙱᑦᑑᔪᒃᓴᐅᔪᖅ ᐱᔾᔪᔾᔭᐅᔪᑦ 
ᐱᔪᒪᓇᔭᖅᑕᖏᓐᓄᑦ. ᓇᓂᓯᓂᖅ ᐱᔾᔪᔾᔭᐅᔪᒪᔪᑦ ᑕᑯᔪᒪᔭᖏᓐᓂᒃ ᖃᐅᔨᓐᓇᕐᓂᐊᖅᑐᖅ 
ᓂᐅᕕᕈᒪᔪᓂᒃ ᕿᓂᖅᓴᐃᓂᒃᑯᑦ — ᐱᒻᒪᕆᐅᔪᖅ ᐃᓚᒋᔭᐅᔪᖅ ᑕᒪᑐᒧᖓ 
ᐱᕙᓪᓕᐊᑎᑦᑎᓂᕐᒧᑦ.

ᓇᓂᓯᓂᖅ ᐊᒻᒪᓗ ᐊᑐᕐᓂᖅ ᓂᐅᕕᕈᒪᔪᓂᒃ 
ᕿᓂᖅᓴᐃᓂᕐᒧᑦ
ᖃᐅᔨᒪᓗᓂ ᑭᓱᓂᒃ ᐊᑐᕐᓂᑯᖃᕐᓂᕐᒥᒃ ᐅᕝᕙᓘᓐᓃᑦ ᖃᓄᐃᓕᐅᕈᒪᓂᕐᒥᒃ ᐳᓚᕋᑦᑐᑦ 
ᓂᐅᕕᕈᒪᓂᖏᓐᓂᒃ (ᐊᒻᒪᓗ ᖃᓄᐃᒻᒪᑦ) ᐱᒻᒪᕆᐅᔪᖅ. ᕿᓂᖅᓴᐃᔭᕆᐊᖃᖅᑐᑎᑦ. 
ᑐᑭᓯᔪᒪᒐᕕᒋᑦ ᐱᔾᔪᑎᔭᖅᑎᑦ ᑲᑎᙵᔫᓗᑎᒃ ᐊᒻᒪᓗ ᐊᑕᐅᓯᐅᓗᑎᒃ. ᐱᕙᓪᓕᐊᔪᓐᓇᕈᕕᑦ 
ᐱᓕᕆᐊᕐᒥᒃ ᐃᓚᐅᓗᑎᒃ ᑕᒪᐃᓂᒃ ᐃᓚᒋᔭᐅᔪᓗᒃᑖᑦ ᐳᓚᕋᑦᑑᑉ ᐱᔪᒪᔭᖏᓐᓂᒃ ᐊᑭᐅᔪᒥᒃ 
ᐊᑭᓖᔪᒪᔭᖏᓐᓂᒃ, ᐃᓱᒪᒋᔭᐃᑦ ᐊᖏᔪᒥᒃ ᐱᕕᖃᖅᑑᔪᖅ. 

ᑐᑭᓯᐊᔭᕆᐊᖃᕐᒥᔭᑎᑦ ᐱᔾᔪᔾᔨᑎᔭᖅᑎᑦ ᓈᒻᒪᒃᓴᕐᓂᐊᕐᒪᑕ ᓂᐅᕕᖅᑎᐅᓪᓗᑎᒃ. 
ᑐᑭᓯᐊᒪᒍᕕᒋᑦ ᐱᔾᔪᔾᔨᔭᖅᐱᑦ ᐱᔪᒪᔭᖏᑦ ᐊᒻᒪᓗ ᓂᕆᐅᒋᔭᖏᑦ, ᐱᐅᓂᖅᓴᓂᒃ 
ᐃᓱᒪᓕᐅᕈᖕᓇᖅᑐᑎᑦ ᑭᓱᓂᒃ ᐸᕐᓇᐃᔭᕆᐊᖃᕐᓂᕐᒧᑦ ᐊᒻᒪᓗ ᑎᓄᓗᒋᑦ. ᑕᒪᓐᓇ 
ᐊᖏᒡᓕᒋᐊᖅᑎᑦᑎᔪᖅ ᐱᐊᓂᒍᓐᓇᕐᓂᕐᒥᒃ ᐃᓕᖕᓄᑦ ᐊᒻᒪᓗ ᐱᔾᔪᑎᔭᕐᓄᑦ. ᐱᔾᔪᔾᔭᐅᔪᑦ 
ᐊᓯᒥᖕᓄᑦ ᐅᖃᓕᕐᓗᑎᒃ ᖁᕕᐊᓇᖅᑐᒥᒃ ᐊᑐᕐᓂᕆᓚᐅᖅᑕᖓᓐᓂᒃ ᓄᓇᓕᖕᓂᑦ. 

ᓂᐅᕕᕈᒪᔪᓂᒃ ᕿᓂᖅᓴᐃᓃᑦ ᐱᒋᐊᕋᔭᖅᑐᖅ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂᑦ. 
ᐱᓕᕆᐊᖓ ᐃᓚᖃᖅᐳᖅ ᐊᐅᓚᑦᑎᔨᐅᔪᑦ ᑐᓵᓂᕐᒥᒃ ᑭᓱᓂᒃ ᐃᓚᒋᔭᐅᔪᓂᑦ 
ᐅᖃᖃᑦᑕᕐᒪᖔᑕ ᖃᐅᔨᑎᓐᓂᕐᒧᑦ ᑭᓱᑦ ᐊᔪᕐᓇᕐᒪᖔᑖ. ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 
ᐅᖃᓪᓚᖃᑎᖃᕋᔪᒃᑑᔪᑦ ᑎᖕᒥᓲᖃᖅᑐᓂᒃ, ᑲᓇᑕᒥᑦ ᑲᒻᐸᓂᐅᔪᓂᒃ, ᐊᒻᒪᓗ ᓄᓇᕐᔪᐊᕐᒥᑦ 
ᑐᑭᓯᐊᓂᕐᒧᑦ ᑭᓱᑦ ᐱᓕᕆᐊᑦ ᐱᐊᓂᒍᓐᓇᖅᑑᖕᒪᖔᑖ.

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦᐅᖃᓗᒡᕕᒋᖃᑦᑕᕐᓗᒋᑦ ᑎᖕᒥᓲᓕᕆᔩᑦ, ᖃᓂᑦᑐᒥᑦ ᑲᒻᐸᓃᑦ, ᐊᒻᒪᓗ ᓄᓇᕐᔪᐊᕐᒥᑦ ᑲᒻᐸᓃᑦ ᑐᑭᓯᐊᓂᕐᒧᑦ ᑭᓱᑦ ᐱᔭᕆᐊᖃᕐᓂᖏᓐᓄᑦ ᐱᖁᑎᓕᐅᕐᓂᖅ ᐱᓕᕆᑎᑦᑎᐊᕈᓐᓇᕐᓂᖓᓄᑦ.

ᖃᓄᐃᑦᑐᑦ ᐳᓚᕋᖅᑏᑦ ᓄᓇᓕᖕᓄᙵᐅᖃᑦᑖᓂᒃᐸᑦ? 

ᓇᑭᙶᕋᔪᓛᖑᕙᑦ ᐳᓚᕋᖅᑏᑦ?

ᖃᓄᐃᑦᑐᓂᒃ ᖃᓄᐃᓕᐅᖅᑎᑦᑎᓂᕐᓂᖅ ᐅᕝᕙᓘᓐᓃᑦ ᐃᓂᐅᔪᓂᒃ ᓄᓇᓕᖕᓂᑦ ᓇᖕᒥᓂᕆᔭᖅ/ᒐᕙᒪᐅᔪᑦ 
ᐱᔾᔪᔾᔭᐅᔪᑦ ᐱᔪᒪᓂᖃᓛᖑᓇᔭᖅᐸᑦ ᐊᑐᕐᓂᑯᖃᕐᓂᕐᒧᑦ?

ᖃᓄᐃᑦᑐᓂᒃ ᖃᓄᐃᓕᐅᖅᑎᑦᑎᓂᕐᓂᖅ ᐅᕝᕙᓘᓐᓃᑦ ᐃᓂᐅᔪᓂᒃ ᓄᓇᓕᖕᓂᑦ ᕿᑲᖅᖢᑎᒃ ᐱᔾᔪᔾᔭᐅᔪᑦ 
ᐱᔪᒪᓂᖃᓛᖑᓇᔭᖅᐸᑦ ᐊᑐᕐᓂᑯᖃᕐᓂᕐᒧᑦ?

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 2.1

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᖃᐅᔨᒪᖕᒥᔪᑦ ᓇᓕᐊᖏᑦ ᑲᒻᐸᓃᑦ ᐱᔪᒪᓂᖃᕐᒪᖔᑖ 
ᐊᐅᓚᑎᑦᑎᓂᕐᒧᑦ ᐱᔾᔪᔾᔨᔭᖏᑦ ᐅᑭᐅᖅᑕᖅᑐᒧᑦ, ᖃᓄᐃᓕᖓᔪᒃᑯᑦ, ᐊᒻᒪᓗ ᖃᓄᑎᒋ 
ᐊᑭᐅᔪᒃᑯᑦ. ᖃᐅᔨᒪᔪᑦ ᐱᔾᔪᔾᔭᐅᔪᑦ ᓂᕆᐅᒋᔭᖃᕐᒪᖔᑖ, ᐊᒻᒪᓗ ᑭᓱᓂᒃ ᐱᔭᕆᐊᖃᖅᑐᓂᒃ 
ᐃᑲᔪᐃᓂᕐᒧᑦ ᓂᐅᕕᐊᒃᓴᖃᓂᕐᒧᑦ ᐱᓕᕆᐊᓂᒃ. ᖃᐅᔨᒪᔪᑦ ᑭᒃᑯᑦ ᐳᓚᕋᖃᑦᑖᓂᖕᒪᖔᑕ 
ᖃᓄᐃᒻᒪᑦ ᖃᐃᖃᑦᑕᕐᒪᖔᑕ ᐊᒻᒪᓗ ᖃᓄᖅ ᐊᑯᓂᐅᑎᒋᔪᖅ ᑕᐃᑲᓃᖃᑦᑕᕐᒪᖔᑕ 

ᖃᕋᓴᐅᔭᒃᑯᑦ ᑕᑯᔭᐅᒋᐊᖅᑕᕐᕕᖓᑦ: http://nunavuttourism.com

ᓇᓂᓯᒃᑲᓐᓂᕈᓐᓇᖅᑐᑎᑦ ᐱᕝᕕᐅᔪᓂᒃ ᐳᓚᕋᖅᑎᑦᑎᓂᕐᒧᑦ ᑐᑭᓯᐅᒪᔾᔪᑎᓂᒃ 
ᖃᕋᓴᐅᔭᒃᑯᑦ ᑐᑭᓯᒋᐊᖅᑕᕐᕕᖏᑦᑎᒍᑦ ᐊᓯᖏᓐᓄᑦ ᑲᓇᑕᐅᑉ ᐊᕕᒃᑐᖅᓯᒪᔪᖏᓐᓄᑦ 
ᐅᑭᐅᖅᑕᖅᑑᓪᓗ, ᐊᒻᒪᓗ ᐅᑯᓇᙵᑦ:

•	 www.destinationcanada.com

•	 www.ttracanada.ca

ᖃᓄᐃᑦᑐᓂᒃ ᐱᔭᕆᐊᖃᒻᒪᕆᒐᔭᖅᑑᕙᑦ ᖃᐅᔨᒪᓗᒍ ᐃᓄᒃ ᐳᓚᕋᕈᒪᔪᖅ ᓄᓇᓕᖕᓄᑦ?

ᑭᓱᓂᒃ ᐊᓯᖏᓐᓂᒃ ᖃᐅᔨᒪᔭᕆᐊᖃᕋᔭᖅᐳᖓ ᐃᓄᖕᒥᒃ ᐳᓚᕋᕈᒪᔪᒥᒃ ᓄᓇᓕᖕᓄᑦ? 

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 2.2

ᖃᐅᔨᒋᐊᕈᒪᓇᔭᖅᑕᒃᓴᕆᔭᑎᑦᑕᐅᖅ ᐊᓯᖏᑦ ᖃᕋᓴᐅᔭᒃᑯᑦ ᑐᑭᓯᒋᐊᖅᑕᕐᕕᑦ 
ᐱᔾᔪᔾᔨᓇᔭᖅᑕᖅᐱᑦ ᐳᓚᕋᖅᓯᒪᔭᒃᓴᕆᔭᖏᓐᓂᒃ. ᐆᒃᑑᑎᒋᓗᒍ, ᖃᐅᔨᒋᐊᕈᓐᓇᖅᑕᑎᑦ 
ᓯᓚᒥᑦ ᖃᓄᐃᓕᐅᕐᓂᕐᒧᑦ ᐋᖅᑭᒃᓱᐃᔨᐅᔪᑦ, ᐊᔪᙱᓐᓂᖃᖅᑐᑦ ᑲᑐᔾᔨᖃᑎᒌᑦ, 
ᖁᕕᐊᒋᔭᕐᒥᖕᓂᒃ ᐊᑐᓲᑦ ᑲᑎᙵᔪᑦ, ᐅᕝᕙᓘᓐᓃᑦ ᐊᔾᔨᐅᙱᑦᑐᓄᑦ ᐱᔪᒪᓂᖃᖅᑐᓄᑦ 
ᑲᑐᔾᔨᖃᑎᒌᑦ. ᐃᓛᓐᓂᒃᑯᑦ ᐱᐅᔪᒻᒪᕆᖕᓂᒃ ᐃᓱᒪᑖᕈᓐᓇᖅᑐᑎᑦ ᖃᓄᐃᓕᐅᖅᑎᑦᑎᓂᐅᔪᓂᒃ 
ᑖᒃᑯᓇᓂ. ᖃᐅᔨᔪᓐᓇᖅᑐᑎᑦ ᑭᓱᓂᒃ ᐃᓄᐃᑦ ᓂᕆᐅᒋᔭᖃᕐᒪᖔᑖ ᐊᒻᒪᓗ ᐊᓯᖏᑦᑕᓕ 
ᖃᓄᑎᒋ ᖃᓄᐃᓕᐅᕐᓂᐅᔪᑦ ᐊᑭᖃᖅᑎᒻᒪᖔᔾᔫᒃ.

ᐱᖃᓐᓈᕆᔭᑎᑦ ᓄᓇᓕᖕᓂᑦ ᐊᒻᒪᓗ ᐊᓯᖏᑦ ᓄᓇᓖᑦ ᐱᓕᕆᖃᑎᖃᖅᓯᒪᔪᑦ 
ᐳᓚᕋᑦᑐᓂᒃ ᐱᕝᕕᐅᔪᓐᓇᕐᒥᔪᑦ ᓂᐅᕕᕈᒪᔪᓂᒃ ᕿᓂᖅᓴᐃᓂᕐᒧᑦ. ᐱᓕᕆᑦᑎᐊᖅᓯᒪᕙᑦ? 
ᑭᓱᑦ ᐊᑐᕈᓐᓇᓚᐅᖅᐸᑦ? ᑭᓱᑦ ᐊᑐᕈᓐᓇᓚᐅᖏᑉᐸᑦ?

ᑎᑎᕋᕐᓗᒋᑦ ᓇᓂᔭᑎᑦ ᐊᑑᑎᖃᖅᑐᑦ ᖃᕋᓴᐅᔭᒃᑯᑦ ᑐᑭᓯᒋᐊᖅᑕᕐᕕᑦ. ᖃᕋᓴᐅᔭᒦᑎᓪᓗᑎᑦ, 
ᐊᔾᔨᖏᓐᓂᒃ ᐱᔪᓐᓇᖅᑐᑎᑦ ᐃᓕᓗᒋᓪᓗ ᐊᑑᑎᖃᖅᑐᑦ ᑐᕌᕈᑎᖏᑦ ᑎᑎᖅᑲᒧᑦ ᐊᑐᒃᑲᓐᓂᕐᓂᐊᕐᓗᒍ. 
ᓇᓗᓇᐃᕈᓐᓇᕐᒥᔭᑎᑦ ᖃᕋᓴᐅᔭᕐᓂᑦ.

ᐅᖃᐅᓯᕆᒃᑭᑦ ᖃᓄᐃᑦᑐᑦ ᓂᐅᕕᕈᒪᔪᓂᒃ ᕿᓂᖅᓴᐃᓂᕐᒥᒃ ᐱᓇᔭᖅᑕᐃᑦ ᐱᓕᕆᐊᕐᒧᑦ 
ᐱᕙᓪᓕᐊᔪᒪᔭᕐᓄᑦ.

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 2.3

ᑎᑭᓯᐊᓂᖅ ᐱᔾᔪᔾᔭᐅᔪᑦ ᐊᑕᐅᓯᐅᓪᓗᒋᑦ
ᐱᔾᔪᔾᔭᐅᔪᑦ ᐊᔾᔨᒌᒐᔪᒃᑑᔪᑦ ᐊᒥᓱᒃᑯᑦ. ᐊᑕᐅᓯᕐᒥᒃ ᐊᑐᖃᑦᑕᖅᑐᑦ ᐱᔪᒪᓂᕆᔭᖏᓐᓂᒃ 
ᐃᖏᕐᕋᑎᓪᓗᒋᑦ ᐅᑭᐅᖅᑕᖅᑐᒧᑦ. ᐅᖓᓯᒃᑐᒧᙵᐅᖃᑦᑕᖅᑐᑦ ᐃᓕᑦᑎᔪᒪᖕᒪᑕ, ᐊᒻᒪᓗ 
ᐱᔪᒪᓂᖃᖅᖢᑎᒃ ᐅᑯᓂᙵᑦ:

•	 ᐱᐅᓂᖓ ᐅᖓᓯᒃᑐᒥ ᓄᓇᖓᓐᓂ,

•	 ᐃᓕᖅᑯᓯᕆᔭᐅᔪᒥᒃ ᑐᑭᓯᑎᑕᐅᓂᖏᑦ ᖃᐅᔨᔪᒪᓂᖃᖅᑐᓄᑦ ᑲᑎᙵᔪᓄᑦ 
ᐃᓄᖕᓄᑦ,

•	 ᑐᑭᓯᑎᑕᐅᓂᖏᑦ ᓂᕐᔪᑎᖏᓐᓂᒃ ᐊᕕᒃᑐᖅᓯᒪᔪᓂᑦ,

•	 ᑐᑭᓯᑎᑕᐅᓂᖏᑦ ᓄᓇᐅᑉ ᖃᓄᐃᓕᖓᓂᖓᓂᒃ ᐊᒻᒪᓗ 
ᖃᓄᐃᓐᓂᕆᕙᓚᐅᖅᑕᖓᓂᒃ ᐊᕕᒃᑐᖅᓯᒪᔪᓂᑦ,

•	 ᑐᑭᓯᐊᓂᖅ ᐊᓯᐊᙳᕐᓂᐅᔪᓂᒃ (ᐃᓅᖃᑎᒌᖕᓃᑦ ᐊᒻᒪᓗ ᐊᕙᑎ) ᐊᒃᑐᖅᓯᔪᖅ 
ᐅᑭᐅᖅᑕᖅᑐᒥᑦ ᓄᓇᓕᖕᓂᑦ, ᐊᒻᒪᓗ

•	 ᑐᑭᓯᑎᑕᐅᓂᖅ ᐱᓕᕆᐊᓕᕆᓂᕐᒥᒃ ᐊᕕᒃᑐᖅᓯᒪᔪᓂᑦ

ᓇᓂᓯᓂᖅ ᖃᓄᖅ ᑕᒪᒃᑯᓇᙵᑦ ᑐᓂᓯᔪᓐᓇᕐᓂᕐᒥᒃ ᐊᒻᒪᓗ ᐊᓯᖏᓐᓂᒃ ᓄᓇᓕᖕᓂᑦ 
ᐊᑑᑎᖃᕐᓂᐅᔪᖅ ᐱᕙᓪᓕᐊᓂᕐᒥᒃ ᐱᔭᐅᔪᒪᔪᒥᒃ ᐊᒻᒪᓗ ᑮᓇᐅᔭᓕᐅᕈᓐᓇᖅᑐᒥᒃ 
ᐱᓕᕆᐊᕐᒥᑦ.

ᑲᑎᙵᔪᐃᑦ ᐱᔾᔪᔾᔭᐅᔪᓂᑦ ᐊᔾᔨᒌᕐᓚᖕᓂᒃ ᐱᔪᒪᓂᖃᕋᔭᖅᑎᓪᓗᒋᑦ, 
ᐊᑐᓂ ᐃᓅᔪᖅ ᐳᓚᕋᑦᑐᖅ ᐊᔾᔨᐅᙱᑦᑑᔪᖅ. 

ᐊᑕᐅᓯᐅᓪᓗᑎᒃ ᐳᓚᕋᖅᑐᑦ ᐅᑭᐅᖏᑦ ᐊᔾᔨᒌᔾᔮᙱᑦᑐᑦ, ᐊᐅᓚᓂᖏᑦ, 
ᐅᖃᐅᓯᖏᑦ, ᐃᓕᖅᑯᓯᕆᔭᖏᑦ, ᑭᓱᒥᒃ ᐱᔪᒪᓂᖃᕐᓂᖏᑦ, 
ᐊᒻᒪᓗ ᓇᖕᒥᓂᖅ ᑐᑭᓯᐊᓂᕆᔭᖏᑦ ᐅᑭᐅᖅᑕᖅᑑᑉ ᒥᒃᓵᓄᑦ. 
ᖃᐅᔨᒪᓂᖃᕐᔪᐊᕐᓂᖃᕐᓗᓂ ᐊᕕᒃᑐᖅᓯᒪᔪᓂᑦ ᒥᒃᓵᓄᑦ ᐅᕝᕙᓘᓐᓃᑦ 
ᖃᐅᔨᒪᓂᖃᔾᔮᖏᑦᑎᐊᖅᑐᑦ ᑭᓱᑐᐃᓐᓇᒥᒃ. ᐊᔾᔨᒌᙱᑦᑐᓂᒃ 
ᓂᕆᐅᖕᓂᖃᕐᓂᐊᖅᑐᑦ ᐊᑐᕐᓂᕆᔭᖏᓐᓂᑦ.

ᐃᓚᖏᑦ ᐱᔾᔪᔾᔭᐅᔪᑦ ᐱᓱᒍᓐᓇᕐᓂᐊᖅᑐᑦ ᐅᓪᓗᓕᒫᖅ, ᐃᓚᖏᓪᓕ 
ᐊᔪᕐᓂᖃᕐᓗᑎᒃ ᐊᐅᓚᔪᓐᓇᕐᓂᕐᒥᒃ. ᐃᓚᖏᑦ ᑎᒥᒧᑦ ᐊᔪᕐᓂᖃᕐᓗᑎᒃ 
ᓂᕆᔭᖏᓐᓂᒃ ᐅᕝᕙᓘᓐᓃᑦ ᖃᓄᐃᑦᑐᒥᒃ ᓂᕆᔪᒪᓂᖃᕐᓂᖏᓐᓄᑦ. 
ᐊᐅᓚᑎᑦᑎᔨ ᐅᔾᔨᕈᓱᒋᐊᖃᖅᑐᖅ ᐊᒻᒪᓗ ᑎᑭᐅᑎᔪᓐᓇᕐᓗᒋᑦ 
ᐱᔭᕆᐊᖃᕐᓂᐅᔪᓗᒃᑖᓂᑦ ᐱᔾᔪᔾᔭᐅᔪᓄᑦ. ᐊᑐᓂ ᐱᔾᔪᔾᔭᐅᔪᑦ 
ᐊᑐᕐᓂᕆᔭᖓᑦ ᐱᓕᕆᐊᕐᓄᑦ ᐊᔾᔨᒌᖕᓂᖃᕆᐊᖃᖅᑐᖅ 
ᐱᐅᒋᔭᐅᓂᖓᓂᒃ. ᑕᐃᒪᓐᓇᒧᑦ ᐱᒻᒪᕆᐅᔪᖅ ᑐᑭᓯᐊᓂᕐᒥᒃ 
ᐱᔾᔪᔾᔨᔭᖅᐱᑦ ᑲᑎᙵᔪᖏᑦ.

ᑲᑎᙵᔪᐃᑦ ᐱᔾᔪᔾᔭᐅᔪᓂᑦ ᐊᔾᔨᒌᕐᓚᖕᓂᒃ 
ᐱᔪᒪᓂᖃᕋᔭᖅᑎᓪᓗᒋᑦ, ᐊᑐᓂ ᐃᓅᔪᖅ ᐳᓚᕋᑦᑐᖅ ᐊᔾᔨᐅᙱᑦᑑᔪᖅ.
ᐊᐅᓚᑎᑦᑎᔨ ᐅᔾᔨᕈᓱᒋᐊᖃᖅᑐᖅ ᐊᒻᒪᓗ ᑎᑭᐅᑎᔪᓐᓇᕐᓗᒋᑦ ᐱᔭᕆᐊᖃᕐᓂᐅᔪᓗᒃᑖᓂᑦ ᐱᔾᔪᔾᔭᐅᔪᓄᑦ.

ᐃᑲᔫᑕᐅᓛᖑᔪᑦ
1. ᐃᖅᑲᐅᒪᒋᑦ ᐱᔾᔪᑎᔭᑎᑦ ᓂᕈᐊᓚᐅᕐᒪᑕ 

ᐃᓕᖕᓄᑦ ᐳᓚᕋᕈᒪᓪᓗᑎᒃ, ᐳᓚᕋᖅᑎᒋᔭᑎᑦ.

2. ᖃᐅᔨᒋᐊᕆᑦ ᐃᓕᖅᑯᓯᖏᓐᓂᑦ ᐊᒻᒪᓗ 
ᓂᕆᐅᒋᔭᖏᓐᓂᒃ ᐱᔾᔪᔾᔨᔪᓐᓇᖅᑕᕐᓂᑦ.

3. ᐅᖃᓪᓚᖃᑎᒋᓗᒋᑦ ᓄᓇᕗᒻᒥ 
ᐳᓚᕋᖅᑐᓕᕆᔨᒃᑯᑦ ᑭᓱᓂᒃ ᐱᔾᔪᑎᔭᖅᑎᑦ 
ᓂᕆᐅᖕᓂᐊᕐᒪᖔᑖ.

4. ᐃᓱᒪᒋᓗᒋᑦ ᖃᓄᖅ 
ᐋᖅᑭᒋᐊᕆᐊᖃᕐᒪᖔᕐᓃ 
ᐳᓚᕋᖅᑐᓕᕆᓂᕐᒧᑦ ᐱᓕᕆᐊᑦ 
ᐊᔾᔨᒌᙱᑦᑐᓄᑦ ᐱᔾᔪᔾᔭᐅᔪᑦ ᑲᑎᙵᔪᓄᑦ.

5. ᐱᐊᓂᒍᓐᓇᕐᓂᖅ ᐊᑐᖅᑐᖅ 
ᑐᑭᓯᐊᑦᑎᐊᕐᓂᕐᒥᒃ ᓂᐅᕕᐊᒃᓴᕆᔭᕐᓂᑦ.

!

ᑲᒪᔭᖃᕐᓂᖅ ᐳᓚᕋᑦᑐᓂᒃ
ᐳᓚᕋᖅᑎᐅᔪᓗᒃᑖᑦ ᑎᑭᑦᑐᑦ ᓂᕈᐊᓚᐅᖅᑐᑦ. ᕿᑲᕆᐊᖅᖢᑎᒃ ᐃᖏᕐᕋᔪᑦ, 
ᓂᕈᐊᕈᓐᓇᓚᐅᖅᑐᑦ ᓇᒧᑐᐃᓐᓇᖅ ᓄᓇᕐᔪᐊᕐᒧᙵᐅᓗᑎᒃ, ᑭᓯᐊᓂ ᓂᕈᐊᓚᐅᖅᑕᖓᑦ 
ᓄᓇᕗᑦ. ᐃᒻᒥᒃᑰᖓᔪᓄᑦ ᓄᓇᓕᖕᓄᑦ, ᑖᒃᑯᐊ ᐳᓚᕋᖅᑏᑦ ᐳᓚᕋᑦᑎᐅᖃᑦᑕᖅᑐᑦ. ᐊᑐᓂ 
ᕿᑲᕆᐊᖅᖢᑎᒃ ᐱᔾᔪᔾᔭᐅᔪᑦ ᐊᖏᔪᒥᒃ ᑮᓇᐅᔭᕐᒥᖕᓂᒃ ᐊᑐᖅᖢᑎᒃ ᖃᐃᓯᒪᔪᑦ ᐊᒻᒪᓗ 
ᐃᓕᑦᑎᔪᒪᓪᓗᑎᒃ ᐃᓅᓯᕆᔭᐅᔪᒥᒃ ᓄᓇᕗᒻᒥᑦ. ᓇᖕᒥᓂᕆᔭᒨᓕᖓᔪᑦ ᓂᕈᐊᓚᐅᕐᒥᔪᑦ 
ᐊᑯᓂᐅᓂᖅᓴᒥᑦ ᑕᐃᑲᓃᑦᑐᒪᓂᕐᒧᑦ ᓂᐅᕕᕐᓗᑎᒃ ᓄᓇᓕᖕᒥᑦ ᕿᒥᕐᕈᓂᕐᒧᑦ 
ᐃᓕᑦᑎᔪᒪᓪᓗᑎᒃ ᐊᔾᔨᐅᙱᑦᑐᖅ ᐃᓕᖅᑯᓯᐅᔪᒥᒃ ᐊᒻᒪᓗ ᓇᒥᙶᕐᓂᖓᓐᓂᒃ ᐃᓄᐃᑦ 
ᐅᑭᐅᖅᑕᖅᑐᒥᐅᑕᐃᑦ. 

ᖃᐅᔨᒪᒍᕕᑦ ᑭᓱᒥᒃ ᐱᔪᒪᖕᒪᖔᑖ, ᑐᓂᔪᓐᓇᖅᑕᑎᑦ ᐊᖏᔪᒥᒃ ᖁᕕᐊᓇᖅᑐᒥᒃ 
ᐊᑐᕐᓂᑯᖃᕐᓂᕐᒥᒃ!

ᑎᑎᕋᕐᓗᒋᑦ ᐃᓚᖏᑦ ᐃᑲᔪᕐᓂᕆᔪᓐᓇᖅᑕᑎᑦ ᐳᓚᕋᑦᑐᓂᒃ ᐊᑐᕐᓂᖃᕐᓂᖏᓐᓄᑦ ᓄᓇᓕᖕᓂᑦ ᐅᑯᓂᙵᑦ:

ᐱᐅᓂᖓ ᓄᓇᐅᑉ

ᐃᓕᖅᑯᓯᖅ, ᐱᓕᕆᐊᓕᕆᓂᖅ ᐊᒻᒪᓗ ᑎᑕᖕᓂᐅᔪᖅ ᐊᕕᒃᑐᖅᓯᒪᔪᓂᑦ

ᖃᓄᐃᓕᖓᓂᕆᕙᓚᐅᖅᑕᖓ ᓄᓇᓕᐅᑉ

ᖃᓄᖅ ᐃᓅᖃᑎᒌᖕᓂᖅ ᐊᒻᒪᓗ ᐊᕙᑎ ᐊᓯᐊᙳᕐᓂᖓ ᐊᒃᑐᖅᓯᓂᖃᕐᒪᖔᑦ ᐅᑭᐅᖅᑕᖅᑐᒥᑦ 
ᓄᓇᓕᖏᓐᓂᑦ

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 2.4

ᖃᓄᐃᑦᑐᓂᒃ ᐳᓚᕋᖅᑎᓂᒃ ᑲᑎᓯᓯᒪᕕᑦ? ᑎᑎᕋᕐᓗᒋᑦ ᐃᓕᖅᑯᓯᖏᑦ.

ᑭᓲᕙᑦ ᖃᐅᔨᒃᑲᓐᓂᕈᓐᓇᕐᓂᕆᔭᐃᑦ ᐳᓚᕋᖅᑏᑦ ᐳᓚᕋᖅᓯᒪᔪᑦ ᐃᓂᒋᔭᕐᓄᑦ ᐅᕝᕙᓘᓐᓃᑦ ᓄᓇᓕᖕᓄᑦ? 

ᐊᑐᓂ ᐳᓚᕋᖅᑐᑦ ᐊᔾᔨᒌᙱᑦᑐᑦ. ᖃᓄᖅ ᐃᑲᔪᕈᓐᓇᖅᐱᒋᑦ ᐃᓂᖃᖅᑎᓐᓂᕐᒧᑦ ᐊᔾᔨᒌᙱᑦᑐᑦ ᐃᓄᐃᑦ 
ᐱᔾᔪᑎᔭᖅᑎᑦ? ᐆᒃᑑᑎᒋᓗᒍ, ᑭᓱᓂᒃ ᐃᓱᒪᒃᓴᖅᓯᐅᕈᑎᖃᕆᐊᖃᖅᐱᑦ ᐱᔾᔪᑎᔭᖅᑎᑦ ᐃᒪᓐᓇᐃᑉᐸᑕ?

- ᐃᓐᓇᐅᓂᖅᓵᒃ ᓄᓕᐊᕇᒃ, ᐱᖃᑖ ᐊᐅᓚᓗᐊᕐᓂᖅ ᐊᔪᖅᖢᓂ (ᓲᕐᓗ ᓰᖅᑯᕐᓗᒃᑐᖅ)

- ᒪᒃᑯᒃᑑᒃ ᓄᓕᐊᕇᒃ ᓄᑕᕋᓛᖃᖅᖢᑎᒃ

-  ᓯᓚᑦᑐᖅᓴᕐᕕᒡᔪᐊᕐᒥᙶᖅᑐᖅ ᑭᐳᖃᑎᖃᕐᓂᒃᑯᑦ ᐃᓕᓐᓂᐊᖅᑎ ᐃᓕᓐᓂᐊᖅᖢᓂ ᖃᓪᓗᓈᑎᑐᑦ 
ᐅᖃᐅᓯᕐᒥᑦ

-  ᐊᔪᙱᓐᓂᓖᑦ ᓄᓇᓕᖕᒥᑦ ᓇᖕᒥᓂᕆᔭᒧᑦ ᑎᑭᓯᒪᔪᑦ ᒪᕐᕉᖕᓄᑦ ᐅᓪᓘᖕᓄᑦ, ᐱᕕᖃᖃᑦᑕᖅᖢᑎᒃ 
ᐅᓐᓄᒃᑯᑦ

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 2.5

ᐊᑐᓗᐊᖅᑐᑦ ᑐᑮᑦ
ᓇᖕᒥᓂᕆᔭᒧᑦ ᓚᐃᓴᓐᓯ: ᓈᒻᒪᒋᔭᐅᔪᖅ ᐊᐅᓚᑎᑦᑎᓂᕐᒧᑦ 
ᓇᖕᒥᓂᕆᔭᐅᓂᕐᒧᑦ.

ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ: ᐊᔾᔨᒌᙱᑦᑐᑦ ᐃᓄᐃᑦ 
ᐃᑲᔪᖃᑦᑕᖅᑐᑦ ᐳᓚᕋᖅᑐᓕᕆᓂᕐᒥᒃ ᐱᓕᕆᐊᖅ ᐅᕝᕙᓘᓐᓃᑦ 
ᐱᔨᑦᑎᕋᐃᓂᕐᒥᒃ ᐱᐊᓂᒃᓯᑎᑦᑎᓂᕐᒧᑦ. ᐱᓕᕆᓂᖓᑦ 
ᐊᔾᔨᒌᙱᑦᑐᑦ ᐃᓄᐃᑦ ᓇᓂᓯᓂᕐᒧᑦ ᐱᔾᔪᔾᔭᐅᔪᓂᒃ 
ᐃᒻᒥᒃᑰᖓᔪᓄᑦ ᐱᓕᕆᐊᓄᑦ, ᑐᕌᖓᔪᓄᑦ ᐊᒻᒪᓗ ᑲᑎᑎᓯᒪᔪᓄᑦ.

ᐊᑭᓕᐅᑎ: ᒥᑭᑦᑐᒥᒃ ᐊᖏᑎᒋᓂᖓᑕ 
ᐊᑭᓕᐅᑕᐅᔫᑉ ᐊᔾᔨᒌᙱᑦᑐᓄᑦ ᐃᓄᖕᓄᑦ 
ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒨᖓᔪᓄᑦ 
ᐱᔨᑦᑎᕋᐅᑎᖏᓐᓄᑦ ᐃᑲᔪᕐᓂᕆᔭᖏᓐᓄᑦ ᓄᑖᓂᒃ 
ᐱᔾᔪᔾᔭᐅᓂᐊᖅᑐᓂᒃᑖᖅᑎᑦᑎᓂᕐᒧᑦ.

ᐃᓚᖓᓂᒃ ᐊᑭᓖᓂᖅ: ᑮᓇᐅᔭᖅ ᐊᑭᓕᐅᑕᐅᕙᒌᖅᑐᖅ 
ᐸᐸᑦᑎᓂᕐᒧᑦ ᐱᔨᑦᑎᕋᐅᑎᒥᒃ.

ᖃᖓᒃᑰᕐᓂᐊᕐᓂᕐᒧᑦ ᐃᓗᓖᑦ: ᖃᖓᒃᑯᑦ ᑭᓱᑐᐃᓐᓇᐃᑦ 
ᐸᕐᓇᐅᑕᐅᓂᖏᑦ.

ᐱᔭᐅᔪᒪᔪᖅ: ᑐᒃᓯᕋᖅᑕᐅᓂᖓᑐᑦ, ᐃᒻᒪᖄ 
ᖃᐅᔨᒃᑲᐃᑦᑎᐊᙱᖦᖢᑎᒡᓘᓐᓃᑦ.

ᑲᑎᑎᖅᓯᒪᔪᖅ: ᐋᖅᑭᒃᑕᐅᕙᒌᖅᓯᒪᔪᖅ ᑲᑎᖅᓱᐃᓂᖅ 
ᑐᕌᖓᔪᓂᒃ (ᐃᒻᒪᖄ ᐊᔾᔨᒌᙱᑦᑐᓂᑦ ᓄᓇᓕᖕᓂᑦ) 
ᐃᓚᖃᖅᖢᑎᒃ ᑎᖕᒥᓲᑰᕐᓃᑦ ᐊᒻᒪᓗ ᑐᔪᕐᒥᕖᑦ ᑐᓂᔭᐅᔪᖅ 
ᐳᓚᕋᖅᑎᑦᑎᔨᒧᑦ.

ᑲᑎᑎᕆᔨ/ᐳᓚᕋᖅᑎᑦᑎᔨ: ᐃᓄᒃ ᐅᕝᕙᓘᓐᓃᑦ 
ᑲᑐᔾᔨᖃᑎᒌᖑᔪᖅ ᑲᑎᖅᓱᐃᖃᑦᑕᖅᑐᖅ ᐱᓕᕆᐊᓂᒃ ᐊᒻᒪᓗ/
ᐅᕝᕙᓘᓐᓃᑦ ᐱᔨᑦᑎᕋᐅᑎᓂᒃ ᐊᔾᔨᒌᙱᑦᑐᓄᑦ ᓄᓇᓕᖕᓂᑦ 
ᐳᓚᕋᑦᑐᖅ ᐸᕐᓇᐃᓂᖃᓗᐊᔾᔮᖏᒻᒪᑦ.

ᑐᕌᖓᔪᖅ: ᓄᓇᓕᖕᒥᑦ ᐳᓚᕋᖅᑐᓕᕆᓂᕐᒧᑦ ᑐᕌᖓᔪᖅ 
ᐊᔾᔨᒌᙱᑦᑐᓂᒃ ᐃᓗᓕᖃᖅᖢᓂ. ᐊᐅᓚᑎᑦᑎᔨᐅᓪᓗᓂ, 
ᐊᐅᓚᖃᑦᑕᖅᑕᑎᑦ ᐃᓚᖏᑦ ᑐᕌᖓᔫᑉ.

ᑐᕌᖓᔪᓕᕆᔨ: ᓄᓇᓕᖕᒥᑦ ᐃᓄᒃ ᐅᕝᕙᓘᓐᓃᑦ 
ᑲᑐᔾᔨᖃᑎᒌᖑᔪᖅ ᑲᑎᖅᓱᐃᖃᑦᑕᖅᑐᖅ ᑐᕌᖓᔪᒥᒃ 
ᐃᓚᐅᓪᓗᑎᒃ ᐊᒻᒪᓗ ᐊᐅᓚᑦᑎᓪᓗᑎᒃ ᐊᔾᔨᒌᙱᑦᑐᓄᑦ 
ᖃᓄᐃᓕᐅᕐᓂᐅᔪᓄᑦ ᑐᓂᔭᐅᔪᖅ ᐊᑕᐅᓯᕐᒧᑦ 
ᐊᒥᓲᓂᖅᓴᓄᓪᓘᓐᓃᑦ ᐊᐅᓚᑎᑦᑎᔨᓄᑦ.

3. ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ
ᐊᒃᑐᐊᔾᔪᑎᔪᑦ ᑐᓂᐅᑎᖃᖃᑦᑕᕐᓂᕐᒧᑦ ᑐᑭᓕᐅᖅᑕᐅᔪᖅ

ᓇᐃᒡᓕᒋᐊᖅᓯᒪᔪᖅ
ᐱᐅᔪᒥᒃ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᕐᒥᒃ ᐱᖃᕈᒪᒍᕕᑦ, ᑐᑭᓯᐊᔭᕆᐊᖃᖅᑕᑎᑦ 
ᐊᔾᔨᒌᙱᑦᑐᑦ ᐃᓄᐃᑦ ᐃᓚᒋᔭᐅᔪᑦ ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ 
ᐊᒃᑐᐊᓂᖃᖅᑐᑦ ᐱᔾᔪᔾᔨᔭᕐᓄᑦ. ᐃᒻᒥᒃᑰᖓᔪᖅ ᐊᐅᓚᑎᑦᑎᔨ, ᑐᕌᖓᔪᓕᕆᔨ, ᐊᒻᒪᓗ 
ᑲᑎᑎᕆᔨ/ᐳᓚᕋᖅᑎᑦᑎᔨ ᐱᒻᒪᕆᐅᓗᒃᑖᖅᑐᑦ ᐱᓕᕆᐊᕐᓂᒃ ᑐᓂᐅᖅᑲᐃᓂᕐᒧᑦ 
ᓂᐅᕕᖅᑕᐅᔪᒪᓇᔭᖅᑑᑎᓄᑦ. ᑭᒃᑯᓗᒃᑖᑦ ᐊᑭᓕᖅᑕᐅᔭᕆᐊᖃᖃᑦᑕᕐᒪᑕ ᐱᓕᕆᓂᖏᓐᓄᑦ, 
ᑖᓐᓇ ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ ᐊᒃᑐᖅᓯᓂᖃᕐᓂᐊᖅᑐᖅ ᐊᑭᓕᐅᕆᔭᕐᓂᒃ 
ᐊᒻᒪᓗ ᑮᓇᐅᔭᓕᐊᕆᔭᕐᓂᒃ. ᐃᓄᐃᑦ ᐃᑲᔪᖁᒍᕕᒋᑦ ᑐᓂᐅᖅᑲᐃᓂᕐᒧᑦ ᑐᑭᓯᐅᒪᔾᔪᑎᓂᒃ 
ᐱᓕᕆᐊᖅᐱᑦ ᒥᒃᓵᓄᑦ, ᐊᑭᓕᕆᐊᖃᕐᓂᐊᖅᑕᑎᑦ.

ᑖᓐᓇ ᓈᓴᐅᑎᖃᕐᕕᖓ ᐱᐊᓂᒃᑯᖕᓂ, ᐃᒪᓐᓇᐃᑦᑐᓐᓇᕐᓂᐊᖅᑐᑎᑦ:

  ᐅᖃᐅᓯᕆᒍᒃ ᖃᓄᐃᒻᒪᑦ ᐱᒻᒪᕆᐅᖕᒪᖔ ᑐᑭᓯᐊᓂᕐᒧᑦ ᐊᒃᑐᐊᔾᔪᑎᔪᑦ 
ᑐᓂᐅᖅᑲᐃᓂᕐᒧᑦ ᐳᓚᕋᖅᑐᓕᕆᓂᕐᒥᑦ 

  ᐅᖃᐅᓯᕆᒍᒃ ᐃᓚᒋᔭᐅᔪᑦ ᐊᒃᑐᐊᔾᔪᑎᔪᒥᑦ: ᐱᓕᕆᐊᖅ, ᑐᕌᖓᔪᖅ 
ᐊᒻᒪᓗ ᑲᑎᑎᓯᒪᔪᑦ, ᐊᒻᒪᓗ ᐆᒃᑑᑎᓂᒃ ᑐᓂᓯᓗᑎᑦ

  ᐅᖃᐅᓯᕆᓗᒋᑦ ᐊᑐᕐᓂᖃᐅᑎᖓᓐᓄᑦ ᐊᒻᒪᓗ ᑲᒪᒋᔭᕆᐊᖃᖅᑕᒥᓂᑦ 
ᐊᐅᓚᑎᑦᑎᔨᐅᑉ, ᑐᕌᖓᔪᓕᕆᔨᐅᑉ, ᐊᒻᒪᓗ ᑲᑎᑎᕆᔨᐅᑉ/
ᐳᓚᕋᖅᑎᑦᑎᔨᐅᑉ, ᑐᓂᓯᓗᑎᒃ ᐆᒃᑐᕋᐅᑕᐅᔪᓂ 

  ᑎᑎᕋᐅᔭᕆᑦ ᓇᖕᒥᓂᕆᔭᕐᓂᒃ ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ 
ᐱᒋᔭᕐᓂᒃ, ᑐᓂᓯᓗᑎᓪᓗ ᐆᒃᑑᑎᒥᒃ ᓇᖕᒥᓂᖅ ᐊᑐᕐᓂᑯᒋᔭᕐᓂᒃ 
ᐊᑐᓂ ᐃᓚᒋᔭᐅᔪᓄᑦ ᐊᒻᒪᓗ ᐱᓕᕆᐊᒧᑦ

  ᐅᖃᐅᓯᕆᒍᒃ ᐱᓕᕆᐊᖓ ᐊᑭᓕᐅᑕᐅᔪᑦ

ᐃᓕᑦᑎᔾᔪᑕᐅᓂᐊᖅᑐᑦ

ᐃᓚᒋᔭᐅᔪᑦ ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ ᐱᓕᕆᐊᖏᑦ ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ

ᐱᓕᕆᐊᖅ
ᐊᑕᐅᓯᖅ ᑐᓂᔭᐅᔪᖅ ᐳᓚᕋᑦᑐᓄᑦ ᓄᓇᓕᖕᒥᑦ. ᑕᒪᓐᓇ ᐊᑭᖃᙱᑦᑐᖅ ᑕᑯᔭᐅᔪᒪᔪᖅ ᐊᑭᓕᐅᑕᐅᓯᒪᔪᓄᑦ ᖃᓄᐃᓕᐅᕐᓂᐅᔪᓄᑦ 
ᓲᕐᓗ ᐱᖃᑎᒋᔭᐅᓪᓗᓂ ᐱᓱᔪᒃᖢᑎᒃ, ᒥᑦᑕᕐᕕᖕᒧᙵᐊᔾᔭᐅᔪᑦ, ᐊᖏᕐᕋᕆᔭᐅᔪᒧᑦ ᐳᓚᕋᑦᑐᑦ ᑳᐱᑐᖅᖢᑎᒃ, ᐅᒥᐊᒃᑯᑦ 
ᑕᑯᑎᑕᐅᔪᑦ ᑭᓱᑐᐃᓐᓇᓂᒃ, ᐃᑦᑕᕐᓂᓴᓕᖕᓄᙵᐅᔾᔭᐅᔪᑦ, ᐅᓂᒃᑳᕐᕕᐅᔪᑦ ᐅᕝᕙᓘᓐᓃᑦ ᐱᖅᑯᓯᕆᔭᐅᔪᓂᒃ ᑕᑯᒃᔭᒃᓴᐅᔪᓄᑦ. 
ᖃᓄᐃᓕᐅᕐᓂᐅᔪᓐᓇᖅᑐᖅ ᐅᕝᕙᓘᓐᓃᑦ ᐱᔨᑦᑎᕋᐅᑎ ᑐᓂᔪᒪᔭᐃᑦ. 

ᐊᐅᓚᑎᑦᑎᔨ
ᐃᓄᒃ ᑐᓂᓯᖃᑦᑕᖅᑐᖅ ᐱᓕᕆᐊᕐᒥᑦ ᐊᐅᓚᑎᑦᑎᔨᐅᔪᖅ. ᑐᓂᖃᑦᑕᖅᑕᖓᑦ 
ᐱᓕᕆᐊᖓᑦ ᐱᔭᐅᔪᒪᔪᒃᑯᑦ ᐅᕝᕙᓘᓐᓃᑦ ᖃᖓᒃᑰᓕᖓᔪᒃᑯᑦ, ᐊᒻᒪᓗ ᑐᓂᓯᖃᑦᑕᖅᑐᑦ 
ᐊᑭᐅᔪᓂᒃ ᐊᑕᐅᓯᕐᒧᑦ ᐅᕝᕙᓘᓐᓃᑦ ᑲᑎᙵᔪᓄᑦ.

ᑐᕌᖓᔪᖅ
ᑲᑎᓯᒪᔪᑦ ᒪᕐᕉᒃ ᐊᒥᓲᓂᖅᓴᐃᓪᓘᓐᓃᑦ ᓄᓇᓕᖕᒥᑦ ᐱᓕᕆᐊᑦ ᓴᖅᑭᑦᑎᖃᑦᑕᖅᑐᑦ ᑐᕌᖓᔪᒥᑦ. ᐆᒃᑑᑎᒋᓗᒍ, ᑲᑎᑎᑦᑐᓐᓇᖅᑕᑎᑦ 
ᑎᖕᒥᓲᑉ ᐊᓯᐊᓄᐊᕐᓂᖏᑦ, ᐱᓱᔪᒍᔾᔨᓂᖅ ᐊᒻᒪᓗ ᐅᒥᐊᖅᑐᕈᔾᔨᓂᖅ - ᐊᑕᐅᓯᕐᒧᑦ ᐊᑭᐅᔪᒧᑦ.

ᑐᓂᓯᓂᖅ ᑐᕌᖓᔪᓂᒃ ᐅᐸᒐᓱᐊᖅᑕᖓᓂ ᐱᐅᓯᑎᑦᑎᓂᖅᓴᐅᑎᑦᑎᓪᓗᓂ ᐳᓚᕋᑦᑐᒧᑦ. ᐳᓚᕋᑦᑐᒥᒃ ᖃᐅᔨᑎᑦᑎᓗᒃᑖᖅᖢᓂ 
ᖃᓄᐃᓕᐅᕈᓐᓇᕐᓂᖏᓐᓂᒃ ᐊᑕᐅᑦᑎᒃᑯᑦ ᐊᑕᐅᓯᒧᑦ ᐊᑭᐅᔪᒧᑦ.

ᑐᕌᖓᔪᓕᕆᔨ
ᓄᓇᓕᖕᒥᑦ ᐃᓄᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᖅ ᑲᑎᖅᓱᐃᖃᑦᑕᖅᑐᖅ 
ᖃᓄᐃᓕᐅᕐᓂᐅᔪᓂᒃ ᑐᓂᔭᐅᔪᖅ ᐊᑕᐅᓯᕐᒧᑦ ᐊᒥᓲᓂᖅᓴᓄᓪᓘᓐᓃᑦ ᐊᐅᓚᑎᑦᑎᔨᓄᑦ.

ᑲᑎᑎᓯᒪᔪᑦ
ᑐᕌᖓᔪᑦ ᐊᒻᒪᓗ ᐱᓕᕆᐊᑦ ᑲᑎᑕᐅᔪᓐᓇᖅᑐᑦ ᑐᔪᕐᒥᕕᖃᕐᓗᓂ, ᑎᖕᒥᓲᒃᑰᕈᑎ, ᐊᒻᒪᓗ ᐃᒻᒪᖄ ᖃᓄᐃᓕᐅᕐᓂᐅᔪᓂᒃ 
ᐊᑕᐅᓯᐅᖏᑦᑐᒥᑦ ᓄᓇᓕᖕᒥᑦ. ᑲᑎᑎᓯᒪᔪᑦ ᐊᔾᔨᒌᙱᑦᑑᑕᐅᔪᓐᓇᖅᑐᑦ, ᐊᒻᒪᓗ ᐃᓚᐅᔪᓐᓇᖅᑐᓪᓘᓐᓃᑦ ᑎᖕᒥᓲᑯᕈᑎ ᑕᕆᐅᑉ 
ᐊᑭᐊᓂᙶᖅᑐᑦ. ᑲᑎᑎᓯᒪᔪᑦ ᐋᖅᑭᐅᒪᔪᑦ ᐅᐸᒐᓱᐊᖅᑕᖓᓂ ᐊᔪᕐᓇᙱᑦᑐᒃᑯᑦ ᓂᐅᕕᖅᑕᐅᑎᓐᓂᒃᑯᑦ. ᑐᓂᓯᖃᑦᑕᕐᒥᔪᑦ ᐳᓚᕋᖅᑎᓂᒃ 
ᐃᑲᔪᐃᓂᖃᖅᑐᒥᒃ ᐊᑭᐅᔪᒥᑦ. 

ᑲᑎᑎᕆᔨ/ᐳᓚᕋᖅᑎᑦᑎᔨ
ᐃᓄᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᖅ ᑲᑎᑎᑦᑎᖃᑦᑕᖅᑐᖅ ᐃᖏᕐᕋᔭᖕᓂᕐᒧᑦ 
ᖃᖓᒃᑰᕈᑎᓂᒃ ᓂᐅᕕᐊᒃᓴᖃᕐᓂᕐᒧᑦ ᐃᓄᖕᓄᑦ ᐅᕝᕙᓘᓐᓃᑦ ᐳᓚᕋᖅᑐᓕᕆᔨᐅᔪᓄᑦ.

ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ
ᖃᓄᐃᑦᑐᑐᐃᓐᓇᓂᒃ ᓇᖕᒥᓂᕆᔭᐅᔪᓂᑦ, ᐃᓄᖕᒧᑦ ᐱᓕᕆᐊᑦ ᐃᓚᒋᔭᐅᓕᕈᓐᓇᖃᑦᑕᖅᑐᑦ 
ᑭᓱᑐᐃᓐᓇᒥᒃ ᐊᖏᓂᖅᓴᐅᔪᒥᑦ - ᑭᓱᑐᐃᓐᓇᖅ ᓂᐅᕕᖅᑎᐅᑉ ᓂᐅᕕᕈᒪᔭᖓ. ᖃᓄᖅ 
ᐊᑕᐅᓯᑐᐃᓐᓇᖅ ᐃᑯᒪ ᐃᓚᒋᔭᐅᓕᕈᓐᓇᖅᐸ ᐅᒥᐊᕐᒧᑦ ᓂᐅᕕᖅᑕᐅᔪᒧᑦ ᓄᓇᕗᒻᒥᑦ? 
ᖃᓄᖅ ᐃᓚᖏᑦ ᑐᒪᐃᑐᐃᑦ ᐃᓚᒋᔭᐅᓕᖃᑦᑕᖅᐸ ᓯᐸᒐᑎᒧᑦ ᐊᑯᓪᓕᕆᔭᐅᔪᒧᑦ 
ᓂᐅᕕᖅᑎᓂᑦ?

ᐳᓚᕋᖅᑐᓕᕆᓂᖅᑕᐅᖅ ᑕᐃᒪᓐᓇᐃᑦᑐᖅ.

ᐳᓚᕋᖅᑐᓕᕆᓂᕐᒧᑦ ᑲᑎᑎᓯᒪᔪᖅ ᐊᔾᔨᒌᙱᑦᑐᓂᒃ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᓂᒃ 
ᐱᖃᑦᑕᖅᑐᖅ ᐃᓚᓕᐅᑎᓪᓗᒋᓪᓗ ᐱᐅᒋᔭᐅᓕᖅᖢᑎᒃ ᓂᐅᕕᕈᒪᔪᓄᑦ. ᐊᑐᓂ ᐱᓕᕆᐊᑦ 
ᐃᓚᒋᔭᐅᔪᓐᓇᖅᑐᑦ ᖃᔅᓯᐊᕐᔪᖕᓄᑦ ᐅᔾᔨᒌᙱᑦᑐᓄᑦ ᑲᑎᑎᓯᒪᔪᓄᑦ. ᐊᒻᒪᓗ, ᓲᕐᑲᐃᒻᒪ, 
ᐊᑐᓂ ᐱᓕᕆᐊᑦ ᐊᑕᐅᓯᐅᓗᒍ ᓂᐅᕕᖅᑕᐅᔪᓐᓇᖅᖢᓂ.

ᐃᓚᒋᔭᐅᔪᑦ ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ ᐱᓕᕆᐊᖏᑦ ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ

ᐱᓕᕆᐊᖅ
ᐊᑕᐅᓯᖅ ᑐᓂᔭᐅᔪᖅ ᐳᓚᕋᑦᑐᓄᑦ ᓄᓇᓕᖕᒥᑦ. ᑕᒪᓐᓇ ᐊᑭᖃᙱᑦᑐᖅ ᑕᑯᔭᐅᔪᒪᔪᖅ ᐊᑭᓕᐅᑕᐅᓯᒪᔪᓄᑦ ᖃᓄᐃᓕᐅᕐᓂᐅᔪᓄᑦ 
ᓲᕐᓗ ᐱᖃᑎᒋᔭᐅᓪᓗᓂ ᐱᓱᔪᒃᖢᑎᒃ, ᒥᑦᑕᕐᕕᖕᒧᙵᐊᔾᔭᐅᔪᑦ, ᐊᖏᕐᕋᕆᔭᐅᔪᒧᑦ ᐳᓚᕋᑦᑐᑦ ᑳᐱᑐᖅᖢᑎᒃ, ᐅᒥᐊᒃᑯᑦ 
ᑕᑯᑎᑕᐅᔪᑦ ᑭᓱᑐᐃᓐᓇᓂᒃ, ᐃᑦᑕᕐᓂᓴᓕᖕᓄᙵᐅᔾᔭᐅᔪᑦ, ᐅᓂᒃᑳᕐᕕᐅᔪᑦ ᐅᕝᕙᓘᓐᓃᑦ ᐱᖅᑯᓯᕆᔭᐅᔪᓂᒃ ᑕᑯᒃᔭᒃᓴᐅᔪᓄᑦ. 
ᖃᓄᐃᓕᐅᕐᓂᐅᔪᓐᓇᖅᑐᖅ ᐅᕝᕙᓘᓐᓃᑦ ᐱᔨᑦᑎᕋᐅᑎ ᑐᓂᔪᒪᔭᐃᑦ. 

ᐊᐅᓚᑎᑦᑎᔨ
ᐃᓄᒃ ᑐᓂᓯᖃᑦᑕᖅᑐᖅ ᐱᓕᕆᐊᕐᒥᑦ ᐊᐅᓚᑎᑦᑎᔨᐅᔪᖅ. ᑐᓂᖃᑦᑕᖅᑕᖓᑦ 
ᐱᓕᕆᐊᖓᑦ ᐱᔭᐅᔪᒪᔪᒃᑯᑦ ᐅᕝᕙᓘᓐᓃᑦ ᖃᖓᒃᑰᓕᖓᔪᒃᑯᑦ, ᐊᒻᒪᓗ ᑐᓂᓯᖃᑦᑕᖅᑐᑦ 
ᐊᑭᐅᔪᓂᒃ ᐊᑕᐅᓯᕐᒧᑦ ᐅᕝᕙᓘᓐᓃᑦ ᑲᑎᙵᔪᓄᑦ.

ᑐᕌᖓᔪᖅ
ᑲᑎᓯᒪᔪᑦ ᒪᕐᕉᒃ ᐊᒥᓲᓂᖅᓴᐃᓪᓘᓐᓃᑦ ᓄᓇᓕᖕᒥᑦ ᐱᓕᕆᐊᑦ ᓴᖅᑭᑦᑎᖃᑦᑕᖅᑐᑦ ᑐᕌᖓᔪᒥᑦ. ᐆᒃᑑᑎᒋᓗᒍ, ᑲᑎᑎᑦᑐᓐᓇᖅᑕᑎᑦ 
ᑎᖕᒥᓲᑉ ᐊᓯᐊᓄᐊᕐᓂᖏᑦ, ᐱᓱᔪᒍᔾᔨᓂᖅ ᐊᒻᒪᓗ ᐅᒥᐊᖅᑐᕈᔾᔨᓂᖅ - ᐊᑕᐅᓯᕐᒧᑦ ᐊᑭᐅᔪᒧᑦ.

ᑐᓂᓯᓂᖅ ᑐᕌᖓᔪᓂᒃ ᐅᐸᒐᓱᐊᖅᑕᖓᓂ ᐱᐅᓯᑎᑦᑎᓂᖅᓴᐅᑎᑦᑎᓪᓗᓂ ᐳᓚᕋᑦᑐᒧᑦ. ᐳᓚᕋᑦᑐᒥᒃ ᖃᐅᔨᑎᑦᑎᓗᒃᑖᖅᖢᓂ 
ᖃᓄᐃᓕᐅᕈᓐᓇᕐᓂᖏᓐᓂᒃ ᐊᑕᐅᑦᑎᒃᑯᑦ ᐊᑕᐅᓯᒧᑦ ᐊᑭᐅᔪᒧᑦ.

ᑐᕌᖓᔪᓕᕆᔨ
ᓄᓇᓕᖕᒥᑦ ᐃᓄᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᖅ ᑲᑎᖅᓱᐃᖃᑦᑕᖅᑐᖅ 
ᖃᓄᐃᓕᐅᕐᓂᐅᔪᓂᒃ ᑐᓂᔭᐅᔪᖅ ᐊᑕᐅᓯᕐᒧᑦ ᐊᒥᓲᓂᖅᓴᓄᓪᓘᓐᓃᑦ ᐊᐅᓚᑎᑦᑎᔨᓄᑦ.

ᑲᑎᑎᓯᒪᔪᑦ
ᑐᕌᖓᔪᑦ ᐊᒻᒪᓗ ᐱᓕᕆᐊᑦ ᑲᑎᑕᐅᔪᓐᓇᖅᑐᑦ ᑐᔪᕐᒥᕕᖃᕐᓗᓂ, ᑎᖕᒥᓲᒃᑰᕈᑎ, ᐊᒻᒪᓗ ᐃᒻᒪᖄ ᖃᓄᐃᓕᐅᕐᓂᐅᔪᓂᒃ 
ᐊᑕᐅᓯᐅᖏᑦᑐᒥᑦ ᓄᓇᓕᖕᒥᑦ. ᑲᑎᑎᓯᒪᔪᑦ ᐊᔾᔨᒌᙱᑦᑑᑕᐅᔪᓐᓇᖅᑐᑦ, ᐊᒻᒪᓗ ᐃᓚᐅᔪᓐᓇᖅᑐᓪᓘᓐᓃᑦ ᑎᖕᒥᓲᑯᕈᑎ ᑕᕆᐅᑉ 
ᐊᑭᐊᓂᙶᖅᑐᑦ. ᑲᑎᑎᓯᒪᔪᑦ ᐋᖅᑭᐅᒪᔪᑦ ᐅᐸᒐᓱᐊᖅᑕᖓᓂ ᐊᔪᕐᓇᙱᑦᑐᒃᑯᑦ ᓂᐅᕕᖅᑕᐅᑎᓐᓂᒃᑯᑦ. ᑐᓂᓯᖃᑦᑕᕐᒥᔪᑦ ᐳᓚᕋᖅᑎᓂᒃ 
ᐃᑲᔪᐃᓂᖃᖅᑐᒥᒃ ᐊᑭᐅᔪᒥᑦ. 

ᑲᑎᑎᕆᔨ/ᐳᓚᕋᖅᑎᑦᑎᔨ
ᐃᓄᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᖅ ᑲᑎᑎᑦᑎᖃᑦᑕᖅᑐᖅ ᐃᖏᕐᕋᔭᖕᓂᕐᒧᑦ 
ᖃᖓᒃᑰᕈᑎᓂᒃ ᓂᐅᕕᐊᒃᓴᖃᕐᓂᕐᒧᑦ ᐃᓄᖕᓄᑦ ᐅᕝᕙᓘᓐᓃᑦ ᐳᓚᕋᖅᑐᓕᕆᔨᐅᔪᓄᑦ.

ᓄᓇᓕᖕᒥᑦ ᐱᓱᔪᒃᑎᑦᑎᓂᖅ, ᐆᒃᑑᑎᒋᓗᒍ, ᓂᐅᕕᖅᑕᐅᔪᓐᓇᖅᑐᖅ ᓄᓇᓕᖕᒥᑦ ᐳᓚᕋᑦᑐᒧᑦ 
ᓇᖕᒥᓂᕆᔭᐅᔪᒧᑦ/ᒐᕙᒪᒃᑯᓐᓄᑦ ᐃᖏᕐᕋᔭᒃᑐᒧᑦ. ᐃᓚᔭᐅᔪᓐᓇᖅᑐᖅ ᒪᕐᕉᖕᓄᑦ ᐊᓯᖏᓐᓄᑦ 
ᓄᓇᓕᖕᒥᑦ ᐳᓚᕋᖅᑎᑦᑎᓂᕐᒧᑦ ᐊᒻᒪᓗ ᑐᔪᕐᒥᕕᖕᒧᑦ, ᐊᒻᒪᓗ ᓂᐅᕕᖅᑕᐅᓗᓂ ᖃᓂᑦᑐᒥᑦ 
ᐳᓚᕋᖅᑎᒧᑦ. ᐅᕝᕙᓘᓐᓃᑦ, ᐃᓚᓯᒪᔪᓐᓇᖅᑐᖅ ᐳᓚᕋᕐᓂᕐᒧᑦ ᐊᓯᖏᓐᓂᑦ ᓄᓇᓕᖕᓂᑦ, 
ᐳᓚᕋᕐᓃᑦ ᐋᑐᕚᒥᑦ, ᐊᒻᒪᓗ ᑎᖕᒥᓲᒃᑰᕐᓂᖅ ᑕᕆᐅᑉ ᐊᑭᐊᓂᑦ ᓄᓇᕐᔪᐊᕐᒥᑦ ᐳᓚᕋᖅᑎᓄᑦ.

ᑭᓯᐊᓂ, ᐱᓱᔪᒃᑎᑦᑎᓂᖅ ᐊᓯᐊᙳᓱᐃᑦᑐᖅ. ᐃᓚᐅᖃᑕᐅᑐᐃᓐᓇᖅᑐᖅ ᐊᓯᖏᓐᓄᑦ 
ᐱᓕᕆᐊᓄᑦ ᐊᔾᔨᒌᙱᑦᑐᑦ ᑐᕌᖓᔪᓄᑦ ᐊᒻᒪᓗ ᑲᑎᑎᓯᒪᔪᓄᑦ.

ᐊᔾᔨᒌᙱᑦᑐᑦ ᐱᓕᕆᐊᑦ
ᐱᒻᒪᕆᐅᖕᒥᔪᖅ ᑐᑭᓯᐊᓗᒍ ᐊᔾᔨᒌᙱᑦᑐᑦ ᐱᓕᕆᐊᑦ ᐱᔭᕆᐊᖃᖅᑐᑦ ᓴᖅᑭᑦᑎᓂᐊᕐᓗᓂ 
ᐳᓚᕋᖅᑐᓕᕆᓂᕐᒧᑦ ᑲᑎᑎᓯᒪᔪᓂᒃ. ᐊᔾᔨᒌᙱᑦᑐᑦ ᐱᔭᒃᓴᕆᔭᐅᔪᑦ ᐊᑐᓂ 
ᐱᓕᐊᕆᔭᐅᔪᓂᙶᖃᑦᑕᖅᑐᑦ. ᐊᑕᐅᓯᖅ ᐃᓄᒃ ᐊᐅᓚᑎᑦᑎᑐᐃᓐᓇᕆᐊᖃᖅᑐᖅ ᐊᑕᐅᓯᕐᒥᒃ 
ᐱᓕᕆᐊᕐᒥᑦ. ᐆᒃᑑᑎᒋᓗᒍ, ᐃᓄᒃ ᐊᐅᓚᑎᑦᑎᔨᐅᔪᓐᓇᖅᑐᖅ ᐊᒻᒪᓗ ᑐᕌᖓᔪᓕᕆᔨᐅᓗᓂ. 
ᑎᒍᓯᓗᓂ ᐊᒥᓲᓂᖅᓴᓂᒃ ᐱᓕᕆᐊᕐᓂᑦ, ᐃᓄᐃᑦ ᐊᒥᓲᓂᖅᓴᓂᒃ ᐱᔭᒃᓴᖃᓕᖃᑦᑕᖅᑐᑦ.

ᐊᐅᓚᑎᑦᑎᔨ
ᐊᐅᓚᑎᑦᑎᔨ ᑐᓂᓯᖃᑦᑕᖅᑐᖅ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᕐᒥᑦ ᐅᕝᕙᓘᓐᓃᑦ 
ᐱᔨᑦᑎᕋᐅᑎᒥᒃ ᓂᐅᕕᕈᒪᔪᒧᑦ. ᐊᐅᓚᑎᑦᑎᔨ ᐊᑐᐃᓐᓇᐅᔭᕆᐊᖃᖅᑐᖅ ᐊᒻᒪᓗ 
ᐸᕐᓇᐃᓗᓂ ᑭᓇᑐᐃᓐᓇᖅ ᓂᐅᕕᕈᒪᔭᕌᖓᑦ ᐱᓕᕆᐊᕐᒥᑦ ᐅᕝᕙᓘᓐᓃᑦ ᐱᔨᑦᑎᕋᐅᑎᒥᒃ.

ᐊᒥᓱᓂᒃ ᐃᓱᒪᒋᔭᖃᕆᐊᖃᖅᑐᖅ ᑐᓂᓯᔪᒪᓪᓗᓂ ᐳᓚᕋᖅᑐᓕᕆᓂᕐᒧᑦ 
ᐱᓕᕆᐊᕐᒥᑦ ᐅᕝᕙᓘᓐᓃᑦ ᐃᓚᓕᐅᑎᓗᒍ ᑐᕌᖓᔪᒧᑦ. ᐅᕝᕙ ᐃᓚᖏᑦ ᐊᐱᖅᑯᑏᑦ 
ᐊᐅᓚᑎᑦᑎᔨᓗᒃᑖᓄᑦ ᐊᐱᕆᔭᐅᔭᕆᐊᖃᖅᑐᑦ:

•	 ᓇᖕᒥᓂᕆᔭᒧᑦ ᓚᐃᓴᑖᕆᐊᖃᖅᐸ?

•	 ᐊᔾᔨᐅᙱᑦᑐᒥᒃ ᓚᐃᓴᖃᕆᐊᖃᖅᐸ ᐊᐅᓚᑎᓐᓂᐊᕐᓗᒍ ᐱᓕᕆᐊᖅ?

•	 ᐊᔾᔨᐅᙱᑦᑐᒥᒃ ᐱᓕᒻᒪᒃᓴᓂᖃᕆᐊᖃᖅᐹ?

•	 ᓇᓪᓕᐅᑯᒫᖅᑖᒃᑲᓐᓂᕆᐊᖃᖅᐹ?

•	 ᐊᔾᔨᐅᙱᑦᑐᓂᒃ ᐱᖁᑎᖃᕆᐊᖃᖅᐹ?

•	 ᐱᔾᔪᔾᔨᔭᑎᑦ ᐊᔾᔨᐅᙱᑦᑐᓂᒃ ᐱᖁᑎᖃᕆᐊᖃᖅᐸᑦ?

•	 ᑐᓂᓰᓐᓇᕈᓐᓇᕐᓂᐊᖅᐱᑦ ᑐᓂᓯᓂᐊᕐᓂᕋᓚᐅᖅᑕᕐᓂᒃ?

•	 ᐃᓇᖏᖅᑎᖃᕆᐊᖃᕐᓂᐊᖅᐲᑦ?

•	 ᖃᓄᐃᓕᖓᓂᐊᖅᐸ ᑐᓂᓯᓂᖅ ᐊᔪᕈᕕᑦ ᐱᓕᕆᐊᕐᒥᑦ?

•	 ᖃᓄᖅ ᓂᐅᕕᖅᑐᑦ ᐋᖅᑭᒃᓯᖃᑦᑕᖅᐸᑦ ᐃᓕᖕᓂᒃ ᐊᑐᕐᓂᐊᕐᓗᑎᒃ?

•	 ᖃᓄᖅ ᐊᑭᓕᐅᑎᒥᒃ ᐱᔪᓐᓇᖅᐱᑦ ᐱᔾᔪᑎᔭᕐᓂᑦ?

ᐃᓕᖕᓂᒃ ᐊᐱᕆᔭᕆᐊᖃᖅᑐᑎᑦ ᑖᒃᑯᓇᙵᑦ ᐊᑐᓂ ᐊᐱᖅᑯᑕᐅᔪᓄᑦ, ᐊᒻᒪᓗ ᖃᐅᔨᒪᓗᒋᑦ 
ᑭᓲᖕᒪᖔᑕ ᑭᐅᔾᔪᑎᖏᑦ.

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐊᒻᒪᓗ ᓄᓇᓕᖕᓂᑦ ᐱᕙᓪᓕᐊᔪᓕᕆᔨ ᐱᑕᖃᕐᓂᐊᖅᑐᑦ 
ᓇᓗᓇᐃᔭᖅᓯᒪᔪᓂᒃ ᓚᐃᓴᓐᓰᑦ ᐊᒻᒪᓗ ᐱᔪᓐᓇᐅᑏᑦ ᒥᒃᓵᓄᑦ ᐱᔭᕆᐊᖃᕋᔭᖅᑕᕐᓂᒃ 
ᑭᓱᑐᐃᓐᓇᒧᑦ ᐱᓕᕆᐊᕐᒧᑦ ᑐᓂᔪᒪᔭᕐᓄᑦ. ᐊᔾᔨᐅᙱᑦᑐᓂᒃ ᐱᖁᑎᓂᒃ ᐱᔭᕆᐊᖃᕈᕕᑦ, 
ᓲᕐᓗ ᐅᒥᐊᖅ ᐅᕝᕙᓘᓐᓃᑦ ᓯᑭᑑᖅ, ᖃᐅᔨᑎᓐᓂᐊᖅᑖᑎᑦ ᑭᓱᒃᑲᓐᓂᕐᓂᒃ ᐱᔭᕆᐊᖃᖅᑕᕐᓂᒃ 
ᑕᐃᒪᐅᓇᔭᖅᑐᓂᒃ. ᖃᐅᔨᑎᑦᑎᓂᐊᖅᑐᑦ ᖃᓄᐃᑦᑐᓂᒃ ᐊᑦᑕᓇᔾᔭᐃᖅᓯᒪᓂᕐᒧᑦ ᐱᖁᑎᓂᒃ 
ᐱᔭᕆᐊᖃᕐᒪᖔᖅᐲᑦ. ᐅᖃᐅᑎᓂᐊᕐᒥᔮᑎᑦ ᓇᓪᓕᐅᑯᒫᖃᕆᐊᖃᕐᒪᖔᖅᐲᑦ.

ᐊᑭᓕᐅᑕᐅᔪᓂᒃ ᐱᔪᓐᓇᕆᐊᖃᕐᓂᐊᖅᑐᑎᑦ ᑮᓇᐅᔭᐅᓗᒋᑦ ᐅᕝᕙᓘᓐᓃᑦ ᐊᑮᑦᑐᖅᓯᔾᔪᑏᑦ 
ᐊᐅᒃᑕᔫᒃᑯᑦ. ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᑎᑎᕋᖅᓯᒪᔪᖃᖅᑐᑦ ᐊᑭᓕᐅᑕᐅᕙᒃᑐᓂᒃ 
ᐊᑮᑦᑐᖅᓯᔾᔪᑎᓂᒃ ᐊᐅᒃᑕᔫᓂᒃ ᐊᔪᙱᑦᑐᑦ ᐅᖃᓘᑎᕋᓛᕆᔭᒃᑯᑦ. ᑕᒪᒃᑯᐊᓗᒃᑖᖑᑎᓪᓗᒋᑦ, 
ᓂᐅᕕᖅᑐᖅ ᖃᐅᔨᒪᔪᒪᔪᖅ ᐊᑐᖅᑕᐅᔪᓐᓇᕐᒪᖔᖅᐲᑦ. ᖃᐅᔨᒪᔭᕆᐊᖃᖅᑐᑦ ᐊᖏᕈᕕᑦ 
ᐳᓚᕋᕈᑎᓂᐊᕐᓗᒋᑦ, ᑕᐃᑲᓃᓐᓂᐊᕐᒪᖔᖅᐲᑦ ᑕᐃᒪᓐᓇᐃᓕᐅᕐᓂᕐᒧᑦ. ᑭᓱᑐᐃᓐᓇᒥᒃ 
ᐊᓯᐊᙳᖅᑐᖃᖅᐸᑦ, ᐃᓇᖐᓂᐊᖅᑐᒥᒃ ᐃᓕᖕᓂᒃ ᓇᓂᓯᓯᒪᔭᕆᐊᖃᖅᑐᑦ.

ᐃᓕᖕᓂᒃ 
ᐊᐱᕆᔭᕆᐊᖃᖅᑐᑎᑦ 

ᑖᒃᑯᓇᙵᑦ ᐊᑐᓂ 

ᐊᐱᖅᑯᑕᐅᔪᓄᑦ, 

ᐊᒻᒪᓗ ᖃᐅᔨᒪᓗᒋᑦ 

ᑭᓲᖕᒪᖔᑕ ᑭᐅᔾᔪᑎᖏᑦ.

ᐃᓕᓴᕈᑕᐅᔪᖅ
ᓘ ᓄᓇᓕᖕᒥᐅᑕᐅᔪᖅ ᐊᔪᙱᓐᓂᖃᖅᖢᓂ ᐅᑭᐅᖅᑕᖅᑐᒥᑦ 
ᐊᓐᓄᕌᓂᒃ, ᓴᓇᙳᐊᕐᓂᕐᒥᒃ ᐱᓕᕆᐊᓂᒡᓗ.

ᓘ ᓄᓇᓕᖕᒥᐅᑕᐅᔪᖅ ᐊᔪᙱᓐᓂᖃᖅᖢᓂ ᐅᑭᐅᖅᑕᖅᑐᒥᑦ 
ᐊᓐᓄᕌᓂᒃ, ᓴᓇᙳᐊᕐᓂᕐᒥᒃ ᐱᓕᕆᐊᓂᒡᓗ. ᐱᓕᕆᐊᖓ 
ᐊᐅᓚᑎᑦᑎᓂᕐᒧᑦ ᑲᑎᒪᓂᐅᔪᓂᒃ ᐳᓚᕋᖅᑏᑦ 
ᑕᑯᖃᑦᑕᖅᑕᒃᓴᕆᔭᖏᓐᓂᒃ ᐅᑭᐅᖅᑕᖅᑐᒥᑦ ᐊᓐᓄᕌᑦ 
ᐊᒻᒪᓗ ᓴᓇᙳᐊᒐᓕᐅᕆᓂᐅᔪᑦ ᐊᒻᒪᓗ ᐅᖃᐅᓯᐅᔪᑦ 
ᓄᓇᓕᖕᒥᑦ. ᓂᐅᕕᐊᒃᓴᖃᕐᓂᐊᖅᑐᖅ ᐃᓚᖏᓐᓂᒃ 
ᐱᓕᕆᐊᖏᓐᓂᒃ, ᑭᓯᐊᓂ ᐊᖏᓗᐊᖏᑦᑐᑦ. ᐊᒥᓲᓂᖅᓴᐃᑦ 
ᐱᓕᕆᐊᖏᑦ ᓂᐅᕕᖅᑕᐅᑎᓐᓂᐊᖅᑕᖏᑦ ᓄᓇᓕᖕᒥᑦ 
ᑯᐊᐸᒃᑯᓐᓄᑦ, ᑖᒃᑯᐊ ᐊᒥᓱᓂᒃ ᓴᓇᙳᐊᖅᑎᓂᒃ 
ᓂᐅᕕᖃᑦᑕᖅᑐᑦ. ᑯᐊᐸᒃᑯᑦ ᐊᐅᓪᓚᖅᑎᑦᑎᓂᐊᖅᑐᑦ 
ᓴᓇᙳᐊᖅᑕᐅᔪᓗᒃᑖᑦ ᑐᓂᐅᖅᑲᐅᑎᒋᕝᕕᐅᔪᒧᑦ ᖃᓪᓗᓈᑦ 
ᓄᓇᖓᓐᓂᑦ. ᑕᐃᑲᙵᑦ, ᐊᖏᔪᑦ ᑲᒻᐸᓂᐅᔪᑦ ᓂᐅᕕᓕᕐᓗᑎᒃ 
ᐊᒥᓱᓂᒃ ᑐᓂᐅᖅᑲᐅᑎᒋᕝᕕᐅᔪᓂᒃ ᓂᐅᕕᐊᒃᓴᖃᕐᓂᕐᒧᑦ 
ᓴᓇᙳᐊᒐᖃᕐᕕᖕᓂᑦ ᓂᐅ ᔪᐊᒃ-ᒥᑦ ᑐᕌᓐᑐᒥᓪᓘᓐᓃᑦ.

ᑖᓐᓇ ᐅᓂᒃᑳᖅ ᐆᒃᑑᑕᐅᔪᖅ “ᐊᒃᑐᐊᔾᔪᑎᔪᑦ 
ᑐᓂᐅᖅᑲᐃᓂᕐᒧᑦ”. ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ 
ᓇᖕᒥᓂᕆᔭᒨᖓᓚᐅᖅᑐᖅ. ᐃᑲᔪᖅᑐᖅ ᐅᖃᐅᓯᖃᕐᓂᕐᒥᒃ 
ᖃᓄᖅ ᐱᓕᕆᐊᑦ ᐊᒃᑐᐊᓂᖃᕐᒪᖔᑖ ᐱᔾᔪᔾᔭᐅᔪᓄᑦ 
ᐅᕝᕙᓘᓐᓃᑦ ᓂᐅᕕᖅᑐᒧᑦ. ᐱᒻᒪᕆᐅᔪᖅ ᑐᑭᓯᐊᓗᒍ 
ᑕᒪᓐᓇ, ᐱᕙᓪᓕᐊᓂᐊᕈᕕᑦ ᓄᑖᒥᒃ ᐱᓕᕆᐊᕐᒥᒃ 
ᐊᒻᒪᓗ ᐊᔪᙱᑎᓐᓂᐊᕐᓗᒍ, ᐊᓯᖏᓐᓂᒃ ᐃᓚᒋᔭᐅᔪᓂᒃ 
ᐱᓕᕆᖃᑎᖃᕆᐊᖃᖅᑐᑎᑦ ᐊᒃᑐᐊᔾᔪᑎᐅᔪᒥᑦ. 

ᓘ-ᒥᒃ ᐅᓂᒃᑲᐅᓯᖅ, ᐊᑐᖅᑕᐅᕙᓪᓕᐊᔪᖅ ᐊᒃᑐᐊᔾᔪᑎᐅᔪᖅ 
ᐊᕕᒃᓯᒪᔪᖅ: ᓘ-ᒥᑦ ᑯᐊᐸᒧᑦ ᓂᐅᕕᐊᒃᓴᓕᖕᒧᑦ ᓂᐅᕕᖅᑐᒧᑦ. 
ᐊᑐᓂ ᐊᑐᖅᑕᐅᔪᕐᒥᑦ, ᓂᐅᕕᖅᑕᐅᑎᑦᑎᓂᖅᑕᖃᕈᓐᓇᖅᑐᖅ 
ᓴᓇᙳᐊᒐᒥᒃ ᓂᐅᕕᖅᑐᒧᑦ. ᑭᓯᐊᓂ, ᐊᒥᓲᓂᖅᓴᓂᒃ 
ᑕᑯᒃᓴᐅᑎᑕᐅᒃᐸᑦ ᓴᓇᙳᐊᒐᖅ, ᐊᒥᓲᓂᖅᓴᓄᑦ 
ᓂᐅᕕᕈᒪᔪᓄᑦ ᑕᑯᔭᐅᓂᐊᖅᑐᖅ. ᐊᑐᓂ ᑭᒡᓕᐅᔪᑦ 
ᐱᒻᒪᕆᐅᔪᑦ ᓘ ᓂᐅᕕᖅᑕᐅᑎᓐᓂᖓᓄᑦ ᐱᓕᕆᐊᖓᓂ.

ᐳᓚᕋᖅᑐᓕᕆᓂᖅ ᐊᔾᔨᒋᔭᖓ. ᐊᒥᓲᓂᖅᓴᐃᑦ ᐃᓄᐃᑦ 
ᑕᑯᒃᓴᐅᑎᑦᑎᒃᐸᑕ ᐱᓕᕆᐊᕐᒥᑦ, ᓂᐅᕕᕈᒪᔪᖅ 
ᓂᐅᕕᕐᓂᖅᓴᐅᓂᐊᖅᑐᖅ. ᐊᑐᓂ ᑭᒡᓕᐅᔪᑦ 
ᐊᑭᓕᖅᑕᐅᖃᑦᑕᖅᑐᑦ “ᐊᑭᓕᐅᑎᒧᑦ”. ᑕᒪᓐᓇ, ᐅᖃᐅᓯᐅᔪᖅ 
ᓇᓗᓇᐃᔭᖅᓯᒪᓂᖅᓴᐅᓪᓗᒍ ᐊᑖᓂ, ᐊᑐᓂ ᑭᒡᓕᐅᔪᑦ 
ᐊᒃᑐᐊᔾᔪᑎᓂᕐᒥᑦ ᓂᐅᕕᖃᑦᑕᖅᑐᑦ ᐱᓕᕆᐊᕐᒥᑦ 
ᐊᑦᑎᖕᓂᖅᓴᐅᕌᕐᔪᒃᖢᒍ ᐊᑭᖓ ᐱᓕᕆᐊᒥᒃ ᑐᓂᖔᖅᖢᒍ 
ᐃᑲᔪᐃᓂᕐᒧᑦ ᑐᓂᐅᖅᑲᐅᑎᒋᓂᐊᕐᓗᒍ ᐱᓕᕆᐊᖅ ᓄᑖᓄᑦ 
ᐊᒻᒪᓗ ᐊᒥᓲᓂᖅᓴᓄᑦ ᓂᐃᕕᕈᒪᔪᓄᑦ.

ᑐᕌᖓᔪᓕᕆᔨ
ᑐᕌᖓᔪᓕᕆᔩᑦ ᐃᓄᐃᑦ ᐅᕝᕙᓘᓐᓃᑦ ᑲᑐᔾᔨᖃᑎᒌᑦ ᑲᑎᑎᑦᑎᓂᐊᖅᑐᑦ ᒪᕐᕉᖕᓂᒃ 
ᐊᒥᓲᓂᖅᓴᓂᒡᓘᓐᓃᑦ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᓂᒃ ᐊᒻᒪᓗ ᓂᐅᕕᐊᒃᓴᕆᓗᒋᑦ 
ᐊᑕᐅᓯᐅᓗᑎᒃ ᑐᕌᖓᔪᖅ. ᑐᕌᖓᔪᓕᕆᔨ ᖃᐅᔨᒪᓂᐊᖅᑐᖅ ᐱᓕᕆᐊᓗᒃᑖᓂᒃ ᐊᒻᒪᓗ 
ᐊᐅᓚᑎᑦᑎᔨᖏᓐᓂᒃ, ᐊᒻᒪᓗ ᑲᑎᑎᑦᑎᔪᓐᓇᕐᓗᓂ ᐱᔭᕆᐊᖃᖅᑐᓂᒃ ᑭᓱᒧᒃᑭᐊᖅ 
ᓂᐅᕕᖅᑕᐅᖃᑦᑕᖅᑐᒧᑦ ᐊᑕᐅᓯᐅᓗᒍ ᐊᑭᐅᔪᒥᑦ.

ᑐᕌᖓᔪᓕᕆᔨ ᐋᖅᑭᒃᓱᐃᓂᐊᖅᑐᖅ ᐃᓂᓕᐅᕆᖅᑲᐅᑕᐅᓂᐅᔪᒥᒃ ᐊᒻᒪᓗ:

•	 ᓇᓗᓇᐃᖅᓯᓗᓂ ᐊᑐᓂ ᐱᓕᕆᐊᓄᑦ ᐊᑐᓂ ᐊᐅᓚᑎᑦᑎᔨᒧᑦ

•	 ᓇᓗᓇᐃᖅᓯᓗᓂ ᑐᕋᖓᔪᕐᒥᑦ ᓂᐅᕕᖅᑐᒧᑦ

•	 ᐊᑭᓕᐅᑎᓂᒃ ᐱᓗᓂ ᑕᒪᐃᓐᓄᑦ ᑐᕌᖓᔪᒧᑦ

•	 ᑐᓂᐅᖃᐅᑎᒋᓗᒋᑦ ᑮᓇᐅᔭᖅ ᐊᐅᓚᑎᑦᑎᔨᐅᔪᓄᑦ, ᑕᐃᒪᓐᓇᐅᒐᔪᒃᑐᖅ 
ᓂᐅᕕᖅᑲᐅᔪᖅ ᐱᐊᓂᒃᑳᖓᑦ ᑐᕌᖓᔪᒥᑦ

ᑐᕌᖓᔪᓕᕆᔨ ᐊᑭᓕᖅᑕᐅᖃᑦᑕᖅᑐᖅ ᐊᑐᓂ ᐊᐅᓚᑎᑦᑎᔨᓄᑦ ᑕᒪᑐᒪᙵ 
ᐱᔨᑦᑎᕋᐃᓂᕐᒧᑦ. ᐊᑭᓕᐅᑎ ᐳᓴᓐᑎᒃᑰᕋᔪᒃᑐᖅ ᐊᑭᐅᔪᒥᑦ ᐊᑕᐅᓯᕐᒧᑦ ᐱᓕᕆᐊᒧᑦ. 
ᑕᐃᒪᓐᓇ, ᑐᕌᖓᔪᓕᕆᔨ ᐱᔭᒃᓴᐅᑎᖃᖅᖢᓂ ᓂᐅᕕᐊᒃᓴᖃᖅᑎᑦᑎᓂᕐᒧᑦ ᑐᕌᖓᔪᒥᒃ 
ᐊᒻᒪᓗ ᐊᐅᓚᑎᑦᑎᓗᒍ ᐱᓕᕆᐊᓗᒃᑖᑦ.

ᑐᕌᖓᔪᓕᕆᔨ ᐱᔭᕆᐊᖃᕐᓂᐊᕐᒥᔪᖅ ᐱᓕᕆᐊᓗᒃᑖᑦ ᑎᑭᐅᑎᓂᖏᓐᓄᑦ 
ᓚᐃᓴᓐᓯᓄᑦ ᐊᒻᒪᓗ ᐱᔪᓐᓇᖅᑎᑦᑎᔾᔪᑎᓄᑦ ᐱᔭᕆᐊᖃᕐᓂᐅᔪᓄᑦ ᐊᒻᒪᓗ ᓈᒻᒪᒃᑐᒥᒃ 
ᓇᓪᓕᐅᒃᑯᒫᑕᖃᕐᓗᓂ.

ᑲᑎᑎᕆᔨ (ᖃᐅᔨᒪᔭᐅᖕᒥᔪᖅ ᐳᓚᕋᖅᑎᑦᑎᔨ)
ᑲᑎᑎᕆᔨ ᐊᔾᔨᒌᙱᑦᑐᓂᒃ ᑐᕌᖓᔪᓂᒃ ᐱᓕᕆᐊᓂᒡᓗ ᐱᓂᐊᖅᑐᖅ, ᐊᒻᒪᓗ ᑲᑎᓪᓗᒋᑦ 
ᐊᑕᐅᓯᙳᕐᓗᒋᑦ. ᑲᑎᓯᒪᔪᑦ ᐱᒋᐊᕋᔪᒃᑑᔪᖅ ᐊᒻᒪᓗ ᐱᐊᓂᒃᖢᑎᒃ ᖃᓪᓗᓈᓂᑦ. 
ᐃᓚᐅᔪᖃᑐᐃᓐᓇᕆᐊᖃᖅᑐᖅ ᐊᓯᖏᓐᓂᑦ ᑲᓇᑕᐅᑉ ᐊᕕᒃᑐᖅᓯᒪᔪᖏᓐᓂᒃ ᐊᒻᒪᓗ 
ᐅᑭᐅᖅᑕᖅᑐᒥᑦ, ᐃᓚᐅᔪᓐᓇᖅᑐᓪᓘᓐᓃᑦ ᑎᖕᒥᓲᑯᕈᑎ ᑕᕆᐅᑉ ᐊᑭᐊᓂᙶᖅᑐᑦ.

ᑕᒪᒃᑯᐊ ᑲᑎᑎᖅᓯᒪᔪᑦ ᐊᑐᖅᑕᐅᒐᔪᓛᖑᔪᑦ ᐃᖏᕐᕋᔭᖕᓂᕐᒧᑦ ᓂᐅᕕᖅᑕᐅᓂᐊᕐᓗᑎᒃ. 
ᓂᐅᕕᖃᑦᑕᖅᑐᑦ ᖃᐅᔨᒪᔪᒪᔪᑦ ᑲᑎᑎᕆᔨ ᐋᖅᑭᒃᓯᖕᒪᒪᖔᑦ ᐱᓕᕆᐊᓂᒃ 
ᐱᔪᒪᓂᕆᔭᖓᓐᓂᒃ, ᐊᒻᒪᓗ ᑐᓂᓪᓗᒍ ᑲᑎᑎᓯᒪᔪᑦ ᓈᒻᒪᒃᑐᒃᑯᑦ ᐊᑭᐅᔪᒧᑦ. 

ᑲᑎᑎᓯᒪᔪᑦ ᓂᐅᕕᖅᑕᐅᒐᔪᒃᑐᑦ ᐅᖃᓕᒫᒐᕋᓛᓃᖦᖢᑎᒃ, ᐸᐃᑉᐹᖑᔪᓐᓇᖅᑐᖅ 
ᐅᕝᕙᓘᓐᓃᑦ ᖃᕋᓴᐅᔭᒃᑯᑦ. ᑲᑎᑎᕆᔩᑦ ᑐᓂᓯᒐᔪᒃᑐᑦ ᓂᐅᕕᕈᒪᔪᓂᒃ ᐊᔾᔨᒌᙱᑦᑐᓂᒃ 
ᐊᑐᕈᓐᓇᖅᑕᖏᓐᓂᒃ, ᐊᑭᑦᑐᕋᐅᑎᖃᑐᐃᓐᓇᕆᐊᖃᖅᑐᖅ ᐊᔾᔨᒌᙱᑦᑐᓂᒃ 
ᐊᑐᖅᑕᐅᔪᓐᓇᖅᑐᓂᒃ.

ᑲᑎᑎᕆᔨ ᐊᑭᓕᖅᑕᐅᖃᑦᑕᕐᒥᔪᖅ ᐊᑐᓂ ᑐᕌᖓᔪᓕᕆᔨᓂᑦ ᐊᒻᒪᓗ ᐊᐅᓚᑎᑦᑎᔨᓂᑦ. 
ᐊᑐᓂ ᑐᕌᖓᔪᓕᕆᔩᑦ ᐊᒻᒪᓗ ᐊᐅᓚᑎᑦᑎᔩᑦ ᐊᑭᓕᖅᑐᐃᔪᑦ ᐳᓴᓐᑎᐅᔪᒥᒃ 
ᐊᑭᒋᔭᖓᓐᓂᑦ. ᐊᑭᓖᖃᑦᑕᖅᑐᖅ ᑲᑎᑎᕆᔨᓂᒃ ᐱᓕᕆᐊᖏᓐᓄᑦ ᑐᕌᖓᔪᖅ 
ᓂᐅᕕᐊᒃᓴᙳᖅᑎᑦᑎᓂᕐᒧᑦ.

ᑎᑎᖅᑲᖅᑕᖃᙱᑦᑐᒥᑦ ᐸᐃᑉᐹᒧᑦ, ᑎᑎᕋᐅᔭᕆᑦ ᓇᖕᒥᓂᖅ ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒥᑦ. 

ᐃᓕᓯᓗᑎᓪᓗ ᐆᒃᑑᑎᓂᒃ ᓇᖕᒥᓂᖅ ᑎᑎᕋᖅᓯᒪᔪᓂᒃ ᐊᔾᔨᒌᙱᑦᑐᓂᒃ ᐃᓄᖕᓂᒃ ᐱᖃᕐᓂᐊᕋᕕᑦ 
ᐱᓕᕆᖃᑎᒋᔭᕆᐊᖃᖅᑕᖕᓂᑦ.

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 3.1



ᐳᓚᕋᖅᑐᓕᕆᓂᕐᒧᑦ ᐱᓕᕆᐊᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᓂᕐᒧᑦᐨᐅᖃᓕᒫᒐᖅ26

ᑐᕌᖓᔪᓕᕆᔨ

$20/ᐃᓄᒃ ᐊᑕᐅᓯᖅ 
(10%ᐨᖓ $200ᐨᒥᑦ)

ᐊᑭᓖᔪᖅ ᐊᐅᓚᑎᑦᑎᔨᒥᒃ 
$180/ᐃᓄᒃ ᐊᑕᐅᓯᕐᒧᑦ

ᑲᑎᑎᕆᔨ

$40/ᐃᓄᒃ ᐊᑕᐅᓯᖅ 
(20%ᐨᖓ $200ᐨᒥᑦ)

ᐊᑭᓖᔪᖅ ᐊᐅᓚᑎᑦᑎᔨᒥᒃ 
$160/ᐃᓄᒃ ᐊᑕᐅᓯᕐᒧᑦ

ᑐᕌᖓᔪᓕᐅᕆᔩᑦ ᐊᒻᒪᓗ ᑲᑎᑎᕆᔩᑦ 
ᐃᑲᔪᖃᑦᑕᖅᑐᑦ ᐃᓕᖕᓂᒃ ᓇᓂᓯᓂᕐᒧᑦ 
ᐱᔾᔪᔾᔭᐅᓂᐊᖅᑐᓂᒃ ᓇᖕᒥᓂᖅ ᐃᓕᖕᓂᑦ 
ᓇᓂᔪᓐᓇᕋᔭᓚᐅᙱᑕᕐᓂᑦ.

ᒥᑭᓂᖅᓴᒥᒃ ᑮᓇᐅᔭᖅᑖᖅᑎᓪᓗᑎᑦ 
ᑐᕌᖓᔪᓕᐅᖅᑎᒃᑯᑦ ᐅᕝᕙᓘᓐᓃᑦ ᑲᑎᑎᕆᔨᒃᑯᑦ, 
ᑮᓇᐅᔭᓕᐅᕐᓂᖅᓴᐅᕗᑎᑦ ᐃᒃᓯᕙᐅᑕᓂᑦ 
ᓂᐅᕕᖅᑕᐅᓯᒪᙱᑦᑐᓂᑦ!

ᐅᑉᓘᑉ ᓇᑉᐸᖓᓂᑦ ᐅᒥᐊᖅᑐᖅᑎᑦᑎᓂᖅ

ᐊᐅᓚᑎᑦᑎᔨ

ᓂᐅᕕᒃᓴᐃᑦ ᐊᑭᖏᑦ 
$200/ᐃᓄᒃ ᐊᑕᐅᓯᖅ

ᐱᓕᕆᓂᐅᔪᑦ ᐊᑭᓕᐅᑕᐅᔪᓄᑦ
ᐊᑐᓂ ᐱᓕᕆᐊᖅ ᑲᑎᑎᓯᒪᔪᒥᑦ ᐊᑭᖃᖅᑐᖅ, ᐊᒻᒪᓗ ᓂᐅᕕᖅᑕᐅᔪᓐᓇᖅᖢᓂ 
ᓂᐅᕕᕈᒪᔪᒧᑦ.

ᐆᒃᑑᑎᒋᓗᒍ, ᐊᐅᓚᑎᑦᑎᔩᑦ ᐅᓪᓘᑉ ᓇᑉᐸᖓᓂᑦ ᐅᒥᐊᖅᑐᖅᑎᑦᑎᔪᓐᓇᖅᑐᑦ 
ᐊᑭᖃᕐᓗᒍ $200-ᒥᒃ. ᓂᐅᕕᖅᑕᐅᑎᓐᓇᓱᒍᓐᓇᖅᑕᖓᑦ ᐱᔾᔪᔾᔭᐅᔪᓄᑦ ᑕᐃᒪᓐᓇ 
ᐊᑐᓂ ᐊᑭᖃᖅᑎᓪᓗᒍ. ᑭᓯᐊᓂ, ᐊᐅᓚᑎᑦᑎᔩᑦ ᓂᐅᕕᖅᑕᐅᑎᑦᑎᓗᒃᑖᕐᓂᖅ 
ᐊᔪᕋᔪᒃᑑᔪᑦ ᐃᓂᐅᔪᓂᒃ ᓲᕐᓗ ᐅᒥᐊᖅᑐᖅᑎᑦᑎᓂᕐᒧᑦ. ᐅᒥᐊᖅᑐᖅᑎᑦᑎᓂᕐᒥᒃ 
ᓂᐅᕕᖅᑕᐅᑎᑦᑎᓂᐅᖕᒥᔪᖅ ᐊᐱᕆᓗᓂ ᑐᕌᖓᔪᓕᕆᔨᒥᒃ ᐃᓚᐅᑎᑦᑎᓗᓂ ᐅᓪᓘᑉ 
ᐃᓚᖓᓂᒃ ᐅᒥᐊᖅᑐᑎᑦᑎᓂᖅ ᑐᕌᖓᔪᕐᒧ ᐊᓯᖏᓐᓄᑦ ᐱᔾᔪᔾᔭᐅᔪᓄᑦ, ᓲᕐᓗ 
ᓇᖕᒥᓂᓕᕆᔨᐅᔪᓄᑦ ᑎᑭᓯᒪᔪᓄᑦ. ᑐᕌᖓᔪᓕᕆᔨ ᐊᑭᓖᑎᑦᑎᓇᔭᖅᑐᖅ ᐊᑭᒥᒃ 
ᑕᐃᒪᓐᓇᐃᓕᐅᕐᓂᕐᒧᑦ, ᐊᑭᓖᑎᑕᖓ 10%-ᖑᒐᔪᒃᑐᖅ.

ᐊᐅᓚᑎᑦᑎᔨ ᐱᓕᕐᓗᓂ $180-ᒥᒃ ᐅᒥᐊᖅᑐᖅᑎᑦᑎᓂᕐᒧᑦ ($200-ᒥᑦ ᐲᖅᓯᓗᓂ 
10%-ᒥᒃ), ᑭᓯᐊᓂ ᓈᒻᒪᒃᓴᖅᖢᓂ ᐋᖅᑭᒃᓯᒪᔪᒥᒃ. ᑐᕌᖓᔪᓕᕆᔨᐅᓚᐅᖏᑉᐸᑦ, 
ᑖᒃᑯᓂᙵ ᓇᖕᒥᓂᕆᔭᒧᑦ ᑎᑭᓯᒪᔪᓂᒃ ᓇᓂᓯᓇᔭᓚᐅᙱᑦᑐᖅ ᐊᒻᒪᓗ ᐃᓂᐅᔪᑦ 
ᐃᓐᓄᒃᑕᐅᙱᑕᐃᓐᓇᕐᓗᑎᒃ. 

ᐅᒥᐊᖅᑐᖅᑎᑦᑎᓂᖅ ᐃᓚᒋᔭᐅᓕᖅᐸᑦ ᑲᑎᑎᓯᒪᔪᓂᑦ, ᑲᑎᑎᕆᔨ ᐊᑭᓖᑎᑦᑎᓂᐊᖅᑐᖅ 
ᐊᖏᓂᖅᓴᒥᒃ ᐊᑭᐅᔪᒥᒃ. ᑲᑎᑎᕆᔨ ᐱᓕᕆᐊᖃᕐᓂᖅᓴᐅᓕᖅᖢᓂ ᐊᑭᐅᔪᓂᒃ 
ᐊᐅᓚᑎᑦᑎᔨᐅᔪᑉ ᐅᕝᕙᓘᓐᓃᑦ ᑐᕌᖓᔪᓕᕆᐅᑉ ᐊᑭᓖᔭᕆᐊᖃᓚᐅᖅᑕᖓᓂᒃ. 
ᐆᒃᑑᑎᒋᓗᒍ, ᑲᑎᑎᕆᔨ ᓴᖅᑭᑦᑎᓂᐊᖅᑐᖅ ᓄᑖᒥᒃ ᑐᓴᒐᒃᓴᒥᒃ, ᐅᖃᐅᓰᑦ 
ᐊᓯᖏᑦᑎᒎᖅᑎᓪᓗᒋᑦ, ᐊᒻᒪᓗ ᑐᓴᒐᒃᓴᙳᖅᑎᓪᓗᒍ ᓄᑖᓄᑦ ᐅᖃᓕᒫᖅᑎᓄᑦ. ᑲᑎᑎᕆᔨ 
ᓇᓂᓯᓂᐊᖅᑐᖅ ᐃᓄᖕᓂᒃ ᐊᐅᓚᑎᑦᑎᔨᒧᙵᐅᓇᔭᓚᐅᖏᑦᑑᒐᓗᐊᓂᒃ. ᐃᒪᓐᓇᐅᒐᔪᖕᒪᑦ, 
ᐊᑭᐅᔪᖅ 20%-ᖑᖃᑦᑕᖅᑐᖅ ᑲᑎᑎᕆᔨᒧᑦ ᐃᓚᐅᑎᓪᓗᒍ ᐊᐅᓚᑎᑦᑎᔨᐅᑉ ᐱᓕᕆᐊᖓ. 

ᐊᐅᓚᑎᑦᑎᔨ ᐱᓕᕐᓗᓂ $160-ᒥᒃ ᐅᒥᐊᖅᑐᖅᑎᑦᑎᓂᕐᒧᑦ ($200-ᒥᑦ 
ᐲᖅᓯᓗᓂ 20%-ᒥᒃ), ᑭᓯᐊᓂ ᓈᒻᒪᒃᓴᖅᖢᓂ ᐋᖅᑭᒃᓯᒪᔪᒥᒃ. ᓄᑖᑦ ᐱᔾᔪᔾᔭᐅᔪᑦ, 
ᐅᖓᓯᖕᓂᖅᓴᒥᙶᕋᔭᖅᑐᒃᓴᐅᔪᑦ, ᖃᐅᔨᓇᔭᓚᐅᙱᑦᑐᑦ ᓄᓇᓕᖕᒥᑦ ᐱᓕᕆᐊᕐᒥᑦ 
ᑲᑎᑎᕆᔨᒨᓚᐅᖏᑉᐸᑦ.

ᑕᒪᒃᑯᐊ ᐊᑮᑦ, ᐅᕝᕙᓘᓐᓃᑦ ᐊᑭᓕᐅᑏᑦ, ᐊᑭᓕᖅᑕᐅᖃᑦᑕᖅᑐᑦ ᑭᓯᐊᓂ ᐱᔾᔪᔾᔭᐅᔪᖅ 
ᐃᖏᕐᕋᓂᐊᖅᐸᑦ ᓄᓇᓕᖕᒧᑦ. 

ᐊᑭᓕᐅᑏᑦ ᐱᔨᑦᑎᕋᐅᑎᓄᑦ ᐱᑕᖃᓗᒃᑖᖅᑐᑦ ᓇᖕᒥᓂᕆᔭᐅᔪᓂᑦ, ᐊᒻᒪᓗ 
ᐃᖏᕐᕋᔪᓕᕆᓂᕐᒧᑦ ᐱᓕᕆᕝᕖᑦ ᑕᐃᒪᓐᓇᐃᒻᒥᔪᑦ. ᐊᑭᓖᔾᔭᙱᒃᑯᕕᑦ ᐊᓯᖏᑦ ᐃᓄᐃᑦ 
ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒦᑦᑐᓂᒃ ᓂᐅᕕᐊᒃᓴᕆᓂᐊᕐᓗᒍ ᐱᓕᕆᐊᑦ ᐅᕝᕙᓘᓐᓃᑦ 
ᑐᕌᖓᔪᐃᑦ, ᓂᐅᕕᐊᒃᓴᕆᔪᒪᔾᔮᙱᑕᒃᓴᕆᔭᖓᑦ.

ᐃᑲᔫᑕᐅᓛᖑᔪᑦ
1. ᑐᑭᓯᐊᓂᖅ ᐊᑐᓂ ᐃᓚᒋᔭᐅᔪᑦ 

ᐊᒻᒪᓗ ᐱᓕᕆᐊᖏᑦ ᐊᒃᑐᐊᔾᔪᑎᔪᑦ 
ᑐᓂᐅᖅᑲᐃᓂᕐᒧᑦ

2. ᖃᐅᔨᒪᓗᒍ ᐱᓕᕆᐊᑦ ᐊᑐᓂ 
ᐳᓚᕋᖅᑐᓕᕆᓂᕐᒧᑦ ᐱᓕᕆᐊᖑᔪᓂᑦ 

3. ᐳᓚᕋᖅᑐᓕᕆᓂᖅ ᐱᓕᕆᖃᑎᒌᖕᓂᐅᔪᖅ 
ᓇᖕᒥᓂᕆᔭᐅᓪᓗᓂ; ᐊᔪᕐᓇᙱᓐᓂᖅᓴᐅᔪᖅ 
ᐱᓕᕆᖃᑎᖃᖅᖢᓂ ᐃᓄᖕᓂᑦ 
ᖃᐅᔨᒪᔭᕐᓂᑦ ᐊᒻᒪᓗ ᐅᒃᐱᕆᔭᕐᓂᑦ 

4. ᑐᑭᓯᐊᓗᒍ ᑭᓇ ᐃᓕᖕᓂᒃ ᐃᑲᔪᕈᓐᓇᕐᒪᖔᑦ 
ᓂᐅᕕᐊᒃᓴᕆᓂᐊᕐᓗᒍ ᐱᓕᕆᐊᑦ

5. ᑮᓇᐅᔭᖃᑦᑎᐊᕆᐊᕐᓗᑎᑦ ᐊᑭᒋᔭᕐᓂᑦ 
ᐊᑭᓕᕐᓂᐊᕐᓗᒋᑦ ᐃᓄᐃᑦ ᐊᒃᑐᐊᔾᔪᑎᔪᑦ 
ᑐᓂᐅᖅᑲᐃᓂᕐᒧᑦ ᐱᒋᔭᑎᑦ

!

ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ

ᐊᐅᓚᑎᑦᑎᔨ
ᑐᓂᓯᔪᖅ ᐱᖁᑎᒥᒃ.

ᐅᒥᐊᖃᖅᑐᖅ

ᐱᓕᕆᐊᖅ
ᐊᑕᐅᓯᐅᓪᓗᓂ ᖃᓄᐃᓕᐅᕐᓂᖅ.

ᐅᓪᓘᑉ ᓇᑉᐸᖓᓂᑦ ᐅᒥᐊᖅᑐᖅᑎᑦᑎᓂᖅ

ᐊᑭᓕᐅᑎ
ᐊᑭᓖᔪᖅ ᐊᐅᓚᑎᑦᑎᔨᒥᒃ.

ᐊᑭᓕᐅᑎ
ᐊᑭᓕᖅᖢᒍ ᑐᕌᖓᔪᓕᐊᖅᑎ.

ᑐᕌᖓᔪᓕᕆᔨ
ᑲᑎᖦᖢᒋᑦ ᐊᑕᐅᓯᖅ ᐊᒥᓲᓂᖅᓴᐃᓪᓘᓐᓃᑦ 
ᐱᖁᑎᓂᑦ ᐊᒻᒪᓗ ᑐᓂᓪᓗᓂᒋᑦ ᐊᑕᐅᓯᕐᒧᑦ ᐊᑭᒧᑦ.

ᓄᓇᓕᖕᓂᑦ ᑯᐊᐸᒃᑯᑦ

ᑐᕌᖓᔪᖅ
ᑲᑎᙵᔪᑦ ᒪᕐᕉᒃ ᐊᒥᓲᓂᖅᓴᐃᓪᓘᓐᓃᑦ ᓄᓇᓕᖕᒥᑦ 
ᐱᖁᑎᓂᑦ, ᑐᓂᔭᐅᔪᑦ ᐊᑕᐅᓯᕐᒧᑦ ᐊᒥᓲᓂᖅᓴᓄᓪᓘᓐᓃᑦ 
ᐊᐅᓚᑎᑦᑎᔨᓄᑦ.

ᐅᓪᓗᕐᒥᑦ ᓄᓇᒧᙵᐅᓯᒪᓂᖅ:  
ᐅᓪᓘᑉ ᓇᑉᐸᖓᓂᑦ ᐅᒥᐊᖅᑐᖅᑎᑦᑎᓂᖅ, ᑕᐅᑐᕋᓐᓈᕐᓂᖅ 
ᐊᖅᓴᕐᓂᓂᑦ

ᐊᑭᓕᐅᑎ
ᐊᑭᓖᔪᖅ ᑲᑎᖅᓱᐃᔨᒥᒃ.

ᑲᑎᑎᕆᔨ(ᐳᓚᕋᖅᑎᑦᑎᔨ)
ᑲᑎᖦᖢᒋᑦ ᐊᔾᔨᒌᙱᑦᑐᑦ ᑐᕌᖓᔪᑦ ᐊᓯᖏᓐᓄᑦ (ᓲᕐᓗ ᖃᖓᑦᑕᐅᑎᑦ, ᑐᔪᕐᒥᕖᑦ, 
ᓂᕆᓂᑦ) ᐊᒻᒪᓗ ᑐᓂᓪᓗᒋᑦ ᐊᑕᐅᓯᕐᒥᒃ ᐊᑭᒥᒃ.

Great Canadian Travel Company

ᑲᑎᑎᓯᒪᔪᑦ
ᐊᒥᓲᓂᖅᓴᐃᑦ ᑲᑎᓯᒪᔪᑦ ᑐᕌᖓᔪᑦ ᐊᒻᒪᓗ ᐱᖁᑏᑦ ᐊᑕᐅᓯᕐᒥᑦ ᐊᒥᓲᓂᖅᓴᓂᓪᓘᓐᓃᑦ ᓄᓇᓕᖕᓂᑦ 
ᑲᑎᓯᒪᓪᓗᑎᒃ ᖃᖓᑦᓴᐅᑎᓂᑦ ᐊᒻᒪᓗ ᑐᔪᕐᒥᕕᒃ (ᐱᒋᐊᕐᓂᕐᒥᑦ ᐃᓱᓕᓐᓂᕐᒨᒐᔪᒃᑐᖅ ᖃᓪᓗᓈᑦ ᓄᓇᖓᓐᓂ).

4ᐨᓄᑦ ᐅᓪᓗᓄᑦ ᐅᑭᐅᑯᑦ ᐊᒻᒪᓗ ᐅᐱᕐᖔᒃᑯᑦ ᖃᓄᐃᓕᐅᕐᓂᖅ:  
ᐱᒋᐊᖅᑐᖅ ᐃᓱᓕᖦᖢᓂᓗ ᐋᑐᕚ, ᐋᓐᑎᐅᕆᔪᒥᑦ (ᑎᖕᒥᓲᑯᑦ ᐃᖃᓗᖕᓂᑦ ᐋᑐᕚᒧᑦ ᐃᓚᐅᔪᖅ ᐊᑭᖓ), 3 
ᐅᓐᓄᐃᑦ ᑐᔪᕐᒥᓂᖅ ᐃᖃᓗᖕᓂᑦ, ᐅᓪᓗᕈᒻᒥᑕᓕᒫᑦ ᐃᓚᐅᔪᑦ, ᐃᒡᓗᓕᐅᕐᓂᖅ, ᓯᑭᑑᒃᑯᑦ ᐃᖏᕐᕋᔭᖕᓂᖅ, ᓄᓇᓕᖕᒥᑦ 
ᕿᒥᕐᕈᓂᖅ ᐊᒻᒪᓗ ᐃᖃᓪᓕᐊᖅᑎᑦᑎᓂᖅ.

ᐊᑐᓗᐊᖅᑐᑦ ᑐᑮᑦ
ᓈᓴᖅᑕᐅᓂᖏᑦ: ᓈᓴᐅᓯᕆᓂᖅ, ᖃᐅᔨᓂᖅ ᐊᑭᐅᔪᓂᒃ ᐊᒻᒪᓗ 
ᐊᑭᒋᔭᐅᓂᐊᖅᑐᓂᒃ.

ᐊᑭᑦᑐᕋᐅᑎᓂᖅ: ᓇᖕᒥᓂᕆᔭᐅᔪᑦ ᑐᓂᓯᔪᑦ ᐊᔾᔨᖓᓂᒃ 
ᐊᔾᔨᕐᓚᖓᓂᓪᓘᓐᓃᑦ ᐱᖁᑎᓂᒃ ᐱᕙᓪᓕᐊᑎᑕᖅᐱᑦ.

ᐱᕈᖅᐸᓪᓕᐊᓂᕐᒧᑦ ᐊᒃᑐᖅᓯᓂᖅ: ᐊᓯᐊᙳᕐᓂᖅ 
ᐱᕈᖅᐸᓪᓕᐊᓂᕐᒧᑦ ᐊᑐᖅᑕᐅᔪᖅ ᖃᓄᐃᓕᐅᕐᓂᐅᔪᓄᑦ.

ᒪᓕᒐᓕᕆᓂᒃᑯᑦ ᒪᓕᒐᕋᓛᑦ ᐊᒻᒪᓗ ᐱᔭᕆᐊᖃᖅᑐᑦ: ᒪᓕᒐᐃᑦ.

ᐱᔭᒃᓴᖃᕐᓂᖅ: ᒪᓕᒐᓕᕆᓂᒃᑯᑦ ᐱᔭᒃᓴᐅᑎᖃᕐᓂᖅ 
ᑐᑭᖃᖅᑐᖅ ᐊᑭᓖᔭᕆᐊᖃᑐᐅᓐᓇᖅᑐᑎᑦ ᐃᓄᖕᒥᒃ 
ᐊᓯᐅᔨᔪᒥᒃ ᐅᕝᕙᓘᓐᓃᑦ ᐋᓐᓂᖅᑐᒥᒃ ᑭᓱᑐᐃᓐᓇᒥᒃ ᐱᔭᕐᓄᑦ 
(ᐃᓱᒪᒋᙱᑕᕐᓄᓪᓘᓐᓃᑦ ᐱᔭᕆᐊᖃᖅᑕᕐᓄᑦ).

ᓂᐅᕕᐊᒃᓴᓕᐅᕆᓂᖅ: ᖃᓄᐃᓕᐅᕐᓂᓗᒃᑖᑦ ᐃᓄᖕᓂᒃ 
ᖃᐅᔨᑎᑦᑎᖃᑦᑕᖅᑐᑦ ᐱᓕᕆᐊᑦ ᐊᑐᐃᓐᓇᐅᖕᒪᑦ 
(ᑐᓴᒐᒃᓴᑎᒍᑦ ᐊᒻᒪᓗ ᑕᑯᒃᓴᐅᑎᑦᑎᓂᒃᑯᑦ).

ᐊᑭᖓ: ᖃᓄᑎᒋᐅᓂᖓ ᑮᓇᐅᔭᖅ ᐊᑭᓕᖅᑐᐃᑎᑕᑎᑦ 
ᐱᔾᔪᑎᔭᑎᑦ ᐱᓕᕆᐊᕐᒧᑦ. 

ᐱᓕᕆᐊᖅ: ᑭᓱᑐᐃᓐᓇᖅ ᐊᑕᐅᓯᖅ ᖃᓄᐃᓕᐅᕐᓂᖅ 
ᐱᔨᑦᑎᕋᐅᑎᓪᓘᓐᓃᑦ ᑐᓂᔭᐅᔪᖅ ᐊᐅᓚᑎᑦᑎᔨᒧᑦ. 
ᐊᑭᖃᙱᑦᑐᒥᑦ ᑕᑯᔭᐅᔪᒪᔪᕐᒥᐅᔪᓐᓇᖅᑐᖅ 
ᐊᑭᓕᖅᑕᐅᔪᓄᑦ ᖃᓄᐃᓕᐅᕐᓂᐅᔪᓄᑦ ᓲᕐᓗ ᐱᓱᔪᒍᔾᔨᓂᖅ, 
ᒥᑦᑕᕐᕕᖕᒧᙵᐊᔾᔭᐅᔪᑦ, ᐊᖏᕐᕋᕆᔭᐅᔪᒧᑦ ᐳᓚᕋᑦᑐᑦ 
ᑳᐱᑐᖅᖢᑎᒃ, ᐅᒥᐊᒃᑯᑦ ᑕᑯᑎᑕᐅᔪᑦ ᑭᓱᑐᐃᓐᓇᓂᒃ, 
ᐃᑦᑕᕐᓂᑕᓕᖕᓄᙵᐅᔾᔭᐅᔪᑦ, ᐅᓂᒃᑳᕐᕕᐅᔪᑦ ᐅᕝᕙᓘᓐᓃᑦ 
ᐃᓕᖅᑯᓯᕆᔭᐅᔪᓂᒃ ᑕᑯᒃᔭᒃᓴᐅᔪᓄᑦ.

ᐅᐸᑦᑎᐊᖃᑦᑕᕐᓂᖓᓄᑦ: ᖃᓄᖅ ᖃᐅᔨᒪᓂᖃᕐᓂᖏᑦ ᐃᓄᐃᑦ 
ᑭᓇᑐᐃᓐᓇᖅ ᐱᓂᐊᕐᓂᕋᖅᑕᒥᓂᒃ ᐱᓂᐊᕐᓂᖓᓄᑦ.

ᐸᕐᓇᒍᑏᑦ: ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᔪᒃᓴᑦ 
ᑐᕌᒐᒋᔭᕐᒧᙵᓪᓗᓂ.

ᓇᐃᒡᓕᒋᐊᖅᓯᒪᔪᖅ
ᖁᕕᐊᓇᖅᑐᖅ ᐃᓱᒪᒋᔭᑎᑦ ᓇᖕᒥᓂᕆᔭᙳᖅᑎᓪᓗᒋᑦ, ᑭᓯᐊᓂ ᐊᒥᓱᒻᒪᕇᑦ 
ᐃᓱᒪᒃᓴᖅᓯᐅᕈᑎᒋᔭᐅᔭᕆᐊᖃᖅᑐᑦ. ᑕᕝᕙᓂ ᐱᓕᕆᓂᕐᒧᑦ-ᐅᖃᓕᒫᒐᕐᒥᑦ, 12-ᓂᒃ 
ᐊᑐᕆᐊᖃᕐᓇᖅᑐᖅ ᐃᓱᒪᒋᔭᐃᑦ ᑮᓇᐅᔭᓕᐅᕈᓐᓇᖅᑑᓗᓂ ᓇᖕᒥᓂᕆᔭᙳᖅᑎᓐᓂᐊᖅᐸᑦ. 
ᒪᕐᕉᒃ ᐊᑐᖅᑕᐅᔭᕆᐊᖃᖅᑐᑦ (ᐊᑭᓕᐅᕆᓂᖅ ᐊᒻᒪᓗ ᓂᐅᕕᐊᒃᓴᙳᖅᑎᕆᓂᖅ) 
ᐅᖃᐅᓯᐅᔪᑦ ᓇᓗᓇᐃᔭᖅᓯᒪᓪᓗᑎᒃ ᓈᓴᐅᑎᖃᕐᕕᖓ 5-ᒥᑦ ᐊᒻᒪᓗ 6-ᒥᑦ. ᒪᓕᒡᓗᒋᑦ 
ᐊᑐᖅᑕᐅᔭᕆᐊᖃᖅᑐᑦ 12-ᖑᔪᑦ ᑎᑭᑎᓐᓂᐊᖅᑖᑎᑦ ᐱᓕᕆᐊᕐᒥᑦ ᐱᕙᓪᓕᐊᑎᑦᑎᓂᕐᒧᑦ. 
ᐃᑲᔪᕐᓂᐊᖅᑐᖅ ᐃᓱᒪᒃᓴᖅᓯᐅᕆᓂᕐᒧᑦ ᐱᔭᕆᐊᖃᖅᑕᕐᓂᒃ ᐊᒻᒪᓗ ᐊᔾᔨᒌᙱᑦᑐᓂᒃ 
ᐃᓄᖕᓂᒃ ᐃᓚᐅᔭᕆᐊᖃᖅᑐᓂᒃ. ᖃᐅᔨᒪᔭᐅᓕ: ᑖᓐᓇ ᓈᓴᐅᑎᖃᕐᕕᖓ ᐋᖅᑭᐅᒪᔪᖅ 
ᐊᐅᓚᑎᑦᑎᔪᓄᑦ, ᑐᕌᖓᔪᓕᐅᕆᔨᓅᙱᑦᑐᖅ ᐅᕝᕙᓘᓐᓃᑦ ᑲᑎᑎᕆᔨᓄᑦ. 

4. ᐃᓱᒪᒋᔭᕐᒥᑦ 
ᑮᓇᐅᔭᓕᐅᕈᑕᐅᔪᓐᓇᖅᑐᖅ 
ᐱᔾᔪᔾᔭᐅᔫᑉ ᐊᑐᕐᓂᑯᖓᓂᑦ
ᒪᓕᒃᑕᐅᔪᒃᓴᖅ ᐊᐅᓚᑎᑦᑎᔨᓄᑦ

ᑖᓐᓇ ᓈᓴᐅᑎᖃᕐᕕᖓ ᐱᐊᓂᒃᑯᖕᓂᑦ, ᐃᒪᓐᓇᐃᑦᑐᓐᓇᕐᓂᐊᖅᑐᑎᑦ:

  ᐅᖃᐅᓯᕆᒍᒃ ᖃᓄᐃᒻᒪᑦ ᑕᒪᕐᒥᐅᙱᑦᑐᖅ ᐃᓱᒪᒋᔭᐅᔪᑦ 
ᐱᓕᕆᑦᑎᐊᕐᓂᐅᕐᒧᑦ ᓇᖕᒥᓂᕆᔭᐅᔪᓄᑦ

  ᓇᓗᓇᐃᕐᓗᒋᑦ 12-ᖑᔪᑦ ᐊᑐᖅᑐᒃᓴᑦ ᐱᓕᕆᐊᕐᒥᒃ 
ᐱᕙᓪᓕᐊᑎᑦᑎᓂᕐᒧᑦ

  ᐊᑐᕐᓗᒋᑦ 12-ᖑᔪᑦ ᐊᑐᖅᑐᒃᓴᑦ ᓇᖕᒥᓂᕆᔭᕐᓄᑦ ᐳᓚᕋᖅᑎᑦᑎᓂᕐᒧᑦ 
ᐱᓕᕆᐊᕐᒧᑦ ᐃᓱᒪᒋᔭᕐᓄᑦ

ᐃᓕᑦᑎᔾᔪᑕᐅᓂᐊᖅᑐᑦ

ᐃᓱᒪᒋᔭᕐᒥᑦ ᓇᖕᒥᓂᕆᔭᒧᑦ
ᓯᕗᓪᓕᖅᐹᖅ ᓈᓴᐅᑎᖃᕐᕕᖓᒥᑦ, ᐃᓕᑦᑎᖅᑲᐅᔪᑎᑦ ᐃᓚᖏᓐᓂᒃ ᐊᑐᓗᐊᖅᑐᓂᒃ 
ᑐᑭᓂᒃ ᐊᒻᒪᓗ ᑕᐅᑐᒃᑕᐅᓂᖓ ᐳᓚᕋᖅᑐᓕᕆᓂᕐᒧᑦ ᑲᒪᖃᑦᑕᖅᑐᓄᑦ. ᑕᕝᕙᓂ 
ᓈᓴᐅᑎᖃᕐᕕᖕᒥᑦ ᕿᒥᕐᕈᓂᐊᖅᑐᑎᑦ ᖃᓄᖅ ᐃᓱᒪᒋᔭᐅᔪᑦ ᓇᖕᒥᓂᕆᔭᙳᕈᓐᓇᕐᒪᖔᑕ. 
ᑕᒪᓐᓇ ᖁᕕᐊᓇᓛᖑᔪᖅ ᐱᓕᕆᐊᕐᒥᒃ ᐱᕙᓪᓕᐊᓂᐅᔪᒥᒃ, ᐊᒻᒪᓗ ᐱᐊᓂᖕᓂᕐᒧᑦ 
ᐊᑐᖅᑑᓪᓗᓂ. ᑕᐅᑐᖕᓂᐊᖅᑐᑎᑦ ᖃᓄᖅ ᐃᓱᒪᒋᔭᑎᑦ ᐋᖅᑭᖃᑦᑕᕐᒪᖔᑖ, ᑭᓱᑦ 
ᐃᓱᒪᒃᓴᖅᓯᐅᕈᑎᒋᔭᕆᐊᖃᕐᒪᖔᑖ ᐃᓱᒪᒋᔭᑎᑦ ᐱᕈᖅᑎᑦᑎᓂᕐᒧᑦ ᐱᓕᕆᐊᙳᕐᓂᐊᕐᓗᒍ, 
ᐃᓕᓴᕆᓗᒋᓪᓗ ᑭᒃᑯᑦ ᐃᓚᐅᖃᑕᐅᓂᐊᖅᑐᑦ ᐱᓕᕆᔾᔪᓯᐅᔪᒥᑦ. ᑕᑯᓂᐊᖅᑕᑎᑦ ᐱᒻᒪᕆᐅᔪᑦ 
ᐃᓚᒋᔭᐅᔪᑦ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᕐᒥᑦ, ᐊᒻᒪᓗ ᖃᓄᖅ ᐱᙳᕈᓐᓇᕐᒪᖔᑦ.

ᖃᓄᐃᑦᑐᑐᐃᓐᓇᓂᒃ 
ᐃᓱᒪᒋᔭᖃᐃᓐᓇᖃᑦᑕᖅᑐᒍᑦ 
ᐳᓚᕋᖅᑐᓕᕆᓂᕐᒧᑦ. ᐱᖃᓐᓇᕆᔭᕗᑦ ᑎᑭᓯᒪᔪᑦ 
ᐃᓱᒪᖃᑦᑕᖅᑐᒍᑦ ᑕᑯᔭᖅᑑᑎᔪᒪᓪᓗᒋᑦ 
ᖁᕕᐊᒋᓛᕆᔭᑦᑎᖕᓂᑦ ᐃᓂᐃᔪᓂᒃ, 
ᓂᕐᔪᑎᓂᒃ ᑕᑯᓗᑎᒃ, ᐃᓕᑦᑎᓗᓂ 
ᐱᖅᑯᓯᕆᔭᐅᔪᒥᒃ, ᐊᒻᒪᓗ ᐊᔾᔨᓕᐅᕆᒪᓪᓗᑎᒃ 
ᐊᓯᖏᓐᓂᒃ ᐃᓅᓯᑦᑎᓐᓃᑉᐸᒃᑐᓂᒃ. 
ᐊᑐᖃᑎᒋᓗᒋᑦ ᓇᖕᒥᓂᖅ ᐊᑐᖅᓯᒪᔭᑦᑎᓐᓂᑦ, 
ᐊᖏᒡᓕᒋᐊᕈᒪᓇᔭᖅᐳᑦ ᐊᒻᒪᓗ 
ᐃᓗᐃᑦᑐᕈᖅᑎᒃᑲᓐᓂᕐᓗᒍ ᐊᑐᕐᓂᕆᔭᖓᑦ 
ᐳᓚᕋᖅᓯᒪᔪᖁᑎᑦᑎᓐᓂ.

ᐳᓚᕋᖅᑏᑦ ᑕᐃᒪᓐᓇᐃᑦᑐᓂᒃᑕᐅᖅ 
ᐊᑐᕈᒪᓂᖃᖅᑐᑦ, ᐊᒻᒪᓗ 
ᑐᑭᓯᐊᓂᖃᒃᑲᓐᓂᕐᓂᖅᓴᐅᔪᒪᔪᑦ ᓄᓇᓕᖕᓂᑦ ᐳᓚᕋᑦᑕᖏᓐᓂᑦ. 

ᑭᓯᐊᓂ ᐊᑕᐅᓯᑐᐃᓐᓇᖅ ᒪᕐᕈᐃᓐᓈᒡᓘᓐᓃᑦ ᐃᓱᒪᒋᔭᐅᔪᑦ ᐱᙳᖅᑎᓐᓇᔭᖅᑐᒃᓴᐅᔪᑦ 
ᐱᐊᓂᒍᓐᓇᖅᑐᒥᑦ ᓇᖕᒥᓂᕆᔭᒧᐊᕐᓗᒍ. ᐃᓱᒪᒋᔭᐅᔪᑦ ᐱᑕᖃᕈᓐᓃᕋᔪᒃᑐᑦ ᐃᒪᓐᓇᐃᒻᒪᑦ:

•	 ᐱᓕᕆᐊᕆᒋᐊᑲᓐᓂᙱᓗᐊᕋᑦᑎᒍᑦ,

•	 ᐅᖃᖃᑎᒋᙱᓕᖅᖢᒋᑦ ᐱᓕᕆᖃᑎᒋᔭᖅᐳᑦ,

•	 ᐃᓱᒪᒋᔭᖅ ᐊᔪᕐᓇᓗᐊᕐᒪᑦ ᐅᕝᕙᓘᓐᓃᑦ ᐊᑭᑐᓗᐊᕐᒪᑕ,

•	 ᐱᕕᖃᕈᓐᓃᖅᖢᑕ ᖃᐅᔨᒋᐊᑲᓐᓂᕐᓂᕐᒧᑦ ᐃᓱᒪᒋᖅᑲᐅᔭᕐᒥᒃ,

•	 ᐃᓱᒪᒋᔭᖅ ᐃᓱᒪᒋᔭᒃᓴᐅᓗᐊᓚᐅᙱᒻᒪᑦ, ᐅᕝᕙᓘᓐᓃᑦ

•	 ᐱᕕᖃᕐᓂᖅ ᐊᓂᒍᖅᖢᓂ, ᓄᑖᓪᓗ ᐃᓱᒪᒋᔭᐃᑦ ᐊᒻᒪᓗ ᐱᓕᕆᐊᑦ 
ᑕᕝᕙᙳᖅᖢᑎᒃ.

ᑭᓯᐊᓂ ᐃᓛᓐᓂᒃᑯᑦ, ᐃᓱᒪᒋᔭᐅᔪᖅ ᐱᕈᖃᑦᑕᖅᑐᖅ ᐱᓕᕆᐊᙳᖅᖢᓂ 
ᐃᓚᓕᐅᑎᔪᓐᓇᖅᖢᓂ ᑐᕌᖓᔪᒧᑦ, ᐊᒻᒪᓗ ᑕᐃᑯᙵᕋᑕᓕᕐᓗᓂ ᑲᑎᑎᓯᒪᔪᒧᑦ.

ᑕᐃᒪᓐᓇᐃᑦᐨ 

ᑐᓐᓇᕈᑦᑕᓕ?

ᐃᓱᒪᓂᑦᐨ 

ᑎᐊᕙᐅᓇᔭᖅᐹ?

12-ᖑᔪᑦ ᐊᑐᕆᐊᖃᖅᑐᑦ ᐱᓕᕆᐊᕐᒥᑦ 
ᐱᕙᓪᓕᐊᑎᑦᑎᓂᕐᒧᑦ
ᐱᓕᕆᐊᕐᒥᑦ ᐱᕙᓪᓕᐊᑎᑦᑎᓂᖅ ᐃᓱᒪᒋᔭᐃᑦ 
ᓇᖕᒥᓂᕆᔭᙳᖅᑎᓪᓗᒍ. ᐊᑐᖅᐸᓪᓕᐊᓂᐅᔪᖅ 12-ᖑᔪᓂᑦ 
ᐱᓕᕆᔾᔪᓯᐅᔪᒥᑦ ᑖᒃᑯᐊ ᐊᑐᖅᑎᓪᓗᒋᑦ ᓇᓂᓯᓂᐊᖅᑐᑎᑦ 
ᑭᐅᔾᔪᑎᓂᒃ ᖃᔅᓯᐊᕐᔪᖕᓄᑦ ᐊᐱᖅᑯᑕᐅᔪᓄᑦ. 12 ᐊᐱᖅᑯᑏᑦ 
ᐊᑖᓂ ᑎᑎᕋᖅᓯᒪᔪᑦ. ᐊᑐᕐᓗᒍ ᐱᓕᕆᓂᕐᒧᑦ-ᐅᖃᓕᒫᒐᖅ 
ᐊᐱᖅᑯᑕᐅᔪᓄᑦ ᖃᖓᒃᑯᑐᐃᓐᓇᖅ ᐆᒃᑐᕈᒪᓕᕈᕕᑦ ᐃᓱᒪᒋᔭᕐᒥᑦ, 
ᐊᒻᒪᓗ ᑎᑎᕋᐅᓯᕆᓗᒋᑦ ᐱᕙᓪᓕᐊᑎᓪᓗᑎᑦ.

ᖃᐅᔨᒪᒋᑦ ᓈᓴᐅᑎᖃᕐᕕᖓ 5 ᐊᒻᒪᓗ 6 ᓇᓗᓇᐃᔭᖅᓯᒪᓂᒃ 
ᐱᑕᖃᒃᑲᓐᓂᕐᒪᑦ ᐊᑭᐅᓕᐅᕆᓂᐊᖅᑐᓕᐅᕆᓂᕐᒧᑦ ᐊᒻᒪᓗ 
ᓂᐅᕕᐊᒃᓴᖃᕐᓂᕐᒧᑦ (6, ᐊᒻᒪᓗ 7 ᐊᑐᕆᐊᓖᑦ ᐊᑖᓃᑦᑐᑦ). 

1: ᑭᓲᕙ ᐱᓕᕆᐊᒧᑦ ᐃᓱᒪᒋᔭᕋ?
ᐳᓚᕋᖅᑐᓕᕆᓂᕐᒧᑦ ᐱᓕᕆᐊᖅ ᖃᓄᐃᓕᐅᕐᓂᐅᔪᖅ 
ᑐᓂᔭᐅᔪᖅ ᐳᓚᕋᖅᑐᓕᕆᔨᓄᑦ. ᐊᔪᕐᓇᙱᑦᑎᐊᖅᑑᔪᓐᓇᖅᑐᖅ, 
ᓲᕐᓗ ᐋᖅᑭᒃᓱᐃᓂᖅ ᐳᓚᕋᖅᑏᑦ ᓄᓇᓕᖕᒥᐅᑕᓄᑦ 
ᐳᓚᕋᑦᑎᓪᓗᒋᑦ ᑳᐱᑐᕆᐊᖅᑐᕐᓗᑎᒃ ᐊᒻᒪᓗ 
ᑲᑎᖃᑎᖃᕈᓐᓇᕐᓗᑎᒃ ᓄᓇᓕᖕᒥᐅᑕᓂᒃ. 
ᐊᖏᓂᖅᓴᐅᔪᓐᓇᕐᒥᔪᖅ, ᓲᕐᓗ ᐅᓪᓗᓗᒃᑖᖅ ᐅᒥᐊᖅᑐᕐᓗᑎᒃ 
ᐆᓴᔪᓂᑦ ᑕᑯᑎᓪᓗᒋ ᐊᒻᒪᓗ ᓄᓇᒥᒃ. 

ᐃᓱᒪᒋᔭᖅ ᐱᔪᒥᓇᖅᑑᔭᕆᐊᖃᖅᑐᖅ ᐊᒻᒪᓗ 
ᐊᔪᕐᓇᖅᑑᖏᓪᓗᓂ. ᐱᒋᐊᕐᓂᖃᕆᐊᖃᖅᑐᖅ ᐊᒻᒪᓗ 
ᐃᓱᓕᓐᓂᖃᕐᓗᓂ, ᐊᒻᒪᓗ ᐊᔪᕐᓇᙱᓪᓗᓂ ᑲᑎᑎᕐᓂᕐᒧᑦ. 
ᐃᓱᒪᒋᔭᖅ ᐱᔭᐅᔪᒥᓇᖅᑑᔭᕆᐊᖃᖅᑐᖅ, ᐊᒻᒪᓗ ᐳᓚᕋᑦᑐᑦ 
ᐃᓕᑦᑎᑎᓪᓗᒋᑦ ᓄᑖᒥᒃ ᑭᓱᑐᐃᓐᓇᒥᒃ ᓄᓇᓕᖕᓂᒃ 
ᐱᔾᔪᑎᖃᖅᑐᒥᒃ.

2: ᖃᓄᐃᒻᒪᑦ ᐳᓚᕋᖅᓯᒪᔫᑉ ᐱᓕᕆᐊᕐᒧᑦ 
ᐃᓱᒪᒋᔭᕋ ᐱᐅᒋᓇᔭᖅᐸᐅᒃ?
ᐃᓱᒪᒋᔭᖃᓕᕈᕕᑦ, ᐃᓕᖕᓂᒃ ᐊᐱᕆᔭᕆᐊᖃᖅᑐᑎᑦ, 
“ᖃᓄᐃᒻᒪᑦ ᐳᓚᕋᖅᓯᒪᔪᖅ ᐃᒪᓐᓇᐃᓕᐅᕈᒪᓇᔭᖅᐸ?” 
ᐱᔾᔪᑕᐅᔪᓂᒃ ᐃᖅᑲᐃᓂᖅ ᐊᔪᕈᕕᑦ, ᓱᕙᓕᑭᐊᖑᔪᒃᓴᐅᔪᖅ 
ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᙳᖅᑎᓐᓂᕐᒧᑦ ᐃᓱᒪᒋᔭᐃᑦ.

ᓇᐃᑦᑑᓗᒋᑦ ᑎᑎᕋᖅᓯᒪᔪᑦ, ᐅᖃᐅᓯᕆᒃᑭᑦ ᐃᓚᖓᑦ 
ᐱᓕᕆᐊᕐᒧᑦ ᐃᓱᒪᒋᔭᐃᑦ. 

ᐱᐊᓂᒃᑯᖕᓂ ᑲᑎᒪᓂᖃᕐᓂᐊᓵᕐᓂᕐᒧᑦ ᐸᐃᑉᐹᑦ 
ᑐᓂᐅᖃᖅᑕᐅᖅᑲᐅᔪᖅ, ᓂᕈᐊᕈᓐᓇᖅᑐᑎᑦ 
ᓇᓕᐊᑐᐃᓐᓇᖏᓐᓂᒃ ᐃᓱᒪᒋᔭᐅᔪᓂᑦ ᑕᐃᑲᓂ.

ᑎᑎᕋᕐᓗᒋᑦ ᐱᔾᔪᑕᐅᔪᑦ ᖃᓄᐃᒻᒪᑦ ᐳᓚᕋᖅᓯᒪᔫᑉ 
ᐱᐅᒋᓇᔭᕐᒪᖔᒍ ᐃᓱᒪᒋᔭᐃᑦ.

ᐃᓕᑦᑎᓂᕐᒧᑦ 
ᖃᓄᐃᓕᐅᕐᓂᖅ 4.1

ᐃᓕᑦᑎᓂᕐᒧᑦ 
ᖃᓄᐃᓕᐅᕐᓂᖅ 4.2



ᐳᓚᕋᖅᑐᓕᕆᓂᕐᒧᑦ ᐱᓕᕆᐊᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᓂᕐᒧᑦᐨᐅᖃᓕᒫᒐᖅ34

3: ᑭᓱᑦ ᐃᓚᐅᓂᐊᖅᐸᑦ ᐃᓚᒋᔭᐅᓗᑎᒃ 
ᐱᓕᕆᐊᕐᒧᑦ?
ᑕᐅᑐᙳᐊᕐᓗᒍ ᐳᓚᕋᖅᑏᑦ ᖃᓄᐃᓕᐅᕐᓂᐅᔪᒥ 
ᐸᕐᓇᐅᑎᒋᓚᐅᖅᑕᕐᓂ ᐊᑐᖅᖢᒍ. ᖃᓄᐃᓕᓂᐊᖅᐸ 
ᓯᕗᓂᐊᒍᑦ, ᖃᓄᐃᓕᐅᖅᑎᓪᓗᓯᒃᑦ ᐊᒻᒪᓗ ᐱᐊᓂᒃᑎᓪᓗᒍ 
ᖃᓄᐃᓕᐅᕐᓂᖅ? ᑕᕝᕙᓂ ᐃᓱᒪᓕᐅᕐᓂᐊᖅᑐᑎᑦ 
ᐃᓄᑑᓗᑎᑦ ᐱᓕᕆᐊᕆᔪᓐᓇᕐᒪᖔᕐᓃ ᐅᕙᓘᓐᓃᑦ 
ᐱᓕᕆᖃᑎᖃᕆᐊᖃᕐᒪᖔᖅᐲᑦ. 

ᐆᒃᑑᑎᒋᓗᒍ, ᐅᒥᐊᖅᑐᕈᑎᓂᐊᖅᐸᑦ, ᐃᓕᖕᓂᑦ ᐊᐱᕆᓗᑎᑦ.

•	 ᑮᓇ ᐊᐃᒃᓯᕐᓂᐊᖅᐸ ᐱᔾᔪᔾᔨᔭᑎᑦ ᑐᔪᕐᒥᕕᖕᒥ? 

•	 ᓄᓇᒃᑰᕈᑎᖃᖅᐳᖓ? 

•	 ᐅᒥᐊᖃᖅᐳᖓ? ᓚᐃᓴᖃᖅᐸ ᐳᓚᕋᖅᑐᓕᕆᓂᕐᒧᑦ?

•	 ᐳᒃᑕᓛᕈᑎᓂᒃ ᐊᐃᖃᙱᑦᑐᓂᒃ ᐱᖃᖅᐳᖓ? 

•	 ᖃᓄᖅ ᐊᑯᓂᐅᑎᒋᔫᓂᐊᖅᐸ?

•	 ᐱᔾᔪᔾᔨᔭᑎᑦ ᐅᓪᓗᕈᒻᒥᑕᕆᐊᖃᕐᓂᐊᖅᐸᑦ?

•	 ᑭᓱᓂᒃ ᓂᕿᓂᒃ ᐳᓚᕋᖅᑎᐅᔪᑦ ᒪᒪᑕᒃᑲᔭᖅᐸᑦ?

ᓄᓇᓕᖕᒥᑦ ᓇᒧᙵᐅᑎᓂᐅᒃᐸᑦ, ᐃᓕᖕᓂᑦ ᐊᐱᕆᓗᑎᑦ.

•	 ᑭᐊ ᐃᑲᔪᕐᓂᐊᖅᐹᖓ ᑎᑎᕋᐅᓯᖃᕐᓂᕐᒧᑦ 
ᓇᑭᙶᕐᓂᖓᓂᒃ ᓄᓇᓕᐅᑉ?

•	 ᖃᓄᖅ ᐊᑯᓂᐅᑎᒋᔪᒥ ᐱᔾᔪᔾᔨᔭᑎᑦ 
ᐱᓱᖕᓂᖃᕐᓂᐊᖅᐸᑦ?

•	 ᓄᓇᓕᖕᒥᑦ ᓴᓇᙳᐊᒐᖃᕐᕕᖕᒧᐊᕐᓂᐊᖅᐱᑕ 
ᐅᕝᕙᓘᓐᓃᑦ ᐅᕙᑦᑎᒋᔭᐅᔪᒧᑦ ᑳᐱᑐᕆᐊᖅᑐᕐᓗᑕ? 

•	 ᐳᓚᕋᖅᑐᖅ ᑭᓇᐅᓂᖓᓂᒃ ᓇᓗᓇᐃᕐᓂᐊᖅᐱᐅᒃ 
ᑲᑎᒪᔨᓄᑦ ᐅᕝᕙᓘᓐᓃᑦ ᐃᓐᓇᕆᔭᐅᔪᒧᑦ? 
ᑭᓇᐅᓂᐊᖅᐸ? 

•	 ᖃᓂᐃᓕᖓᓂᐊᖅᐸ ᓯᓚᕐᓘᑕᐅᒃᐸᑦ?

ᖃᐅᔨᒪᓗᑎᑦ ᐃᓱᒪᒃᓴᖅᓯᐅᕆᐊᖃᕋᕕᑦ ᖃᖓᒃᑯᑦ ᓄᓇᓕᖕᒥᑦ 
ᑎᖕᒦᓱᑦ ᑎᑭᖃᑦᑕᖅᑐᓂᒃ ᐊᐅᓪᓚᖃᑦᑕᖅᑐᓂᒃ ᐱᓕᕆᐊᑦ 
ᐃᓱᒪᒋᑎᓪᓗᒍ.

ᐱᓕᕆᐊᓗᒃᑖᓂᑦ ᐃᓱᒪᒋᔭᕐᓄᑦ, ᑎᑎᕋᕐᓗᒋᑦ ᐃᓱᒪᒋᔭᓗᒃᑖᕐᓄᑦ 
ᐃᓚᒋᔭᐅᔪᑦ, ᐊᒻᒪᓗ ᑭᓇᒧᑦ ᐃᑲᔪᖅᑕᐅᔭᕆᐊᖃᕐᓂᕐᓄᑦ. 

ᑕᒪᓐᓇ ᐃᓱᒪᒋᑦᑎᐊᕐᓗᒍ ᐱᒻᒪᕆᐅᔪᖅ, ᐊᒥᓱᐃᑦ 
ᓇᓗᓇᐃᔭᖅᓯᒪᔪᑦ ᑕᕝᕙᓂ ᐃᓱᒪᓕᐊᖑᖃᑦᑕᕐᒪᑕ. 
ᑕᒪᒃᑯᐊ ᓇᓗᓇᐃᔭᖅᓯᒪᔪᑦ ᐊᒃᑐᖅᓯᓂᖃᕐᓂᐊᖅᑐᑦ 
ᓂᐅᕕᐊᒃᓴᕆᔭᕐᓂᑦ, ᑮᓇᐅᔭᓂᒃ ᐊᑐᕐᓂᐊᖅᑕᖕᓄᑦ, ᐊᒻᒪᓗ 
ᑮᓇᐅᔭᓕᐅᕈᓐᓇᖅᑕᖕᓄᑦ.

ᐱᓕᕆᐊᖅ:

ᐃᓚᖏᑦ ᐊᒻᒪᓗ ᑭᒃᑯᑦ ᐃᑲᔪᕐᓂᐊᖅᐸᑦ:

ᐃᓕᑦᑎᓂᕐᒧᑦ 
ᖃᓄᐃᓕᐅᕐᓂᖅ 4.3

4: ᐊᓯᒐ ᓄᓇᓕᖕᒥᑦ ᑕᒪᑐᒪᙵᑦ 
ᐃᓱᒪᒋᔭᖄᓂᒃᐸ?
ᐱᒎᖕᓂᖅ ᐱᐅᔫᔪᓐᓇᖅᑎᓪᓗᒍ, ᓇᖕᒥᓂᕆᔭᐅᔪᑦ 
ᓄᓇᓕᕋᓛᓂᑦ ᐱᑦᑎᐊᕐᓂᖅᓴᐅᓲᑦ ᐱᓕᕆᖃᑎᒌᒃᑳᖓᒥᒃ 
ᐊᑭᑦᑐᕋᐅᑎᙱᖔᕐᓗᑎᒃ. ᑕᐃᒪᓐᓇᐃᑦᑐᒥᒃ 
ᐃᓱᒪᒋᔭᖃᖅᑐᖄᓂᒃᐸᑦ ᓄᓇᓕᖕᓂᑦ, ᐃᓕᖕᓂᒃ 
ᐊᐱᕆᔭᕆᐊᖃᖅᑐᑎᑦ ᐃᓂᖃᕐᒪᖔᑦ ᓂᐅᕕᐊᒃᓴᖃᕐᓗᓂ 
ᐊᔾᔩᒌᕐᓚᒃᑑᖕᓂᒃ ᐱᓕᕆᐊᕐᓂᑦ. ᐃᓂᖃᖅᐸᑦ, ᐊᕕᒃᓯᒪᔫᖕᓂᒃ 
ᐊᐅᓚᑎᖃᕐᓗᓂ ᐱᐅᓂᖅᓴᐅᕙ ᐅᕙᓘᓐᓃᑦ ᐱᐅᓂᖅᓴᐅᕙ 
ᐱᓕᕆᖃᑎᒌᒡᓗᓂ?

ᓲᕐᓗ, ᐳᓚᕋᑦᑐᓄᑦ, ᐱᒻᒪᕆᐅᔪᖅ ᐅᒥᐊᖅᑐᕈᔾᔨᓂᖅ. 
ᖃᐅᔨᒪᙱᑦᑐᑦ ᐊᔾᔨᒌᙱᓐᓂᖏᑦᑕ ᐳᓂᐅᑉ 
ᐅᒥᐊᖅᑐᕈᔾᔨᓂᖓᓂ ᐊᒻᒪᓗ ᓇᐅᑕᐅᑉ ᐅᒥᐊᖅᑐᕈᔾᔨᓂᖓᓐᓂ. 
ᑭᓯᐊᓂᓗ ᒪᕐᕉᒃ ᐊᒥᓲᓂᖅᓴᐃᓪᓘᓐᓃᑦ ᐊᐅᓚᑎᑦᑎᔩᑦ 
ᐱᓕᕆᖃᑎᒌᒃᐸᒃᑐᑦ, ᐱᖃᑖᓂᒃ ᐊᑐᐃᓐᓇᐅᖏᓐᓇᕋᔭᖅᑐᖅ 
ᐱᖃᑖᓂᒃ ᐊᑐᐃᓐᓇᐅᔭᕐᓂᐊᕐᓂᖓᓂ. ᐊᑭᐅᔪᓂᒃ 
ᐊᕕᒡᓗᑎᒃ ᐊᑭᓖᓇᔭᕐᒥᔪᑦ ᓂᐅᕕᐊᒃᓴᖃᕐᓂᕐᒧᑦ. ᐊᒻᒪᓗ, 
ᐊᑕᐅᓯᑐᐃᓐᓇᖅ ᓚᐃᓴᑖᕆᐊᖃᕋᔭᖅᑐᒃᓴᐅᔪᖅ ᐅᕝᕙᓘᓐᓃᑦ 
ᐱᔪᓐᓇᐅᑎᒥᒃ. ᐊᓯᖏᑦ ᐱᓕᕆᖃᑎᒌᒍᓐᓇᖅᑐᑦ ᐊᑕᐅᓯᕐᒧᑦ 
ᐱᔪᓐᓇᖅᑎᑦᑎᓂᕐᓅᔪᓄᑦ.

ᐊᓯᒪ ᐃᓱᒪᒋᔭᕋ ᐱᒋᓕᐊᓂᒃᐸᐅᒃ? 

ᐱᒋᔭᐅᓕᐊᓂᒃᐸᑦ, ᐱᓕᕆᖃᑎᒌᒍᓐᓇᖅᐱᑕ?

ᐱᓕᕆᐊᒃᓴᓂᒃ ᓈᒻᒪᒃᑐᓂᒃ ᐱᑕᖃᖅᐸ ᒪᕐᕉᖕᓄᑦ 
ᐊᔾᔨᒌᕐᓛᖕᓄᑦ ᓇᖕᒥᓂᕆᔭᓄᑦ?

ᐊᑭᓂᒃ ᑲᑐᔾᔨᓂᖅ
ᒪᕐᕉᒃ ᐊᒥᓲᓂᖅᓴᐃᓪᓘᓐᓃᑦ ᐅᒥᐊᕐᓂ ᐊᐅᓚᑎᑦᑎᔩᑦ 
ᐱᓕᕆᖃᑎᒌᒃᐸᑕ, ᐊᑭᓂᒃ ᑲᑐᔾᔨᔪᓐᓇᖅᑐᑦ 
ᓂᐅᕕᐊᒃᓴᖃᕐᓂᕐᒧᑦ. ᐊᒻᒪᓗ, ᑕᐃᒪᓐᓇ 
ᐱᔭᕆᐊᖃᕋᔭᑐᐃᓐᓇᖅᑐᖅ ᐊᑕᐅᓯᕐᒧᑦ ᐃᓄᖕᒧᑦ 
ᓚᐃᓴᑖᕐᓂᕐᒧᑦ ᐱᔪᓐᓇᐅᑎᒥᓪᓘᓐᓃᑦ. ᐊᓯᖏᑦ 
ᐱᓕᕆᖃᑎᒌᒍᓐᓇᖅᑐᑦ ᐊᔾᔨᖏᑦᑎᒍᑦ ᐱᔪᓐᓇᖅᑎᑕᐅᓂᒃᑯᑦ.

ᐃᓕᑦᑎᓂᕐᒧᑦ 
ᖃᓄᐃᓕᐅᕐᓂᖅ 4.4

5: ᖃᓄᖅ ᐆᒃᑐᕋᔭᖅᐸᕋ ᐃᓱᒪᒋᔭᕋ?
ᒫᓐᓇ ᓇᓗᙱᓐᓂᖃᖅᑐᒃᓴᐅᔪᑎᑦ ᐃᓱᒪᒋᔭᕐᓂᑦ. 
ᐃᓱᒪᒃᓴᖅᓯᐅᕈᑎᒋᐊᓂᒃᑲᓐᓂᖅ ᖃᓄᖅ ᐋᖅᑭᐅᒪᓂᐊᕐᒪᖔᑦ, 
ᑭᓇᒥᒃ ᐱᓕᕆᖃᑎᖃᕆᐊᖃᖅᐱᑦ, ᐊᒻᒪᓗ 
ᑕᐃᒪᓐᓇᐃᓕᐅᖅᑐᖃᓕᐊᓂᖕᒫᖓᑦ.

ᑖᒃᑯᓄᙵ ᑭᐅᔾᔪᑏᑦ ᐊᐱᖅᑯᑕᐅᔪᓄᑦ, 
ᐅᖃᖃᑎᖃᕆᐊᕈᓐᓇᖅᓯᔪᑎᑦ ᐊᓯᖏᓐᓂᒃ ᐃᓄᖕᓂᒃ 
ᐃᓱᒪᒋᔭᖅᐱᑦ ᒥᒃᓵᓄᑦ.

ᐅᖃᖃᑎᒋᓗᒋᑦ ᖃᑕᙳᑎᑎᑦ, ᐱᖃᓐᓇᕆᔭᑎᑦ, ᑐᔪᕐᒥᕕᖕᒥᑦ 
ᐊᐅᓚᑦᑎᔨ, ᐃᓐᓇᕆᔭᐅᔪᑦ, ᐊᓯᖏᓪᓗ ᐅᖃᐅᓯᖏᑦ 
ᐅᒃᐱᕆᔭᑎᑦ. ᐅᖃᖃᑎᒋᓗᒋᑦ ᐃᓄᐃᑦ ᐱᓕᕆᐊᖄᓂᒃᑐᑦ 
ᐳᓚᕋᖅᑐᓕᕆᓂᕐᒧᑦ, ᐊᒻᒪᓗ ᐊᐱᕆᓗᒋᑦ ᖃᓄᖅ 
ᐃᓱᒪᖕᒪᖔᑖ ᐳᓚᕋᑦᑐᓄᑦ ᐃᓱᒪᒋᔭᖓ ᐱᔪᒪᔭᐅᓇᔭᕐᒪᖔᑦ. 
ᐅᖃᖃᑎᒋᓗᒋᑦ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐊᐱᕆᓗᑎᓪᓗ 
ᑕᐃᒪᓐᓇᐃᓕᐅᖅᑐᖃᓕᐊᓂᖕᒪᖔᑦ ᐊᓯᖏᓐᓂᑦ 
ᓄᓇᓕᖕᓂᑦ ᐊᒻᒪᓗ ᖃᓄᐃᒻᒪᖔᑕᓖ. ᑖᒃᑯᓇᙵᓗᒃᑖᖅ 
ᐅᖃᖃᑎᖃᐃᓐᓇᕆᑦ ᐊᒻᒪᓗ ᓈᓚᐃᓐᓇᕐᓗᑎᑦ.

6: ᖃᓄᖅ ᐊᖏᑎᒋᔪᒥᒃ ᐊᑭᓖᑎᑦᑎᓇᔭᖅᐳᖓ?
ᐃᓱᒪᒋᔭᖃᕋᕕᑦ ᐊᒻᒪᓗ ᑎᑎᕋᐅᓯᕆᓪᓗᒋᑦ ᑭᓱᓗᒃᑖᑦ 
ᐱᔭᕆᐊᖃᖅᑕᑎᑦ ᐋᖅᑭᖕᓂᐊᕐᓗᒍ. ᖃᐅᔨᓪᓗᑎᑦ 
ᑭᓇᒥᒃ ᐱᓕᕆᖃᑎᖃᕆᐊᖃᕐᒪᖔᖅᐲᑦ, ᐊᒻᒪᓗ 
ᐊᒥᓱᓂᒃ ᐅᖃᖃᑎᖄᓂᒃᖢᑎᑦ ᑭᐅᔭᐅᓪᓗᑎᑦ ᑖᒃᑯᓄᖓ 
ᐱᓕᕆᐊᕆᔪᒪᔭᐃᑦ ᐃᓱᒪᑦᑎᐊᕙᐅᓂᖓᓂᑦ.

ᖃᓄᒃᑲᓐᓂᖅ ᑕᐃᒪ?

ᖃᓄᖅ ᐊᑭᖃᖅᑎᓐᓂᐊᕐᒪᖔᕐᓃ ᐱᓕᕆᐊᕆᔭᐃᑦ 
ᖃᐅᔨᔭᕆᐊᖃᖅᑐᑎᑦ. ᑕᒪᓐᓇ ᐱᒻᒪᕆᐅᓂᖅᐹᖅ 
ᐃᓱᒪᓕᐅᕆᔭᕐᓂᑦ. ᐊᑭᑐᓗᐊᖅᐸᑦ, ᓂᐅᕕᖅᑕᐅᔾᔮᙱᑦᑐᖅ. 
ᐊᑭᑭᓗᐊᖅᐸᑦ, ᑮᓇᐅᔭᓕᐅᕈᑎᒋᔾᔮᙱᑕᐃᑦ.

ᐱᓕᕆᓂᕐᒧᑦ-ᐅᖃᓕᒫᒐᖅ ᑐᓂᓯᔪᖅ ᓇᓗᓇᐃᔭᒃᑲᓐᓂᖅᓯᒪᔪᓂᒃ 
ᐊᑭᓕᐅᕆᓂᕐᒧᑦ ᓈᓴᐅᑎᖃᕐᕕᖓ 5-ᒥᑦ. 
ᓈᓴᐅᑎᖃᕐᕕᖓ 5-ᒦᑦᑐᑦ ᐊᑭᓕᐅᕆᓂᖅ ᑕᒪᒃᑭᓗᒃᑖᖅ 
ᐱᓕᕆᐊᕆᔪᒪᙱᒃᑯᖕᓂ, ᐊᑭᒋᓇᔭᖅᑖᓂᒃ ᐃᓱᒪᒋᔭᕐᓂᑦ 
ᐱᓗᑎᑦ. ᖃᐅᔨᒍᕕᑦ ᖃᓄᖅ ᐋᖅᑭᒃᓯᔭᕆᐊᒃᓴᖅ 
ᐊᑭᖃᖅᑎᓐᓇᔭᖅᑕᕐᓂᑦ, ᓈᓴᐅᓯᕆᔪᓐᓇᖅᓯᑦᑎᐊᕐᓂᐊᖅᑐᑎᑦ.

ᑭᓇᒥᒃ ᐅᖃᖃᑎᖃᕐᓂᐊᖅᐱᑦ ᐃᓱᒪᒋᔭᖅᐱᑦ ᒥᒃᓵᓄᑦ? 

ᑭᓇ ᐱᓕᕆᓂᑯᖃᖅᐸ ᑕᒪᑐᒪᙵᑦ ᐳᓚᕋᖅᑐᓕᕆᓂᕐᒥᒡᓘᓐᓃᑦ? 

ᑭᐊ ᐅᖃᓪᓚᐅᑎᔪᓐᓇᖅᐹᖓ?

ᐃᓕᑦᑎᓂᕐᒧᑦ 
ᖃᓄᐃᓕᐅᕐᓂᖅ 4.5

ᐃᖅᑲᐅᒪᒋᑦ:
ᐱᑕᖃᕋᔪᙱᑦᑎᐊᖅᑐᖅ “ᓄᑖᒥᒃ ᐃᓱᒪᒋᔭᐅᔪᓂᑦ”. 
ᐃᓱᒪᒋᔭᐅᔪᑦ ᑕᐃᒪᙳᖃᑦᑕᖅᑐᑦ ᑕᐅᑐᒃᖢᓂ ᐊᓯᖏᑦ 
ᖃᓄᐃᓕᐅᕐᓂᕆᔭᖏᑦ ᐱᔪᒪᓂᖃᕐᕕᒋᔭᕐᓂᑦ, ᐊᒻᒪᓗ 
ᐊᓯᐊᙳᖅᖢᒍ ᓈᒻᒪᒃᓯᑎᓐᓂᕐᒧᑦ ᓄᓇᓕᖕᓄᑦ ᐊᒻᒪᓗ 
ᐃᕝᕕᑦ ᐃᓅᓯᕆᔭᕐᓄᑦ.

ᑎᑎᕋᕐᓗᒋᑦ ᐃᓄᐃᑦ ᐊᑭᓕᕆᐊᖃᕋᔭᖅᑕᑎᑦ, ᐊᒻᒪᓗ ᖃᓄᑎᒋ ᐊᑭᓕᕆᐊᖃᕐᓂᐊᕐᒪᖔᑕ ᐊᔪᙱᓐᓂᖏᑦ ᐊᑐᕐᓗᒋᑦ ᐱᕕᖃᕐᓂᖓᓪᓗ. 
ᐳᐃᒍᖅᑕᐃᓕᒋᑦ ᐃᓕᖕᓂᒃ. ᑎᑎᕋᕐᓗᒋᑦ ᐊᑭᐅᔪᑦ ᐱᖁᑎᓄᑦ, ᐅᖅᓱᕐᒧᑦ, ᐅᕝᕙᓘᓐᓃᑦ ᐱᖁᑎᓄᑦ ᐊᑐᕆᐊᖃᕐᓂᐊᖅᑕᕐᓄᑦ. 
ᐊᑭᓖᔭᕆᐊᖃᖅᐱᑦ ᓚᐃᓴᓐᓯᒧᑦ ᐅᕝᕙᓘᓐᓃᑦ ᐊᔾᔨᐅᙱᑦᑐᓄᑦ ᐱᔪᓐᓇᖅᑎᑕᐅᓂᐅᔪᓄᑦ? 

ᐃᓱᒪᒋᓗᒋᑦ ᖃᓄᖅ ᐊᑭᓖᑎᑦᑎᓇᔭᕐᒪᖔᖅᐲᑦ ᐱᓕᕆᐊᕐᓄᑦ. ᓂᐅᕕᖅᑕᐅᑎᑦᑐᓐᓇᖅᑕᐃᑦ ᐱᓕᕆᐊᑦ ᖃᔅᓯᐊᕐᔪᖕᓄᑦ ᐃᓄᖕᓄᑦ 
ᐊᑕᐅᑦᑎᒃᑯᑦ (ᓲᕐᓗ ᐅᒥᐊᖅᑐᕈᔾᔨᓂᖅ), ᐅᕝᕙᓘᓐᓃᑦ ᐊᑕᐅᓯᕐᒧᑐᐃᓐᓇᖅ ᒪᕐᕈᐃᓐᓈᖕᓄᓪᓘᓐᓃᑦ (ᐳᓚᕋᕈᑎᓗᒋᑦ ᐅᕙᑦᑎᒋᔭᐅᔪᕐᒧᑦ)?

ᖃᔅᓯᓄᑦ ᐃᓄᖕᓄᑦ ᓂᐅᕕᖅᑕᐅᑎᑦᑕᕆᐊᖃᖅᐱᐅᒃ ᐱᓕᕆᐊᑦ ᐊᑭᓖᔾᔪᑎᑎ ᐊᑭᓕᕐᓂᐊᕐᓗᒋᑦ? ᓈᒻᒪᒃᑐᒥᒃ ᐊᒥᐊᑯᖃᕐᓂᐊᖅᐸ 
ᐃᓕᖕᓄᑦ ᐱᕕᖃᕐᓂᕆᖅᑲᐅᔭᕐᓄᑦ?

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 4.6

7: ᑭᒃᑯᑦ ᐱᔾᔪᑎᓂᐊᖅᐸᒃᑲ?
ᓈᓴᐅᑎᖃᕐᕕᖓ 3-ᒥᑦ, ᖃᐅᔨᖅᑲᐅᔪᑎᑦ ᑭᒃᑯᓐᓂᒃ 
ᐱᔾᔪᔾᔨᓇᔭᕐᒪᖔᖅᐲᑦ, ᖃᐅᔨᓪᓗᑎᓪᓗ ᓂᐅᕕᕈᒪᔪᑦ 
ᐃᓚᐅᔪᓐᓇᖅᑐᑦ ᐊᒥᓱᐃᑦ ᐊᔾᔨᒌᙱᑦᑐᑦ ᐃᓄᐃᑦ. 
ᖃᐅᔨᔭᕆᐊᖃᓕᖅᑐᑎᑦ ᑭᒃᑯᓪᓚᑦᑖᑦ ᐱᔾᔪᔾᔭᐅᔪᒪᔫᖕᒪᖔᑕ 
ᓄᓇᓕᖕᓂᑦ.

ᐱᔾᔪᔾᔭᐅᔪᒪᑐᐃᓐᓇᕆᐊᖃᖅᑑᑎᑎᑦ ᐃᓚᐅᔪᑦ ᐊᑐᓂ ᐊᒻᒪᓗ 
ᑕᒪᕐᒥᒃ ᐳᓚᕋᑦᑐᑦ ᓄᓇᓕᖕᒥᑦ ᖃᖓᒃᑯᑐᐃᓐᓇᖅ. 

ᓇᖕᒥᓂᕆᔭᒧᑦ ᐃᖏᕐᕋᔪᑦ, ᕿᑲᖅᖢᑎᒃ, ᐳᓚᕋᑦᑐᑦ 
ᐃᓚᒥᖕᓄᑦ, ᐊᒻᒪᓗ ᐱᖃᓐᓇᕆᔭᑎᑦ ᐱᔾᔪᔾᔭᐅᔪᒪᔫᔪᓐᓇᖅᑐᑦ. 
ᖃᐅᔨᔪᒪᓂᖃᖅᑐᓗᒃᑖᑦ ᓄᓇᓕᒋᔭᕐᓂᑦ ᐊᒻᒪᓗ 
ᐃᓕᓐᓂᐊᖅᑎᑦᑐᓐᓇᓕᖅᑕᑎᑦ ᓄᑖᓂᒃ ᐱᔾᔪᑎᖃᖅᑐᓂᒃ 
ᓄᓇᓕᖕᓂᑦ. ᑭᓇᑐᐃᓐᓇᖅ ᐊᒻᒪᓗ ᑭᒃᑯᓗᒃᑖᑦ ᓄᑖᖑᔪᖅ 
ᓄᓇᓕᖕᓂᑦ ᐱᔾᔪᔾᔭᐅᔪᒪᔫᔪᓐᓇᖅᑐᖅ. ᐃᓱᒪᒋᔭᕆᐊᖃᖅᑕᐃᑦ 
ᖃᓄᖅ ᖃᐅᔨᑎᓐᓂᐊᕐᒪᖔᑖ ᐱᓕᕆᐊᑦ ᑕᐃᒪᐅᖕᒪᑦ. 
ᐃᓱᒪᒋᔭᕆᐊᖃᖅᑕᐃᑦ ᖃᓄᖅ ᐱᔾᔪᔾᔨᑐᐃᓐᓇᕆᐊᖃᖅᑕᑎᑦ 
ᓂᐅᕕᖅᑎᓐᓂᕐᒧᑦ ᐱᓕᕆᐊᕐᓂᑦ. 

ᑕᒪᓐᓇ ᑕᐃᔭᐅᔪᖅ ᓂᐅᕕᐊᒃᓴᓕᐅᕆᓂᖅ. 
ᓂᐅᕕᐊᒃᓴᓕᐅᕆᓂᖅᑕᖃᙱᑎᓪᓗᒍ, ᐃᓱᒪᒋᔭᐅᔪᖅ 
ᐃᓱᒪᒋᔭᑐᐃᓐᓇᐅᔪᖅ ᐱᓕᕆᓂᙳᕈᓐᓇᙱᑦᑐᖅ 
ᖃᔅᓯᐊᕐᔪᑐᐃᓐᓇᕐᓄᑦ ᖃᐅᔨᒪᔭᐅᖕᒪᑦ.

ᐃᖅᑲᐅᒪᓗᑎᑦ: 
ᐊᑐᓂ ᐊᒻᒪᓗ ᐳᓛᖅᑐᓕᒫᑦ ᓄᓇᓕᖕᒧᑦ ᖃᖓᑐᐃᓐᓇᒃᑯᑦ 
ᐱᔾᔪᔾᔭᐅᔫᔪᓐᓇᖅᑐᖅ.

ᑭᓇ ᐱᔪᒪᓂᖃᕋᔭᖅᐸ ᐱᓕᕆᐊᓐᓂᒃ? 

ᑎᑎᕋᕐᓗᒋᑦ ᐅᖃᐅᓯᒃᓴᓗᒃᑖᑦ ᑕᒪᒃᑯᓇᙵᑦ ᐃᓄᖕᓂᑦ 
ᐱᔾᔪᑎᓕᖕᓂᑦ.

ᑎᑎᕋᕐᓗᒋᑦ ᖃᓄᐃᒻᒪᑦ ᐱᔪᒪᓂᖃᕋᔭᕐᒪᖔᑕ ᐱᓕᕆᐊᕐᒥᑦ.

ᐃᓕᑦᑎᓂᕐᒧᑦ 
ᖃᓄᐃᓕᐅᕐᓂᖅ 4.7

8: ᖃᓄᖅ ᓂᐅᕕᐊᒃᓴᙳᖅᑎᓐᓂᐊᖅᐸᕋ 
ᐱᓕᕆᐊᕋ?
ᐃᓱᒪᓕᐅᕈᕕᑦ ᑭᒃᑯᑦ ᐱᔾᔪᑎᓇᔭᕐᒪᖔᖅᑕᕐᓂ, 
ᐃᓱᒪᒃᓴᖅᓯᐅᕆᐊᖃᖅᑐᑎᑦ ᖃᓄᖅ ᖃᐅᔨᑎᓐᓂᐊᕐᒪᖔᖅᐱᑦ 
ᐱᓕᕆᐊᕐᓂᑦ. ᐅᖃᐅᑎᓂᖅ ᐃᓄᐃᑦ ᐃᓱᒪᒋᔭᕐᓂᑦ ᐊᒻᒪᓗ 
ᐊᑭᓖᑎᓪᓗᒋᑦ ᖃᐅᔨᔪᑎᑦ ᐃᓱᒪᒋᔭᐃᑦ ᐱᓕᕆᐊᙳᕈᓐᓇᕐᒪᑦ.

ᐊᑐᕈᓐᓇᖅᑐᑎᑦ ᐊᒥᓱᓂᒃ ᓂᐅᕕᖅᑕᐅᑎᓐᓂᕐᒧᑦ ᐱᓕᕆᐊᑦ. 
ᑐᑭᓯᐅᒪᔾᔪᑎᒃᑲᓐᓂᕐᓂᒃ ᐱᓂᐊᖅᑐᑎᑦ ᓂᐅᕕᐊᒃᓴᖃᕐᓂᕐᒧᑦ 
ᓈᓴᐅᑎᖃᕐᕕᖓ 6-ᒥᑦ. ᒫᓐᓇᐅᔪᖅ, ᐃᓱᒪᒃᓴᖅᓯᐅᕐᓗᑎᑦ 
ᐊᔾᔨᒌᙱᑦᑐᓂᒃ ᑐᓴᖅᑎᑦᑎᓂᕐᒧᑦ ᓂᐅᕕᕈᒪᓇᔭᖅᑐᓄᑦ. 
ᐊᔾᔨᒌᙱᑦᑐᑦ ᑲᑎᙵᔪᑦ ᓂᐅᕕᕋᔭᖅᑐᑦ ᑭᐅᓂᐊᖅᑐᑦ 
ᐊᔾᔨᖐᖏᑦᑐᓄᑦ ᓂᐅᕕᐊᒃᓴᐅᔪᓄᑦ. ᖃᐅᔨᒪᓂᕆᔭᐃᑦ 
ᓂᐅᕕᕈᒪᔪᐃᑦ ᒥᒃᓵᓄᑦ ᓂᕈᐊᕐᓂᕐᒧᑦ ᓂᐅᕕᐊᒃᓴᓕᐅᕐᓂᕐᒧᑦ 
ᐃᓱᒪᓕᐅᕆᓂᕐᒧᑦ ᐱᐅᓛᖑᓇᔭᕐᒪᖔᑦ. ᑮᓇᐅᔭᓂᒃ 
ᐅᑐᓗᐊᙱᑎᑦᑎᓂᐊᖅᑐᖅ, ᐱᕕᖃᕐᓂᐅᔪᒥᒃ ᑮᓇᐅᔭᒥᒡᓘᓐᓃᑦ 
ᐊᑐᓗᐊᕐᓂᐊᖏᓐᓇᕕᑦ ᓂᐅᕕᐊᒃᓴᓕᐅᕆᓂᕐᒧᑦ ᐃᓄᖕᓄᑦ 
ᓂᐅᕕᔾᔮᙱᑦᑐᒃᓴᐅᔪᓄᑦ ᐱᓕᕆᐊᕐᓂᑦ.

ᖃᓄᖅ ᐅᖃᐅᑎᔪᓐᓇᖅᐱᒋᑦ ᓄᓇᓕᖕᓄᐊᖅᑐᓗᒃᑖᑦ 
ᐱᓕᕆᐊᖅᐱᑦ ᒥᒃᓵᓄᑦ? 

ᑭᓱᓂᒃ ᐃᓕᑦᑎᕕᑦ ᐊᑐᕈᓐᓇᖅᑕᕐᓂᒃ 
ᖃᓄᐃᓕᐅᖅᑎᑦᑎᓂᕐᒧᑦ ᓄᓇᓕᖕᓂᑦ? 

ᓇᓕᐊᑦ ᐊᑐᖅᑕᐅᔪᑦ ᐊᑭᑐᓗᐊᙱᓛᖑᕙᑦ? ᓇᓕᐊᑦ 
ᐊᑐᖅᑕᐅᔪᑦ ᑎᑭᐅᑎᓛᖑᖃᑦᑕᖅᐸᑦ ᐃᓄᖕᓄᑦ?

ᐃᓕᑦᑎᓂᕐᒧᑦ 
ᖃᓄᐃᓕᐅᕐᓂᖅ 4.8

9: ᑭᒃᑯᑦ ᐃᑭᑦᑐᕋᐅᑎᖃᑎᒋᕙᒃᑲ?
4-ᒥᑦ ᐱᕙᓪᓕᐊᓂᕐᒥᑦ, ᖃᐅᔨᓂᐊᖅᑐᑎᑦ ᐊᓯᖕᓂᑦ ᓄᓇᓕᖕᒥᑦ 
ᑐᓂᓯᔪᖃᕐᒪᖔᑦ ᐱᓕᕆᐊᖅᐱᑦ ᐊᔾᔨᖓᓂᑦ. ᐱᑕᖃᖅᐸᑦ, 
ᐅᖃᓪᓚᖃᑎᒋᔭᕆᐊᖃᕐᓂᐊᖅᑕᒃᓴᕆᔭᑎᑦ ᐃᒻᒪᖄᓗ 
ᐱᓕᕆᖃᑎᒌᖕᓂᕐᒧᑦ ᐃᓱᒪᓕᐅᕐᓗᓯ. ᑕᐃᒪᓐᓇᐅᖏᑉᐸᑦ, 
ᐃᓱᒪᒐᕕᑦ ᑭᓯᐊᓂ ᐱᕕᖃᕐᓇᕐᓂᐊᕐᒪᑦ ᒪᕐᕉᖕᓄᑦ ᑐᓂᓯᓂᕐᒥᒃ 
ᐊᔾᔨᒌᖕᓂᑦ ᐱᓕᕆᐊᓂᒃ.

ᐃᒪᓐᓇᐅᒐᔪᒃᑐᖅ ᐱᑕᖃᔾᔮᙱᑦᑐᖅ ᑕᑯᒃᓴᐅᔪᒥᒃ 
ᓇᖕᒥᓂᕆᔭᒃᑯᑦ ᐊᑭᑦᑐᕋᐅᑎᓂᕐᒥᒃ ᓄᓇᓕᕋᓛᒥᑦ. ᑭᓯᐊᓂ, 
ᐊᑭᑦᑐᕋᐅᑎᓂᑦ ᐳᓚᕋᖅᑐᐃᑦ ᐊᓯᖏᓐᓂᖔᖅ ᐱᔪᒪᓂᖃᖅᐸᑕ 
ᓄᓇᓕᖕᒦᑎᓪᓗᒋᑦ. ᐅᕝᕙᓘᓐᓃᑦ, ᐳᓚᕋᖅᑎᒋᔭᐃᑦ 
ᓱᓕᕆᔪᒪᙱᓪᓗᓂ ᓂᐅᕕᙱᓪᓗᓂ ᐱᓕᕆᐊᕐᓂᑦ. 
ᐊᑭᑦᑐᕋᐅᑎᓂᑦ ᑏᕖᖑᑐᐃᓐᓇᕆᐊᓕᒃ ᐅᕝᕙᓘᓐᓃᑦ 
ᐅᖃᓕᒫᓂᕐᒥᑦ!

ᖄᖏᐅᑎᑎᑦᑐᓐᓇᖅᑕᐃᑦ ᐃᓚᖏᑦ ᐱᔾᔪᑕᐅᔪᑦ ᐳᓚᕋᖅᑎᐅᑉ 
ᓂᕈᐊᙱᑉᐸᒍᑦ ᐱᓕᕆᐊᑦ.

ᐱᓗᐊᖅᑐᒥᑦ, ᐳᓚᕋᖅᑑᑉ ᐃᓱᒪᓕᐊᖓ ᓂᐅᕕᕈᒪᙱᓐᓂᕐᒧᑦ 
ᐱᓕᕆᐊᕐᓂᑦ ᐅᑯᐊ ᐱᔾᔪᑎᒋᓪᓗᒋᑦ:

•	 ᐊᑭᖓ (ᐊᑭᖓ ᐱᔪᒪᔭᐃᑦ ᐱᓕᕆᐊᒧᑦ 
ᓱᕙᓕᑭᐊᕆᔭᖓᑦ);

•	 ᓯᓚ (ᖃᓄᐃᓕᐅᕈᑎᒋᓗᐊᕐᓂᖅ ᑕᒪᓐᓇ ᐊᔪᖅᑕᐃᑦ, 
ᑭᓯᐊᓂ ᐊᓯᖏᓐᓂᒃ ᐃᓱᒪᒋᔭᖃᕈᕕᑦ ᐱᓕᕆᐊᕐᓄᑦ 
ᐃᓗᐊᓂᑦ ᑐᓂᐅᔭᐅᔪᓐᓇᖅᑐᓄᑦ)

•	 ᐱᔪᒪᓂᖃᙱᑦᑐᑦ ᑭᓱᑐᐃᓐᓇᒥᒃ ᐊᔾᔨᐅᙱᑦᑐᒥᒃ

•	 ᑐᓴᓚᐅᖅᓯᒪᙱᑦᑐᑦ ᐱᓕᕆᐊᕐᓂᑦ

ᐊᑐᓂᐅᔪᒧᑦ, ᐃᓱᒪᒃᓴᖅᓯᐅᕈᓐᓇᖅᑐᑎᑦ ᐱᔾᔪᑕᐅᔪᓂᒃ. 
ᖃᓄᐃᓕᐅᕈᑎᖃᕈᓐᓇᕐᒪᖔᖅᐱᑦ ᐱᔾᔪᑕᐅᔪᑦ ᓂᐅᕕᕋᔭᖅᑐᓄᑦ 
ᐃᓱᒫᓘᑏᑦ. ᐱᔾᔪᑕᐅᔪᑦ ᖃᓄᖅᑑᕈᑎᙳᕈᓐᓇᖅᑐᑦ 
ᓂᐅᕕᐊᒃᓴᓕᐅᕆᓂᕐᒧᑦ.

ᑭᓲᕙᑦ ᐃᓚᖏᑦ ᐱᔾᔪᑕᐅᔪᑦ ᐳᓚᕋᑦᑐᖅ 
ᑕᓚᕕᓴᑐᐃᓐᓇᕐᓂᐊᕐᒪᖔᑦ ᑐᔪᕐᒥᕕᖕᒥᑦ ᐃᓚᐅᖏᖔᕐᓗᓂ 
ᑐᕌᖓᔪᖁᑎᖕᓂᑦ? ᑭᓱᓂᒃ ᐱᔾᔪᑕᐅᔪᓂᒃ ᐊᑐᕈᓐᓇᖅᐱᑦ 
ᐆᒃᑐᖔᖁᓗᒋᑦ ᐱᓕᕆᐊᕐᓂᑦ? ᖃᓄᐃᓕᐅᑲᓐᓂᕈᓐᓇᖅᐱᑦ 
ᐱᓕᕆᐊᑦ ᐱᔭᐅᔪᒪᓂᖅᓴᐅᓕᖅᑎᒃᑲᓐᓂᕐᓗᒍ?

ᑖᒃᑯᐊ ᑎᑎᕋᕐᓗᒋᑦ, ᐃᓚᓯᓗᑎᓪᓗ ᐱᔾᔪᑕᐅᔪᓂᒃ ᐃᓕᑕᕐᓂᑦ 
ᐊᓯᖕᓂᑦ.

ᐃᓕᑦᑎᓂᕐᒧᑦ 
ᖃᓄᐃᓕᐅᕐᓂᖅ 4.9

10: ᑭᓇᒥᒃ ᐱᓕᕆᖃᑎᖃᕈᓐᓇᖅᐳᖓ 
ᑕᑯᒃᓴᕈᖅᑎᓐᓂᐊᕐᓗᒋᑦ ᐳᓚᕋᖅᑐᓕᕆᓂᓗᒃᑖᑦ?
ᐳᓚᕋᖅᑐᓕᕆᓂᖅ ᐱᔾᔪᑎᖃᖅᑐᖅ ᑭᒃᑯᓗᒃᑖᓂᒃ. ᐱᔾᔪᑎᖃᖅᑐᖅ 
ᓄᓇᓖᑦ ᐃᓗᐃᑑᖓᓪᓗᒋᑦ. ᑭᒃᑯᓗᒃᑖᓂᒃ ᓄᓇᓕᖕᒥᐅᑕᐅᔪᓂᒃ 
ᐊᒻᒪᓗ ᐱᓕᕆᖃᑦᑕᖅᑐᓂᒃ ᐱᔾᔪᑎᖃᖅᑐᖅ. 

ᐱᓕᕆᓂᖃᑦᑎᐊᖅᑐᖅ ᐳᓚᕋᖅᑐᓕᕆᓂᕐᒥᑦ ᖃᐅᔨᔾᔪᑕᐅᔪᖅ 
ᓴᙱᔪᒥᒃ ᓄᓇᓕᖕᒦᖓᔪᒥᒃ ᐃᑲᔪᖅᑕᐅᓂᖅᑕᖃᕐᒪᑦ 
ᐊᐅᓚᑎᑦᑎᔨᓄᑦ. ᐱᐅᔪᖅ ᐊᐅᓚᑎᑦᑎᔩᑦ ᓴᖅᑭᑦᑎᔭᕌᖓᑕ 
ᓄᑖᓂᒃ ᐱᓕᕆᐊᓂᒃ. ᑭᓯᐊᓂ, ᓄᓇᓕᓗᒃᑖᖅ 
ᐃᑲᔪᖅᓱᐃᓂᖃᖅᐸᑦ ᐊᐅᓚᑎᑦᑎᔨᓂᒃ, ᐊᒥᓲᓂᖅᓴᐃᑦ ᐳᓚᕋᖅᑐᑦ 
ᓂᐅᕕᕐᓂᐊᖅᑐᑦ ᐱᓕᕆᐊᖏᓐᓂᒃ ᐊᒻᒪᓗ ᐊᓯᖏᑦ ᑕᒪᑐᒪᙵᑦ 
ᐃᑲᔪᖅᑕᐅᓂᖃᖅᐸᓪᓕᐊᓕᕐᓗᑎᒃ. 

ᐳᓚᕋᖅᑏᑦ ᓄᑖᒥᒃ ᑮᓇᐅᔭᓂᒃ ᑎᑭᑎᑦᑎᑐᐃᓐᓇᖃᑦᑕᙱᑦᑐᑦ 
ᓄᓇᓕᖕᒧᑦ. ᐃᓕᑦᑎᓂᒃᑯᑦ ᓄᓇᓕᖕᒥᑦ ᐱᔾᔪᑎᓕᖕᒥᑦ, 
ᐳᓚᕋᖅᑏᑦ ᐃᒃᐱᒍᓱᖕᓂᖃᓕᖃᑦᑕᖅᑐᑦ ᐃᓄᖏᓐᓂᑦ, 
ᐱᖅᑯᓯᖏᓐᓂᒃ, ᓂᕐᔪᑎᓂᒃ ᐊᒻᒪᓗ ᐃᒻᒥᒃᑰᖓᓂᕆᔭᖓᓂᒃ 
ᓄᓇᓕᐅᑉ. ᐳᓚᕋᖅᑐᓕᕆᓂᖅ ᐱᕈᐃᑎᑦᑎᖃᑦᑕᖅᑐᑦ 
ᓄᓇᓕᖕᒥᑦ ᐅᔾᔨᕈᓱᖕᓂᕐᒥᒃ. ᐳᓚᕋᖅᑐᓕᕆᓂᖅ 
ᐊᔭᐅᖅᑐᐃᖃᑦᑕᖅᑐᖅ ᓄᓇᓕᖕᓂᒃ ᓇᓂᓯᓂᕐᒧᑦ ᐅᕝᕙᓘᓐᓃᑦ 
ᓇᓂᓯᒃᑲᓐᓂᕐᓂᕐᒧᑦ ᖃᓄᐃᒻᒪᑦ ᐊᑐᓂ ᐃᓂᐅᔪᑦ 
ᐊᔾᔨᐅᙱᒻᒪᖔᑕ. ᐆᒻᒪᖅᑎᑦᑎᖃᑦᑕᖅᑐᖅ ᐊᑐᓂ ᐃᓕᖅᑯᓯᐅᑉ 
ᖃᓄᐃᓐᓂᕆᓚᐅᖅᑕᖓᓂᒃ.

ᐊᓯᐊᒍᖔᖅ ᐅᖃᕐᓗᒍ, ᐅᒥᓲᖏᑦᑐᑦ ᐳᓚᕋᖅᑐᑦ ᐊᑐᓂ 
ᓄᓇᓕᖕᒧᐊᖅᑐᑦ ᐊᖏᔪᒥᒃ ᐊᒃᑐᖅᓯᓂᖃᔾᔮᖏᑦᑐᒃᓴᐅᔪᖅ 
ᐱᕈᖅᐸᓪᓕᐊᑎᑦᑎᓂᕐᒧᑦ. ᑭᓯᐊᓂ, ᐊᖏᔪᒥᒃ 
ᐊᒃᑐᖅᓯᓂᖃᖅᑎᑦᑎᔪᓐᓇᖅᑐᑦ ᐃᓅᖃᑎᒌᓄᑦ 
ᑐᑭᓯᔪᒪᓂᖃᕐᓂᖓᓐᓄᑦ ᐃᓕᖅᑯᓯᕐᒥᒃ ᐊᒻᒪᓗ ᐱᖅᑯᓯᕆᔭᖏᓐᓂᒃ 
ᑐᙵᕕᐅᔪᓂᒃ ᓄᓇᓕᐅᑉ ᐆᒪᓂᖓᓄᑦ. 

ᑭᒃᑯᓗᒃᑖᑦ ᓄᓇᓕᖕᒥᐅᑕᐅᔪᑦ ᐱᕈᐃᑎᑦᑎᖃᑦᑕᖅᑐᑦ 
ᐳᓚᕋᖅᑎᐅᑉ ᐊᑐᕐᓂᑯᖓᓂᒃ ᐃᖅᑲᐅᒪᓂᙳᖅᖢᒍ. ᑭᒃᑯᓗᒃᑖᑦ 
ᐱᒻᒪᕆᐅᔪᑦ, ᐃᓐᓇᕆᔭᐅᔪᓂᑦ ᑖᒃᑯᐊ ᐊᔭᐅᖅᑐᐃᖃᑦᑕᖅᖢᑎᒃ 
ᐃᓱᒪᒋᔭᐅᔪᓂᒃ ᐱᓕᕆᐊᖑᖃᑦᑐᖅᑐᓄᑦ ᒪᒃᑯᒃᑐᓄᑦ ᓄᑕᖅᑲᓄᑦ 
ᐊᐱᖅᓱᐃᖃᑦᑕᖅᑐᑦ ᐳᓚᕋᖅᑐᓄᑦ ᐊᖏᕐᕋᖏᑦᑕ ᒥᒃᓵᓄᑦ. 
ᑕᒪᒃᑯᐊ ᐳᓚᕋᖅᑏᑦ, ᐊᖏᕐᕋᐅᓕᕈᑎᒃ, ᑭᒡᒐᖅᑐᖅᑎᐅᓕᖃᑦᑕᖅᑐᑦ 
ᓄᓇᓕᖕᓄᑦ ᐊᑐᕐᓂᑯᖃᕐᕕᒋᓕᖅᑕᖓᓐᓄᑦ. ᓂᐱᑭᖦᖢᑎᒃ 
ᐊᖏᒡᓕᑎᖅᐸᓪᓕᐊᖃᑦᑕᖅᑕᖓᑦ ᖃᐅᔨᒪᓂᖓᑎᒍᑦ, 
ᑐᑭᓯᒪᓂᖏᓐᓂᒃ ᐊᒻᒪᓗ ᖁᕕᐊᓲᑎᒋᔭᖏᑦ ᐊᔾᔨᐅᙱᑦᑐᑦ 
ᐃᓅᓯᕆᔭᐅᔪᓄᑦ ᐅᖓᓯᒃᑑᔪᓄᑦ ᐊᕕᒃᑐᖅᓯᒪᓂᐅᔪᓂ ᓄᓇᕐᔪᐊᕐᒥᑦ.

ᑕᒪᓐᓇ ᑐᑭᖃᖅᑐᖅ ᐊᑐᓂ ᐊᒻᒪᓗ ᑭᒃᑯᓗᒃᑖᑦ ᓄᓇᓕᖕᒥᑦ 
ᐱᓕᕆᔨᐅᔪᓐᓇᖅᑐᖅ. ᓄᓇᓕᖕᒥᐅᑕᐃᑦ ᐃᑲᔪᖅᑎᐅᔪᓐᓇᖅᑐᑦ 
ᐃᓂᓕᐅᕆᓗᑎᒃ, ᐊᐃᒃᓯᕐᓗᑎᒃ ᓂᐅᕕᖅᑐᓂᒃ ᑐᔪᕐᒥᕕᖕᒥᑦ, 
ᐅᕝᕙᓘᓐᓃᑦ ᑳᐱᑐᖃᑎᒋᓗᒍ ᐳᓚᕋᖅᑎᒋᔭᐃᑦ. ᐅᕝᕙᓘᓐᓃᑦ, 
ᐃᑲᔪᖅᑎᐅᔪᓐᓇᖅᑐᑦ, ᓲᕐᓗ ᓄᓇᓕᖕᒥᐅᑕᐅᓪᓗᑎᒃ ᑕᓕᖅᑎᒃ 
ᐃᓴᒃᓯᒪᓪᓗᒍ ᐳᓚᕋᖅᑐᓄᑦ ᐊᒻᒪᓗ ᐊᑐᕐᓂᑯᓂᕆᔭᖓᑦ 
ᐱᐅᔫᑎᒋᐊᖅᖢᒍ.

ᐳᓚᕋᖅᑐᓕᕆᓂᖅ ᑭᒃᑯᓗᒃᑖᖑᔪᖅ!

ᑭᓇᒥᒃ ᖃᐅᔨᒪᕕᑦ ᓄᓇᓕᖕᓂᒃ ᓯᕗᓕᐅᖅᑎᐅᔪᖅ 
ᐃᑲᔪᖅᑐᐃᓂᕐᒥᒃ ᐳᓚᕋᖅᑐᓕᕆᓂᕐᒥᒃ?

ᑭᓇ ᑕᐅᑐᒃᐸ ᐳᓚᕋᖅᑐᓕᕆᓂᖅ ᐱᐅᒋᙱᖦᖢᒍ? ᖃᓄᖅ 
ᐱᓕᕆᖃᑎᒋᔪᓐᓇᖅᐱᒋᑦ ᓯᕗᓕᐅᖅᑏᑦ ᐃᓱᒪᖏᑦ 
ᐊᓯᐊᙳᖅᑎᑦᑎᓂᕐᒧᑦ?

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 4.10

11: ᑭᓱᑦ ᓚᐃᓴᓐᓰᑦ ᐊᓯᖏᓪᓗ 
ᐱᔪᓐᓇᖅᑎᑦᑎᔾᔪᑏᑦ ᐱᔭᐅᔭᕆᐊᖃᖅᐸᑦ?
ᐊᒥᓱᑦ ᐳᓚᕋᖅᑐᓕᕆᓃᑦ ᓄᓇᕗᒻᒥ ᐊᐅᓚᑕᐅᔪᑦ ᒪᓕᒐᑎᒍᑦ 
ᒐᕙᒪᒃᑯᓐᓄᑦ. ᑕᒪᒃᑯᐊ ᒪᓕᒐᕋᓛᑦ ᐱᔭᕆᐊᖃᖅᑐᓪᓗ 
ᐅᐊᑲᓪᓚᓗᐊᖑᔮᑐᐃᓐᓇᕆᐊᖃᖅᑐᑦ. ᑭᓯᐊᓂ, ᐱᒻᒪᕆᐅᔪᖅ 
ᐳᓚᕋᖅᑐᐃᑦ ᐊᑦᑕᓇᔾᔭᐃᖅᓯᒪᓂᖏᓐᓂᑦ ᐃᓂᐅᔪᒥᑦ 
ᐅᓗᕆᐊᓇᖅᑑᔪᓐᓇᖅᑐᒥᑦ ᖃᑯᑎᒃᑯᑦ.

ᑭᓇᑐᐃᓐᓇᖅ ᐃᓱᒪᒋᔭᖃᖅᑐᖅ ᐊᒻᒪᓗ ᐱᕙᓪᓕᐊᓂᖃᕐᓗᓂ 
ᐱᓕᕆᐊᕐᒥᑦ ᐃᓕᑦᑎᔭᕆᐊᖃᖅᑐᖅ ᒪᓕᒐᓕᕆᓂᒃᑯᑦ 
ᐱᔭᕆᐊᖃᖅᑐᓂᒃ ᐊᐅᓚᑎᑦᑎᓂᐊᕐᓗᓂ ᐊᔾᔨᒌᙱᑦᑐᓂᒃ 
ᓇᖕᒥᓂᕆᔭᕆᓂᐅᔪᓂᒃ. ᐊᐅᓚᑎᑦᑎᔩᑦ ᖃᐅᔨᒋᐊᕆᐊᖃᕐᒥᔪᑦ 
ᓇᓪᓕᐅᒃᑯᒪᓂᑦ ᐊᒻᒪᓗ ᐱᔭᒃᓴᐅᑎᒋᔭᖓᓐᓂᒃ ᐱᔾᔪᑎᓖᑦ 
ᐃᓚᐅᑐᐃᓐᓇᕆᐊᖃᖅᑐᑦ. ᑕᒪᒃᑯᐊ ᐊᓯᐊᙳᖃᑦᑕᖅᑐᑦ 
ᖃᑯᑎᒃᑯᑦ. ᐱᐅᓛᑦ ᐱᕝᕕᐅᓂᕐᒧᑦ ᒫᓐᓇᐅᔪᖅ ᑐᑭᓯᐊᒪᔾᔪᑎᓂᒃ 
ᓄᓇᓕᖕᒥᑦ ᐱᕙᓪᓕᐊᔪᓕᕆᔨᒋᔭᓯ ᐊᒻᒪᓗ ᓄᓇᕗᒻᒥ 
ᐳᓚᕋᖅᑐᓕᕆᔨᒃᑯᓐᓄᑦ ᐱᓕᕆᔨᐅᔪᑦ.

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᖃᐅᔨᒪᑎᓐᓂᐊᖅᐳᑦ 
ᖃᓄᐃᓕᐅᕋᓱᖕᓂᕆᔭᖕᓂᒃ. ᑐᑭᓯᐊᓗᒃᑖᕆᐊᕐᓂᐊᖅᐸᑎᑦ 

ᐱᔭᕆᐊᖃᕐᓂᐊᖅᑕᐃᑦ 
ᒐᕙᒪᒃᑯᓐᓂᑦ ᓚᐃᓇᓐᓯᖏᑦ ᐊᒻᒪᓗ 
ᐱᔪᓐᓇᖅᑎᑦᑎᔾᔪᑎᖏᑦ. ᓄᓇᕗᒻᒥ 
ᐳᓚᕋᖅᑐᓕᕆᔨᒃᑯᑦ ᓇᖕᒥᓂᕆᔭᒧᑦ 
ᑭᖑᓂᐊᒍᑦ-ᐱᓕᕆᐊᖃᕐᓂᕐᒧᑦ 
ᒪᓕᒃᑕᐅᔪᒃᓴᖅ ᐱᒻᒪᕆᐅᔪᖅ 
ᐱᕝᕕᐅᔪᓐᓇᖅᑐᖅ ᐊᑐᕆᐊᖃᕐᓂᐊᖅᑕᐃᑦ 
ᐱᕙᓪᓕᐊᑎᓐᓂᕐᒧᑦ ᐱᓕᕆᐊᑦ.

ᓄᓇᕗᑦ ᐳᓚᕋᖅᑐᓕᕆᔨᒃᑯᑦ 

ᐳᓚᕋᖅᑐᓕᕆᓂᕐᒧᑦ ᓇᒻᒥᓂᖅᑖᖅᑐᑦ 

ᐅᔾᔨᕆᑦᑎᐊᕆᐊᖃᕈᑎᖏᑦ ᐃᑲᔫᑏᑦ

ᑎᑎᕋᕐᓗᒋᑦ ᓚᐃᓴᓐᓯᐅᔪᑦ ᐱᔭᕆᐊᖃᕐᓂᐊᖅᑕᑎᑦ 
ᐱᓕᕆᐊᕐᓄᑦ.

ᑎᑎᕋᕐᓗᒋᑦ ᑎᑎᕋᕐᕖᑦ ᐃᓄᐃᓪᓗ ᐃᓕᖕᓂᒃ ᐃᑲᔪᕈᓐᓇᖅᑐᑦ 
ᖃᐅᔨᓂᕐᒧᑦ ᑎᑎᕋᖅᑕᐃᑦ ᐱᐊᓂᖕᒪᖔᑦ. 

ᐃᓕᑦᑎᓂᕐᒧᑦ 
ᖃᓄᐃᓕᐅᕐᓂᖅ 4.11

12: ᖃᓄᐃᓕᐅᕆᐊᖃᖅᐳᖓ ᑭᓱᑐᐃᓐᓇᐃᑦ 
ᓈᒻᒪᙱᓕᖅᐸᑕ?
ᖁᕕᐊᓱᓕᕐᓇᖅᑐᖅ ᐱᕙᓪᓕᐊᑎᑦᑎᓪᓗᓂ ᐱᓕᕆᐊᕐᒥᑦ. 
ᑕᑯᖅᑲᐅᔭᑦᑐᑦ, ᐃᓛᓐᓂᒃᑯᑦ ᐊᓯᐊᖑᔪᖅ ᐱᓕᕆᐊᕆᓗᒍ. 

ᐃᓛᓐᓂᒃᑯᑦ ᓈᒻᒪᙱᑦᑐᖃᖃᓄᐃᒻᒪᑦ. ᐃᓄᐃᑦ 
ᓴᖅᑭᙱᖦᖢᑎᒃ ᓈᒻᒪᐅᑎᓗᑎᒃ ᖃᐅᔨᓴᐅᑎᒃᑯᑦ, ᓯᓚ 
ᐱᐅᖏᒻᒪᑦ, ᐊᑕᐅᓯᑐᐃᓐᓇᖅ ᐱᔾᔪᔾᔭᐅᓂᐊᖅᑐᖅ ᑎᓴᒪᓂᒃ 
ᐱᔪᒪᓚᐅᖅᑎᓪᓗᑎᑦ, ᐅᒥᐊᕐᒧᑦ ᐃᑯᒪᕐᓗᐊᕿᓂᖅ, 
ᐅᕝᕙᓘᓐᓃᑦ ᓄᓇᒃᑰᕈᑎᐅᑉ ᐊᒃᓴᓗᐊᖓ ᖄᖅᑐᖅ. ᐊᒥᓱᐃᑦ 
ᓈᒻᒪᙱᓕᕈᓐᓇᖅᑐᑦ, ᐸᕐᓇᒃᓯᒪᕙᒌᕆᐊᖃᖅᑐᑎᑦ ᑕᒪᒃᑯᓄᙵ 
ᐊᑲᐅᙱᓕᐅᑕᐅᔪᓄᑦ.

ᐱᒻᒪᕆᐅᓛᖅ ᖃᓄᐃᓕᖓᓂᐅᔪᒥ ᐱᓕᕆᐊᕐᓂᑦ 
ᐅᐸᐃᓐᓇᕐᓂᐅᖃᑦᑕᖅᑐᒥ. ᐅᖃᕈᕕᑦ 
ᐊᑐᐃᓐᓇᖃᖅᑎᑦᑎᓂᐊᕐᓂᕐᓂᑦ ᖃᓄᐃᓕᐅᕐᓂᐅᔪᒥ 
ᖃᔅᓯᒧᐊᖅᑎᓪᓗᒍ, ᑕᐃᑲᓃᑦᑕᕆᐊᖃᖅᐳᑎᑦ. ᑕᐃᑲᓃᙱᒃᑯᕕᑦ, 
ᑭᒃᑯᓕᒫᑦ ᐅᒃᐱᕈᓱᒍᓐᓃᕐᓂᐊᖅᑐᑦ ᐃᓕᖕᓂ ᐊᒻᒪᓗ 
ᐃᑲᔪᖅᓱᐃᔪᓐᓃᕐᓗᑎᒃ ᐱᓕᕆᐊᖕᓂᑦ.

ᑭᒃᑯᓗᒃᑖᑦ ᑐᑭᓯᐊᔪᑦ ᖃᓄᐃᓕᓂᖅᑕᖃᕈᓐᓇᕐᒪᑦ ᖃᑯᑎᒃᑯᑦ. 
ᐸᕐᓇᐅᑎᑦᑎᑦ ᒪᓕᒃᑕᐅᖏᓐᓇᖃᑦᑕᔾᔮᖏᑦᑐᑦ ᐃᕝᕕᑦ 
ᐱᖁᔭᒃᑯᑦ. ᑭᓯᐊᓂ, ᐱᔭᒃᓴᐅᑎᖃᖅᑐᑎᑦ ᐊᔪᖅᑐᖃᓪᓛᒃᐸᑦ 
ᐊᑐᕆᐊᖃᖅᑕᕐᓂᒃ ᐸᕐᓇᒍᑎᒥᑦ:

•	 ᐱᖃᓐᓇᕆᔭᖃᖅᐱᑦ ᐱᓕᕆᐊᖃᕈᓐᓇᖅᑐᒥᒃ 
ᐱᓕᕆᐊᕐᓂᑦ ᐊᔪᕋᔭᕈᕕᑦ?

•	 ᖃᓄᖅ ᐱᔾᔪᑎᓂᐊᓚᐅᖅᑕᑎᑦ 
ᖃᐅᔨᑎᓐᓂᐊᖅᐱᒋᑦ ᓄᖅᑲᐅᑎᔭᕆᐊᖃᕈᖕᓂ 
ᖃᓄᐃᓕᐅᕐᓂᐅᓂᐊᓚᐅᖅᑐᖅ? 

•	 ᐊᓯᓂᖔᖅ ᑐᓂᓯᔪᓐᓇᖅᐱᑦ?

ᐊᓯᐊᓂᖔᖅ ᐱᓂᐊᖅᑐᒥᒃ ᐸᕐᓇᐅᑎᖃᐃᓐᓇᖃᑦᑕᕐᓗᑎᑦ, 
ᐱᓂᐊᕐᓂᕋᖃᑦᑕᙱᓪᓗᑎᓪᓗ ᐊᐅᓚᑕᐅᓂᖅ ᐊᔪᖅᑐᓂᒃ. 
ᐃᓛᓐᓂᒃᑯᑦ ᐊᑲᐅᙱᓕᐅᕈᑕᐅᔪᖅ ᓯᓚ ᐱᔾᔪᑎᒋᓪᓗᒍ: 

•	 ᐊᓯᐊᙳᕈᓐᓇᖅᐱᒋᑦ ᐋᖅᑭᐅᒪᓂᖏᑦ 
ᖃᓄᐃᓕᐅᕐᓂᐅᓂᐊᓚᐅᖅᑑᑉ? 

•	 ᓴᐳᔾᔨᓯᒪᔪᓂᒃ ᐊᓐᓄᕌᓂᒃ ᐱᑕᖃᖅᑎᑦᑎᔪᓐᓇᖅᐱᑦ? 

•	 ᑐᓂᓯᔪᓐᓇᖅᐱᑦ ᓄᑖᒥᒃ ᑐᕌᖓᔪᒥᒃ ᐃᒡᓗᕐᔪᐊᑉ 
ᐃᓗᐊᓂᑦ ᐱᓕᕆᐊᖑᔪᓐᓇᖅᑐᒥᑦ?

ᐃᑲᔪᖅᑕᐅᓂᖅ ᓄᓇᓕᖕᒥᑦ ᐊᑑᑎᖃᑦᑎᐊᕆᓂᐊᖅᑕᐃᑦ 
ᐱᕙᓪᓕᐊᑎᑦᑎᓂᕐᒧᑦ ᐊᓯᐊᓂᐅᖔᖅᑐᒥᑦ ᐸᕐᓇᐃᓂᕐᒥᒃ. 
ᐃᑲᔪᖅᑕᐅᔭᕆᐊᖃᕈᕕᑦ, ᐱᖃᓐᓇᕆᔭᖕᓂᑦ ᐊᒥᓱᓂᒃ 
ᓇᓂᓯᓯᒪᔭᕆᐊᖃᕐᓂᐊᖅᑐᑎᑦ. ᐳᓚᕋᖅᑏᑦ ᑐᑭᓯᐊᓂᖃᑦᑎᐊᖅᑐᑦ 
ᐊᒻᒪᓗ ᖃᐅᔨᒪᓪᓗᑎᒃ ᐊᑲᐅᙱᓕᐅᕈᑎᓕᐅᕈᓐᓇᕐᒪᑦ. 
ᐃᓱᒪᒋᔭᕆᐊᖃᓛᖑᔪᖅ ᖃᓄᖅ ᐱᓂᐊᕐᒪᖔᖅᐲᑦ 
ᑭᓱᑐᐃᓐᓇᕐᓂᒃ ᓴᖅᑭᑦᑐᖃᖅᐸᑦ. ᐊᓯᐊᙳᖅᓯᔭᕆᐊᖃᕈᕕᑦ, 
ᖃᐅᔨᑏᓐᓇᖃᑦᑕᕐᓗᒋᑦ ᐱᔾᔪᑎᔭᖅᑎᑦ ᖃᓄᐃᓕᐅᕐᒪᖔᖅᐲᑦ. 
ᐅᑕᖅᑭᑎᑐᐃᓐᓇᙱᓪᓗᒋᑦ ᑐᑭᓯᐅᒪᔾᔪᑎᖃᙱᓪᓗᑎᒃ. 
ᑐᑭᓯᐊᑎᒋᐊᕐᓗᒋᑦ ᖃᓄᐃᓕᐅᕈᑎᓇᓱᖕᒪᖔᖅᑏᒃ.

ᐃᓕᖕᓂᒃ ᖃᐅᔨᒪᓗᑎᑦ:

ᐅᐸᐃᓐᓇᕈᓐᓇᙱᒃᑯᕕᑦ, ᑐᓂᓯᖃᑦᑕᙱᓪᓗᑎᑦ ᐳᓚᕋᖅᑎᑦᑎᓂᕐᒥᒃ.

ᑎᑎᕋᕐᓗᒋᑦ 10-ᖑᔪᑦ ᓈᒻᒪᙱᓕᑐᐃᓐᓇᕆᐊᖃᖅᑐᑦ ᐱᔾᔪᔾᔨᔭᖅᐱᑦ ᐊᑐᕐᓂᑯᒋᓂᐊᖅᑕᖏᓐᓄᑦ ᐱᓕᕆᐊᕐᓂᑦ.

ᐊᑐᓂ, ᐅᖃᐅᓯᕆᒃᑭᑦ ᖃᓄᖅ ᐱᓕᕆᐊᕆᓂᐊᕐᒪᖔᕐᓂ. ᐊᔪᓕᐊᓪᓚᒐᔭᕈᕕᑦ ᖃᓄᖅ ᐸᕐᓇᐅᑎᖃᖅᐱᑦ? 

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 4.12

ᐃᑲᔫᑕᐅᓛᖑᔪᑦ
1. ᐊᑐᕐᓗᒍ ᐱᓕᕆᐊᕐᒥᑦ ᐱᕙᓪᓕᐊᓂᐅᔪᖅ 

ᐱᒋᐊᕐᓂᕐᒥ ᐱᒋᐊᕐᓗᑎᑦ. ᖃᓄᑎᒋ 
ᒫᓐᓇᐅᔪᖅ ᐱᓕᕆᐊᕆᓂᕆᔭᐃᑦ 
ᐱᕕᖃᖅᑎᑦᑎᓂᐊᖅᑐᖅ, ᐊᒻᒪᓗ 
ᑮᓇᐅᔭᐅᔪᒃᓴᐅᔪᒥᑦ, ᑭᖑᓂᐊᒍᑦ.

2. ᑐᑭᓯᐊᒋᐊᕐᓗᑎᑦ ᑭᓱᓂᒃ ᐱᔾᔪᑎᔭᑎᑦ 
ᐱᔪᒪᓂᖃᕐᒪᖔᑕ. ᐱᔾᔪᔾᔭᐅᔪᑦ 
ᐱᓕᕆᐊᕐᓂᑦ ᐱᔪᒪᙱᑉᐸᑕ 
ᓂᐅᕕᔾᔮᖏᑕᖓᑦ, ᖃᓄᑎᒋ ᑮᓇᐅᔭᕐᒥᒃ 
ᐊᑐᕋᓗᐊᕈᕕᑦ ᓂᐅᕕᐊᒃᓴᙳᖅᑎᕆᓂᕐᒧᑦ.

3. ᐃᓕᖕᓄᑦ ᓱᓕᓗᑎᑦ ᐃᓱᒪᒋᑎᓪᓗᒍ 
ᐃᓱᒪᒋᔭᐃᑦ. ᑲᑉᐱᐊᓱᙱᓪᓗᑎᑦ 
ᐃᓱᒪᒋᔭᐃᑦ ᐊᑐᕐᓂᖅ ᐊᔪᕐᓂᐊᕐᓂᖓᓄᑦ, 
ᑮᓇᐅᔭᓕᐅᔾᔮᖏᓐᓂᖓᓄᑦ, 
ᐅᕝᕙᓘᓐᓃᑦ ᓱᖁᓯᐊᖏᑦᑑᓗᓂ 
ᐱᓕᕆᐊᖑᔾᔮᖏᓐᓂᖓᓄᑦ. ᐊᒥᓱᓂᒃ 
ᐃᓱᒪᒋᔭᒃᓴᖅᑕᖃᖅᑐᖅ.

!

ᐊᑐᓗᐊᖅᑐᑦ ᑐᑮᑦ
ᐱᔾᔪᔾᔨᔨ: ᐃᓄᒃ ᓂᐅᕕᐊᒃᓴᖃᖃᑦᑕᖅᑐᖅ ᐱᓕᕆᐊᒥᓂᑦ 
ᐱᔾᔪᑎᓪᓗᒍ ᐊᐅᓚᑎᑦᑎᔨ.

ᐊᑭᓕᐅᑕᐅᔪᖅ: ᒥᑭᑦᑐᖅ ᑮᓇᐅᔭᖅ ᐊᑭᓕᐅᑕᐅᔪᖅ 
ᐊᔾᔨᒌᙱᑦᑐᓄᑦ ᐃᓄᖕᓄᑦ ᐊᒃᑐᐊᔾᔪᑎᔪᑦ 
ᑐᓂᐅᖅᑲᐃᓂᕐᒧᖓᔪᓂᑦ ᐱᔨᑦᑎᕋᐅᑎᖏᓐᓂᒃ ᐱᖔᖅᖢᓂ 
ᐃᑲᔪᐃᓂᖏᓐᓂᒃ ᓄᑖᓂᒃ ᐱᔾᔪᔾᔨᔨᑖᖅᑐᕐᓂᕐᒧᑦ.

ᐊᑭ: ᑮᓇᐅᔭᐅᓂᖓ ᑐᓂᓯᔪᒪᓂᕐᒧᑦ ᐱᓕᕆᐊᕐᒥᑦ.

ᐊᑐᕐᓂᑯᐃᑦ: ᑭᓱᑐᐃᓐᓇᓄᑦ ᐊᑭᓖᔾᔪᑏᑦ.

ᐋᖅᑭᐅᒪᔪᑦ ᐊᑮᑦ: ᐊᑭᐅᔪᑦ ᐊᓯᔾᔨᖃᑦᑕᙱᑦᑐᑦ ᖃᔅᓯᑦ 
ᐱᔾᔪᔾᔭᐅᔪᑦ ᖃᐃᓂᐊᕋᓗᐊᖅᑎᓪᓗᒋᑦ, ᓲᕐᓗ ᐅᒥᐊᕐᒥᒃ 
ᐊᑐᖅᑐᐊᕐᓂᖅ ᐅᕝᕙᓘᓐᓃᑦ ᐅᖅᓲᓯᕝᕕᒃ ᑕᑕᑕᐅᔪᖅ.

ᐊᑭᖓ: ᖃᓄᑎᒋᐅᓂᖓ ᑮᓇᐅᔭᖅ ᐊᑭᓕᖅᑐᐃᑎᑕᑎᑦ 
ᐱᔾᔪᑎᔭᑎᑦ ᐱᓕᕆᐊᕐᒧᑦ.

ᑮᓇᐅᔭᓕᐊᖑᔪᖅ: ᖃᓄᑎᒋᐅᓂᖓ ᑮᓇᐅᔭᓕᐊᕆᓂᐊᖅᑕᐃᑦ 
ᐲᖅᑳᖅᑎᓪᓗᒋᑦ ᐊᑭᓕᓚᐅᖅᑕᑎᑦ ᐱᔾᔪᔾᔨᔭᕐᓂᑦ ᐊᑭᓕᐅᑎᓂᒃ 
(ᐊᑭ).

ᐊᐅᓚᑎᑦᑎᓂᕐᒧᑦ ᐊᑭᐅᔪᑦ: ᑭᓱᑐᐃᓐᓇᓄᑦ ᐊᑭᐅᔪᑦ 
ᓇᖕᒥᓂᕆᔭᕆᔭᐃᑦ ᐃᓗᐃᑦᑑᒐᔪᖕᒪᑦ ᑕᐃᒪᙳᖃᑦᑕᖅᑐᑦ, 
ᑭᓱᑐᐃᓐᓇᒧᑦ ᑐᕌᖓᔪᒨᙱᑦᑐᖅ.

ᐊᓯᐊᙳᕈᓐᓇᖅᑐᑦ ᐊᑮᑦ: ᐊᑭᐅᔪᑦ ᐊᓯᐊᙳᖃᑦᑕᖅᑐᑦ 
ᑐᓂᓯᓂᑕᒫᑦ ᐱᓕᕆᐊᕐᓂᑦ, ᓲᕐᓗ ᓂᖀᑦ ᑐᓂᖃᑦᑕᖅᑕᑎᑦ 
ᐊᐅᓚᕈᔾᔨᒍᕕᑦ.

ᓇᐃᒡᓕᒋᐊᖅᓯᒪᔪᖅ
ᐱᒻᒪᕆᐅᔪᖅ ᐊᑭᓕᐅᑦᑎᐊᕐᓗᒍ ᐱᓕᕆᐊᑦ. ᖃᐅᔨᒪᔭᕆᐊᖃᖅᑕᑎᑦ ᐋᖅᑭᐅᒪᔪᑦ 
ᐊᒻᒪᓗ ᐊᓯᐊᙳᖃᑦᑕᖅᑐᑦ ᐊᑮᑦ. ᐃᓱᒪᒋᔭᕆᐊᖃᖅᑕᑎᑦ ᐊᓯᖏᑦ ᖃᓄᐃᑦᑐᓄᑦ 
ᐊᑭᐅᔪᑦ, ᓲᕐᓗ ᑐᓴᒐᒃᓴᓄᐊᖅᑎᕆᓂᖅ ᐊᒻᒪᓗ ᐊᑭᓕᐅᑕᐅᔪᑦ. ᑕᐃᑲᙵᑦ 
ᐃᓱᒪᒋᔭᕆᐊᖃᖅᑕᑎᑦ ᖃᔅᓯᓂᒃ ᐱᔾᔪᔾᔨᔭᕆᐊᖃᕐᓂᐊᕐᒪᖔᖅᐲᑦ ᐊᑐᕐᓂᑯᑎᑦ 
ᐊᑭᓕᕐᓂᐊᕐᓗᒋᑦ. ᓈᓴᐃᑦᑎᐊᖅᓯᒪᔭᕆᐊᖃᖅᑐᑎᑦ ᐳᐃᒍᐃᖏᓪᓗᑎᓪᓗ ᑭᓱᑐᐃᓐᓇᒥᒃ, 
ᑮᓇᐅᔭᓕᐅᕐᓂᐊᕋᕕᑦ ᐃᓱᐊᓂᑦ ᓇᖕᒥᓂᕆᔭᐃᑦ ᐱᕈᕈᓐᓇᕐᓂᐊᕐᒪᑦ.

5. ᐊᑭᓕᐅᕆᓂᖅ
ᖃᓄᖅ ᐋᖅᑭᒃᓯᓂᐊᖅᐳᖓ ᐊᑭᐅᓂᐊᖅᑐᒥᒃ 
ᐱᓕᕆᐊᓐᓄᑦ?

ᐃᖅᑲᐅᒪᓗᑎᑦ:

ᐱᓕᕆᐊᖅ ᐊᑭᖃᓚᐅᕐᒪᑦ $500ᐨᒥᒃ 

ᑲᑎᑎᖅᖢᒍ ᑐᑭᖃᙱᑦᑐᖅ ᑭᓇᑐᐃᓐᓇᖅ 

ᐊᑭᓖᓂᐊᖅᑐᖅ $500ᐨᒥᒃ ᓂᐅᕕᕐᓂᐊᕐᓗᒍ.

ᑖᓐᓇ ᓈᓴᐅᑎᖃᕐᕕᖓ ᐱᐊᓂᒃᑯᖕᓂᑦ, ᐃᒪᓐᓇᐃᑦᑐᓐᓇᕐᓂᐊᖅᑐᑎᑦ:

  ᑐᑭᓕᐅᕐᓗᑎᑦ ᐊᒻᒪᓗ ᐆᒃᑑᑎᓂᒃ ᑐᓂᓯᓗᑎᑦ ᐅᑯᓄᙵ 
ᑐᑭᐅᔪᓄᑦ: ᐊᑭ, ᐋᖅᑭᐅᒪᔪᑦ ᐊᑭ, ᐊᓯᐊᙳᖃᑦᑕᖅᑐᖅ ᐊᑭ, ᐊᒻᒪᓗ 
ᑮᓇᐅᔭᓕᐊᕆᔭᐃᑦ

  ᐅᖃᐅᓯᕆᓗᒍ ᐱᓕᕆᖃᑎᒌᖕᓂᐅᔪᑦ ᐊᑭᐅᑉ ᐊᑭᓕᐅᕆᓂᕐᒧᑦ ᐊᒻᒪᓗ 
ᑮᓇᐅᔭᓕᐊᕆᔭᐃᑦ

  ᐅᖃᐅᓯᕆᓗᒋᑦ ᐊᓯᐊᙳᖃᑦᑕᖅᑐᑦ ᐊᒻᒪᓗ ᐋᖅᑭᐅᒪᔪᑦ ᐊᑮᑦ 
ᐃᓕᓴᕆᔭᕐᓂᑦ ᐱᓕᕆᐊᕐᓄᑦ

  ᐅᖃᐅᓯᕆᓗᒋᑦ ᐊᓯᖏᑦ ᐊᑮᑦ ᓲᕐᓗ ᑐᓴᒐᒃᓴᓄᐊᖅᑎᕆᓂᖅ ᐊᒻᒪᓗ 
ᐊᑭᓕᐅᑕᐅᔪᑦ

  ᐃᓱᒪᒃᓴᖅᓯᐅᕐᓗᑎᑦ ᖃᓄᖅ ᐊᖏᒡᓕᒋᐊᕋᔭᕐᒪᖔᑕ 
ᑮᓇᐅᔭᓕᐊᕆᔭᑎᑦ

  ᓇᓚᐅᑦᑖᕐᓗᑎᑦ ᐊᑭᒋᔭᐅᓂᐊᖅᑐᒥᒃ ᐱᓕᕆᐊᕐᓄᑦ. 

  ᐱᓕᕆᐊᕐᓄᑦ ᐊᑭᒃᓴᓕᐅᖅᑕᕐᓄᑦ, ᐅᖃᐅᓯᕆᒍᒃ ᐱᓕᕆᖃᑎᒌᖕᓂᖏᑦ 
ᐊᑭ, ᐊᑭᖓ ᐊᒻᒪᓗ ᑮᓇᐅᔭᓕᐅᕐᓂᐅᑉ

ᐃᓕᑦᑎᔾᔪᑕᐅᓂᐊᖅᑐᑦ

ᐊᑭᖓ ᐊᒻᒪᓗ ᐊᑭ
ᐃᓱᒪᓕᐅᕆᓂᖅ ᖃᓄᑎᒋᑦ ᓂᐅᕕᐊᒃᓴᐅᑎᓐᓂᐊᕐᓂᕐᒧᑦ ᐳᓚᕋᖅᑎᑦᑎᓂᕆᓂᐊᖅᑕᐃᑦ 
ᐊᑐᖅᑐᖅ ᐃᓱᒪᓕᐅᕆᓂᐊᖅᑕᕐᓄᑦ. ᐊᑭᑐᓗᐊᖅᐸᑦ, ᓂᐅᕕᖅᑕᐅᔾᔮᙱᑦᑐᖅ. ᐊᑭᓗᓗᐊᖅᐸᑦ, 
ᑮᓇᐅᔭᓕᐅᕈᑎᒋᔾᔮᙱᑕᐃᑦ.

ᐱᓕᕆᐊᖅ ᐊᑭᖃᓚᐅᕐᒪᑦ $500-ᒥᒃ ᑲᑎᑎᖅᖢᒍ ᑐᑭᖃᙱᑦᑐᖅ ᑭᓇᑐᐃᓐᓇᖅ 
ᐊᑭᓖᓂᐊᖅᑐᖅ $500-ᒥᒃ ᓂᐅᕕᕐᓂᐊᕐᓗᒍ.

ᐋᖅᑭᒃᓯᓂᐊᕐᓗᓂ ᐊᑭᒥᒃ ᐱᓕᕆᐊᕐᒧᑦ, ᐱᓕᕆᐊᖃᖅᑲᐅᑕᐅᔭᕆᐊᖃᖅᑐᑎᑦ ᖃᓄᑎᒋᑦ 
ᐃᓕᖕᓄᑦ ᐊᑭᖃᕐᓂᐊᕐᒪᖔᑦ ᐱᓕᕆᐊᖅ ᐊᑐᐃᓐᓇᐅᑎᑦᑎᓂᕐᒧᑦ.

•	  ᐊᑭᖓ ᑮᓇᐅᔭᐅᔪᖅ ᐊᑭᓕᒐᒃᓴᐅᑎᑕᐃᑦ ᐱᔾᔪᑎᔭᕐᓄᑦ 
ᐱᓕᕆᐊᕐᒧᑦ. 

•	 ᐊᑭ ᑮᓇᐅᔭᐅᔪᖅ ᐃᕝᕕᑦ ᑐᓂᓯᓂᕐᓄᑦ ᐱᓕᕆᐊᕐᒥᑦ. 

•	  ᑮᓇᐅᔭᓕᐊᖑᔪᖅ, ᐅᕝᕙᓘᓐᓃᑦ ᑮᓇᐅᔭᓕᐊᕆᓂᐊᖅᑕᐃᑦ, 
ᐊᒥᐊᑰᔪᖅ ᑖᒃᑯᓇᙵᑦ.

•	 ᖃᖓᒃᑯᑐᐃᓐᓇᖅ, ᐊᔾᔨᒌᙱᑦᑑᖕᓂᒃ ᐊᑭᑕᖃᖅᑐᖅ:

ᐋᖅᑭᐅᒪᔪᑦ ᐊᑮᑦ ᐊᑭᐅᔪᑦ ᐊᓯᔾᔨᖃᑦᑕᙱᑦᑐᑦ ᖃᔅᓯᑦ 
ᐱᔾᔪᔾᔭᐅᔪᑦ ᖃᐃᓂᐊᕋᓗᐊᖅᑎᓪᓗᒋᑦ, ᓲᕐᓗ, ᐊᑕᐅᓯᕐᒥᒃ 
ᐅᒥᐊᕐᒥᒃ ᐊᑐᕆᐊᖃᖅᑐᑎᑦ ᐊᑕᐅᓯᕐᒧᑦ ᐃᓄᖕᒧᑦ ᐅᕝᕙᓘᓐᓃᑦ 
ᐊᕐᕕᓂᓕᖕᓄᑦ ᐃᓄᖕᓄᑦ, ᐊᑭᖓ ᓱᖁᓯᙱᓪᓗᓂ.

ᐊᓯᐊᙳᕈᓐᓇᖅᑐᑦ ᐊᑮᑦ ᐊᑭᐅᔪᑦ ᐊᓯᐊᙳᖃᑦᑕᖅᑐᑦ 
ᖃᔅᓯᐅᓂᖏᑦ ᐱᔾᔪᑎᔭᑎᑦ ᐊᑐᖅᖢᒋᑦ. ᓲᕐᓗ 
ᐊᒥᓲᖏᓐᓂᖅᓴᐃᑦ ᐳᓚᕋᖅᑏᑦ ᐅᒥᐊᕐᓃᑉᐸᑕ ᑐᑭᖃᖅᑐᖅ 
ᐊᒥᓲᖏᓐᓂᖅᓴᓂᒃ ᓂᕆᔭᐅᔪᒃᓴᓂᒃ ᓇᒃᓴᕐᓂᐊᖅᑐᑎᑦ.

ᑲᑎᑎᑦᑕᕆᐊᖃᖅᑕᑎᑦ ᐋᖅᑭᐅᒪᔪᑦ ᐊᑭᑎᑦ ᐊᒻᒪᓗ ᐊᑭᐅᔪᑦ ᐊᓯᐊᙳᖃᑦᑕᖅᑐᑦ 
ᐃᓱᒪᓕᐅᖅᑳᖅᑎᓐᓇᑎᑦ ᐊᑭᓖᑎᑦᑎᓂᐊᖅᑕᕐᓂᒃ. ᐃᓱᒪᒋᔭᕆᐊᖃᕐᒥᔭᐃᑦ ᐃᓚᖏᑦ 
ᐊᐅᓚᑎᑦᑎᓂᕐᒧᑦ ᐊᑭᐅᔪᑦ.

•	 ᓯᕗᓪᓕᖅᐹᖅ, ᓈᓴᐅᓯᕆᓂᕆᔭᑎᑦ ᐋᖅᑭᐅᒪᔪᑦ ᐊᑭᓄᑦ ᖃᓄᐃᓕᐅᕐᓂᕐᒧᑦ 
ᐊᕕᒡᓗᒋᓪᓗ ᓈᓴᐅᑎᒧᑦ ᖃᔅᓯᐅᓂᖏᓐᓄᑦ ᓂᕆᐅᒋᔭᑎᑦ ᐱᔾᔪᑎᓂᐊᖅᑕᕐᓄᑦ 
ᖃᓄᐃᓕᐅᕐᓂᐅᓂᐊᖅᑐᒧᑦ. ᓈᓴᐅᓯᕆᓗᓂ ᑕᐃᒪᓐᓇ ᐱᐅᓂᖅᓴᐅᔪᖅ 
ᐊᑦᑎᖕᓂᖅᓴᐅᔪᓄᑦ ᐱᔾᔪᑎᔭᐅᓂᐊᖅᑐᓄᑦ ᐊᑭᐅᔪᑦ ᐊᑭᓕᖅᑕᐅᔪᓐᓇᕐᓂᐊᕐᒪᑕ. 

•	 ᐃᓚᓕᐅᑎᓗᒋᑦ ᐊᓯᐊᙳᖃᑦᑕᖅᑐᑦ ᐊᑮᑦ ᐊᑐᓂ ᐃᓄᖕᒧᑦ ᐃᓚᖓᓄᑦ 
ᐋᖅᑭᐅᒪᔪᑦ ᐊᑭᐅᔪᓄᑦ. 

•	 ᑭᖑᓪᓕᖅᐹᖅ, ᐃᓚᓯᓗᑎᑦ ᐳᓴᓐᑎᒥᒃ ᐊᐅᓚᑎᑦᑎᓂᕐᒧᑦ ᐊᑭᐅᔪᓄᑦ, 
ᐊᑭᓖᔾᔪᑕᐅᔪᑦ ᓲᕐᓗ ᓇᓪᓕᐅᑯᒫᑦ, ᑐᓴᒐᒃᓴᓕᕆᓂᖅ, ᐅᕝᕙᓘᓐᓃᑦ 
ᓇᖕᒥᓂᕆᔭᒨᖓᔪᖅ ᐅᖃᓘᑎᒧᑦ ᐊᑭᓕᒐᒃᓴᕆᔭᕐᓄᑦ.

ᖃᓄᑎᒋᐅᓂᖓ 
ᑮᓇᐅᔭᓕᐊᖑᔪᖅ =  
ᐊᑭ ᐨ ᐊᑭᓖᔭᑎᑦ

ᑕᒪᓐᓇ ᐃᓕᖕᓂᒃ ᑐᓂᓯᔪᖅ ᐃᓄᖕᒧᑦ ᐊᑭᓖᔾᔪᑎᓕᐅᕆᓂᕐᒥᒃ ᐱᓕᕆᐊᕐᓄᑦ 
ᐱᒋᐊᓚᐅᖅᑳᖅᑎᓐᓇᒍ. ᑕᒪᓐᓇ ᐊᑭᑐᓗᐊᖅᑑᔮᖅᐸᑦ, ᑕᕝᕙᓃᑎᓪᓗᑎᑦ 
ᐋᖅᑭᒋᐊᕋᓱᒍᓐᓇᖅᑕᐃᑦ ᐊᑭᒋᔭᕐᓂᑦ. ᐅᕝᕙᓘᓐᓃᑦ, ᓇᓗᓇᙱᑦᑐᒃᑯᑦ ᐊᒥᓲᓂᖅᓴᓂᒃ 
ᐱᔾᔪᔾᔨᓂᐊᖅᖢᑎᑦ ᑐᓂᓯᓂᑕᒫᑦ ᐱᓕᕆᐊᕐᓂᑦ. ᑖᓐᓇ ᒥᒃᖠᒋᐊᖅᑎᑦᑎᔪᖅ 
ᐃᓚᖓᓂᒃ ᐋᖅᑭᐅᒪᔪᑦ ᐊᑭᓂᒃ ᐊᑐᓂ ᐱᔾᔪᔾᔭᐅᔪᑦ ᐊᑭᓕᕆᐊᖃᖅᑕᖓᓐᓂᒃ, ᐊᒻᒪᓗ 
ᒥᒃᖠᒋᐊᖅᑎᑦᑎᓪᓗᓂ ᐅᓄᖕᒧᑦ-ᐊᑕᐅᓯᕐᒧᑦ ᐊᑭᐅᔪᒥᒃ ᐱᓕᕆᐊᕐᓄᑦ.

ᑕᒪᒃᑯᐊ ᑕᐅᑐᒡᓚᕗᑦ ᓇᓗᓇᐃᔭᖅᓯᒪᓂᖅᓴᐅᑎᓪᓗᒋᑦ.

ᐋᖅᑭᐅᒪᔪᑦ ᐊᑮᑦ
ᐃᓚᖏᑦ ᐊᑮᑦ ᐱᔭᕆᐊᖃᖅᑐᑦ ᖃᔅᓯᐅᒐᓗᐊᖅᐸᑕ ᐃᓄᐃᑦ ᓴᖅᑭᑦᑐᑦ. ᐆᒃᑑᑎᒋᓗᒍ, 
ᑐᓂᓂᐊᕐᓗᒍ ᐳᓚᕋᖅᑎᑦᑎᓃᑦ, ᐃᒪᓐᓇᐃᑦᑕᕆᐊᖃᕐᓂᐊᖅᑐᒃᓴᐅᔪᑎᑦ:

•	 ᐊᑐᖅᑐᐊᕐᓗᑎᑦ ᐃᒥᐊᕐᒥᒃ ᐅᕝᕙᓘᓐᓃᑦ ᓄᓇᒃᑰᕈᑎᒥᒃ 

•	 ᐅᖅᓲᓯᕝᕕᒃ ᑕᑕᓪᓗᒍ ᐅᖅᓱᕐᒥᒃ

•	 ᐱᓕᕆᔨᑖᕐᓗᑎᑦ ᐱᖃᓐᓇᕆᔭᕐᓂᒃ ᐃᓕᖕᓂᒃ ᐃᑲᔪᕐᓂᐊᕐᓗᓂ

ᑖᒃᑯᐊᓗᒃᑖᑦ ᐊᑮᑦ ᐊᔾᔨᒌᖑᔪᑦ ᐊᑕᐅᓯᕐᒧᑦ ᐳᓚᕋᖅᑎᐅᔪᒧᑦ ᐅᕝᕙᓘᓐᓃᑦ ᐊᕐᕕᓂᓕᐅᔪᓄᑦ 
ᐳᓚᕋᖅᑎᓄᑦ. ᑕᐃᒪᓐᓇᒧᑦ ᑕᐃᔭᐅᔪᑦ ᐋᖅᑭᐅᒪᔪᑦ ᐊᑮᑦ. 

ᓈᓴᐃᔭᕆᐊᖃᕐᓂᐊᕐᒥᔪᑎᑦ ᖃᓄᑎᒋ ᐊᑭᓕᖅᑕᐅᔪᒪᓂᕐᓄᑦ ᐃᑲᕐᕋᑕᒫᑦ 
ᐱᕕᖃᕐᓂᕆᔭᕐᓄᑦ. ᐃᓕᖕᓂᒃ ᐊᑭᓕᕈᓐᓇᖅᑐᑎᑦ ᑮᓇᐅᔭᓕᐊᖑᔪᓂᒃ ᐃᓱᐊᓂᑦ, ᑭᓯᐊᓂ 
ᑮᓇᐅᔭᓕᐊᖅᑕᖃᙱᑉᐸᑦ ᑭᓱᒥᒃᑭᐊᖅ ᐱᔾᔪᑎᖃᖅᖢᓂ (ᐆᒃᑑᑎᒋᓗᒍ, ᐃᓚᖏᑦ 
ᐱᔾᔪᔾᔭᐅᔪᑦ ᓴᖅᑭᙱᑉᐸᑕ), ᐊᑭᓕᖅᑕᐅᓇᔭᙱᑦᑐᑎᑦ ᐱᕕᖃᕐᓂᕆᔭᕐᓄᑦ.

ᐋᖅᑭᒋᐊᖅᓯᖃᑦᑕᕈᓐᓇᖅᑐᑎᑦ ᐸᕐᓇᐅᑎᖕᓂᑦ, ᑭᓯᐊᓂ ᐱᐅᓂᖅᓴᐅᔪᖅ ᐃᓚᐅᑎᓪᓗᒍ 
ᐱᕕᖃᕐᓃᑦ ᐋᖅᑭᐅᒪᔪᑦ ᐊᑭᖏᓐᓄᑦ ᖃᐅᔨᓂᐊᕐᓗᓂ ᐊᑭᐅᑎᓐᓂᐊᖅᑕᖕᓂᒃ. 

ᖃᐅᔨᒪᓕᕈᕕᒋᑦ ᐋᖅᑭᐅᒪᔪᑦ ᐊᑮᑦ, ᐃᓱᒪᓕᐅᕆᐊᖃᖅᑐᑎᑦ: ᖃᓄᑎᒋ 
ᐊᑭᓖᑎᑦᑎᓇᔭᖅᐳᖓ ᐊᑐᓂ ᐃᓄᖕᒧᑦ ᐊᑭᓕᕐᓂᐊᕐᓗᒋᑦ ᐋᖅᑭᐅᒪᔪᑦ ᐊᑭᓂᑦ? 

“ᐊᑭᓕᕐᓂᐊᕐᓗᒋᑦ ᐋᖅᑭᐅᒪᔪᑦ ᐊᑮᑦ” ᓇᓚᐅᑖᕐᓗᓂ ᐊᑦᑎᒃᑐᒧᑦ-ᓈᓴᐅᑎ ᖃᔅᓯᐅᓂᖏᓐᓄᑦ 
ᐃᓄᐃᑦ ᐃᓚᐅᖃᑕᐅᑐᐃᓐᓇᕆᐊᖃᖅᑐᑦ ᐊᑐᓂ ᑐᓂᓯᔭᕌᖓᕕᑦ ᖃᓄᐃᓕᐅᕐᓂᕐᒥᒃ. 
ᐊᑭᓖᑎᑦᑐᓐᓇᖅᑕᑎ ᐊᑐᓂ ᐃᓄᒃ ᐃᓚᖓᓂᒃ ᐋᖅᑭᐅᒪᔪᑦ ᐊᑭᖏᓐᓂᑦ. 

ᐆᒃᑑᑎᒋᓗᒍ, ᒪᕐᕉᖕᓃᒃ ᐃᓅᖕᓂᒃ ᐱᓂᐊᕋᓱᒋᒍᕕᑦ ᐊᑦᑎᒃᑐᒧᑦ-ᓈᓴᐅᑎᒧᑦ ᑐᓂᓯᓂᑕᒫᑦ 
ᖃᓄᐃᓕᐅᖅᑎᑦᑎᓂᕐᓂᒃ, ᐊᑭᓖᑎᑦᑎᔪᓐᓇᖅᑐᑎᑦ ᐊᑐᓂ ᐃᓄᖕᒥᒃ ᓇᑉᐸᖓᓂᑦ ᐋᖅᑭᐅᒪᔪᑦ 
ᐊᑮᑦ. ᐊᑕᐅᓯᖅ-ᐃᓄᖕᒧᑦ ᐊᑭᐅᔪᖅ ᖁᑦᑎᓗᐊᖅᐸᑦ, ᐋᖅᑭᒋᐊᖃᕐᓂᐊᖅᑕᒃᓴᕆᔭᐃᑦ ᒥᑭᓛᒃᑯᑦ 
ᖃᔅᓯᐅᓂᖏᑦ ᐃᓚᐅᔪᓄᑦ ᖁᑦᑎᖕᓂᖅᓴᒧᑦ ᐊᒻᒪᓗ ᓇᓂᓯᓗᑎᑦ ᐳᓚᕋᖅᑎᓂᒃ! ᐃᒻᒪᖄ 
ᐊᕕᒃᑐᕐᓗᒋᑦ ᐋᖅᑭᐅᒪᔪᑦ ᐊᑮᑦ ᑎᓴᒪᓄᑦ ᐱᔪᒥᓇᕐᓂᖅᓴᐅᓇᔭᖅᑐᖅ ᐊᑭᐅᔪᒧᑦ? 

ᐃᓚᓕᕐᓗᒍ ᐊᓯᐊᙳᖃᑦᑕᖅᑐᑦ ᐊᑮᑦ.

ᐃᓱᒪᒋᓗᒍ ᖃᐅᑕᒫᑦ ᐃᓅᓯᖅ. “X”-ᒥᒃ ᐃᓪᓕᕆᓗᒍ ᓴᓂᐊᒍᑦ ᑎᑎᕋᖅᓯᒪᔭᖅᐱᑦ ᐋᖅᑭᐅᒪᔪᑦ ᐊᑭᐅᔪᑦ. 
“O”-ᒥᒃ ᑎᑎᕋᕐᓗᒋᑦ ᐊᓯᐊᙳᖃᑦᑕᖅᑐᑦ ᐊᑭᐅᔪᓄᑦ. ᓯᓂᐊᓂᑦ ᐊᑐᓂ, ᑎᑎᕋᕐᓗᑎᑦ ᖃᓄᐃᒻᒪᑦ ᑕᐃᒪᓐᓇ 
ᐃᓱᒪᓕᐅᓚᐅᕐᒪᖔᖅᐲᑦ. ᐃᓛᓐᓂᒃᑯᑦ ᑭᓱᑭᐊᖅ ᐋᖅᑭᐅᒪᔪᖅ ᐅᕝᕙᓘᓐᓃᑦ ᐊᓯᐊᙳᖃᑦᑕᖅᑑᖃᑦᑕᖅᑐᑦ, 
ᐊᑐᖅᖢᓂ ᖃᓄᖅ ᐊᑐᖅᑕᐅᖃᑦᑕᕐᒪᖔᑦ, ᐸᕐᓇᒃᓯᒪᒋᑦ ᐅᖃᐅᓯᕆᓂᐊᕐᓗᒍ ᓂᕈᐊᖅᑕᐃᑦ.

____ ᓂᐅᕕᕐᓗᓂ ᓄᓇᒃᑰᕈᑎᒥᒃ, ᐅᒥᐊᕐᒥᒃ ᓯᑭᑑᒥᓪᓘᓐᓃᑦ

____ ᐊᑐᖅᑐᐊᕐᓗᓂ ᓄᓇᒃᑰᕈᑎᒥᒃ, ᐅᒥᐊᕐᒥᒃ ᓯᑭᑑᒥᓪᓘᓐᓃᑦ

____ ᐅᖅᓱᕐᒥᒃ ᓂᐅᕕᕐᓗᓂ

____ ᖃᑕᙳᑎᕕᑦ ᓂᕿᒃᓴᖏᓐᓂᒃ ᓂᐅᕕᕐᓗᓂ

____ ᐊᑐᖅᑐᐊᕐᓗᓂ ᑕᕐᕆᔭᐅᑎᒥᒃ

____ ᐊᑭᓕᒐᒃᓴᖅᑖᖅᑎᑕᐅᓗᓂ ᐊᖑᓇᓱᖕᓂᕐᒧᑦ ᐊᖑᓇᓱᖕᓇᐅᙱᑎᓪᓗᒍ

____ ᐱᖃᓐᓇᕆᔭᑎᑦ ᓂᕆᔭᖅᑐᖅᑎᖦᖢᒋᑦ

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 5.1

ᐃᓱᒪᒋᓗᒍ ᐳᓚᕋᖅᑎᑦᑎᓂᕐᒧᑦ ᐱᓕᕆᐊᖅ ᐱᓕᕆᐊᕇᓐᓇᖅᑕᐃᑦ. 

ᑎᑎᕋᕐᓗᒋᑦ ᑕᒪᕐᒥᒃ ᐋᖅᑭᐅᒪᔪᑦ ᐊᑮᑦ ᐃᓚᒋᔭᐅᑐᐃᓐᓇᕆᐊᖃᖅᑐᑦ ᐱᓕᕆᐊᕐᒧᑦ. ᑲᑎᑎᓕᕐᓗᒋᑦ 
ᐊᑭᐅᔪᑦ.

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 5.2

ᐃᓱᒪᒋᓗᒍ ᐳᓚᕋᖅᑎᑦᑎᓂᕐᒧᑦ ᐱᓕᕆᐊᖅ ᐱᓕᕆᐊᕇᓐᓇᖅᑕᐃᑦ.

ᑎᑎᕋᕐᓗᒋᑦ ᑕᒪᕐᒥᒃ ᐊᓯᐊᙳᕈᓐᓇᖅᑐᑦ ᐊᑮᑦ ᐃᓚᒋᔭᐅᑐᐃᓐᓇᕆᐊᖃᖅᑐᑦ ᐱᓕᕆᐊᕐᒧᑦ. ᑲᑎᑎᓕᕐᓗᒋᑦ 
ᐊᑭᐅᔪᑦ. 

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 5.3

ᐊᓯᐊᙳᖃᑦᑕᖅᑐᑦ ᐊᑮᑦ.
ᐃᓱᒪᔪᑎᑦ ᐊᓯᐊᙳᖃᑦᑕᖅᑐᑦ ᐊᑮᑦ “ᐃᓄᒃ ᐊᑕᐅᓯᖅᑎᑐᑦ” ᐊᑭᐅᔪᑦ. ᐊᑮᑦ 
ᖁᑦᑎᒃᓯᖃᑦᑕᖅᑐᑦ ᐊᒥᓲᓂᖅᓴᓂᒃ ᐱᔾᔪᔾᔨᔭᖃᕈᕕᑦ, ᐊᒻᒪᓗ ᐊᑦᑎᒃᓯᓗᓂ 
ᐊᒥᓲᖏᓐᓂᖅᓴᐅᒃᐸᑕ. ᐳᓚᕋᖅᑎᑎᑦ ᑳᐱᑐᕐᓂᐊᖅᐸᑦ ᐅᕝᕙᓘᓐᓃᑦ ᐅᓪᓗᕈᒥᑕᕐᓗᑎᒃ? 
ᐃᓐᓇᕆᔭᐅᔪᒥᒃ ᐊᑭᓖᑎᑦᑎᔪᖃᕐᓂᐊᖅᐸ ᐊᑐᓂ ᐃᓄᖕᒥᒃ ᑕᑯᕋᓐᓈᕆᐊᖅᑐᖅᑐᒥᒃ? 
ᓂᐅᕕᕈᑎᔭᕆᐊᖃᖅᐱᒋᑦ ᐊᑐᓂ ᐃᓄᐃᑦ ᐃᖅᑲᐅᒪᔾᔪᑎᒃᓴᖏᓐᓂᒃ? ᑕᒪᒃᑯᐊ 
ᐊᓯᐊᙳᖃᑦᑕᖅᑐᑦ ᐊᑭᐅᔪᑦ ᑎᑎᕋᖅᓯᒪᔭᕆᐊᖃᖅᑐᑦ ᐊᓯᐊᒍᑦ ᐋᖅᑭᐅᒪᔪᑦ ᐊᑭᐅᔪᓄᑦ.

ᐊᐅᓚᑎᑦᑎᓂᕐᒧᑦ ᐊᑭᐅᔪᓄᑦ ᐊᑮᑦ
ᐃᓚᒋᓪᓗᒍ ᐋᖅᑭᐅᒪᔪᑦ ᐊᑭᓄᑦ ᐊᒻᒪᓗ ᐊᓯᐊᙳᖃᑦᑕᖅᑐᑦ ᐊᑮᑦ, 
ᐃᓱᒪᒋᖅᑲᐅᑕᐅᓚᐅᖏᑕᕐᓂᒃ. ᐊᑐᖃᑦᑕᖅᐱᐅᒃ ᐅᖃᓘᑏᑦ ᐃᓚᖓᒍᑦ 
ᓇᖕᒥᓂᕆᔭᒋᔭᕐᓄᓕᕆᓂᕐᒧᑦ? ᑎᑎᕋᕐᕕᐅᑉ ᐱᖁᑎᖏᓐᓂᒃ ᐊᑐᖃᑦᑕᖅᐱᑦ ᐅᕝᕙᓘᓐᓃᑦ 
ᐊᒥᓱᓕᐅᖅᖢᑎᑦ? ᐋᖅᑭᒃᓱᐃᑲᓐᓂᕆᐊᖃᖃᑦᑕᖅᐱᑦ ᓄᓇᒃᑰᕈᑎᖕᓄᑦ ᐊᑐᖃᑦᑕᕋᖕᓂ 
ᓇᖕᒥᓂᕆᔭᒋᔭᕐᓄᑦ? ᖃᓄᖅ ᐊᑭᖃᕐᓂᐊᖅᐸ ᓂᐅᕕᖅᑕᐅᑎᓪᓗᒍ ᐱᓕᕆᐊᑦ? ᐊᓯᖕᓂᒃ 
ᐊᑐᕐᓂᖅ ᐊᔪᖅᑐᑎᑦ ᓂᐅᕕᖅᑕᐅᑎᓐᓂᐊᕐᓗᒍ ᐱᓕᕆᐊᑦ ᑭᓲᙱᑦᑐᒧᑦ. ᐳᓚᕋᖅᑏᑦ 
ᖃᐅᔨᒪᙱᑦᑐᑦ ᐱᓕᕆᐊᕐᓂᑦ, ᓂᐅᕕᕐᓂᖅ ᐊᔪᖅᑕᖓᑦ. 

ᑕᒪᒃᑯᐊ ᐊᑭᐅᔪᑦ ᑕᐃᔭᐅᔪᑦ ᐊᐅᓚᑎᑦᑎᓂᕐᒧᑦ ᐊᑭᐅᔪᓄᑦ ᐊᑮᑦ, ᐱᔭᕆᐊᖃᕐᒪᑕ 
ᐊᐅᓚᓐᓂᐊᕐᓗᒍ ᓇᖕᒥᓂᕆᔭᕐᓂᑦ, ᑭᓯᐊᓂ ᐊᒃᑐᐊᖏᑦᑐᑦ ᐊᑐᓂ ᐱᓕᕆᐊᒧᑦ. 
ᑐᓴᒐᒃᓴᓕᕆᓂᖅ ᐅᖃᓕᒫᒐᕋᓛᖑᔪᓐᓇᖅᑐᖅ ᓄᓇᓕᖕᒥᑦ ᓇᒧᒃᑭᐊᖅ ᐃᓕᔭᐃᑦ 
ᐅᕝᕙᓘᓐᓃᑦ ᑐᓴᒐᒃᓴᙳᖅᑎᖦᖢᒍ ᐅᖃᓕᒫᒐᕐᒥᑦ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ. 
ᐃᓄᖕᓂᒃ ᐊᑭᓖᔪᒪᓗᑎᑦ ᐃᓱᒪᓂᐊᖅᑐᒃᓴᐅᔪᑎᑦ ᐊᑭᓕᐅᑎᒥᒃ ᑕᑯᒃᓴᐅᑎᑦᑎᓂᕐᒧᑦ 
ᐳᓚᕋᖅᑎᑦᑎᓂᕆᔭᐃᑦ. ᓇᓪᓕᐅᑯᒫᑦ, ᓚᐃᓴᓐᓰᑦ ᐊᒻᒪᓘᓐᓃᑦ ᐋᖅᑭᒃᓱᐃᓃᑦ ᐱᖁᑎᓄᑦ 
ᐃᓱᒪᒋᔭᐅᔪᓐᓇᖅᑐᑦ ᐊᐅᓚᑎᑦᑎᓂᕐᒧᑦ ᐊᑐᕐᓂᒃᑯᑐᑦ. 

ᐃᒪᓐᓇᐃᒐᔪᒃᑐᖅ, ᐊᔪᕐᓇᙱᓐᓂᖅᓴᐅᔪᖅ ᐃᓚᓯᓂᕐᒥᒃ ᐳᓴᓐᑎᒥᒃ ᐃᓕᓴᖅᓯᓂᕐᒥᐅᓂᐅᔪᒥᑦ 
ᑕᒪᐃᓐᓂᑦ ᐃᒻᒥᒃᑰᖓᔪᑦ ᐊᐅᓚᑎᑦᑎᓂᕐᒧᑦ ᐊᑭᐅᔪᑦ. ᐊᒥᓱᑦ ᐃᓄᐃᑦ ᓈᓴᐃᖃᑦᑕᖅᑐᑦ 
ᐊᐅᓚᑎᑦᑎᓂᕐᒧᑦ ᐊᑭᐅᔪᓂᒃ 20%-ᒥᒃ ᑲᑎᓗᒃᑖᖅᖢᒋᑦ ᖃᓄᐃᓕᐅᕐᓂᕐᒧᑦ ᐊᑭᐅᔪᓂᑦ.

ᐊᑭᐅᔪᑦ ᖃᔅᓯᐅᓂᖏᑦ ᑲᑎᑎᕈᓐᓇᖅᓯᕙᑎᑦ:

ᑕᑯᑎᑕᐅᔪᑎᑦ ᖃᓄᐃᑦᑐᓄᑦ ᐊᑭᐅᔪᓄᑦ ᐱᔭᕆᐊᖃᕐᓂᐊᖅᑕᑎᑦ ᐃᓱᒪᒃᓴᖅᓯᐅᕆᓂᕐᒧᑦ 
ᐱᓕᕆᐊᕐᓄᑦ. ᑕᒪᒃᑯᐊ ᐃᓚᐅᔪᑦ ᓂᐅᕕᕆᐊᖃᖅᑕᑎᑦ ᐊᑐᖅᑐᐊᕐᓗᒋᓪᓘᓐᓃᑦ, ᐃᓄᐃᑦ 
ᐊᑭᓕᕆᐊᖃᕐᓂᐊᖅᑕᑎᑦ (ᐃᑲᕐᕋᑎᒍᑦ ᐊᑭᓕᐅᑎᑯᓪᓘᓐᓃᑦ), ᐊᒻᒪᓗ ᐊᐅᓚᑎᑦᑎᓂᕐᒧᑦ 
ᐊᑭᐅᔪᓄᑦ, ᐊᒻᒪᓗ ᐃᕝᕕᑦ ᐱᕕᖃᕐᓂᕆᔭᕐᓄᑦ. ᐅᖓᑖᓄᑦ ᑖᒃᑯᐊ, ᓇᓚᐅᑦᑖᓚᐅᕐᒥᔪᑎᑦ 
ᑮᓇᐅᔭᓕᐊᖑᓂᐊᖅᑐᒥᒃ, ᐊᑐᖅᖢᒋᑦ ᑕᒪᕐᒥᒃ ᐊᑭᐅᔪᑦ ᐃᓕᖕᓄᑦ. 

ᐱᒋᐊᕐᓂᐊᖅᑐᑦ ᖃᐅᔨᓂᐊᕐᓗᓂ ᐊᑭᐅᔪᒥᒃ ᐱᓕᕆᐊᕐᓄᑦ, ᐊᒻᒪᓗ ᐊᑭᐅᔪᕐᓘ 
ᓈᒻᒪᒃᑑᓗᓂ. ᐊᓯᐊᒍᑦ ᐅᖃᕐᓗᒍ, ᐊᑭᒋᔭᐃᑦ ᐊᑭᓖᓂᖃᕆᐊᖃᖅᑐᖅ ᑕᒪᕐᒥᒃ 
ᐊᑭᓕᐅᑎᒋᓚᐅᖅᑕᓗᒃᑖᕐᓄᑦ ᐊᒻᒪᓗ ᑮᓇᐅᔭᓕᐅᕐᓂᐊᕐᓗᓂ, ᑭᓯᐊᓂᓗ ᐊᑭᐅᔪᖅ 
ᐱᔾᔪᔾᔨᔭᖅᐱᑦ ᐊᑭᓕᕈᒪᓗᓂᔾᔪᒃ. 

ᐱᓕᕆᐊᕆᓂᐊᖅᑕᕗᑦ ᐊᑐᖅᐸᓪᓕᐊᔭᕆᐊᖃᖅᑐᑦ ᑲᑎᒪᓂᕐᒥᑦ. ᒫᓐᓇᐅᔪᖅ, ᐱᐊᓂᒡᓗᒋᑦ 
ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ.

ᖃᓄᑎᒋ ᐊᑕᐅᓯᕐᒧᑦ 
ᐃᓄᖕᒧᑦ ᐊᑭᓖᓂᕐᒧᑦ 
ᐊᑭᐅᔪᑦᐊᑦᑎᒃᑐ ᖃᔅᓯᐅᒐᔪᖕᓂᖏᑦ ᐃᓚᐅᔪᑦ

ᐃᓄᒃ ᐊᑕᐅᓯᕐᒧᑦ ᐊᑮᑦ 
(ᐊᓯᐊᙳᕈᓐᓇᖅᑐᑦ 
ᐊᑮᑦ)

ᐊᐅᓚᑎᑦᑎᓂᕐᒧᑦ 
ᐊᑭᐅᔪᑦ 

ᐋᖅᑭᐅᒪᔪᑦ  
ᐊᑮᑦ

ᐃᓕᓴᕈᑕᐅᔪᖅ
ᐊᓛᓯ,  
ᓄᓇᓕᖕᒥᑦ ᑕᑯᑎᑦᑎᓂᖅ

ᐊᓛᓯ ᑐᓂᓯᔪᒪᔪᖅ ᓄᓇᓕᖕᒥᑦ ᓴᓇᙳᐊᖅᑐᓕᕆᓂᕐᒧᑦ 
ᐳᓚᕋᖅᑎᑦᑎᓂᕐᒥᒃ ᐃᓚᐅᓪᓗᑎᒃ ᐱᖓᓱᑦ ᓴᓇᙳᐊᖅᑏᑦ 
ᐊᖏᕐᕋᖓᓄᑦ. ᓴᓇᙳᐊᖅᑏᑦ ᐅᖓᓯᒌᒃᖢᑎᒃ 
ᐳᓗᕋᖅᑐᑦ, ᐳᓚᕋᕈᔾᔭᐅᔪᑦ ᑕᐃᑯᙵᐅᔾᔭᐅᓂᐊᖅᑐᑦ 
ᓄᓇᒃᑰᕈᑎᒃᑯᑦ. ᐱᖓᓱᓄᑦ ᐃᑲᕐᕋᓄᑦ ᐳᓚᕋᕐᓂᐊᖅᑐᑦ, 
ᐃᓚᐅᓗᓂ ᑳᐱᑐᕐᓗᑎᒃ ᐊᒻᒪᓗ ᐃᒐᓯᒪᔪᓂᒃ ᑐᒡᓕᐊᓂᑦ 
ᐊᖏᕐᕋᕆᔭᐅᔪᒥᑦ. ᐊᖏᓛᒃᑯᑦ ᖃᔅᓯᐅᓂᖏᑦ ᐳᓚᕋᕈᔾᔭᐅᔪᑦ 
ᐊᑦᑕᓇᔾᔭᐃᖅᓯᒪᔭᕆᐊᖃᕐᓂᕐᒧᑦ ᐃᓄᐃᑦ ᓈᒻᒪᒃᑐᑦ 
ᑎᓴᒪᐅᓪᓗᑎᒃ. ᑲᒪᔨᐅᔪᖅ 10%-ᖓᓂᒃ ᐱᓗᓂ, 
ᑭᓯᐊᓂ ᐊᑕᐅᓯᕐᒧᑦ ᐃᓄᖕᒧᑐᐃᓐᓇᖅ ᐊᒡᔭᖅᑕᖓᓄᑦ 
ᐊᐅᓚᑎᑦᑎᔨᒧᑦ, ᐊᑭᓕᐅᑕᐅᔪᖅ ᐃᓚᐅᖏᑦᑐᖅ 
ᐊᐅᓚᑎᑦᑎᓂᕐᒧᑦ ᐊᑭᐅᔪᓂᑦ. ᐊᐅᓚᑎᑦᑎᓂᕐᒧᑦ 
ᐊᑭᐅᔪᑦ ᐊᑦᑎᒃᑑᔪᑦ, 10% ᓂᕈᐊᖅᑕᐅᔪᖅ 
ᐳᓴᓐᑎᐅᓂᖓᓄᑦ.

ᐋᖅᑭᐅᒪᔪᑦ ᐊᑮᑦ

• ᓄᓇᒃᑰᕈᑎᒥᒃ ᐊᑐᖅᑐᐊᕐᓂᖅ (ᐃᓚᐅᔪᖅ 
ᓇᓪᓕᐅᑯᒫ)

• ᐅᖅᓲᓯᕝᕕᒃ ᑕᑕᑦᑐᖅ ᐅᖅᓱᕐᒥᑦ

• ᐊᐅᓚᑎᑦᑎᔨᐅᑉ ᐱᕕᖃᕐᓂᖓ

ᐊᓯᐊᙳᕈᓐᓇᖅᑐᑦ ᐊᑮᑦ

• ᑳᐱ ᐊᒻᒪᓗ ᐃᒐᓯᒪᔪᑦ ᐊᑐᓂ ᐃᓄᖕᒧᑦ

• ᒥᑭᑦᑐᖅ ᐃᖅᑲᐅᒪᔾᔪᑎ

• ᐊᑭᓕᐅᑕᐅᔪᖅ ᑲᒪᔨᒧᑦ (10%)

ᐊᐅᓚᑎᑦᑎᓂᕐᒧᑦ ᐊᑭᐅᔪᑦ (10%):

• ᑎᑎᕋᕐᕕᖕᒧᑦ ᐱᖁᑏᑦ

• ᑐᓴᒐᒃᓴᓕᕆᓂᖅ

• ᐃᓚᖓ ᐅᖃᓘᑎᒧᑦ ᐊᑭᓕᒐᒃᓴᖅ

ᐱᒻᒪᕆᐅᔪᖅ ᑐᑭᓕᐅᕆᓂᕐᒧᑦ ᑭᓱᒥᑦ 
ᐊᑭᓖᑎᑦᑎᓂᐊᕐᒪᖔᖅᐲᑦ ᐃᓄᖕᒧᑦ ᐊᑕᐅᓯᕐᒧᑦ 
ᐳᓚᕋᖅᑎᑦᑎᓂᕐᒧᑦ ᐱᖁᑎᒧᑦ ᐱᓕᕆᐊᕆᔭᕐᓄᑦ:

•	 ᑲᑎᓪᓗᒋᑦ ᑲᑎᓗᒃᑖᖅᖢᒋᑦ 
ᐋᖅᑭᐅᒪᔪᓄᑦ ᐊᑭᒋᔭᑎᑦ 
(ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 
5.2), ᐊᒻᒪᓗ ᑲᑎᖦᖢᒋᑦ 
ᐊᓯᐊᙳᕈᓐᓇᖅᑐᓄᑦ ᐊᑭᒋᔭᑎᑦ 
(ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 5.3). 

•	 ᐃᓚᓗᒍ 10%-ᒥᒃ ᐊᐅᓚᑎᑦᑎᓂᕐᒧᑦ 
ᐊᑭᐅᔪᒧᑦ.

•	 ᐊᕕᒡᓗᒍ ᐃᓗᐃᑦᑐᖅ 
ᖃᔅᓯᐅᓂᖏᓐᓄᑦ ᐃᓄᐃᑦ 
ᓂᕆᐅᒋᔭᖅᑎᑦ ᓂᐅᕕᕐᓂᐊᕐᓂᖏᑦ 
ᐱᓕᕆᐊᕐᓂᑦ. ᓈᓴᐅᑎ ᑲᑎᓗᒃᑖᖅᖢᒋᑦ 
ᐊᑭᐅᔪᖅ ᐊᑕᐅᓯᕐᒧᑦ ᐃᓄᖕᒧᑦ.

ᐃᓕᑦᑎᓂᕐᒧᑦ 
ᖃᓄᐃᓕᐅᕐᓂᖅ 5.4

ᕿᒥᕐᕈᓪᓗᒍ, ᑕᕝᕗᖓ ᑎᑭᖦᖢᒍ ᐃᒪᓐᓇᐃᑦᑐᑎᑦ:

1. ᑎᑎᕋᖅᖢᒋᑦ ᑕᒪᕐᒥᒃ ᐋᖅᑭᐅᒪᔪᑦ ᐊᑮᑦ

2. ᐊᕕᒃᑐᖅᖢᒋᑦ ᐊᑭᐅᔪᑦ ᒥᑭᓛᒃᑯᑦ ᓈᓴᐅᑎᑎᒍᑦ ᐱᔾᔪᔾᔭᐅᔪᓄᑦ ᓂᕆᐅᒋᔭᕐᓄᑦ 
ᐃᓚᐅᓂᐊᖅᑐᓄᑦ

3. ᑎᑎᕋᖅᖢᒋᑦ ᑕᒪᕐᒥᒃ ᐊᓯᐊᙳᖃᑦᑕᖅᑐᑦ (ᐃᓄᒃ-ᐊᑕᐅᓯᖅ) ᐊᑭᐅᔪᑦ

4. ᐃᓚᐅᔪᖅ ᐳᓴᓐᑎᖓ ᐊᑭᓖᓂᕐᒧᑦ ᐊᐅᓚᑎᑦᑎᓂᕐᒧᑦ ᐊᑭᐅᔪᑦ ᓲᕐᓗ 
ᑐᓴᒐᒃᓴᓕᕆᓂᕐᒧᑦ ᐊᒻᒪᓗ ᐊᑭᓕᐅᑕᐅᔪᓄᑦ

5. ᖃᐅᔨᓪᓗᒍ ᑲᑎᖦᖢᒋᑦ ᐊᑭᐅᓂᐊᖅᑐᖅ ᐊᑕᐅᓯᖅ ᐃᓄᖕᒧᑦ

6. ᖃᐅᔨᓪᓗᑎᑦ ᐊᑭᒋᔭᐅᓂᐊᖅᑐᒥᒃ

ᐃᓕᓐᓂᐊᕐᓂᐊᓕᖅᑐᑎᑦ ᑲᑎᑎᕆᓂᕐᒥᒃ ᑮᓇᐅᔭᓕᐊᕆᔭᕐᓂᑦ.

ᐃᓕᖕᓄᓪᓕ: ᑮᓇᐅᔭᓕᐊᖅ
ᑮᓇᐅᔭᓕᐅᕈᓐᓇᖅᑐᑎᑦ ᒪᕐᕈᐃᓕᖓᔪᑎᒍᑦ:

1. ᐱᔾᔪᔾᔭᐅᔪᓂᒃ ᐱᒃᑲᓐᓂᕐᓗᓂ. ᐊᑭᓕᕈᓐᓇᕈᒃᑎᒃ ᐋᖅᑭᐅᒪᔪᑦ ᐊᑭᑎᑦ 
ᒪᕐᕉᖕᓄᑦ ᐃᓅᖕᓄᑦ ᐊᒻᒪᓗ ᑎᓴᒪᓂᒃ ᐳᓚᕋᕈᔾᔨᓗᑎᑦ, ᑮᓇᐅᔭᓕᐊᕆᔭᐃᑦ 
ᐃᓚᒋᔭᐅᑲᓐᓂᖅᑑᔪᖅ ᐱᔭᐃᑦ ᐊᑭᓕᐊᓂᒃᑲᕕᒋᑦ ᐋᖅᑭᐅᒪᔪᑦ ᐊᑭᑎᑦ 
ᐃᓚᓪᓗᒋᑦ ᐊᓯᐊᙳᖃᑦᑕᖅᑐᑦ (ᐃᓄᒃ-ᐊᑕᐅᓯᖅ) ᐊᑮᑦ.

2. ᒥᒃᖠᒋᐊᕐᓗᒋᑦ ᐊᑭᓖᔾᔪᑎᑎᑦ. ᕿᓂᕈᓐᓇᖅᑐᑎᑦ ᒥᒃᖠᒋᐊᖅᑎᑦᑎᓂᕐᒧᑦ 
ᐃᓚᖏᓐᓂᒃ ᐊᑭᓖᔾᔪᑎᒋᔭᕐᓂᑦ ᐅᕝᕙᓘᓐᓃᑦ ᐸᕐᓇᒡᓗᒍ ᐱᓕᕆᐊᑦ 
ᐊᓯᐊᒍᐊᕐᔪᒃ ᑮᓇᐅᔭᕐᒥᒃ ᐊᑐᕆᐊᖃᓗᐊᔾᔮᖏᓐᓇᕕᑦ ᐱᓕᕆᐊᖅᐱᑦ ᒥᒃᓵᓄᑦ. 
ᐊᓯᐊᙳᖃᑦᑕᖅᑐᖅ ᐅᑮᑦ ᐊᔪᕐᓇᙱᓛᖑᒐᔪᒃᑐᑦ ᒥᒃᖠᒋᐊᖅᑎᓐᓂᕐᒧᑦ.

ᐊᑭᓖᔾᔪᑎᑖᕈᓐᓇᕋᔭᖅᑐᒃᓴᐅᔪᑎᑦᑕᐅᖅ ᓄᓇᓕᖕᒥᐅᓂᑦ ᑎᑭᑎᑦᑎᓂᕐᒧᑦ ᐱᔾᔪᑎᔭᕐᓂᑦ. 
ᐆᒃᑑᑎᒋᓗᒍ, ᐳᓚᕋᖅᑎᑦᑎᓂᕐᒧᑦ, ᓴᓇᙳᐊᖅᑎ ᐊᑭᓕᐅᑎᒥᒃ ᐃᓕᖕᓄᐊᖅᓯᓇᔭᖅᑐᒃᓴᐅᔪᖅ 
ᓂᐅᕕᖅᑕᐅᒃᐸᑕ ᐃᓚᖏᑦ ᓴᓇᙳᐊᖅᑕᖏᑦ.

ᐊᑭᒥᒃ ᐋᖅᑭᒃᓯᒍᕕᑦ ᐱᓕᕆᐊᕐᓄᑦ, ᐃᓕᖕᓂᒃ ᐊᐱᕆᓗᑎᑦ: ᐊᑭᐅᔪᖅ ᓈᒻᒪᒃᐸ? 
ᐃᓄᐃᑦ ᐊᐱᕆᓗᒋᑦ ᒥᑭᓗᐊᕐᒪᖔ ᐊᖏᓗᐊᕐᒪᖔᓪᓘᓐᓃᑦ ᓈᒻᒪᒃᐸᓘᓐᓃᑦ? ᐊᐱᕆᓗᒋᑦ 
ᑖᒃᑯᐊᑦᑕᐃᓐᓇᐃᑦ ᐊᐱᕆᓚᐅᖅᑕᑎᑦ ᐃᓱᒪᒋᖅᑲᐅᑕᐅᓚᐅᖅᑕᕐᓂᑦ (ᓈᓴᐅᑎᖃᕐᕕᖓ 4) 
ᐃᑲᔪᕈᓐᓇᖅᑐᖅ. 

ᐱᓕᕆᐊᖃᕈᕕᑦ ᐊᒻᒪᓗ ᐊᑭᒥᒃ, ᑭᓲᓂᐊᓕᖅᐸ? ᓈᓴᐅᑎᖃᕐᕕᖓ 6-ᒥᑦ 
ᐃᓱᒪᒃᓴᖅᓯᐅᕐᓂᐊᖅᑐᑎᑦ ᖃᓄᖅ ᐱᐅᓛᖑᖕᒪᖔᑦ ᓂᐅᕕᖅᑕᐅᑎᓐᓂᕐᒧᑦ ᐱᓕᕆᐊᑦ.

ᐃᑲᔫᑕᐅᓛᖑᔪᑦ
1. ᐅᔾᔨᖅᓱᕐᓗᑎᑦ ᐃᓱᒪᓕᐅᓕᕈᕕᑦ 

ᐊᑭᐅᔪᒥᒃ ᐱᓕᕆᐊᕐᓄᑦ, ᐊᒻᒪᓗ 
ᑮᓇᐅᔭᓕᐅᕈᓐᓇᕆᐊᕐᓗᑎᑦ.

2. ᐊᑭᓖᔪᓐᓇᕐᓂᐊᖏᒃᑯᕕᑦ ᓂᕆᐅᒋᔭᑎᑦ 
ᐋᖅᑭᐅᒪᔪᑦ ᐊᑮᑦ, ᐱᓕᕆᐊᑦ 
ᐊᔪᕐᓂᐊᖅᑐᖅ.

3. ᓱᓕᔪᓂᒃ ᐊᑐᕐᓗᑎᑦ ᐃᓱᒪᓕᐅᓕᕈᕕᑦ 
ᐊᑭᐅᔪᒥᒃ. ᐱᔾᔪᔾᔭᐅᔪᑦ ᓂᐅᕕᕐᓂᖅ 
ᐊᔪᖅᐸᑕ ᐱᓕᕆᐊᕐᓂᑦ ᐅᕝᕙᓘᓐᓃᑦ 
ᐃᓱᒪᒃᐸᑕ ᐊᑭᐅᔪᖅ ᓱᕙᓕᑭᐊᖑᓂᖓᓄᑦ 
ᑮᓇᐅᔭᖓᓐᓄᑦ, ᓂᐅᕕᔾᔮᙱᑕᖓᑦ.

!

ᓇᓚᐅᑖᕐᓗᒍ ᐊᑭᐅᓂᐊᖅᑐᖅ ᐃᓱᒪᒋᔭᐃᑦ ᓈᒻᒪᒃᑑᓗᓂ ᐱᓕᕆᐊᕐᓄᑦ. 

ᑎᑎᕋᕐᓗᒋᑦ ᑭᐅᔾᔪᑎᑦᑎ ᐊᐱᖅᑯᑎᓄᑦ ᐊᑮᑦ ᒥᒃᓵᓅᖓᔪᑦ. 

•	 ᐊᑭᐅᔪᖅ ᐊᑭᓖᕙ ᐊᑭᐅᔪᓗᒃᑖᓄᑦ ᐃᓕᓴᕆᖅᑲᐅᔭᕐᓄᑦ?

•	 ᐃᓚᐅᑎᑉᐸᕋ ᐊᑭᐅᔪᑦ ᑕᒪᐃᓐᓄᑦ ᐊᐅᓚᑎᑦᑎᓂᕐᒧᑦ ᐊᑭᐅᔪᓄᑦ? 

•	 ᐅᕙᓐᓂᒃ ᐊᑭᓖᕗᖓ?

•	 ᐱᔾᔪᔾᔭᐅᔪᑦ ᐊᑭᓖᔪᒪᓂᐊᖅᐸᑦ ᑖᔅᓱᒥᙵᑦ ᐊᑭᐅᔪᒥᒃ ᐱᓕᕆᐊᕐᒧᑦ? ᖃᓄᖅ ᑕᒪᓐᓇ 
ᖁᐅᔨᒪᕙᕋ? 

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 5.5

ᐊᑐᓗᐊᖅᑐᑦ ᑐᑮᑦ
ᐱᔾᔪᔾᔨᔨ: ᐃᓄᒃ ᓂᐅᕕᐊᒃᓴᖃᖅᑐᖅ ᐱᓕᕆᐊᕐᓂᑦ ᐃᓕᖕᓂᑦ 
ᐱᔾᔪᔾᔨᓪᓗᓂ.

ᓈᓴᖅᑕᐅᓂᖏᑦ: ᓈᓴᐅᓯᕆᓂᖅ, ᖃᐅᔨᓂᖅ ᐊᑭᐅᔪᓂᒃ ᐊᒻᒪᓗ 
ᐊᑭᒋᔭᐅᓂᐊᖅᑐᓂᒃ.

ᐱᓕᕆᖃᑎᒌᖕᓂᖅ: ᐱᓕᕆᖃᑎᒌᒃᖢᓂ, ᐱᓕᕆᖃᑎᑖᖅᖢᓂ.

ᐊᑭ: ᑮᓇᐅᔭᐅᓂᖓ ᑐᓂᓯᔪᒪᓂᕐᒧᑦ ᐱᓕᕆᐊᕐᒥᑦ.

ᐅᐸᒃᓯᒪᓪᓗᓂ ᓂᐅᕕᐊᒃᓴᓕᐅᕆᓂᖅ: ᓂᐅᕕᐊᒃᓴᓕᐅᕆᓂᖅ 
ᐊᑐᖃᑦᑕᖅᑐᖅ ᐅᖃᐅᓯᕐᒥᙶᖅᑐᒥᒃ, ᑕᑯᕋᓐᓈᖅᑎᑦᑎᓂᒃᑯᑦ, 
ᓈᓚᐅᑎᒃᑯᑦ ᑐᓴᒐᒃᓴᑎᒍᑦ, ᑕᒪᒃᑯᐊᕋᓘᔭᐃᑦ.

ᐱᒋᔭᐅᔪᑦ: ᑎᑎᕋᖅᓯᒪᔪᑦ ᐱᔾᔪᔾᔭᐅᔪᑦ ᐃᓂᓕᐅᖅᓯᒪᔪᑦ 
ᐃᓕᖕᓄᑦ.

ᓂᐅᕕᐊᒃᓴᓕᐅᕆᓂᖅ: ᖃᓄᐃᓕᐅᕐᓂᓗᒃᑖᑦ ᑐᓂᓯᔪᖅ 
ᑐᑭᓯᐅᒪᔾᔪᑎᓂᒃ ᐃᓄᖕᓄᑦ ᐱᓕᕆᐊᖅᐱᑦ ᒥᒃᓵᓅᖓᔪᓂᒃ.

ᖃᕋᓴᐅᔭᒃᑯᑦ ᓂᐅᕕᐊᒃᓴᓕᐅᕆᓂᖅ: ᓂᐅᕕᐊᒃᓴᖃᕐᓂᖅ 
ᐊᑐᖅᖢᓂ ᖃᕋᓴᐅᔭᒃᑯᑦ (ᖃᕋᓴᐅᔭᒃᑯᑦ ᑐᑭᓯᒋᐊᖅᑕᕐᕖᑦ, 
ᕙᐃᔅᐳᒃ, ᐃᓐᔅᑎᒍᕌᒻ, ᐸᓛᒃᔅ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ 
ᐅᖃᓪᓚᖕᓂᕐᒧᑦ ᑲᑎᙵᔪᑦ).

ᐸᐃᑉᐹᒃᑯᑦ ᓂᐅᕕᐊᒃᓴᓕᐅᕆᓂᖅ: ᓂᐅᕕᐊᒃᓴᖃᕐᓂᖅ 
ᐊᑐᖅᖢᓂ ᓴᓂᕋᕐᒧᐊᖅᑐᒃᓴᓂᒃ, ᐅᖃᓕᒫᒐᕋᓛᓂᒃ, 
ᑕᒪᒃᑯᓂᖓᕈᓘᔭᖅ.

ᓂᐅᕕᐊᒃᓴᐃᑦ: ᐱᔾᔪᔾᔭᐅᔪᓐᓇᖅᑑᓚᐅᖅᑑᑉ ᐱᔪᒪᓂᖓ 
ᐃᓂᓕᐅᕆᓂᒧᐊᖅᖢᒍ.

ᓇᐃᒡᓕᒋᐊᖅᓯᒪᔪᖅ
ᑐᑭᓯᐅᒪᔾᔪᑎᓂᒃ ᑐᓂᓯᓂᖅ ᐱᓕᕆᐊᖅᐱᑦ ᒥᒃᓵᓄᑦ ᐱᔾᔪᔾᔭᐅᔪᓐᓇᖅᑐᓄᑦ ᐱᒻᒪᕆᐅᖕᒥᔪᖅ 
ᐃᓱᒪᒋᔭᐃᑦ ᓇᖕᒥᓂᕆᔭᙳᕐᓂᕐᒧᑦ ᐱᕕᖃᕐᓂᕐᒥᒃ. ᐃᓄᐃᑦ ᐅᔾᔨᕈᓱᒃᑎᑦᑕᕆᐊᖃᖅᑕᑎ 
ᐱᓕᕆᐊᕐᓂᑦ, ᐊᒻᒪᓗ ᖃᐅᔨᑎᓪᓗᒋᑦ ᓂᐅᕕᕈᒪᓕᖅᑎᓪᓗᒋᑦ. ᐊᒥᓱᐃᑦ ᐊᑐᖅᑕᐅᔪᓐᓇᖅᑐᑦ 
ᓂᕈᐊᕈᓐᓇᖅᑕᑎᑦ ᓂᐅᕕᐊᒃᓴᓕᐅᕆᓐᓇᐅᓕᖅᐸᑦ: ᐸᐃᑉᐹᒃᑰᓕᖓᔪᒃᑯᑦ, ᓇᖕᒥᓂ, ᐊᒻᒪᓗ 
ᖃᕋᓴᐅᔭᒃᑯᑦ. ᓂᕈᐊᕐᓗᑎᑦ ᓈᒻᒪᒃᑐᒥᒃ ᐊᑐᖅᑕᐅᔪᓐᓇᖅᑐᖅ ᓂᐅᕕᕈᒪᓇᔭᖅᑐᓄᑦ 
ᐱᓕᕆᐊᕐᓂᑦ.

6. ᓂᐅᕕᐊᒃᓴᓕᐅᕆᓂᖅ ᐊᒻᒪᓗ 
ᓂᐅᕕᖅᑕᐅᑎᓐᓂᖅ ᐱᓕᕆᐊᑦ
ᐃᓄᐃᑦ ᐅᔾᔨᕈᓱᒃᑎᑦᑕᕆᐊᖃᖅᑕᑎ ᐱᓕᕆᐊᕐᓂᑦ

ᑖᓐᓇ ᓈᓴᐅᑎᖃᕐᕕᖓ ᐱᐊᓂᒃᑯᖕᓂᑦ, ᐃᒪᓐᓇᐃᑦᑐᓐᓇᕐᓂᐊᖅᑐᑎᑦ:

  ᑐᑭᓕᐅᕐᓗᒍ ᐊᒻᒪᓗ ᑐᓂᓯᓗᑎᑦ ᓂᐅᕕᐊᒃᓴᓕᐅᕆᓂᕐᒥᒃ

  ᓴᖅᑭᑦᑎᓗᑎᑦ ᑎᑎᕋᖅᓯᒪᔪᓂᒃ ᑲᑐᔾᔨᖃᑎᒌᓂᑦ, ᓇᖕᒥᓂᕆᔭᓂᒃ, ᐊᒻᒪᓗ 
ᐳᓚᕋᖅᑐᓕᕆᓂᕐᒧᑦ ᑎᑎᕋᕐᕕᖕᓂᑦ ᑕᐃᑲᓂ ᓂᐅᕕᐊᒃᓴᕆᔪᓐᓇᖅᖢᒍ 
ᐱᓕᕆᐊᑦ

  ᐅᖃᐅᓯᕆᓗᒋᑦ ᐸᕐᓇᐅᑎᑎᑦ ᖃᕋᓴᐅᔭᒃᑯᑦ ᑐᑭᓯᒋᐊᖅᑕᕐᕕᑦ 
ᐱᔾᔪᑎᒋᓪᓗᒋᑦ ᐊᒻᒪᓗ ᖃᕋᓴᐅᔭᒃᑯᑦ ᓂᐅᕕᐊᒃᓴᓕᕆᓂᕐᒥᒃ

  ᑐᓂᐅᑎᒋᓗᒋᑦ ᐃᓱᒪᒋᔭᑎᑦ ᐱᕕᖃᕐᓃᑦ ᒥᒃᓵᓄᑦ ᓄᓇᓕᖕᒥᑦ 
ᓂᐅᕕᐊᒃᓴᓕᕆᓂᕐᒧᑦ

  ᖃᐅᔨᓴᕐᓗᒋᑦ ᐃᓚᒋᔭᐅᔪᑦ ᓂᐅᕕᐊᒃᓴᓕᕆᓂᕐᒧᑦ ᐋᖅᑭᐅᒪᓕᐊᓂᒃᑕᑎᑦ, 
ᑕᐃᒃᑯᐊᓗ ᐱᕙᓪᓕᐊᔭᕆᐊᖃᖅᑕᑎᑦ

  ᐅᖃᐅᓯᕆᓗᒋᑦ ᑭᓱᑦ ᑐᑭᓯᐅᒪᔾᔪᑏᑦ ᐱᔭᕆᐊᖃᖅᑐᑦ ᑎᑎᕋᐅᓯᕆᓂᕐᒧᑦ 
ᐊᑐᓂ ᓂᐅᕕᖅᑕᐅᔪᓄᑦ

  ᐅᖃᐅᓯᕆᓗᒋᑦ ᐱᓕᕆᐊᖏᑦ ᐱᔾᔪᔾᔨᔩᑦ

  ᐃᓕᓴᕆᓗᒋᑦ ᐃᓄᐃᑦ ᐱᐅᔫᓇᔭᖅᑐᑦ ᐱᔾᔪᔾᔨᔨᐅᓂᕐᒧᑦ ᐱᓕᕆᐊᕆᔭᕐᓄᑦ, 
ᐊᒻᒪᓗ ᕿᒥᕐᕈᓗᑎᑦ ᖃᓄᐃᒻᒪᑦ ᓂᕈᐊᖅᑕᐅᓇᔭᕐᒪᖔᑕ

ᐃᓕᑦᑎᔾᔪᑕᐅᓂᐊᖅᑐᑦ

ᐱᐅᔪᐊᓘᔪᖅ ᐱᐅᔪᒥᒃ ᐃᓱᒪᒋᔭᖃᕐᓗᓂ, ᑐᓴᖅᑎᒃᑭᑦ 
ᐱᖃᓐᓇᕆᔭᑎᑦ, ᐊᒻᒪᓗ ᐃᓕᖕᓄᑦ ᐅᖃᖅᑎᓪᓗᒋ ᐃᓱᒪᒋᔭᐃᑦ 
ᐱᐅᔫᖕᒪᑦ. ᐊᖏᔪᒥᒡᓗ ᐱᐊᓂᒃᓯᓐᓇᖅᑐᖅ ᐱᓕᕆᐊᕆᓪᓗᒋᑦ 
ᑕᒪᒃᑭᓗᒃᑖᕐᒥᒃ ᓇᓗᓇᐃᔭᐅᑏᑦ ᐊᒻᒪᓗ ᐃᓱᒪᓕᐅᕐᓗᓂ 
ᐊᑭᐅᔪᒥᑦ. ᖃᓄᖅ ᐱᓂᐊᓕᖅᐱᑦ ᐱᔾᔪᔾᔭᐅᔪᑦ 

ᓂᐅᕕᖅᑎᓪᓗᒋᑦ ᐱᓕᕆᐊᕐᓂᑦ? ᓯᕗᓪᓕᖅᐹᖅ, ᖃᐅᔨᒪᔭᕆᐊᖃᖅᑐᑦ 
ᐱᓕᕆᐊᑦ ᑕᐃᒪᐅᖕᒪᑦ.

ᐱᔾᔪᔾᔭᐅᓇᔭᖅᑐᑦ ᖃᐅᔨᒪᑎᓪᓗᒋᑦ ᐱᓕᕆᐊᕐᓂᑦ ᑕᐅᔭᐅᔪᖅ 
ᓂᐅᕕᐊᒃᓴᓕᐅᕐᓂᖅ. 

ᑭᓇᑐᐃᓐᓇᖅ ᑐᓴᓚᐅᖅᓯᒪᙱᑉᐸᑦ ᐱᓕᕆᐊᕐᓂᑦ, ᖃᓄᐃᓐᓂᖃᔾᔮᙱᑦᑐᖅ. 
ᕿᓂᖅᑐᖃᔾᔮᙱᑦᑐᖅ ᐱᓕᕆᐊᕐᓂᑦ ᖃᐅᔨᒪᙱᒻᒪᑕ ᑕᐃᒪᐅᖕᒪᑦ. ᐃᕝᕕᑦ 
ᖃᐅᔨᔭᐅᑎᑦᑕᕆᐊᖃᖅᑕᐃᑦ. ᐳᓚᕋᑦᑐᑦ ᓄᓇᓕᖕᓄᑦ ᑐᓴᕆᐊᖃᖅᑐᑦ ᐱᓕᕆᐊᕐᓂᑦ, ᑕᑯᓗᒍ 
ᑭᓱᒥᒃ ᐱᔾᔪᑎᖃᕐᒪᖔᑦ, ᐊᒻᒪᓗ ᖁᕕᐊᒋᔾᔪᑎᒋᓗᒍ. ᑕᐃᒪᓐᓇ ᑭᓯᐊᓂ ᓂᐅᕕᕈᒪᓗᑎᒃ 
ᐃᓱᒪᓕᓵᕐᓂᐊᖅᑐᑦ.

ᓂᐅᕕᐊᒃᓴᓕᐅᕐᓂᖅ ᐱᔾᔪᑎᖃᖅᑐᖅ ᖃᐅᔨᑎᑦᑎᓂᖅ ᐃᓄᖕᓂᒃ ᐱᕕᖃᕐᓂᕐᒥᒃ 
ᑕᐃᒪᐅᔪᖃᕐᒪᑦ. ᓴᖅᑭᑦᑎᖃᑦᑕᖅᑐᖅ ᐅᔾᔨᕈᓱᖕᓂᕐᒥᒃ ᐊᒻᒪᓗ ᐱᔪᒪᓂᖃᕐᓂᕐᒥᒃ 
ᐱᓕᕆᐊᕐᓂᑦ. ᓂᐅᕕᐊᒃᓴᐃᑦ, ᐅᐊᑦᑎᐊᕈᒃᑲᓐᓂᖅ ᐱᓕᕆᐊᕆᓂᐊᖅᑕᕗᑦ, ᐱᔪᒪᓂᖃᕐᓃᑦ 
ᐊᑭᓖᑎᑦᑎᓂᕐᒧᑦ ᐱᓂᐊᕐᓂᙳᖅᑎᖦᖢᒋᑦ.

ᑭᓇᐅᕙᑭᐊᖅ ᓂᐅᕕᕈᒪᔪᖅ?
ᐃᓱᒪᔪᒃᓴᐅᔪᑎᑦ, “ᖃᓄᖅ ᖃᐅᔨᑎᓐᓂᐊᖅᐸᒃᑲ ᑭᒃᑯᑐᐃᓐᓇᐃᑦ ᐃᓱᒪᒋᔭᕐᓂᑦ” 
ᐊᒻᒪᓗ “ᑭᒃᑯᑦ ᑕᕝᕗᖓ ᖃᐃᓂᐊᖅᐸᑦ? ᑎᖕᒥᓲᒃᑰᕈᑏᑦ ᐊᑭᑐᔪᒻᒪᕆᐊᓗᐃᑦ 
ᐳᓚᕋᖅᑎᓄᑦ”. ᑕᒪᒃᑯᐊ ᐱᒻᒪᕆᐅᔪᑦ ᐃᓱᒫᓘᑏᑦ, ᑕᐃᒪᓐᓇᒧᑦ ᐃᒻᒪᖄ ᓇᖕᒥᓂᕆᔭᐃᑦ 
ᑕᐅᑐᒐᖃᖅᑲᐅᑕᐅᔭᕆᐊᖃᖅᑐᖅ ᓄᓇᓕᖕᒦᕌᓂᒃᑐᓂᒃ ᓇᖕᒥᓂᕆᔭᒧᑦ ᑎᑭᓯᒪᔪᑦ 
ᐅᕝᕙᓘᓐᓃᑦ ᐱᓕᕆᔭᖅᑐᖅᑐᑦ ᒐᕙᒪᒃᑯᓐᓄᑦ. ᐊᒥᓲᔪᑦ ᐱᔾᔪᔾᔭᐅᔪᒪᑐᐃᓐᓇᕆᐊᖃᖅᑐᑦ 
ᑎᑭᖃᑦᑕᖅᑐᑦ ᖃᐅᑕᒫᑦ ᓇᖕᒥᓂᖅ ᐊᑭᓖᖃᑦᑕᙱᑦᑐᑦ ᑎᖕᒥᓲᒃᑰᕈᑎᖏᓐᓂᑦ, ᑭᓯᐊᓂ 
ᓄᓇᓕᖕᒦᖃᑦᑕᖅᑐᑦ ᓄᓇᓕᖕᓂᑦ.

ᓂᐅᕕᐊᒃᓴᓕᐅᕐᓂᖅ

ᐱᔾᔪᑎᖃᖅᑐᖅ ᖃᐅᔨᑎᑦᑎᓂᖅ ᐃᓄᖕᓂᒃ 

ᐱᕕᖃᕐᓂᕐᒥᒃ ᑕᐃᒪᐅᔪᖃᕐᒪᑦ. 

ᓴᖅᑭᑦᑎᖃᑦᑕᖅᑐᖅ ᐅᔾᔨᕈᓱᖕᓂᕐᒥᒃ 

ᐊᒻᒪᓗ ᐱᔪᒪᓂᖃᕐᓂᕐᒥᒃ ᐱᓕᕆᐊᕐᓂᑦ.

85% ᐱᓕᕆᐊᒧᑦ ᐃᖏᕐᕋᔭᒃᑐᑦ 

ᑲᑎᑎᕆᕙᒃᐳᑦ ᕿᑲᕐᓂᕐᒧᑦ 

ᐊᒻᒪᓗ ᐱᓕᕆᐊᓕᕆᓂᕐᒧᑦ 

ᐊᐅᓪᓚᕐᓂᐅᔪᓂ.

ᑕᕝᕙ ᐅᓇ ᐱᔪᒥᓇᖅᑐᖅ ᐱᓂᑯ: ᖃᐅᔨᓴᐃᓂᕐᒥᑦ ᓇᖕᒥᓂᕆᔭᖅ ᐃᖏᕐᕋᔭᖕᓂᕐᒧᑦ 
ᐅᖃᓕᒫᒐᖅ, ᐃᖏᕐᕋᔭᒃᑏᑦ ᐊᐱᕆᔭᐅᓚᐅᖅᑐᑦ: “ᐃᓚᐅᑎᑦᑎᖃᑦᑕᖅᐱᐅᒃ ᕿᑲᕐᓂᕐᒧᑦ 
ᐃᖏᕐᕋᔭᖕᓂᖅ ᓇᖕᒥᓂᕆᔭᒋᔭᕐᓄᑦ ᐃᖏᕐᕋᔭᖕᓂᕆᔭᕐᓄᑦ?” ᐅᐱᓐᓇᖅᑐᖅ, 85%-ᖑᔪᑦ 
ᐊᐱᕆᔭᐅᔪᓂᑦ “ᐄ”-ᓚᓚᐅᖅᑐᑦ. 

ᐳᓚᕋᖅᑐᓄᑦ ᓇᖕᒥᓂᕆᔭᒧᑦ, ᒐᕙᒪᒃᑯᓐᓄᑦ, ᓴᓇᔭᖅᑐᖅᑐᑦ, ᐋᓐᓂᐊᕐᕕᓕᐊᖅᑐᑦ, 
ᐃᓕᓐᓂᐊᕆᐊᖅᑐᑦ, ᐊᒻᒪᓗ ᐊᒥᓱᑲᓪᓚᐃᑦ ᐊᓯᖏᓐᓄᑦ ᐃᓱᒪᒋᓚᐅᕐᓚᕗᑦ. ᑕᒪᒃᑯᐊ ᐃᓄᐃᑦ 
ᓂᐅᕕᖅᑎᒋᔭᑎᑦ ᐊᒻᒪᓗ ᐋᖅᑭᒃᓯᔪᓐᓇᖅᑐᖅ ᐱᔾᔪᑎᓕᕐᓗᒋᑦ ᐳᓚᕋᖅᑐᓕᕆᓂᕐᒧᑦ 
ᐱᓕᕆᐊᕐᓄᑦ.

ᓄᓇᓕᖕᓃᕌᓂᒃᑐᑦ, ᐊᒻᒪᓗ ᐊᒥᓱᑦ ᐃᓕᑦᑎᔪᒪᑦᑎᐊᖅᑐᑦ ᑭᓱᑦ ᐊᕙᑎᖏᓐᓃᒻᒪᖔᑕ. 
ᖁᕕᐊᓱᒐᔭᖅᑐᑦ ᓇᒧᙵᐅᔾᔭᐅᒍᑎᒃ, ᐃᓕᑦᑎᓗᑎᒃ ᐅᖃᐅᓯᕐᓂᑦ, ᓄᓇᓕᐅᑉ ᓂᕿᖏᓐᓂᒃ 
ᐆᒃᑐᕐᓗᑎᒃ, ᐊᒻᒪᓗ ᐃᒻᒪᖄ ᐆᒃᑐᕐᓗᒍ ᐱᓕᕆᐊᕆᔭᐃᑦ.

ᑭᓱᑐᐃᓐᓇᐃᑦ ᖃᐅᔨᒪᔭᐅᔭᕆᐊᖃᖅᑐᑦ 
ᓂᐅᕕᐊᒃᓴᓕᐅᕐᓂᕐᒥᑦ
ᐱᓕᕆᐊᓗᒃᑖᑦ ᑕᑯᔭᐅᔭᕆᐊᖃᖅᑐᑦ ᐊᒥᓱᓂᒃ ᐊᔾᔨᒌᙱᑦᑐᓂᑦ ᐃᓂᐅᔪᓂᑦ. ᐳᓚᕋᖅᑏᑦ 
ᓂᐅᕕᕈᒪᓕᑐᐃᓐᓇᕆᐊᖃᖅᑐᑦ ᖃᖓᒃᑯᑐᐃᓐᓇᖅ. ᓂᐅᕕᕈᒪᑐᐃᓐᓇᕆᐊᖃᖅᑕᖓᑦ 
ᐱᓕᕆᐊᑦ ᓄᓇᓕᖕᒧᐊᕐᓂᐊᓵᖅᑎᓪᓗᒋᑦ. ᐅᕝᕙᓘᓐᓃᑦ, ᓂᐅᕕᕈᒪᓕᕋᔭᖅᑕᒃᓴᕆᔭᖓᑦ 
ᑎᑭᐊᓂᒃᑯᑎᒃ ᓄᓇᓕᖕᒧᑦ. 

ᓄᓇᓕᕋᓛᓂᑦ, ᑮᓇᐅᔭᖅᑕᖃᓗᐊᖃᑦᑕᙱᑦᑐᖅ ᓂᐅᕕᕐᓂᕐᒧᑦ ᐊᖏᔪᒥᒃ 
ᓂᐅᕕᐊᒃᓴᓕᕆᔪᓂᒃ, ᕿᓂᕆᐊᖃᖅᑐᑎᑦ ᖃᓄᖅ ᑭᒃᑯᓗᒃᑖᑦ ᐳᓚᕋᑦᑐᑦ ᐱᓕᕆᐊᕐᓂᑦ 
ᖃᐅᔨᑎᑦᑐᓐᓇᕐᒪᖔᖅᐱᑦ. ᐆᒃᑑᑎᒋᓗᒍ, ᒥᑭᑦᑐᒥᒃ ᓴᓂᕋᕐᒧᐊᖅᑐᒃᓴᒥᒃ ᓴᓇᓯᒪᔪᒥᒃ 
ᒥᕝᕕᖕᒧᐊᖅᓯᓗᑎᑦ, ᓄᓇᓕᖕᒥᑦ ᐃᓯᖅᑕᕐᕕᖕᒧᑦ, ᑐᔪᕐᒥᕕᖕᒧᑦ, ᓇᒧᑐᐃᓐᓇᕐᓗ ᐃᓱᒪᒋᔭᕐᓄᑦ 
ᐳᓚᕋᖅᓯᒪᔪᕐᓄᑦ ᑕᑯᔭᐅᓂᐊᖅᑐᒥᒃ.

ᖃᐅᔨᔭᕆᐊᖃᖅᑐᑎᑦ ᐃᓂᐅᔪᓗᒃᑖᓂᒃ ᐃᓚᔪᓐᓇᖅᑕᕐᓄᑦ ᐱᓕᕆᐊᕐᓄᑦ ᑎᑎᕋᕐᓗᒋᑦ 
ᓄᓇᓕᖕᒥᑦ ᖃᓄᐃᓕᐅᕐᓂᐅᔪᑦ. ᐱᒋᐊᕐᓗᓂ ᓄᓇᓕᖕᒥᑦ ᐱᕙᓪᓕᐊᔪᓕᕆᔨᒥᑦ, ᓄᓇᓕᖕᒥᑦ 
ᑲᑐᔾᔨᖃᑎᒌᓂᑦ, ᐳᓛᖅᑖᕐᕕᓕᕆᔨᓂᑦ, ᐊᒻᒪᓗ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᓐᓂᑦ. 
ᑖᒃᑯᐊᓗᒃᑖᑦ ᖃᕋᓴᐅᔭᒃᑯᑦ ᑐᑭᓯᒋᐊᖅᑕᕐᕕᖃᖅᑐᒃᓴᐅᔪᑦ ᑎᑎᕋᖅᓯᒪᔪᖃᕐᓗᑎᒃ 
ᖃᓄᐃᓕᐅᕐᓂᐅᔪᓂᒃ, ᐱᓕᕆᐊᑦᑕᐅᖅ ᑎᑎᕋᖅᓯᒪᖃᑕᐅᔭᕆᐊᖃᖅᑐᖅ ᑕᐃᑲᓂ.

ᐃᓂᐅᔪᓪᓕ ᐳᓚᕋᖅᑐᐃᑦ ᐃᓂᒋᖃᑦᑕᖅᑕᖏᑦ ᓄᓇᓕᖕᓂᑦ? ᑐᓴᒐᒃᓴᖃᕐᕕᖃᖅᐸᑦ 
ᓂᐅᕕᖅᑎᓂᑦ ᐃᓕᕝᕕᒋᔪᓐᓇᖅᑕᖕᓂᑦ? ᖃᐅᔨᒃᑲᐅᑎᒥᒃ ᐊᔾᔨᖃᕐᓗᒍ ᐃᓕᓯᔪᓐᓇᖅᐱᑦ 
ᓄᓇᓕᖕᓄᑦ ᕙᐃᔅᐳᒃᒧᑦ ᒪᒃᐱᖅᑐᒐᕆᔭᐅᔪᒧᑦ?

ᐃᓚᐅᖃᑕᐅᑎᑦᑐᓐᓇᖅᐱᒋᑦ ᐱᖃᓐᓇᕆᔭᑎᑦ ᐊᓯᖏᓪᓗ ᓄᓇᓕᖕᒥᒃ ᐃᑲᔪᕐᓗᑎᒃ 
ᐃᓱᒪᒋᔭᐃᑦ ᐱᐊᓂᒃᑎᑦᑐᓐᓇᕐᓗᒍ. ᐃᒻᒪᖄ, ᐊᑭᓕᕐᓗᒋᑦ ᐃᓄᐃᑦ ᓄᓇᓕᖕᒥᑦ 
ᐊᑭᓕᐅᑎᒥᒃ ᐃᓕᖕᓄᐊᖅᑎᑦᑎᓂᕐᒧᑦ ᐱᔾᔪᔾᔭᐅᔪᒪᔪᓂᒃ. ᐃᑲᔪᕈᓐᓇᖅᑕᑎ ᐊᓯᑎᑦ 
ᓄᓇᓕᖕᒥᑦ ᐃᑲᔪᖅᑕᐅᓂᖏᓐᓄᑦ ᐱᓕᕆᐊᕐᓂᑦ, ᐊᒻᒪᓗ ᐃᑲᔪᖅᐸᓪᓕᐊᓗᒋᑦ ᑭᒃᑯᓕᒫᑦ 
ᐅᔾᔨᕈᓱᖕᓂᕐᒥᒃ ᐳᓚᕋᖅᑐᓕᕆᓂᕐᒥᒃ ᓄᓇᓕᓗᒃᑖᒧᑦ ᐆᒃᑐᖅᓯᓂᐅᖕᒪᑦ, ᐊᒻᒪᓗ ᑕᒪᕐᒥᒃ 
ᐃᑲᔪᖅᑕᐅᓂᖃᕈᓐᓇᕐᒪᑕ.

ᐃᑲᔪᖅᑐᕐᓗᒋᑦ ᓄᓇᓕᖕᒥᐅᑕᐃᑦ ᐱᓕᕆᖃᑎᒌᖁᓗᒋᑦ ᐊᑑᑎᓕᒻᒪᕆᐊᓘᔪᓐᓇᖅᑐᖅ. 

ᑐᔪᕐᒥᕕᖕᒦᑐᑦ, ᓂᕆᕝᕕᖕᒥᑦ, ᑎᖕᒥᓲᖃᕐᕕᖕᒥᑦ ᓇᓂᑐᐃᓐᓇᕐᓘᓐᓃᑦ ᐃᑲᔪᖅᑐᐃᒃᐸᑦ 
ᐳᓚᕋᖅᓯᒪᔪᒥᒃ ᐊᑐᖁᓗᒍ ᐱᓕᕆᐊᕐᓂᑦ, ᐊᒻᒪᓗ ᐊᑭᓖᓗᒋᑦ ᒥᑭᑦᑐᒥᒃ ᐊᑭᓕᐅᑎᒥᒃ 
($5 - $10) ᐃᓄᖕᒧᑦ ᐊᑐᓂ ᐃᓕᖕᓄᙵᐅᔪᓄᑦ, ᐅᐱᓐᓇᔭᖅᑐᒃᓴᐅᔪᑎᑦ ᖃᔅᓯᒃᑲᓐᓂᕐᓂᒃ 
ᐱᔾᔪᔾᔭᐅᔪᒪᔪᓂᒃ ᐱᒍᕕᑦ. ᖃᐅᔨᓴᕐᓗᒋᑦ ᐊᔪᕐᓇᙱᑦᑐᖅ, ᐊᒻᒪᓗ ᐃᓚᐅᑎᓪᓗᒋᑦ 
ᑭᒃᑯᓗᒫᑦ ᐱᕙᓪᓕᐊᓂᕐᒥᑦ ᐃᑲᔪᕐᓂᐊᖅᑐᖅ ᓄᓇᓕᖕᓂᑦ ᐱᕈᖅᐸᓪᓕᐊᓂᕐᒧᑦ 
ᐳᓚᕋᖅᑐᓕᕆᓂᖅᑕᖃᕐᓂᕐᒥᒃ.

ᐱᓕᕆᖃᑎᖃᕈᕕᑦ ᓄᓇᓕᖕᒥᑦ ᑐᔪᕐᒥᕕᖕᒥᑦ, ᐃᑲᔪᕈᓐᓇᕐᒥᔪᑦ ᓂᐅᕕᐊᒃᓴᕆᔭᖕᓂᑦ ᐊᒻᒪᓗ 
ᐃᓂᓕᐅᕆᔪᓐᓇᖅᑐᒃᓴᐅᔪᓪᓘᓐᓃᑦ ᐃᓕᖕᓂᒃ ᐱᔾᔪᔾᔨᓗᑎᒃ. ᐊᑎᓕᐅᕆᔾᔪᑎᒥᒃ ᑐᔪᕐᒥᕕᖕᒥᑦ, 
ᐊᔪᕐᓇᙱᑦᑐᑦ ᐳᓚᕋᖅᑎᓄᑦ ᐃᓂᓕᐅᕆᓂᕐᒧᑦ ᐱᓕᕆᐊᕐᓄᑦ ᐊᒻᒪᓗ ᐃᓕᖕᓄᑦ 
ᐊᔪᕐᓇᙱᑦᑑᓗᓂ ᐊᐅᓚᑦᑎᓂᖅ ᑎᑎᖃᕐᒥᑦ. ᖃᐅᔨᒋᐊᕐᕕᒋᖃᑦᑕᕆᐊᖃᖅᑕᐃᑦ ᑐᔪᕐᒥᕕᒃ 
ᑕᐃᑯᙵᕐᓗᑎᓪᓗ ᑭᖑᕙᙱᓪᓗᑎᑦ.

ᓂᐅᕕᐊᒃᓴᓕᐅᕐᓂᖅ ᖃᕋᓴᐅᔭᒃᑯᑦ
ᐊᒥᓱᓂᒃ ᐱᔾᔪᑎᑕᖃᖅᑐᖅ ᖃᕋᓴᐅᔭᓕᕆᓂᕐᒧᑦ, ᐊᒻᒪᓗ ᐱᐅᔪᒥᒃ ᑕᑯᔭᒃᓴᖅ ᐅᕝᕙᓘᓐᓃᑦ 
ᕙᐃᔅᐳᒃ ᐱᒻᒪᕈᐅᔪᖅ. ᖃᐅᔨᒪᒋᑦ, ᖃᕋᓴᐅᔭᕐᒥᑦ ᑕᑯᔭᒃᓴᖅ ᐅᓪᓗᒥᒨᓕᖅᑐᖅᓯᒪᔭᕆᐊᖃᖅᑐᖅ. 
ᑭᓯᐊᓂ ᑭᓇᑐᐃᓐᓇᖅ ᕿᓂᖅᑐᖅ ᐃᓕᖕᓂᑦ, ᓇᓂᓯᙱᑐᐃᓐᓇᕆᐊᖃᖅᑐᖅ. 
ᐱᓕᕆᖃᑎᖃᕈᓐᓇᖅᑐᑎᑦ ᑲᒻᐸᓂᓂᒃ (ᑕᐃᔭᐅᔪᖅ ᕿᓂᕈᑎ ᐱᐅᓯᒋᐊᖅᓯᒪᔪᖅ 
ᐅᖃᖃᑎᖃᕐᕕᐅᔩᑦ) ᖃᕋᓴᐅᔭᒃᑯᑦ ᑐᑭᓯᐊᖅᑕᕐᕖᑦ ᑕᑯᒃᓴᐅᓂᖅᓴᐅᓗᓂ ᐃᓄᐃᑦ 
ᕿᓂᕌᖓᑕ, ᑭᓯᐊᓂ ᑕᒪᓐᓇ ᐊᑭᑐᔪᒻᒪᕆᐅᔪᓐᓇᖅᑐᖅ.

ᖃᕋᓴᐅᔭᒃᑯᑦ ᑐᑭᓯᒋᐊᖅᑕᕐᕕᖃᕐᓗᓂ ᐅᕝᕙᓘᓐᓃᑦ ᕙᐃᔅᐳᒃᑯᑦ ᐊᑑᑎᓕᒻᒪᕆᐅᔪᓐᓇᖅᑐᖅ 
ᐊᑐᕐᓗᒍ, ᑭᓯᐊᓂ ᑕᕝᕙᑑᖏᑦᑐᖅ. ᐊᑕᐅᓯᕐᒥᑦ ᐅᖃᓕᒫᒐᖃᕈᕕᑦ ᐅᖃᓕᒫᒐᖃᕐᕕᖕᒥᑦ. 
ᖃᓄᖅ ᐃᓄᖕᓄᑦ ᓇᓂᔭᐅᓂᐊᖅᐸ? ᑕᐃᑲᓃᑐᐃᓐᓇᕐᓗᓂ ᓈᒻᒪᙱᑦᑐᖅ. 
ᖃᓄᐃᓕᐅᕈᑎᖃᕈᓐᓇᖅᐱᑦ ᐱᓕᕆᐊᑦ ᑕᑯᒃᓴᕈᖅᑎᒃᑲᓐᓂᕐᓂᐊᕐᓗᒍ?

ᐳᓚᕋᖅᑎ ᕿᓂᖅᐸᑦ ᖃᕋᓴᐅᔭᒃᑯᑦ ᐊᒻᒪᓗ ᓇᓂᓗᒍ ᐱᓕᕆᐊᑦ, ᖃᐅᔨᒋᐊᕐᕕᒋᓂᐊᖅᑖᑎᑦ. 
ᖃᕋᓴᐅᔭᒃᑯᑦ ᑐᕌᕈᑎᖃᖅᐱᑦ ᑎᑎᖅᑲᓄᑦ? ᑎᑎᕋᖅᓯᒪᔪᒥᒃ ᐅᖃᓘᑎᖃᖅᐱᑦ? ᑭᐅᔪᓐᓇᖅᐱᑦ 
ᖃᓪᓗᓈᑎᑐᑦ? ᐊᖏᖅᓯᒪᓂᐊᖅᐱᑦ ᐊᐅᓪᓛᖅᑦᑎᑎᓐᓂᐊᖅᐱᐅᒃ ᓇᒧᙵᐊᔾᔨᓂᖅ ᖃᐃᒃᐸᑕ? 
ᖃᓄᖅ ᐸᐸᑦᑎᓂᐊᖅᐱᑦ ᑎᑎᖅᑲᓂᒃ ᐃᓂᓕᐅᕆᓂᕐᒧᑦ?

ᐳᓚᕋᖅᑎᓗᒃᑖᖅ 

ᐱᔾᔪᑎᔭᐅᔪᒪᑐᐃᓐᓇᕆᐊᖃᖅᑐᖅ 

ᐊᒻᒪᓗ ᑭᒃᑯᓗᒫᑦ ᓄᓇᓕᖕᓂᑦ 

ᐃᑲᔪᕈᓐᓇᖅᑐᑦ ᓂᐅᕕᖅᑕᐅᑎᑦᑎᓂᕐᒧᑦ 

ᐱᓕᕆᐊᕐᓂᑦ.

ᑎᑎᕋᕐᓗᒋᑦ ᐃᓂᐅᔪᓗᒃᑖᑦ ᓂᐅᕕᐊᒃᓴᕆᔭᐃᑦ ᑕᑯᒃᓴᕈᖅᑎᑦᑐᓐᓇᖅᑕᕐᓄᑦ.

ᓇᓕᐊᑦ ᓄᓇᓕᖕᒥᑦ ᑲᑐᔾᔨᖃᑎᒌᑦ ᓴᖅᑭᑦᑎᓂᐊᖅᐸᑦ ᑐᓴᒐᒃᓴᕆᔭᕐᓂᑦ ᐅᕝᕙᓘᓐᓃᑦ ᐃᓕᖕᓄᐊᖁᔨᓗᓂ 
ᐱᔾᔪᔾᔭᐅᔪᒪᓇᔭᖅᑐᓂᒃ?

ᓇᓕᐊᑦ ᓄᓇᓕᖕᒥᑦ ᓇᖕᒥᓂᕆᔭᐅᔪᑦ ᓴᖅᑭᑦᑎᓂᐊᖅᐸᑦ ᑐᓴᒐᒃᓴᕆᔭᕐᓂᑦ ᐅᕝᕙᓘᓐᓃᑦ 
ᐃᓕᖕᓄᐊᖁᔨᓗᓂ ᐱᔾᔪᔾᔭᐅᔪᒪᓇᔭᖅᑐᓂᒃ?

ᖃᓄᖅ ᓄᓇᓕᖕᒥᑦ ᐱᕙᓪᓕᐊᔪᓕᕆᔨ ᐊᒻᒪᓗ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐃᑲᔪᕈᓐᓇᖅᐸᑦ 
ᑐᓴᖅᑎᑦᑎᓂᕐᒧᑦ ᐱᖁᑎᖕᓂᑦ?

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 6.1

ᖃᕋᓴᐅᔭᒃᑯᑦ ᑐᑭᓯᒋᐊᖅᑕᕐᕕᖕᒥᒃ ᐊᑐᕐᓂᐊᕋᓱᒋᒍᕕᑦ ᓂᐅᕕᐊᒃᓴᐅᑎᖃᕐᓂᕐᒧᑦ ᐱᓕᕆᐊᑦ, ᑎᑎᕋᕐᓗᒋᑦ 
ᐃᓚᖏᑦ ᐃᓱᒪᒋᔭᑎᑦ ᐅᑯᓄᖓ ᐊᐱᖅᑯᑕᐅᔪᓄᑦ:

ᐊᑐᕈᓐᓇᑦᑎᐊᖅᑐᒥᒃ ᓱᒃᑲᔪᒥᒃ ᖃᕋᓴᐅᔭᒃᑰᕈᑎᖃᖅᐱᑦ ᐱᓕᕆᐊᕆᓂᐊᕐᓗᒍ ᖃᕋᓴᐅᔭᒃᑯᑦ 
ᑐᑭᓯᒋᐊᖅᑕᕐᕕᑦ ᑭᐅᓗᒋᓪᓗ ᐱᔾᔪᔾᔭᐅᔪᒪᔪᑦ ᐊᐱᖅᑯᑎᖏᑦ? 

ᑭᓱᑦ ᐅᖃᐅᓯᒃᓴᐃᑦ ᖃᕋᓴᐅᔭᒃᑯᑦ ᑐᑭᓯᒋᐊᖅᑕᕐᕕᖕᒦᑦᑕᕆᐊᖃᖅᐸᑦ? 

ᑭᐊ ᐋᖅᑭᒃᓱᕐᓂᐊᖅᐸᖓ ᖃᕋᓴᐅᔭᒃᑯᑦ ᑐᑭᓯᒋᐊᖅᑕᕐᕕᒃ ᐊᒻᒪᓗ ᐱᓕᕆᐊᕆᓗᓂᐅᒃ? 

ᖃᓄᖅ ᐊᑭᖃᕐᓂᐊᖅᐸᑦ ᐋᖅᑭᒃᑕᐅᓗᓂ ᐱᓕᕆᐊᕆᓗᒍᓗ?

ᖃᓄᖅ ᐃᓄᖕᓄᑦ ᓇᓂᔭᐅᔪᓐᓇᖅᑎᓐᓂᐊᖅᐱᐅᒃ? ᓇᓕᖏᑦ ᐊᒃᑐᐊᓂᐊᖅᐸᑦ ᖃᕋᓴᐅᔭᕐᒧᑦ 
ᑐᑭᓯᒋᐊᖅᑕᕐᕕᖕᓄᑦ?

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 6.2

 ᑕᒪᔾᔭ ᐃᓚᖏᑦ ᐊᐱᖅᑯᑎᒋᔭᕆᐊᖃᖅᑕᑎᑦ ᐃᓕᖕᓄᑦ ᓂᐅᕕᐊᒃᓴᓕᐅᕐᓂᐅᑉ ᒥᒃᓵᓄᑦ:

ᖃᕋᓴᐅᔭᒃᑯᑦ ᑎᑎᖃᓄᑦ ᑐᕌᕈᑎᖃᖅᐱᑦ? ᐅᖃᓘᑎᒧᑦ ᓈᓴᐅᑎᑕᖃᖅᐸᑦ ᓂᐱᓕᐅᕈᓐᓇᖅᑐᒥᒃ?

ᓱᒃᑲᒧᒥᒃ ᐊᑐᕈᓐᓇᖅᑐᒥᒃ ᖃᕋᓴᐅᔭᒃᑰᕈᑎᖃᖅᐱᑦ?

ᐊᐅᓪᓚᖅᓯᒪᒐᔪᒃᑯᕕᑦ, ᑭᐊ ᑭᐅᖃᑦᑕᕐᓂᐊᖅᐸᖏᑦ ᐊᐱᖅᑯᑕᐅᔪᑦ?

ᐱᔾᔪᔾᔭᐅᔪᒪᔪᑦ ᐊᐱᖅᑯᑎᖏᑦ ᑭᐅᔭᐅᖃᑦᑕᕐᓂᐊᖅᐸᑦ ᖃᓪᓗᓈᑎᑐᑦ?

ᖃᓄᐃᑦᑐᒥᒃ ᑎᑎᖅᑲᓂᒃ ᐸᐸᑦᑎᓂᕐᒧᑦ ᐋᖅᑭᐅᒪᔪᒥᒃ ᐊᑐᕐᓂᐊᖅᐱᑦ?

ᐊᓯᖏᑦ ᓂᐅᕕᐊᒃᓴᓕᐅᕐᓂᕐᒧᑦ ᐱᕕᖃᕐᓃᑦ
ᐊᓯᐊᒍᑦᑕᐅᖅ ‘ᓇᓂᔭᐅᔪᓐᓇᖅᑐᑎᑦ’ ᐃᓚᐅᓗᑎᑦ ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ 
ᐅᖃᐅᓯᕆᖅᑲᐅᔭᑦᑎᓐᓂᑦ ᓈᓴᐅᑎᖃᕐᕕᖓ 4-ᒥᑦ. ᖃᐅᔨᓗᑎᑦ ᑭᓇᐅᖕᒪᖔᑦ 
ᑐᕌᖓᔪᓕᕆᔩᑦ ᓄᓇᓕᖕᓂᑦ ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂᑦ, ᐊᐱᕆᓗᒋᓪᓗ 
ᐃᓕᔭᐅᖃᑕᐅᔪᒪᓗᒍ ᐱᓕᕆᐊᑦ. ᐊᒻᒪᓗ, ᖃᐅᔨᓗᑎᑦ ᑭᒃᑰᖕᒪᖔᑕ ᑲᑎᑎᕆᔩᑦ ᓄᓇᓕᖕᓂᑦ 
ᐅᕝᕙᓘᓐᓃᑦ ᐊᕕᒃᑐᖅᓯᒪᔪᓂᑦ, ᐊᐱᕆᓗᒋᓪᓗ ᐃᓕᔭᐅᖃᑕᐅᔪᒪᓗᒍ ᐱᓕᕆᐊᑦ.

ᑖᒃᑯᐊ ᐊᑐᓂ ᐊᑭᓕᖅᑕᐅᔭᕆᐊᖃᕐᓂᐊᖅᑐᑦ, ᑭᓯᐊᓂ ᐊᑭᓕᕐᓗᒋᑦ ᐃᓕᖕᓄᑦ 
ᑐᓂᓯᒃᐸᑕ ᓂᐅᕕᖅᑐᒥᒃ. ᖃᐅᔨᒪᒐᕕᑦ, ᐊᑭᓖᓂᐅᔪᖅ ᑕᐃᔭᐅᔪᖅ ᐊᑭᓕᐅᑎᒥᒃ ᐊᒻᒪᓗ 
ᐃᓕᔭᐅᖃᑕᐅᔭᕆᐊᖃᖅᑐᖅ ᐊᑭᓕᐅᕆᔭᕐᓂᑦ.

ᒥᑭᑦᑐᓄᑦ ᐊᐅᓚᑎᑦᑎᔨᓄᑦ ᑭᓯᐊᓂ, ᐱᐅᓛᖅ ᓇᓂᓯᓂᕐᒧᑦ ᓂᐅᕕᕐᓂᐊᖅᑐᓂᒃ ᕿᓂᕐᓗᓂ 
ᐳᓚᕋᑦᑐᓂᒃ ᓄᓇᓕᖕᓃᕌᓂᒃᑐᓂᒃ. ᑕᑯᔭᒃᓴᐅᑎᖃᕐᓗᑎᑦ ᓄᓇᓕᖕᓂᑦ ᖃᓄᐃᓕᐅᕐᓂᐅᔪᓂᒃ, 
ᐃᓄᐃᑦ ᑕᐃᑯᙵᐅᔪᑦ ᖃᐅᔨᓂᐊᕐᒪᑕ ᐱᓕᕆᐊᕐᓂᑦ. ᐅᖃᓕᒫᒐᕐᒥᒃ ᐋᖅᑭᒃᓱᐃᔪᓐᓇᖅᑐᑎᑦ 
ᓄᓇᓕᖕᒧᑦ ᑐᓴᒐᒃᓴᒥᑦ, ᑐᓂᓯᓗᑎᓪᓘᓐᓃᑦ ᐊᔾᔨᖁᑎᖕᓂᑦ ᖃᓄᐃᓕᐅᕐᓂᖃᖅᑎᓪᓗᑎᑦ 
ᓄᓇᓕᐅᑉ ᖃᕋᓴᐅᔭᒃᑯᑦ ᑐᑭᓯᒋᐊᖅᑕᕐᕕᖓᓄᑦ ᐅᕝᕙᓘᓐᓃᑦ ᐅᖃᓪᓚᒡᕕᖓᓄᑦ. 
ᑭᓯᐊᓂ, ᐱᔾᔪᔾᔨᔭᖅᐱᑦ ᐊᔾᔨᖓᓂᒃ ᐊᑐᕐᓂᐊᕈᕕᑦ, ᑎᑎᖅᑲᑎᒍᑦ ᐱᔾᔪᔾᔭᐅᔪᒥᑦ 
ᐊᖏᖅᑕᐅᓯᒪᔭᕆᐊᖃᖅᑐᑎᑦ. ᓄᓇᓕᖕᒥᑦ ᐅᖃᓪᓚᒡᕕᒃᑕᖃᖅᐸ ᑐᓴᒐᒃᓴᖃᕈᓐᓇᖅᑐᒥᒃ? 
ᑲᑎᙵᔪᑦ ᐳᓚᕋᖅᓯᒪᔪᑦ ᓄᓇᓕᖕᒦᑉᐸᑕ, ᑐᓂᓯᔪᓐᓇᖅᑐᑎᑦ ᐱᑖᒃᓴᖃᖅᑎᑦᑎᓗᑎᑦ 
ᓇᓕᐊᖕᓂᑐᐃᓐᓇᖅ ᐱᓕᕆᐊᕐᓂᑦ. ᐅᖃᓪᓚᖃᑎᖃᕐᓗᑎᑦ ᐊᒥᓱᓄᑦ ᐃᓱᒪᒋᑦᑎᐊᖅᑖᓗᖕᓂᑦ!

ᐋᖅᑭᒃᓱᐃᓂᖅ ᓇᓗᓇᐃᔭᐅᑎᓂᒃ
ᐃᓚᒋᔭᐅᓪᓗᓂ ᓂᐅᕕᐊᒃᓴᓕᐅᕐᓂᕐᒧᑦ, ᐱᔾᔪᔾᔭᐅᔪᒪᓇᔭᖅᑐᑦ ᖃᐅᔨᒪᔭᕆᐊᖃᖅᑐᑦ 
ᖃᓄᐃᓕᐅᕐᓂᕆᔭᕐᓂᑦ ᖃᖓᒃᑰᓂᐊᕐᒪᖔᑦ ᐊᒻᒪᓗ ᖃᓄᖅ ᐊᑭᖃᕐᒪᖔᑦ. ᑕᒪᓐᓇ 
ᑐᑭᓯᐅᒪᔾᔪᑎᑐᐃᓐᓇᐅᔫᒐᓗᐊᖅ, ᑭᓯᐊᓂ ᐱᒻᒪᕆᐅᔪᖅ. 

ᑕᒪᓐᓇ ᐅᖃᐅᔾᔨᔪᖅ ᐱᔾᔪᑎᔭᕐᓂᑦ ᑭᓱᓗᒃᑖᓂᒃ ᖃᐅᔨᒪᔭᕆᐊᖃᖅᑕᖏᓐᓂᑦ. 
ᐊᐅᓚᑎᑦᑎᔨᐅᓗᑎᑦ, ᑯᐊᐸᒃᑯᓐᓃᑦᑕᕆᐊᖃᖅᑐᑎᑦ 1:00-ᒧᐊᖅᑳᖅᑎᓐᓇᒍ, ᐳᓚᕋᖅᑎᓂᒃ 
ᓄᓇᓕᖕᒥᑦ ᑕᑯᑎᑦᑎᓗᑎᑦ. ᐃᓚᖏᓐᓂᑦ ᐅᓪᓗᓂᑦ ᐳᓚᕋᖅᑎᑕᖃᕐᓂᐊᖅᑐᖅ 
ᐃᓚᖏᓐᓂᓗ ᐱᑕᖃᙱᓪᓗᓂ, ᑭᓯᐊᓂ ᐱᔭᒃᓴᖃᖅᑐᑎᑦ ᐊᑐᐃᓐᓇᐅᑎᓪᓗᒍ ᓄᓇᓕᖕᒥᑦ 
ᑕᑯᑎᑦᑎᔪᓐᓇᕐᓃᑦ.

ᖃᐅᔨᒪᒋᑦ ᐅᖃᓘᑎᕋᓛᑦ ᐊᔪᕐᒪᑕ ᓄᓇᓕᕋᓛᓂᑦ ᐅᖓᓯᒃᑐᓂᑦ, ᐊᔪᕈᑎᖃᕈᓐᓇᖅᑐᑦ 
ᐱᔾᔪᔾᔭᐅᔪᒪᔪᑦ ᐃᓕᖕᓄᑦ ᐅᖃᓗᒍᒪᒐᓗᐊᕐᓗᑎᒃ. ᐃᓱᒪᒃᓴᖅᓯᐅᕐᓗᑎᑦ 
ᐊᔪᕐᓇᙱᓐᓂᖅᓴᐅᑎᓐᓂᕐᒧᑦ ᑕᒪᓐᓇ.

ᐄ, ᐊᖏᓂᖅᓴᒥᒃ ᐊᐅᓪᓚᕈᔾᔨᓂᖃᕈᕕᑦ, ᓲᕐᓗ ᐃᑲᕐᕋᓄᑦ ᑎᓴᒪᓄᑦ ᐅᒥᐊᒃᑯᑦ ᐅᕝᕙᓘᓐᓃᑦ 
ᓯᓈᓄᙵᐅᔾᔨᓗᑎᑦ ᐅᐱᕐᖔᒃᑯᑦ, ᖃᐅᔨᒪᔭᕆᐊᖃᕐᓂᐊᖅᑐᑎᑦ ᐅᓪᓗᖅ ᐊᑕᐅᓯᕐᓘᓐᓃᑦ 
ᓯᕗᓂᐊᒍᑦ ᖃᔅᓯᑦ ᐃᓚᐅᓂᐊᕐᒪᖔᑕ. ᑕᐃᒪᓐᓇᐃᑦᑐᒥᑦ, ᑐᑭᓯᐅᒪᔾᔪᑎᒃᑲᓐᓂᐊᕐᔪᐃᑦ 
ᐱᔭᐅᔭᕆᐊᖃᖅᑐᑦ.

ᐆᒃᑑᑎᒋᓗᒍ, 
ᓴᓂᕋᕐᒧᐊᖅᑐᒃᓴᐃᑦ 
ᐅᖃᖅᓯᒪᑐᐃᓐᐨ 
ᓇᕆᐊᖃᖅᑐᖅ:

ᒪᕐᕉᖕᓄᑦ ᐃᑲᕐᕌᖕᓄᑦ ᐱᓱᔪᖕᓂᑦ

1ᐨᒧᐊᖅᐸᑦ ᓇᒡᒐᔾᔭᐅᒥᑦ ᐅᓪᓗᑐᐃᓐᓇᕐᒧᑦ

ᐱᒋᐊᕐᓗᓂ ᑯᐊᐸᒥᑦ

$40ᐨᖃᖅᑐᖅ

ᐃᓂᓕᐅᕆᐊᖃᙱᑦᑐᖅ

ᑐᑭᓯᒋᐊᑲᓐᓂᕈᒪᒍᕕᑦ: ᖃᐅᔨᒋᐊᕐᕕᒋᓗᒍ 

ᕼᐃᐅᕆᔭᑦ ᐅᕙᓂ ______

ᐃᓂᓕᐅᕆᓂᖅ ᑐᑭᖃᖅᑐᖅ ᐃᓂᖃᕆᐊᖃᖅᑐᑦ ᑎᑎᖅᑲᕆᔭᐃᑦ ᐃᓚᐅᔪᒪᔪᓄᑦ 
ᐱᓕᕆᐊᕆᔭᐅᓗᓂᓗ. ᑕᕝᕙ ᓂᐅᕕᖅᑕᐅᔫᕗᖅ. ᐱᔾᔪᔾᔭᐅᔪᒪᔪᑦ ᐊᑎᓕᐅᖅᐸᑕ 
ᐱᓕᕆᐊᕐᓄᑦ, ᐱᔪᒪᓂᐅᓚᐅᖅᑐᖅ ᐱᓕᕆᐊᕐᓄᑦ ᐱᓂᐊᕐᓂᐅᓕᖅᑐᖅ. ᑭᓯᐊᓂ, 
ᐊᓯᐅᔨᔪᓐᓇᖅᑕᐃᑦ ᓂᐅᕕᖅᑕᐅᔪᖅ ᐸᐸᑦᑎᑦᑎᐊᖏᒃᑯᕕᑦ ᑎᑎᖅᑲᐅᑎᓂᒃ ᐃᓂᓕᐅᕆᔪᓂᒃ.

ᐃᓕᖅᑯᓯᖓ ᓂᐅᕕᖅᑕᐅᔪᐃᑦ
ᐊᑕᐅᓯᕐᒥᑦ ᑎᑎᕋᖅᓯᒪᔪᓂᒃ ᐱᔾᔪᔾᔭᐅᔪᓗᒃᑖᑦ ᐊᑎᓕᐅᖅᓯᒪᔪᑦ ᐊᑎᖏᓐᓂᒃ ᐱᖃᕐᓗᑎᑦ 
ᐊᐅᓪᓚᕈᑎᓂᐊᖅᑕᕐᓄᑦ, ᐃᓚᐅᓗᑎᒃ ᖃᓄᖅ ᖃᐅᔨᒋᐊᕐᕕᐅᔪᓐᓇᕐᓂᖏᓐᓄᑦ ᑐᑭᓯᐅᒪᔾᔪᑏᑦ. 
ᑕᐃᒪᓐᓇᐃᑦᑐᖅ ᐅᖃᓗᒡᕕᒋᔭᕆᐊᖄᓪᓚᒃᑯᒃᑎᒃ ᑭᓱᑐᐃᓐᓇᒥᒃ ᐱᔾᔪᑎᖃᕐᓗᑎᑦ. 
ᐅᖃᓘᑎᖕᓃᒐᔪᙱᒃᑯᕕᑦ, ᐊᑐᐃᓐᓇᖅᑕᖃᕆᐊᖃᖅᑐᖅ ᐃᓚᐅᔪᒪᔪᓂᒃ ᑲᑎᖅᓱᐃᓂᐊᖅᑐᒥᒃ. 
ᑕᐃᒪᓐᓇᐃᖏᑉᐸᑦ ᐊᓯᐅᔨᓂᐊᖅᑕᑎᑦ ᐱᔾᔪᔾᔭᐅᔪᒪᔪᑦ. ᐸᐸᑦᑎᓂᖅ ᐱᔾᔪᔾᔭᐅᔪᒪᔪᑦ 
ᖃᐅᔨᒋᐊᕐᕕᐅᓂᖏᓐᓄᑦ ᑐᑭᓯᐅᒪᔾᔪᑎᖏᓐᓂᒃ ᐃᑲᔪᐃᓂᐊᕐᒥᔪᖅ ᓂᐅᕕᐊᒃᓴᓕᐅᕆᓂᕐᒥᒃ 
ᓯᕗᓂᒃᓴᒥᑦ ᑖᒃᑯᓄᖓ ᓄᑖᓂᒃ ᐱᓕᕆᐊᓂᒃ.

ᑎᑎᕋᖅᓯᒪᔪᖅ ᐱᔾᔪᔾᔭᐅᔪᒪᔪᓂᒃ ᐃᓂᓕᐅᖅᓯᒪᔪᑦ ᑕᐃᔭᐅᔪᖅ ᐱᒋᔭᐅᔪᑦ. ᐃᓕᖕᓂᒃ 
ᖃᐅᔨᑎᑦᑎᓂᐊᖅᑐᖅ ᖃᔅᓯᓂᒃ ᐃᓄᖕᓂᒃ ᐱᓂᐊᕐᒪᖔᖅᐲᑦ, ᐊᒻᒪᓗ ᑭᒃᑰᖕᒪᖔᑕ. ᐱᔪᒪᒍᕕᑦ, 
ᐸᐸᑦᑎᔪᓐᓇᕐᒥᔪᑎᑦ ᑎᑎᖅᑲᓂᒃ ᖃᓄᖅ ᐃᓕᖕᓂᒃ ᖃᐅᔨᓚᐅᕐᒪᖔᑕ. 

ᐃᓚᖏᑦᑎᒍᑦ ᐅᓪᓗᓂᑦ, ᐃᓂᓕᐅᖅᑐᖃᔾᔮᙱᑦᑐᒃᓴᐅᔪᖅ, ᐊᒻᒪᓗ ᐊᓯᖏᓐᓂᑦ, ᐊᒥᓱᓗᐊᓂᒃ 
ᐃᓂᓕᐅᖅᑐᖃᕐᓗᓂ. ᑕᐃᒪᓐᓇᐃᖃᑦᑕᖅᑐᖅ. ᐃᓛᓐᓂᒃᑯᑦ ᑕᐃᒪᓐᓇᐃᖃᑦᑕᖅᑐᖅ 
ᐊᐅᓚᑎᑦᑎᔨᓗᒃᑖᓄᑦ. ᐊᒥᓱᓗᐊᓂᒃ ᐃᓄᖕᓂᒃ ᐱᒍᕕᑦ, ᐊᑐᕈᓐᓇᖅᑕᐃᑦ “ᓯᕗᓪᓕᖅᐹᖅ-
ᖃᐃᔪᖅ, ᓯᕗᓪᓕᖅᐸᐅᓗᓂ-ᐱᔨᑦᑎᖅᑕᐅᓂᐊᖅᑐᖅ” ᒪᓕᒐᖅ, ᐊᒻᒪᓗ ᐊᓯᖏᑦ ᐊᓯᐊᓂᖔᖅ 
ᐱᔪᓐᓇᖅᑕᖏᓐᓂᒃ ᑐᓂᓗᒋᑦ.

ᐱᔾᔪᔾᔭᐅᔪᒪᔪᖅ ᐃᓕᖕᓂᒃ ᐃᓂᓕᐅᖅᐸᑦ, ᑐᓂᓪᓗᒍᓗ ᑐᑭᓯᐅᒪᔾᔪᑏᑦ ᐱᔭᕆᐊᖃᖅᑕᖏᑦ, 
ᐊᐱᕆᔭᕆᐊᖃᖅᑕᑎᑦ ᖃᓄᖅ ᐃᓕᖕᓄᑦ ᐊᑭᓖᔪᒪᖕᒪᖔᑕ. ᑲᑎᓐᓂᐊᕈᒃᑎᒃ 
ᑕᕝᕙᐅᖃᑎᒋᓗᒋᑦ ᐅᓪᓗᕐᒥᑦ ᖃᓄᐃᓕᐅᕐᓇᐅᔪᒥᑦ, ᑕᐃᑲᓂ ᐊᑭᓕᐅᑎ ᐱᔪᓐᓇᖅᑕᐃᑦ. 
ᐃᓂᓕᐅᕆᒍᕕᑦ ᖃᓄᐃᓕᐅᕐᓂᐅᑉ ᐅᓪᓘᑉ ᓯᕗᓂᐊᒍᑦ, ᐱᔭᕆᐊᖃᖅᑕᐃᑦ ᓱᓕ ᐱᔾᔪᔾᔭᐅᔫᑉ 
ᐱᓂᐊᕐᓂᕋᕐᓂᖓ ᐊᐅᓪᓚᕈᔾᔭᐅᓂᕐᒧᑦ.

ᐱᔾᔪᔾᔭᐅᔪᑦ ᑐᓂᓯᔪᓐᓇᖅᑐᑦ ᑮᓇᐅᔭᐅᓗᒍ ᐅᕝᕙᓘᓐᓃᑦ ᐊᑮᑦᑐᖅᓯᔾᔪᑎᒃᑯᑦ ᐊᐅᒃᑕᔫᒃᑯᑦ. 
ᐊᑮᑦᑐᖅᓯᔾᔪᑎᓂᒃ ᐊᐅᒃᑕᔫᓂᒃ ᐱᓂᖅ ᐊᔪᕈᕕ, ᐱᔾᔪᔾᔭᐅᔪᒪᔪᑦ ᑮᓇᐅᔭᐅᓗᒍ 
ᑐᓂᓯᔭᕆᐊᖃᖅᑐᑦ. ᓇᓪᓕᖅᑳᒥᒃ ᑐᓂᓗᒋᑦ. ᑕᒪᒃᑯᐊ ᐱᓕᕆᐊᕆᕙᒌᖅᓯᒪᔪᓐᓇᖅᑕᑎᑦ. 
ᑎᑎᕋᖅᓯᒪᓗᒃᑖᓕᖅᐸᑕ ᐱᔾᔪᔾᔭᐅᔪᒪᔪᑦ ᐱᒋᔭᕐᓂᑦ, ᐊᒻᒪᓗ ᐊᑭᓕᖅᑕᐅᓪᓗᑎᑦ, 
ᐊᐅᓪᓚᕈᑎᔭᕆᐊᖃᓕᖅᐸᑎᑦ.

ᓇᓗᓇᐃᔭᖅᓯᒪᔪᖅ ᓴᓂᕋᕐᒧᐊᖅᑐᒃᓴᖅ ᐅᖃᖅᓯᒪᔪᓐᓇᖅᑐᖅ:
ᑎᓴᒪᓄᑦ ᐃᑲᕐᕋᓄᑦ ᓯᓈᓄᙵᐅᔾᔨᓂᖅ
9:00ᐨᒥᑦ / ᓇᒡᒐᔾᔭᑕᒫᑦ  
(ᐅᓪᓗᐃᑦ ᐃᓕᓗᒋᑦ)

ᐱᒋᐊᕐᓗᑎᒃ ᑯᐊᐸᒃᑯᓐᓂᑦ

$250

ᐃᓂᓕᐅᕆᓂᖅ ᑯᐊᐸᒃᑯᓐᓂ ᐱᔭᕆᐊᖃᖅᑐᖅ

ᑐᑭᓯᒋᐊᑲᓐᓂᕈᒪᒍᕕᑦ:  
ᖃᐅᔨᒋᐊᕐᕕᒋᓗᒍ ᕼᐃᐅᕆᔭᑦ ᐅᕙᓂ ________________________

ᓇᓪᓕᖅᑳᖅ 
ᐅᖃᖅᓯᒪᑐᐃᓐᓇᕈᓐᓇᖅᑐᖅ
“ᐊᐅᓚᑎᑦᑎᔨ (ᐊᑎᖓ)” ᐱᓚᐅᖅᑐᖅ ($____) “ᐱᔾᔪᔾᔭᐅᔪᒥᑦ (ᐊᑎᖓ)”, ᐊᒻᒪᓗ ᐅᓪᓗᖅ.

ᑎᑎᕋᒃᑭᑦ ᓄᓇᓕᖕᓂᑦ ᐃᓕᓯᔪᓐᓇᕐᓂᐊᕐᓂᕐᓂᑦ ᓴᓂᕋᕐᒧᐊᖅᑐᒃᓴᒥᒃ.

ᓇᓕᐊᑦ ᐱᐅᓛᖑᓇᔭᖅᐸᑦ? ᖃᓄᐃᒻᒪᑦ? 

ᑭᓱᓂᒃ ᑐᑭᓯᐅᒪᔾᔪᑎᓂᒃ ᐃᓗᓕᖃᕆᐊᖃᖅᐸ ᓴᓂᕋᕐᒧᐊᖅᑐᒃᓴᖅ?

ᖃᓄᖅ ᐊᖏᑎᒋᔭᕆᐊᖃᖅᐸ ᓴᓂᕋᕐᒧᐊᖅᑐᒃᓴᖅ? ᑲᓚᖓᓕ? ᐊᔾᔨᖃᕐᓗᓂ?

ᖃᔅᓯᓂᒃ ᐱᔭᕆᐊᖃᖅᐱᑦ?

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 6.3

ᐱᓕᕆᖃᑎᖃᕐᓂᖅ ᐊᓯᖏᓐᓂᒃ ᐃᓄᖕᓂᒃ 
ᓂᐅᕕᖅᑕᐅᑎᑦᑎᓂᕐᒧᑦ ᐱᓕᕆᐊᑦ
ᐊᖏᔪᒥᒃ ᐃᓚᒋᔭᐅᔪᖅ ᐊᐅᓚᑎᑦᑎᔨᒥᑦ ᓂᐅᕕᖅᑕᐅᔪᑦ ᐱᓕᕆᖃᑎᒌᖕᓂᕐᒥᑦ. 
ᐊᒥᓲᓂᖅᓴᐃᑦ ᓄᓇᓕᖕᒥᐅᑕᐃᑦ ᐃᑲᔪᖅᑐᐃᒃᐸᑦ ᐱᔾᔪᔾᔭᐅᔪᒥᒃ ᓂᐅᕕᖅᑎᑦᑎᓂᕐᒧᑦ 
ᐱᓕᕆᐊᕐᒥᑦ, ᓂᐅᕕᕋᔭᕐᓂᖅᓴᐅᔪᖅ ᐱᔾᔪᔾᔭᐅᔪᖅ. ᑕᐃᒪᓐᓇ ᐱᓕᕆᖃᑎᒌᖕᓂᖅ 
ᐃᓕᓴᖅᓯᓂᐅᔪᓐᓇᕐᒥᔪᖅ ᐊᑭᓕᐅᑎᒥᒃ ᐊᑭᓖᓗᓂ. ᑖᓐᓇ ᐊᑭᓕᐅᑎ 10%-ᖑᒐᔪᒃᑐᖅ 
ᐊᑭᐅᔪᒥᑦ ᐱᓕᕆᐊᕐᒧᑦ. ᐊᑭᓕᐅᑎ ᐃᓚᐅᖃᑕᐅᔭᕆᐊᖃᖅᑐᖅ ᐊᑭᒧᑦ ᓈᓴᐃᓂᐅᔪᒥᑦ.

ᐊᐅᓚᑎᑦᑎᔩᑦ ᐊᐱᕆᔪᓐᓇᖅᑕᖓᑦ ᐱᖃᓐᓇᕆᔭᖏᓐᓂᑦ ᐃᑲᔪᖁᓗᒋᑦ 
ᓂᐅᕕᖅᑕᐅᑎᑦᑎᓂᕐᒧᑦ ᐱᓕᕆᐊᖓᑦ, ᐃᑲᔪᖅᐸᑕᓗ, ᒥᑭᑦᑐᒥᒃ ᐊᑭᓕᖅᑕᐅᓂᐊᖅᑐᑦ. 
ᐊᐅᓚᑎᑦᑎᔨ ᒥᑭᓂᖅᓴᒥᒃ ᑮᓇᐅᔭᖅᑖᕋᓗᐊᕐᓗᓂ ᑖᒃᑯᓅᓇ ᐱᔾᔪᔾᔭᐅᔪᒪᔪᖅ 
ᐃᓂᓕᐅᓚᐅᖅᐸᑦ, ᐊᐅᓚᑎᑦᑎᔨ ᑕᐃᒪᓐᓇ ᐱᔾᔪᔾᔭᐅᔪᒪᔪᓂᒃ ᐊᒥᓲᓂᖅᓴᓂᒃ 
ᐱᓇᔭᖅᑐᒃᓴᐅᔪᖅ. 

ᐃᓄᒃ ᓂᐅᕕᐊᒃᓴᖃᖅᑐᖅ ᐱᓕᕆᐊᕐᒥᑦ ᐱᔾᔪᑎᓪᓗᒍ ᐊᐅᓚᑎᑦᑎᔨ ᑕᐃᔭᐅᔪᖅ ᐱᔾᔪᔾᔨᔨᒥᒃ. 
ᐱᔾᔪᔾᔨᔨ ᐃᓂᓕᐅᕆᓂᐊᖅᑐᖅ ᐱᔾᔪᔾᔭᐅᔪᒪᔪᒥᒃ ᐊᒻᒪᓗ, ᐊᐅᓚᑎᑦᑎᔨ ᐊᑭᓕᖅᑕᐅᕌᓂᒃᐸᑦ, 
ᐊᑭᓕᕐᓗᒍ ᐊᑭᓕᐅᑎ ᐱᔾᔪᔾᔨᔨᒧᑦ.

ᑕᐃᒪᓐᓇ ᐋᖅᑭᐅᒪᔪᖅ ᐊᔪᙱᑦᑎᐊᖅᑐᖅ. ᓄᓇᓕᓗᒃᑖᒥᒃ ᐱᓕᕆᖃᑎᒌᒃᑎᑦᑎᔪᖅ 
ᐃᑲᔪᐃᓂᕐᒧᑦ ᐊᐅᓚᑎᑦᑎᔨᒥᒃ ᓇᓂᓯᓂᕐᒧᑦ ᐱᔾᔪᔾᔭᐅᔪᒪᔪᓂᒃ. ᐱᑖᖅᑎᑦᑎᖕᒥᔪᖅ 
ᑖᒃᑯᓄᙵ ᐃᑲᔪᐃᓐᓇᖅᑐᓂᒃ. ᑭᖑᓪᓕᖅᐹᒃᑯᑦ, ᐱᔾᔪᔾᔭᐅᔪᒥᒃ ᐱᕕᖃᖅᑎᑦᑎᑦᑎᐊᖅᑐᖅ 
ᖃᐅᔨᓂᕐᒧᑦ ᐱᓕᕆᐊᕐᒥᑦ.

ᐱᔾᔪᔾᔭᐅᔪᒪᔪᑦ ᐃᓂᓕᐅᕈᓐᓇᖅᑐᑦ ᓇᖕᒥᓂᖅ ᐊᐅᓚᑎᑦᑎᔨᒧᑦ, ᐅᕝᕙᓘᓐᓃᑦ ᐱᔾᔪᔾᔨᔩᑦ 
ᓇᓂᓯᔪᓐᓇᖅᑐᑦ ᐱᔾᔪᔾᔭᐅᔪᒪᔪᓂᒃ ᐊᐅᓚᑎᑦᑎᔪᒧᙵᐅᑎᓪᓗᒋᓪᓗ. ᐱᒻᒪᕆᐅᔪᖅ 
ᐱᔾᔪᔾᔭᐅᔪᒪᔪᑦ ᐃᑲᔪᖅᑐᖅᑕᐅᖕᒪᑕ ᓂᐅᕕᕐᓂᕐᒧᑦ ᐱᓕᕆᐊᕐᒥᑦ.

ᑎᑎᕋᕐᓗᒋᑦ ᓄᓇᓕᖕᒥᐅᑕᐃᑦ ᐊᓯᖏᓪᓗ ᐱᔾᔪᔾᔨᔨᒋᔪᓐᓇᖅᑕᑎᑦ.

ᑭᓱᑦ ᐱᔾᔪᑕᐅᕙᑦ ᖃᓄᐃᒻᒪᑦ ᐱᔾᔪᔾᔨᔨᑦᑎᐊᕙᐅᓇᔭᕐᓂᖏᓐᓄᑦ ᓂᐅᕕᖅᑕᐅᑎᓐᓂᕐᒧᑦ ᐱᓕᕆᐊᑦ?

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 6.4

ᐃᑲᔫᑕᐅᓛᖑᔪᑦ
1. ᐃᓄᐃᑦ ᓄᓇᓕᖕᓃᓕᐊᓂᒃᑐᑦ ᐊᔪᕐᓇᙱᓛᖑᔪᑦ ᓂᐅᕕᕐᓂᕐᒧᑦ 

ᐱᓕᕆᐊᕐᓂᑦ ᓴᖅᑭᑎᑦᑎᒃᑲᓐᓂᕐᓂᕐᒧᑦ

2. ᑐᓴᒐᒃᓴᓕᐅᕈᕕᑦ ᐊᐅᓪᓚᕈᔾᔨᓂᕐᒥᒃ ᐅᓪᓗᕐᒥᑦ ᐊᒻᒪᓗ 
ᓇᒧᙵᓕᑉᐸᑦ, ᑕᐃᑲᓂ ᐱᔪᓐᓇᐃᓐᓇᕆᐊᖃᖅᑐᑎᑦ

3. ᐊᑭᓕᐅᑎᒥᒃ ᐊᑭᓖᖏᓐᓇᖃᑦᑕᕐᓗᑎᑦ ᐃᓄᖕᓄᑦ 
ᓂᐅᕕᖅᑕᐅᑎᑦᑎᔪᑦ ᐱᓕᕆᐊᕐᓂᑦ

4. ᐳᐃᒍᖅᑕᐃᓕᒋᑦ ᐃᓚᑎᓐᓂᐊᕐᓗᒍ ᐊᑭᐅᔪᖅ ᑕᐃᒪᓐᓇᐃᑐᒧᑦ 
ᓂᐅᕕᐊᒃᓴᓕᐅᕐᓂᕐᒧᑦ ᐊᐅᓚᑎᑦᑎᓂᕐᒧᑦ ᐊᑭᐅᔫᓗᓂ. 

!

ᐊᑐᓗᐊᖅᑐᑦ ᑐᑮᑦ
ᐱᔾᔪᔾᔨᔨ: ᐃᓄᒃ ᐃᑲᔪᖃᑦᑕᖅᑐᖅ ᐊᐅᓚᑎᑦᑎᔨᓂᒃ 
ᓂᐅᕕᐊᒃᓴᖃᕐᓂᕐᒧᑦ ᐊᒻᒪᓗ ᓂᐅᕕᖅᑕᐅᑎᑦᑎᓂᕐᒧᑦ 
ᐱᓕᕆᐊᓂᒃ, ᐊᑭᓕᖅᑕᐅᓗᓂ ᐊᑭᓕᐅᑎᒨᖑᒐᔪᒃᑐᖅ.

ᐊᑭᓕᐅᑕᐅᔪᖅ: ᒥᑭᑦᑐᒥ ᐊᖏᑎᒋᓂᖓᑕ ᐊᑭᓕᐅᑕᐅᔫᑉ 
ᐊᔾᔨᒌᙱᑦᑐᓄᑦ ᐃᓄᖕᓄᑦ ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ 
ᐱᔨᑦᑎᕋᐅᑎᖏᓐᓄᑦ ᐃᑲᔪᕐᓂᕆᔭᖏᓐᓄᑦ ᓄᑖᓂᒃ 
ᐱᔾᔪᔾᔭᐅᓂᐊᖅᑐᓂᒃᑖᖅᑎᑦᑎᓂᕐᒧᑦ.

ᑲᑎᑎᕆᔨ: ᐃᓄᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᖅ 
ᑲᑎᑎᑦᑎᖃᑦᑕᖅᑐᖅ ᐊᔾᔨᒌᙱᑦᑐᓂᒃ ᐱᓕᕆᐊᓂᒃ ᐊᒻᒪᓗ/
ᐅᕝᕙᓘᓐᓃᑦ ᐱᔨᑦᑎᕋᐅᑎᓂᒃ ᐊᔾᔨᒌᙱᑦᑐᓄᑦ ᓄᓇᓕᖕᓄᑦ 
ᐳᓚᕋᑦᑐᖅ ᐊᒥᓲᖏᓐᓂᖅᓴᓂᒃ ᐸᕐᓇᐃᓂᖃᕐᓂᐊᕐᒪᑦ. 
ᐊᓯᐊᓂᒃᑕᐅᖅ ᑕᐃᔭᐅᔪᖅ ᐳᓚᕋᖅᑎᑦᑎᔨᐅᔪᖅ.

ᐱᓕᕆᐊᓂᒃ ᑐᓂᓯᔪᖅ: ᐳᓚᕋᖅᑐᓕᕆᓂᕐᒧᑦ ᐱᓕᕆᐊᑦ 
ᑐᓂᔭᐅᔪᒪᔪᑦ ᐱᔾᔪᔾᔭᐅᓂᐊᖅᑐᓄᑦ.

ᑐᕌᖓᔪᓕᕆᔩᑦ: ᓄᓇᓕᖕᒥᑦ ᐃᓄᒃ ᐅᕝᕙᓘᓐᓃᑦ 
ᑲᑐᔾᔨᖃᑎᒌᖑᔪᖅ ᑲᑎᖅᓱᐃᖃᑦᑕᖅᑐᖅ ᖃᓄᐃᓕᐅᕐᓂᐅᔪᓂᒃ 
ᑐᓂᔭᐅᔪᖅ ᐊᑕᐅᓯᕐᒧᑦ ᐊᒥᓲᓂᖅᓴᓄᓪᓘᓐᓃᑦ ᐊᐅᓚᑎᑦᑎᔨᓄᑦ.

ᓇᐃᒡᓕᒋᐊᖅᓯᒪᔪᖅ
ᐊᐅᓚᑎᑦᑎᔩᑦ ᓴᖅᑭᑦᑎᖃᑦᑐᖅᑐᑦ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᕐᓂᑦ, ᑭᓯᐊᓂ ᐱᓕᕆᐊᑦ 
ᑲᑎᓯᒪᔪᓐᓇᖅᑐᑦ ᑐᕌᖓᔪᓄᑦ ᐊᒻᒪᓗ ᑲᑎᑎᓯᒪᔪᓄᑦ. ᐱᓕᕆᖃᑎᒌᖕᓂᖃᕆᐊᖃᖅᑐᖅ 
ᐊᓯᖏᓐᓂᒃ ᐃᓄᖕᓂᑦ ᐳᓚᕋᖅᑐᓕᕆᓂᕐᒧᑦ ᑲᒪᖃᑦᑕᖅᑐᓂᑦ. ᐃᑲᔪᕐᓂᖃᑦᑎᐊᖅᑐᖅ 
ᑐᑭᓯᐊᓗᒍ ᐱᓕᕆᐊᖓᑦ ᑐᕌᖓᔪᓕᕆᔩᑦ ᐊᒻᒪᓗ ᑲᑎᑎᕆᔩᑦ ᐱᓕᕆᐊᖃᕐᓂᖓᑦ 
ᓂᐅᕕᐊᒃᓴᓕᐅᕐᓂᕐᒥᑦ ᐱᓕᕆᐊᕐᓄᑦ, ᐱᓕᕆᖃᑎᒌᑦᑎᐊᕐᓂᖅ ᐃᑲᔪᐃᓂᖃᕈᓐᓇᕐᒪᑦ 
ᑭᒃᑯᓗᒃᑖᓂᒃ. 

7. ᐱᖁᑎᒥᑦ ᑐᕌᖓᔪᒧᑦ 
ᑲᑎᖅᓱᖅᓯᒪᔪᓄᑦ
ᖃᓄᖅ ᐱᓕᕆᖃᑎᖃᕈᓐᓇᕐᓂᖅ ᐊᒃᑐᐊᔾᔪᑎᔪᓄᑦ 
ᑐᓂᐅᖅᑲᐅᑎᒋᓂᕐᒧᑦ?

ᑖᓐᓇ ᓈᓴᐅᑎᖃᕐᕕᖓ ᐱᐊᓂᒃᑯᖕᓂᑦ, ᐃᒪᓐᓇᐃᑦᑐᓐᓇᕐᓂᐊᖅᑐᑎᑦ:

  ᐅᖃᐅᓯᕆᓗᒋᑦ ᐱᓕᕆᐊᑦ ᑕᐃᒪᐅᕌᓂᒃᑐᑦ ᓄᓇᓕᖕᓂᑦ

  ᐃᓕᓴᕆᓗᒋᑦ ᐱᓕᕆᐊᑦ ᑕᐃᒪᐅᕌᓂᒃᑐᑦ ᓄᓇᓕᖕᓂᑦ 
ᐃᓚᓕᐅᑎᔭᐅᔪᓐᓇᖅᑐᑦ ᑐᕌᖓᔪᒧᑦ

  ᐅᖃᐅᓯᕆᓗᒋᑦ ᐱᔾᔪᑕᐅᔪᑦ ᐱᓕᕆᐊᑦ ᓂᕈᐊᖅᑕᑎᑦ 
ᐊᔪᙱᓐᓂᐊᕐᒪᖔᑕ ᐱᓕᕆᓂᕐᒥᒃ ᑐᕌᖓᔪᑎᑐᑦ

ᐃᓕᑦᑎᔾᔪᑕᐅᓂᐊᖅᑐᑦ



ᐳᓚᕋᖅᑐᓕᕆᓂᕐᒧᑦ ᐱᓕᕆᐊᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᓂᕐᒧᑦᐨᐅᖃᓕᒫᒐᖅ72

ᐱᓕᕆᐊᕐᒥᑦ > ᑐᕌᖓᔪᒧᑦ
ᓴᖅᑭᑦᑎᓂᖅ ᐱᓕᕆᐊᓂᒃ ᐆᒻᒪᑎᒋᔭᐅᔪᖅ ᐳᓚᕋᖅᑎᑦᑎᓂᕐᒧᑦ ᓇᖕᒥᓂᕆᔭᒥᒃ. ᑐᓂᓯᔪᖅ 
ᕿᑲᖅᖢᑎᒃ ᐳᓚᕋᖅᑎᓂᒃ ᐱᕕᖃᕐᓂᕐᒥᒃ ᐃᓕᑦᑎᓂᕐᒧᑦ ᐃᓂᐅᔪᓂᒃ ᐳᓚᕋᖅᑕᖏᓐᓄᑦ. 
ᑐᓂᓯᔪᖅ ᑐᑭᓯᐊᓂᕐᒥᒃ ᓄᓇᓕᖕᒥᐅᓂᒃ ᐊᒻᒪᓗ ᐃᓕᖅᑯᓯᖓᓐᓂᒃ. ᑕᐃᒪᓐᓇᐃᑐᖅ 
ᐊᑐᖅᑕᐅᔪᖅ ᓄᓇᓕᖕᒥᑦ ᐊᔾᔨᐅᙱᑦᑐᒻᒪᕆᐅᔪᖅ.

ᓇᖕᒥᓂᕆᔭᒧᑦ ᐊᒻᒪᓗ ᒐᕙᒪᒃᑯᓐᓄᑦ ᑎᑭᑦᑐᓂᒃ ᐱᓕᕆᔪᑦ ᓄᓇᕗᒻᒥ, ᐃᓚᐅᖃᑕᐅᓗᑎᒃ 
ᐊᑕᐅᓯᕐᒥᑦ ᐊᒥᓲᓂᖅᓴᓄᓪᓘᓐᓃᑦ ᐱᓕᕆᐊᓄᑦ ᐱᕕᖃᖅᑎᑦᑎᐊᖅᑐᖅ ᐅᑭᐅᖅᑕᑐᒦᓐᓂᕐᒧᑦ.

ᐳᓚᕋᖅᑐᓕᕆᓂᕐᒧᑦ ᑲᒪᖃᑦᑕᖅᑐᑦ, ᑭᓯᐊᓂ, ᐊᖏᓂᖅᓴᐅᔪᖅ ᐊᑕᐅᓯᕐᒧᑦ ᑎᑭᑦᑐᓄᑦ 
ᓂᐅᕕᖅᑐᑦ ᐊᑕᐅᓯᕐᒥᒃ ᐱᓕᕆᐊᓂᒃ. ᑕᐃᒪᓐᓇᒧᑦ, ᕿᓂᕆᐊᖃᖅᑐᒍᑦ ᐅᖓᑖᓄᑦ 
ᑖᒃᑯᐊ ᓄᓇᓕᖕᒦᕌᓂᒃᑐᐃᑦ. ᐱᔪᒪᓕᖅᑎᑦᑎᔪᒪᒍᑦᑕ ᕿᑲᖅᑐᓂᒃ ᐳᓚᕋᖅᑎᓂᒃ 
ᐅᑭᐅᖅᑕᖅᑐᒧᐊᖁᓗᒋᑦ, ᐊᑐᕐᓂᕆᔭᖓᑦ ᐃᓗᐃᑑᖓᑎᒋᐊᕆᐊᖃᖅᑕᕗᑦ ᐊᒻᒪᓗ 
ᐊᔪᕐᓇᙱᑦᑑᑎᓪᓗᒍ ᓂᐅᕕᖅᑕᐅᓂᖅ.

ᑕᑯᖅᑲᐅᒐᕕᑦ ᓈᓴᐅᑎᖃᕐᕕᖓ 3-ᒥᑦ, ᐊᑕᐅᓯᖅ ᑕᐃᒪᓐᓇᐃᓕᐅᕈᓐᓇᖅᑐᖅ 
ᑲᑎᖅᓱᐃᓂᖅ ᖃᔅᓯᐊᕐᔪᖕᓂᑦ ᐱᓕᕆᐊᓂᒃ ᓴᖅᑭᑦᑎᓂᕐᒧᑦ ᐊᒻᒪᓗ ᓂᐅᕕᖅᑕᐅᑎᑦᑎᓗᓂ 
ᑐᕌᖓᔪᕐᒥᑦ.

ᑕᐃᒪᓐᓇ ᓄᓇᓕᖕᒥᐅᑦ ᐅᖃᐅᔾᔨᔪᓐᓇᖅᑐᑦ ᐳᓚᕋᑦᑐᓂᒃ ᐊᔾᔨᐅᙱᑦᑑᓂᖓ ᐊᒻᒪᓗ 
ᐱᓗᐊᖅᑐᒥᒃ ᐱᔪᒥᓇᖅᑑᓂᖓ. ᑕᑯᑎᑦᑎᔪᖅ ᐱᔾᔪᔾᔭᐅᔪᓂᒃ ᖃᓄᖅ ᐱᐅᓛᖑᖕᒪᖔᑦ 
ᐱᕕᖃᕐᓂᕐᒥᒃ ᐳᓚᕋᑦᑎᓪᓗᒋᑦ, ᑎᑭᖅᑳᖅᑎᓐᓇᒋᓪᓘᓐᓃᑦ. ᐃᒪᓐᓇᐃᒐᔪᒃᑐᖅ, ᑐᕌᖓᔪᖅ 
ᑕᑭᑎᒋᖃᑦᑕᖅᑐᖅ ᐊᑕᐅᓯᕐᒧᑦ ᒪᕐᕉᖕᓄᓪᓘᓐᓃᑦ ᐅᓪᓗᕐᓄᑦ, ᑭᓯᐊᓂ ᐃᓛᓐᓂᒃᑯᑦ 
ᐊᑯᓂᐅᓂᖅᓴᖅ.

ᐱᕙᓪᓕᐊᓂᖅ ᐊᑕᐅᓯᕐᒥᒃ ᑐᕌᖓᔪᓕᕆᔨᐅᔪᒥᒃ ᐱᖃᕆᐊᖃᖅᑐᖅ. ᑐᕌᖓᔪᓕᕆᔩᑦ 
ᓴᖅᑭᑎᓐᓂᐊᖅᑕᖓᑦ ᑐᕌᖓᔪᖅ ᐊᓯᖏᑦ ᐱᓕᕆᐊᖏᑦ ᐱᓗᒋᑦ (ᐃᒻᒪᖄ ᐃᓚᐅᓗᑎᒃ 
ᓇᖕᒥᓂᖅ ᐱᓕᕆᐊᖏᑦ) ᑐᓂᔾᔪᑎᒋᓗᒋᓪᓗ ᐊᑕᐅᓯᐅᓗᒍ ᑲᑎᓯᒪᔪᑦ.

ᐆᒃᑑᑎᒋᓗᒍ, ᑐᕌᖓᔪᓕᕆᔨ ᓂᕈᐊᕈᖕᓇᖅᑐᖅ:

•	 ᐅᑉᓘᑉ ᓇᑉᐸᖓᓂᑦ ᐱᓱᓗᒃᑎᑦᑎᓗᓂ

•	 ᐅᑉᓘᑉ ᓇᑉᐸᖓᓂᑦ ᐅᒥᐊᖅᑐᖅᑎᑦᑎᓂᖅ

•	 ᐅᓐᓄᒃᓴᒃᑯᑦ ᐅᓂᒃᑳᕐᕕᐅᓂᕐᒥᒃ

•	 ᐅᑉᓛᒃᑯᑦ ᐃᓄᒃᑎᑐᑦ ᖃᐅᔨᑎᑦᑎᓂᕐᒥᒃ ᐊᒻᒪᓗ ᓄᓇᓕᐅᑉ ᓇᑭᙶᕐᓂᕆᔭᖓᓂᒃ

ᑐᕌᖓᔪᓕᕆᔨ ᑕᒪᒃᑯᐊ ᐱᓕᕆᐊᑦ ᑐᓂᐅᔭᑎᑦᑕᕆᐊᖃᖅᑕᖏᑦ ᐅᓪᓗᕐᓂᖅ ᐊᒻᒪᓗ 
ᐃᓛᓐᓂᒃᑯᑦ ᐃᓚᓕᐅᑎᔭᐅᑎᓪᓗᒋᑦ. ᑐᕌᖓᔪᓕᕆᔩᑦ ᐱᓕᕆᐊᕐᒥᑦ ᑐᓂᓯᓃᑦ 
ᐋᖅᑭᐅᒪᑎᓪᓗᒋ ᓄᓇᓕᐅᑉ ᑎᖕᒥᓲᓂᒃ ᑎᑭᑕᐅᖃᑦᑕᕐᓂᖓᓐᓄᑦ. ᑲᑎᖅᓱᐃᓂᖅ 
ᐱᓕᕆᐊᓂᒃ ᑲᑎᑕᐅᒃᐸᑕ, ᓄᑖᒥᒃ ᐊᑎᖅᑖᖅᑎᑕᐅᔪᓐᓇᖅᑐᖅ (ᐆᒃᑑᑎᒋᓗᒍ, ᐱᐅᓂᖅᐹᖅ 
ᓄᓇᓕᑦᑎᓐᓂᑦ).

ᐃᓱᒪᒋᓪᓗᒍ ᓄᓇᓕᒋᔭᐃᑦ, ᓇᓕᐊᑦ ᐱᓕᕆᐊᑦ ᐃᓚᓕᐅᑎᔪᓐᓇᖅᐸᑦ ᐋᖅᑭᒃᓯᓂᕐᒧᑦ ᑐᕌᖓᔪᒥᒃ? 
ᑎᑎᕋᕐᓗᒋᑦ ᑖᒃᑯᐊ. 

ᓴᓂᐊᒍᑦ ᐊᑐᓂ ᐱᓕᕆᐊᑦ ᑎᑎᕋᖅᑕᖅᐱᑦ, ᐅᖃᐅᓯᕆᓗᒋᑦ ᐱᔾᔪᑕᐅᔪᑦ ᖃᓄᐃᒻᒪᑦ ᑕᒪᒃᑯᐊ 
ᑐᕌᖓᔪᒧᐊᕈᓐᓇᕐᒪᖔᑕ. 

ᐅᖃᐅᓯᕆᓗᒋᑦ ᐱᔾᔪᑕᐅᔪᑦ ᑐᕌᖓᔪᖅ ᐱᔪᒪᓂᖃᖅᑎᑦᑎᓇᔭᕐᒪᖔᑦ ᐳᓚᕋᕈᒪᔪᓂᒃ. (ᐃᑲᔫᑎ: ᑕᒪᓐᓇ 
ᐃᓱᒪᒋᖅᑲᐅᔭᐃᑦ ᓈᓴᐅᑎᖃᕐᕕᖓ 2-ᒥᑦ) 

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 7.1

ᑐᕌᖓᔪᓕᕆᔨ ᐱᓕᕆᐊᖃᕐᓂᐊᖅᑐᖅ:

1. ᓂᐅᕕᐊᒃᓴᓕᐅᕐᓂᖅ ᓂᑖᖑᔪᖅ ᑐᕌᖓᔪᖅ

2. ᐃᓂᓕᐅᕆᓂᖅ ᐱᔾᔪᔾᔭᐅᔪᒪᔪᑦ ᐅᕝᕙᓘᓐᓃᑦ ᐱᔾᔪᔾᔨᔨ

3. ᖃᐅᔨᑎᓪᓗᒋᑦ ᓄᓇᓕᖕᒥᑦ ᐊᐅᓚᑎᑦᑎᔩᑦ ᐊᑎᖏᓐᓂᒃ ᐱᔾᔪᔾᔭᐅᔪᒪᔪᑦ 
ᖃᖓᒃᑯᑦ ᑎᑭᓐᓂᐊᕐᓂᖏᓐᓄᑦ

4. ᐊᐅᓚᑦᑎᓂᖅ ᑕᒪᕐᒥᒃ ᐋᖅᑭᒃᓱᐃᓃᓂᑦ

5. ᐊᑭᓕᐅᑎᓂᒃ ᐱᖃᑦᑕᕐᓗᓂ ᐱᔾᔪᔾᔭᐅᔪᓂᒃ

6. ᐊᑭᓕᖅᑐᕐᓗᒋᑦ ᓄᓇᓕᖕᒥᑦ ᐊᐅᓚᑎᑦᑎᔨᓗᒃᑖᑦ

ᑕᒪᑐᒥᙵᑦ ᐱᓕᕆᐊᖃᕐᓂᕐᒧᑦ, ᐊᑐᓂ ᐊᐅᓚᑎᑦᑎᔩᑦ ᐊᑭᓖᓂᐊᖅᑐᑦ ᑐᕌᖓᔪᓕᕆᒥᒃ 
ᐊᑭᓕᐅᑎᒥᒃ. 

ᐱᔾᔪᔾᔭᐅᔪᖅ ᓂᐅᕕᕐᓗᓂᐅᒃ ᑕᒪᒃᑭᓗᒃᑖᖅ ᑐᕌᖓᔪᖅ ᐊᔾᔨᖓᓄᑦ ᐊᑭᐅᔪᒧᑦ 
ᐊᑭᓖᓇᔭᖅᑕᖓᓄᑦ ᐊᑕᐅᓯᐅᓈᖅᑎᕐᓗᒋᑦ. ᐊᐅᓚᑎᑦᑎᔨ ᒥᑭᓂᖅᓵᕐᔪᖕᒥᑦ ᐱᓗᓂ 
ᓇᖕᒥᓂᖅ ᐃᓂᓕᐅᕆᓚᐅᖅᑕᖓᓂᑦ. ᑭᓯᐊᓂ, ᑐᕌᖓᔪᓕᕆᔨ ᐃᓄᖕᓄᐊᖃᑦᑕᖅᑐᖅ 
ᐊᐅᓚᑎᑦᑎᔨᓕ ᐊᔪᓚᐅᖅᑕᖏᓐᓄᑦ.

ᓄᓇᓕᒃ ᕿᓂᖅᑎᓪᓗᒍ ᐳᓚᕋᑦᑐᓂᒃ ᐅᖓᓯᒃᑐᒥᙶᖅᑐᓂᒃ, ᓄᑖᑦ ᑐᕌᖓᔪᓕᕆᔩᑦ 
ᓴᖅᑭᑦᑎᔪᒪᓂᐊᖅᑐᑦ ᑐᕌᖓᔪᓂᒃ ᑐᓂᓯᔪᑦ ᐳᓚᕋᑦᑎᓂᒃ ᐊᒥᓲᓂᖅᓴᓂᒃ 
ᓂᕈᐊᕈᓐᓇᖅᑕᖏᓐᓂᒃ. 

ᑐᕌᖓᔪᒥᑦ > ᑲᑎᑕᐅᔪᖅ
ᐱᓕᕆᐊᖃᕐᓂᖅ ᐱᔪᒪᓕᖅᑎᑦᑎᓂᕐᒥᒃ ᐳᓚᕋᖅᑐᓄᑦ ᑲᔪᓯᑎᓪᓗᒍ, ᐊᔪᙱᓐᓂᓖᑦ 
ᐳᓚᕋᖅᑐᓕᕆᓂᕐᒧᑦ ᑲᒪᖃᑦᑕᖅᑐᑦ ᑲᑎᑎᑦᑎᓂᐊᖅᑐᑦ ᑐᕌᖓᔪᓂᒃ ᓴᖅᑭᑦᑎᓂᕐᒧᑦ ᓄᑖᒥᒃ 
ᐊᒻᒪᓗ ᐱᔪᒥᓇᖅᑐᒥᒃ ᐱᔾᔪᑕᐅᔪᓂᒃ ᐃᓄᖕᓄᑦ ᐳᓚᕋᕈᒪᓂᕐᒥᒃ. ᑕᒪᓐᓇ ᐊᒃᑐᐊᔾᔪᑎᔪᑦ 
ᑐᓂᐅᖅᑲᐃᓂᕐᒧᑦ ᐱᓕᕆᔪᖅ. ᑲᑎᑎᑦᑎᔪᖅ ᐊᑕᐅᓯᕐᒥᒃ ᐊᐅᓚᑎᑦᑎᔨᓂᒃ ᓄᓇᕐᔪᐊᕐᒧᑦ 
ᐳᓚᕋᖅᑐᓕᕆᓂᕐᒥᒃ ᑲᒪᖃᑦᑕᖅᑐᓄᑦ.

ᐳᓚᕋᖅᑐᓕᕆᓂᕐᒥᑦ, ᐊᖏᓛᖅ ᐊᔪᙱᑦᑐᖅ ᐊᖏᓛᒥᒃ ᐱᓕᕆᖃᑎᒌᖕᓂᕐᒥᙶᕐᓂᐊᖅᑐᖅ. 
ᐱᒻᒪᕆᐅᔪᖅ ᐱᓕᕆᖃᑎᒌᒡᓗᓂ ᓄᓇᓕᖕᒥᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᐊᕐᒥᑦ. 
ᐱᓕᕆᖃᑎᒌᒃᖢᓂ ᑲᑎᑎᓐᓂᕐᒧᑦ ᑕᒪᒃᑯᐊ ᐱᓕᕆᐊᑦ ᓴᖅᑭᑎᑦᑎᓂᕐᒧᑦ ᑐᕌᖓᔪᒥᑦ 
ᑐᒡᓕᐊᓄᐊᕐᓂᐅᔪᖅ.

ᐱᕙᓪᓕᐊᓪᓗᓂ ᐱᔪᒥᓇᖅᑐᓂᒃ ᑐᕌᖓᔪᓂᒃ, ᐊᔪᕐᓇᙱᑎᑦᑐᓐᓇᖅᑕᐃᑦ ᐳᓚᕋᖅᑐᓄᑦ 
ᐊᑐᕐᓂᖃᕐᓂᕐᒧᑦ ᓄᓇᓕᖕᓂᑦ. ᐳᓚᕋᖅᑐᓕᕆᓂᕐᓗ ᐱᕈᖅᐸᑦ ᓄᓇᕗᒻᒥᑦ, ᓇᓂᓯᓂᐊᖅᑐᑎᑦ 
ᐊᒥᓱᒃᑲᓐᓂᕐᓂᒃ ᐃᓄᖕᓂᒃ ᐃᓕᖕᓄᑦ ᐳᓚᕋᖅᑐᓂᒃ. ᐃᓕᑦᑎᓂᐊᖅᑐᑦ ᐊᔾᔨᐅᙱᑦᑐᒥᒃ 
ᐃᓕᖅᑯᓯᕐᒥᑦ ᐊᒻᒪᓗ ᐃᑦᑕᕐᓂᓴᓕᕆᓂᕐᒥᑦ ᓄᓇᕗᒻᒥᑦ ᖃᐅᔨᔪᒥᓇᖅᑑᑎᑦᑎᔪᖅ ᐊᒻᒪᓗ 
ᐳᐃᒍᓇᙱᑎᑦᑎᔪᖅ. 

ᐃᑲᔫᑕᐅᓛᖑᔪᑦ
1. ᓄᓇᓕᖕᒥᐅᑕᐃᑦ ᐱᓕᕆᖃᑎᒌᒍᓐᓇᖅᑐᑦ 

ᑲᑎᑎᓐᓂᕐᒧᑦ ᐱᓕᕆᐊᑦ ᑐᕌᖓᔪᒧᑦ. 
ᐊᖏᓛᖅ ᐊᔪᙱᑦᑐᖅ ᐊᖏᓛᒥᑦ 
ᐱᓕᕆᖃᑎᒌᖕᓂᕐᒥᙶᕐᓂᐊᖅᑐᖅ.

2. ᑐᓂᓯᓂᖅ ᑐᕌᖓᔪᓂᒃ ᐱᔾᔪᔾᔭᐅᔪᒪᔪᓄᑦ 
ᐊᔪᕐᓇᙱᑎᑦᑎᔪᖅ ᓂᐅᕕᕐᓂᕐᒧᑦ 
ᖃᔅᓯᐊᕐᔪᖕᓂᑦ ᐱᓕᕆᐊᓂᒃ ᐊᑕᐅᑦᑎᒃᑯᑦ. 
ᑭᓯᐊᓂ, ᐱᔾᔪᔾᔭᐅᔪᒪᔪᑦ ᓂᐅᕕᔾᔮᖏᑦᑐᑦ 
ᑐᕌᖓᔪᕐᒥᑦ ᐊᑭᑐᓂᖅᓴᐅᒃᐸᑦ 
ᓂᐅᕕᕐᓂᕐᒨᖓᓂᑦ ᐱᓕᕆᐊᓂᒃ 
ᐊᑕᐅᓯᐅᑦᑕᕐᓗᒋᑦ.

3. ᑐᕌᖓᔪᓕᕆᔩᑦ ᐊᒻᒪᓗ ᐊᐅᓚᑎᑦᑎᔩᑦ 
ᐱᓕᕆᖃᑎᒌᑦᑎᐊᕆᐊᖃᖅᑐᑦ 
ᐱᔾᔪᔾᔭᐅᔪᒪᔪᑦ ᐊᑐᕐᓂᖃᑦᑎᐊᖅᑎᓐᓂᕐᒧᑦ.

!



ᐳᓚᕋᖅᑐᓕᕆᓂᕐᒧᑦ ᐱᓕᕆᐊᒧᑦ ᐱᕙᓪᓕᐊᑎᑦᑎᓂᕐᒧᑦ ᐱᓕᕆᓂᕐᒧᑦᐨᐅᖃᓕᒫᒐᖅ76

ᐊᑐᓗᐊᖅᑐᑦ ᑐᑮᑦ
ᑲᑎᒪᔨᑦ: ᑲᑎᙵᔪᑦ ᐱᓕᕆᓂᑯᖃᖅᑐᑦ ᐃᓄᐃᑦ 
ᑐᓂᓯᖃᑦᑕᖅᑐᑦ ᖃᓄᐃᓕᐅᕐᓂᕐᒧᑦ ᑲᑐᔾᔨᖃᑎᒌᓄᑦ.

ᓂᐅᕕᐊᒃᓴᓕᐅᕐᓂᕐᒥᒃ ᖃᐅᔨᒪᔭᖃᕐᓂᖅ: ᐱᓂᑯᐃᑦ ᐊᒻᒪᓗ 
ᑐᑭᓯᐅᒪᔾᔪᑏᑦ ᑲᑎᑕᐅᔪᑦ ᐃᑲᔪᐃᓂᕐᒧᑦ ᐳᓚᕋᖅᑐᓕᕆᓂᕐᒧᑦ 
ᑲᒪᖃᑦᑕᖅᑐᓂᒃ ᓂᐅᕕᐊᒃᓴᓕᐅᕆᓂᕐᒧᑦ.

ᐊᑐᐊᒐᖅ: ᒪᓕᒐᐃᑦ, ᒪᓕᒐᕋᓛᑦ ᐊᒻᒪᓗ ᒪᓕᒃᑕᐅᔪᒃᓴᐃᑦ 
ᐅᖃᐅᓯᖃᖅᑐᑦ ᑭᓱᑦ ᐊᑐᖅᑕᐅᔪᓐᓇᕐᒪᖔᑕ.

ᒪᓕᒐᕋᓛᑦ: ᒪᓕᒐᐃᑦ ᑭᒃᑯᓗᒃᑖᖅ ᒪᓕᒋᐊᖃᖅᑕᖏᑦ.

ᓄᓇᕗᒻᒥ: ᓯᐊᒪᒃᓯᒪᔪᖅ ᐅᑭᐅᖅᑕᖅᑐᖅ ᐃᓂᐅᔪᖅ.

ᐃᖏᕐᕋᔭᖕᓂᖅ-ᓄᓇᕐᔪᐊᖅ: ᐃᓄᓗᒃᑖᑦ ᐃᓚᐅᖃᑕᐅᔪᓪᓘᓐᓃᑦ 
ᐳᓚᕋᖅᑐᓕᕆᓂᕐᒥᑦ ᐅᕝᕙᓘᓐᓃᑦ ᐃᒻᒥᖕᓂᒃ ᐃᖏᕐᕋᔭᓲᑦ.

ᓇᐃᒡᓕᒋᐊᖅᓯᒪᔪᖅ
ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐱᒻᒪᕆᐅᔪᓐᓇᖅᑐᑦ ᐱᓕᕆᖃᑎᒋᓗᒋᑦ 
ᐱᕙᓪᓕᐊᑎᑦᑎᓪᓗᑎᑦ ᐊᒻᒪᓗ ᑐᓂᐅᑎᒋᓗᒍ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᑦ. 
ᐱᓕᕆᔨᖃᐅᖅᑐᖅ ᐊᒻᒪᓗ ᑐᑭᓯᐅᒪᔾᔪᑎᓂᒃ ᐃᓕᖕᓂᒃ ᐃᑲᔪᕈᓐᓇᖅᑐᑦ ᒪᓕᒐᕋᓛᑦ ᒥᒃᓵᓄᑦ 
ᓂᐅᕕᐊᒃᓴᓕᐅᕆᓂᐅᑉ, ᐊᒻᒪᓗ ᑐᓴᒐᒃᓴᓕᐅᕆᓂᐅᑉ. ᑲᑎᖃᑎᖃᕐᓂᐊᕐᒥᔪᑎᑦ ᐃᓄᖕᓂᒃ 
ᐃᓕᒃᑑᖅᑐᓂᒃ ᐃᓱᒪᒋᔭᖃᖅᑐᑦᑕᐅᖅ, ᐱᓕᕆᓂᑯᖃᖅᖢᑎᒃ, ᐊᒻᒪᓗ ᐊᔪᙱᓐᓂᖃᖅᖢᑎᒃ 
ᐱᔪᒥᓇᖅᑐᓂᒃ ᐱᓕᕆᐊᓂᒃ ᑐᓂᓯᓂᕐᒧᑦ. 

8. ᐱᓕᕆᖃᑎᖃᕐᓂᖅ ᓄᓇᕗᒻᒥ 
ᐳᓚᕋᖅᑐᓕᕆᔨᒃᑯᓐᓂᑦ
ᐱᒻᒪᕆᐅᔪᖅ ᐱᓕᕆᖃᑎᒋᓂᕐᒧᑦ

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ 

ᐱᓕᕆᐊᖓᑦ ᐃᖏᕐᕋᔭᒃᑎᓂᒃ 

ᓄᓇᕐᔪᐊᕐᒥᑦ ᖃᐅᔨᑎᑦᑎᓂᕐᒧᑦ 

ᓄᓇᕗᑦ ᑕᕝᕙᐅᖕᒪᑦ ᐊᒻᒪᓗ 

ᖃᔅᓯᐊᕐᔪᐃᑦ ᐃᓄᐃᑦ 

ᐊᐅᓚᑎᑦᑎᖃᑦᑕᖅᖢᑎᒃ ᑕᐃᑲᓂ.

ᑖᓐᓇ ᓈᓴᐅᑎᖃᕐᕕᖓ ᐱᐊᓂᒃᑯᖕᓂᑦ, ᐃᒪᓐᓇᐃᑦᑐᓐᓇᕐᓂᐊᖅᑐᑎᑦ:

  ᐅᖃᐅᓯᕆᒍᒃ ᖃᓄᖅ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐃᓕᖕᓂᑦ 
ᐃᑲᔪᕈᓐᓇᕐᒪᖔᑕ ᐊᐅᓚᑎᑦᑎᔨᐅᓪᓗᑎᑦ ᐃᒪᓐᓇ:

  ᐱᓕᕆᓂᑯᖃᖅᑐᓂᒃ ᑭᐅᑎᑦᑎᓂᕐᒥᒃ ᑐᓂᓯᓂᕐᒧᑦ ᐱᓕᕆᐊᕐᓄᑦ 
ᐃᓱᒪᒋᔭᐅᔪᓂᒃ

  ᑐᓂᓯᓂᖅ ᖃᓄᐃᓕᐅᕐᓂᕐᒧᑦ ᓚᐃᓴᓐᓯᓕᕆᓂᕐᒧᑦ, 
ᓇᓪᓕᐅᑯᒫᒧᑦ, ᐱᔪᓐᓇᖅᑎᑦᑎᔾᔪᑎᓄᑦ ᐊᒻᒪᓗ ᒐᕙᒪᒃᑯᑦ 
ᒪᓕᒐᕋᓛᖏᓐᓂᑦ 

  ᐃᑲᔪᕐᓗᓂ ᓂᐅᕕᐊᒃᓴᖃᕐᓂᕐᒧᑦ ᐱᖁᑎᖕᓂᑦ

ᐃᓕᑦᑎᔾᔪᑕᐅᓂᐊᖅᑐᑦ

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐱᒻᒪᕆᐅᔪᑦ ᐱᓕᕆᖃᑎᒋᓗᒋᑦ ᑭᓇᑐᐃᓐᓇᕐᒧᑦ 
ᐱᕙᓪᓕᐊᓂᖃᕈᒪᔪᖅ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᓂᒃ ᓄᓇᕗᒻᒥᑦ. ᐱᓕᕆᐊᖓᑦ 
ᑲᑎᑎᑦᑎᓂᐅᓂᕐᒧᑦ ᓯᓚᕐᔪᐊᕐᒧᑦ, ᐊᒻᒪᓗ ᐃᓚᐅᖃᑕᐅᓪᓗᓂ ᐳᓚᕋᖅᑐᓕᕆᓂᕐᒥᒃ 
ᐊᑐᐊᒐᓂᒃ ᐱᕙᓪᓕᐊᓂᕐᒥᑦ ᓂᐅᕕᐊᒃᓴᓕᐅᕐᓂᕐᒧᑦ. ᐱᓕᕆᔩᑦ ᐃᖃᓗᖕᓂᑦ, ᑲᖏᖅᖠᓂᕐᒥᑦ, 
ᐊᒻᒪᓗ ᐃᖃᓗᒃᑑᑦᑎᐊᕐᒥᑦ ᐋᖅᑭᒃᓯᖃᑦᑕᖅᑐᑦ ᑲᑐᔾᔨᖃᑎᒌᓂᒃ ᖃᐅᔨᒪᓂᖃᖅᑐᓂᒃ, 
ᐱᓕᕆᓂᑯᖃᖅᑐᓂᒃ, ᐊᒻᒪᓗ ᖃᐅᔨᒋᐊᕐᕕᐅᔪᓐᓇᖅᑐᓂᒃ. ᐱᓕᕆᐊᖓᑦ ᐃᓕᖕᓂᒃ 
ᐃᑲᔪᐃᓂᕐᒧᑦ ᐱᕈᖅᐸᓪᓕᐊᑎᑦᑎᓂᕐᒧᑦ ᐳᓚᕋᖅᑐᓕᕆᓂᕐᒧᑦ ᐊᐅᓚᑎᑕᕐᓂᒃ.

ᐅᖃᐅᔾᔨᓂᖓᑦ ᐱᒻᒪᕆᐅᓂᐊᖅᑐᖅ ᐃᓕᖕᓄᑦ ᐱᕙᓪᓕᐊᑎᓪᓗᒍ ᐱᓕᕆᐊᑦ, ᐃᓱᒪᒋᔭᑎᑦ 
ᒥᑭᑦᑑᒐᓗᐊᖅᐸᑦ ᐊᒻᒪᓗ ᓄᓇᓕᖕᒦᖓᓗᒋᑦ, ᐊᖏᔫᒃᐸᑦ ᐊᒻᒪᓗ ᓄᓇᕗᒻᒥᑦ.

ᖃᐅᔨᒋᐊᕐᕕᒋᑲᐅᑎᒋᔭᕆᐊᖃᖅᑕᑎᑦ ᐱᒋᐊᓕᓵᖅᑎᓪᓗᒍ ᐱᕙᓪᓕᐊᓂᖅ 
ᖃᐅᔨᑎᓪᓗᒋᑦ ᐃᓱᒪᒋᔭᕐᓂᑦ. ᖃᓄᖅ ᐃᓱᒪᖕᒪᖔᑕ ᐊᐱᕆᓗᒋᑦ, ᐊᒻᒪᓗ ᐊᐱᕆᓗᒋᑦ 
ᑕᐃᒪᓐᓇᐃᓕᐅᖅᓯᒪᓂᖄᓂᖕᒪᖔᑕ ᐊᔾᔨᐸᓗᖏᓐᓂ ᐱᓕᕆᐊᖑᔪᓂᑦ.

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐱᓕᕆᔨᖏᑦ ᐃᓕᖕᓂᒃ ᐃᑲᔪᕐᓂᐊᖅᑐᑦ ᓇᓂᓯᓂᕐᒧᑦ 
ᒪᓕᒐᕋᓛᓂᒃ ᐃᓕᖕᓄᑦ ᐱᔪᓂᒃ. ᐃᑲᔪᕈᓐᓇᖅᑐᑦ ᐱᐊᓂᒃᓯᓂᕐᒧᑦ ᑎᑎᖅᑲᓂᒃ 
ᐱᔭᕆᐊᖃᖅᑐᓂᒃ. 

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐊᖏᔪᒥᒃ ᓂᐅᕕᐊᒃᓴᓕᐅᕐᓂᖃᖅᑐᑦ ᐊᒻᒪᓗ 
ᑐᓴᒐᒃᓴᓕᕆᓂᕐᒧᑦ ᑐᕌᖓᔪᒥᒃ. ᐱᓕᕆᐊᖓᑦ ᐃᖏᕐᕋᔪᑦ-ᓄᓇᕐᔪᐊᕐᒥᑦ ᖃᐅᔨᒪᑎᓐᓂᕐᒧᑦ 
ᓄᓇᕗᑦ ᑕᕝᕙᐅᖕᒪᑦ ᐊᒻᒪᓗ ᖃᔅᓯᐊᕐᔪᖕᓂᒃ ᐊᐅᓚᑎᑦᑎᔨᖃᕐᓂᖓᓄᑦ. ᓄᓇᕗᑦ 
ᓯᓚᑖᓃᑦᑐᓂᒃ ᖃᐅᔨᑎᑦᑎᓂᐊᖅᑐᑦ ᐱᓕᕆᐊᖅ ᐊᑐᐃᓐᓇᐅᖕᒪᖔᑦ, ᐊᒻᒪᓗ ᖃᓄᖅ ᐃᓄᐃᑦ 
ᐃᓕᖕᓂᒃ ᖃᐅᔨᒋᐊᕈᓐᓇᕐᒪᖔᑕ. ᐊᑕᐅᓯᒃᑲᓐᓂᖅ ᐃᓚᒋᔭᐅᔪᖅ ᓂᐅᕕᐊᒃᓴᓕᕆᓂᕐᒥᒃ, 
ᑭᓯᐊᓂ ᐱᒻᒪᕆᐅᔪᖅ.

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᑐᓂᓯᖃᑦᑕᕐᒥᔪᑦ ᓂᐅᕕᐊᒃᓴᓕᕆᓂᕐᒧᑦ ᖃᐅᔨᒪᓂᕐᒥᒃ. 
ᑐᑭᖃᖅᑐᖅ ᑲᑎᖅᓱᐃᖏᓐᓇᐅᔭᖃᑦᑕᖅᑐᑦ ᐱᓂᑯᓂᒃ ᐊᒻᒪᓗ ᑐᑭᓯᐅᒪᔾᔪᑎᓂᒃ 
ᐳᓚᕋᖅᑐᓕᕆᓂᕐᒧᑦ ᐱᓕᕆᐊᓂᒃ ᓂᐅᕕᖅᑕᐅᔪᒪᔪᑦ ᐃᓄᖕᓄᑦ ᓄᓇᕗᒻᒥᑦ. ᑕᒪᓐᓇ 
ᐱᒻᒪᕆᐅᔪᖅ ᐃᒪᓐᓇᐃᒻᒪᑦ:

“ᐊᒥᓲᓂᖅᓴᐃᑦ ᐃᓄᐃᑦ ᓂᐅᕕᖃᑦᑕᖅᑐᑦ ᓂᐅᕕᕈᒪᔭᕐᒥᖕᓂᑦ ᐃᕝᕕᑦ 
ᓂᐅᕕᐊᒃᓴᕆᔭᕐᓂᐅᖓᓂᑦ!”

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᖃᐅᔨᒪᒃᐸᑕ ᐃᓄᐃᑦ ᐱᖅᑯᓯᕆᔭᐅᕙᓚᐅᖅᑐᑦ ᑕᑯᔪᒪᓂᕐᒧᑦ 
ᐱᓱᔪᒍᒪᔪᑦ, ᐅᖃᐅᑎᓂᐊᖅᑖᑎᑦ. ᐃᓱᒪᓕᐅᕈᓐᓇᖅᑐᑎᑦ ᑐᓂᔪᒪᖕᒪᖔᖅᐲᑦ ᐱᓕᕆᐊᕐᓂᑦ. 
ᐅᖃᕈᓐᓇᖅᑐᑦ ᐃᓄᐃᑦ ᐃᖃᓪᓕᐊᕈᔾᔭᐅᔪᒪᔪᑦ, ᓯᓈᓕᐊᕈᔾᔭᐅᓂᕐᒧᑦ ᑐᕌᖓᔪᖅᓯᐅᖅᑐᑦ. 
ᑐᑭᓯᐅᒪᔾᔪᑎᖏᑦ ᐊᑐᖅᑐᖅ ᐊᒻᒪᓗ ᐃᑲᔫᑎᒻᒪᕆᐅᔪᓐᓇᖅᑐᖅ ᐃᓱᒪᓕᐅᕆᓂᕐᒧᑦ.

ᑭᖑᓪᓕᖅᐹᒃᑯᑦ, ᐱᓕᕆᖃᑎᒋᓪᓗᒋᑦ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᑐᓂᓯᔪᖅ ᐃᓕᖕᓂᑦ 
ᑕᒪᑐᒥᙵᓕᕆᓂᕐᒧᑦ ᐱᓕᕆᖃᑎᒌᒃᑐᓂᒃ. ᑲᑎᓯᓂᐊᖅᑐᑎᑦ ᐊᓯᖏᓐᓂᒃ ᐳᓚᕋᖅᑐᓕᕆᔪᓂᒃ, 
ᐱᖃᑦᑕᕐᓗᑎᑦ ᐅᓪᓗᒥᒨᓕᖅᑐᖅᓯᒪᔪᓂᒃ, ᐊᒻᒪᓗ ᓇᓂᓯᓗᑎᑦ ᓄᑖᓂᒃ ᐃᓱᒪᒃᓴᓂᒃ 
ᐱᕙᓪᓕᐊᑎᑦᑎᔪᓐᓇᖅᑐᖅ ᐱᓕᕆᐊᒧᑦ ᐱᕙᓪᓕᐊᓂᕐᒥᒃ. ᐱᕝᕕᐅᔪᓂᒃᑕᐅᖅ ᐱᓂᐊᖅᑐᑎᑦ 
ᐃᑲᔪᐃᔪᖅ ᐱᕈᖅᐸᓪᓕᐊᓂᕐᒧᑦ ᐱᓕᕆᐊᑦ. ᑐᓂᓯᔪᓐᓇᖅᑐᑦ ᖃᓄᐃᓕᐅᕆᐊᖃᕐᓂᕐᒧᑦ 
ᐊᒻᒪᓗ ᐃᑲᔪᐃᓂᕐᒧᑦ ᐱᓕᕆᑎᓪᓗᑎᑦ ᐳᓚᕋᖅᑐᓕᕆᓂᕐᒧᑦ ᐱᓕᕆᐊᕐᓂᑦ.

ᐊᒻᒪᓗ, ᐃᓚᐅᑲᓐᓂᕈᒪᒍᕕᑦ, ᑲᑎᒪᔨᐅᓂᕐᒧᑦ ᐆᒃᑐᕈᓐᓇᖅᑐᑎᑦ. ᓄᓇᕗᒻᒥ 
ᐳᓚᕋᖅᑐᓕᕆᔨᒃᑯᑦ ᑲᑎᒪᔨᖏᑦ ᓄᓇᓕᖕᒥᑦ ᐊᐅᓚᑎᑦᑎᔨᐅᔪᓂᒃ ᐱᔪᒪᔪᑦ 
ᐃᑲᔪᕐᓂᐊᕐᓗᑎᒃ ᑐᑭᓯᐊᓂᕐᒥᒃ ᐃᓅᓯᕆᔭᐅᔪᖅ ᓄᓇᓕᐊᓛᓂᑦ. ᐃᓚᐅᓂᕆᔭᐃᑦ 
ᐃᑲᔪᕋᔭᖅᑐᖅ ᑐᑭᓯᐊᓂᕐᒥᒃ ᐱᔾᔪᑕᐅᔪᓂᒃ ᐊᑐᖃᑦᑕᖅᑕᕐᓂᑦ ᐱᕈᐃᑎᓪᓗᑎᑦ ᐊᒻᒪᓗ 
ᐱᕙᓪᓕᐊᓂᖃᖅᑎᓪᓗᑎᑦ ᐱᓕᕆᐊᕐᓂᑦ. 

ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᓄᓇᕗᒻᒥ ᐳᓚᕋᖅᑐᓕᕆᔨᑐᐊᑦ, ᑕᕝᕙᐅᔪᑦ ᐃᓕᖕᓂᒃ 
ᐃᑲᔪᕐᓂᐊᕐᓗᑎᒃ.

ᑎᑎᕋᕐᓗᒋᑦ ᖃᓄᖅ ᓄᓇᕗᒻᒥ ᐳᓚᕋᖅᑐᓕᕆᔨᒃᑯᑦ ᐃᓕᖕᓂᒃ ᐃᑲᔪᕈᓐᓇᓛᖑᖕᒪᖔᑕ:

•	 ᑭᐅᔭᐅᖃᑦᑕᕐᓂᒃᑯᑦ ᐱᓕᕆᐊᖕᓄᑦ ᐃᓱᒪᒋᔭᕐᓄᑦ 
 
 
 
 
 
 

•	 ᖃᓄᐃᓕᐅᖅᑎᑦᑎᓃᑦ ᓚᐃᓴᓐᓯᓕᕆᓂᕐᒧᑦ, ᓇᓪᓕᐅᑯᒫᓕᕆᓂᕐᒧᑦ, ᐱᔪᓐᓇᖅᑎᑦᑎᔾᔪᑎᓄᑦ 
ᐊᒻᒪᓗ ᒐᕙᒪᒃᑯᑦ ᒪᓕᒐᕋᓛᖏᓐᓂᒃ  
 
 
 
 
 
 

•	 ᓂᐅᕕᐊᒃᓴᕆᓂᖅ ᐱᖁᑎᖕᓂᑦ 
 
 
 
 
 

ᐃᓕᑦᑎᓂᕐᒧᑦ ᖃᓄᐃᓕᐅᕐᓂᖅ 8.1

ᓇᖕᒥᓂᕆᔭᓕᕆᓂᕐᒥᑦ, ᐱᑕᖃᙱᑦᑐᖅ 

ᑐᑭᖃᙱᑦᑐᒥᒃ ᐊᐱᖅᑯᑕᐅᔪᒥᒃ.

ᐱᓕᕆᔾᔪᑎ-ᐅᖃᓕᒫᒐᖅ ᐅᖃᐅᓯᖃᖅᑐᖅ ᖃᐅᔨᒪᓂᕐᒥᒃ ᐊᒻᒪᓗ ᐱᕙᓪᓕᐊᓂᕐᒥᒃ 
ᐱᔭᕆᐊᖃᖅᑐᖅ ᐳᓚᕋᖅᑐᓕᕆᔪᓕᐅᕐᓂᐊᕐᓗᓂ. ᑕᐅᑐᒐᖃᖅᓯᒪᔪᖅ ᖃᓄᖅ ᐃᓱᒪᒋᔭᐅᔪᑦ 
ᐱᖁᑎᙳᖅᑎᑕᐅᖃᑦᑕᕐᒪᖔᑕ, ᑭᒃᑯᓐᓄᙵᐅᔭᕆᐊᖃᕐᓂᖅ ᐃᑲᔪᖅᑕᐅᔪᒪᓗᓂ, ᐊᒻᒪᓗ 
ᖃᓄᖅ ᐋᖅᑭᒃᓯᓂᖅ ᐊᑭᒋᓂᐊᖅᑕᖓᓂᒃ ᐱᖁᑎᐅᑉ. ᑐᓂᓯᖕᒥᔪᖅ ᐃᓱᒪᒋᔭᐅᔪᓂᒃ 
ᓂᐅᕕᐊᒃᓴᓕᐅᕆᓂᕐᒧᑦ.

ᓲᖃᐃᒻᒪ, ᑭᓱᑐᐃᓐᓇᐃᑦ ᐊᓯᐊᙳᖃᑦᑕᕐᒪᑕ. ᓄᓇᒧᙵᐅᒍᕕᑦ ᐃᒪᒃᑯᓪᓘᓐᓃᑦ 
ᐃᖏᕐᕋᒍᕕᑦ, ᐃᓱᒪᒋᔭᖃᕋᕕᑦ ᐃᖏᕐᕋᓂᕆᔭᕐᓂᒃ ᐊᒻᒪᓗ ᐱᔾᔪᑎᖃᕋᕕᑦ 
ᑕᐃᑲᓃᓐᓂᕆᔭᕐᓄᑦ. ᑭᓯᐊᓂ, ᖃᐅᔨᒪᒐᕕᑦ, ᑐᕌᖓᓂᕆᔭᐃᑦ ᐊᓯᐊᙳᕈᓐᓇᖅᑐᖅ ᓯᓚ 
ᖃᐅᔨᒪᓐᓇᙱᒻᒪᑦ ᖃᓄᐃᓕᖓᓕᕐᓂᐊᕐᒪᖔᑦ. ᑕᐃᒪᓐᓇᑐᑦ, ᐋᖅᑭᒋᐊᖅᓯᖃᑦᑕᕐᓂᐊᖅᑐᑎᑦ 
ᐃᓱᒪᒋᖅᑲᐅᑕᐅᓚᐅᖅᑕᕐᓂᒃ.

ᐊᔾᔨᒋᔭᖓ ᐳᓚᕋᖅᑐᓕᕆᓂᖅ. ᑐᓴᖃᑦᑕᖅᑐᑎᑦ ᓄᑖᓂᒃ ᐅᓂᒃᑳᓂᒃ, ᑐᓴᖅᑎᑕᐅᕙᒃᖢᑎᑦ 
ᐃᓱᒪᒋᔭᖏᓐᓂᒃ ᐱᔾᔪᔾᔨᔭᖅᐱᑦ, ᓄᑖᓂᒃ ᐃᓱᒪᒋᔭᖃᓕᖃᑦᑕᖅᖢᑎᑦ, 
ᖃᐅᔨᓪᓗᑎᑦ ᖃᓄᖅ ᐱᒋᐊᑲᓐᓂᕈᓐᓇᕐᒪᖔᖅᐲᑦ. ᐊᓯᐊᙳᑐᐃᓐᓇᕆᐊᖃᖅᑕᐃᑦ 
ᐊᑭᒋᔭᐃᑦ (ᒥᒃᖠᒋᐊᕐᓗᒍ ᐊᖏᒡᓕᒋᐊᕐᓗᒍᓘᓐᓃᑦ!). ᐊᒥᓲᓂᖅᓴᓂᒃ ᐃᓄᖕᓂᒃ 
ᐱᑐᐃᓐᓇᕆᐊᖃᖅᑐᑎᑦ ᖃᔅᓯᐅᓂᖏᓐᓂᒃ ᐃᓱᒪᒋᖅᑲᐅᑕᐅᓚᐅᖅᑕᕐᓂᐅᖓᓂᑦ, 
ᐊᒻᒪᓗ ᐃᑲᔪᖅᑕᐅᔭᕆᐊᖃᕐᓂᐊᖅᑐᒃᓴᐅᓪᓗᑎᑦ. ᐃᒻᒪᖄᓘᓐᓃᑦ 
ᓂᐅᕕᐊᒃᓴᓕᐅᑲᓐᓂᕈᒪᓂᐊᖅᑐᒃᓴᐅᔪᑎᑦ. ᐊᑐᓂ ᐊᓯᐊᙳᕐᓂᐅᔪᑦ ᐊᒻᒪᓗ ᐋᖅᑭᒋᐊᖅᓯᓃᑦ 
ᐃᓱᒪᒃᓴᖅᓯᐅᕈᑕᐅᔭᕆᐊᖃᖅᑐᑦ.

ᐊᒻᒪᓗ, ᐊᖑᓇᓱᒃᑎᑐᑦ ᓄᓇᒥᑦ ᐅᕝᕙᓘᓐᓃᑦ ᐅᒥᐊᖅᑐᖅᑐᖅᑐᑦ, ᑕᒪᒃᑯᐊ ᐊᓯᐊᙳᕐᓃᑦ 
ᐊᔪᕆᓐᓇᕐᓂᐊᖅᑐᑦ.

ᐊᓯᐊᙳᖅᑎᕆᓂᐊᓵᖅᑎᓪᓗᑎᑦ, ᑭᓯᐊᓂ, ᐳᐃᒍᖅᑕᐃᓕᒋᑦ ᐱᕝᕕᐅᔪᓐᓇᖅᑐᖅᑕᖃᕐᒪᑦ 
ᐃᑲᔪᕈᓐᓇᖅᑐᓂᒃ ᐊᑲᐅᙱᓕᐅᕈᑎᖃᕈᕕᑦ ᐅᕝᕙᓘᓐᓃᑦ ᐊᔪᓕᕌᖓᕕᑦ. ᓄᓇᕗᒻᒥ 
ᐳᓚᕋᖅᑐᓕᕆᔨᒃᑯᓐᓂᑦ ᑖᒃᑯᓄᙵ ᓄᓇᓕᖕᒥᑦ ᐱᕙᓪᓕᐊᔪᓕᕆᔨᐅᔪᓂᑦ, ᐃᓄᒃᑕᖃᐅᖅᑐᖅ 
ᑐᑭᓯᐊᔪᓂᒃ ᐊᐅᓚᑦᑎᓂᕐᒥᒃ ᓇᖕᒥᓂᕆᔭᐅᔪᒥᒃ ᐊᒻᒪᓗ ᖃᓄᖅ ᐋᖅᑭᒃᓯᒋᐊᖅᓯᓂᐅᔪᓂᒃ. 
ᐊᐱᕆᑦᑕᐃᓕᔭᕆᐊᖃᖃᑦᑕᙱᑦᑐᑎᑦ.

9. ᐃᓱᓕᓂᖓ
ᐃᓕᑦᑎᔭᑎᑦ

ᑕᑯᓗᒃᑖᖅᓯᒪᔪᖅᑕᖃᙱᑦᑐᖅ. ᑭᐅᔾᔪᑎᖃᓗᒃᑖᕈᓐᓇᖅᑐᒥᒃ ᐃᓄᒃᑕᖃᙱᑦᑐᖅ. 
ᑐᓂᖃᑦᑕᐅᑎᓂᒃᑯᑐᐃᓐᓇ ᐃᓱᒪᒋᔭᐅᔪᓂᒃ, ᐊᑲᐅᙱᓕᐅᕈᑕᐅᔪᓂᑦ, ᐊᒻᒪᓗ 
ᐱᐊᓕᕆᑦᑎᐊᕐᓂᒃᑯᑦ ᐱᕈᖅᐸᓪᓕᐊᔪᓐᓇᖅᑐᓗᒃᑖᖑᔪᒍᑦ. ᓇᖕᒥᓂᕆᔭᖃᖅᖢᓂᓗᓪᑕᐅᖅ 
ᑕᐃᒪᓐᓇᐃᑐᖅ. ᐅᖃᓪᓚᖃᑦᑕᐃᓐᓇᕐᓗᑎᑦ, ᐊᐱᖅᓱᐃᓐᓇᖃᑦᑕᕐᓗᑎᑦ, ᓈᓚᐃᓐᓇᖃᑦᑕᕐᓗᑎᑦ, 
ᐊᒻᒪᓗ ᐃᓱᒪᖃᑦᑕᕐᓃᑦ ᓄᖅᑲᐅᑎᙱᓪᓗᒍ.

ᐳᓚᕋᖅᑐᓕᕆᓂᕐᒥᒃ ᓇᖕᒥᓂᕆᔭᓕᕆᓂᖅ ᐱᐅᔪᐊᓗᒃ. ᐱᕕᖃᕐᓇᖅᑐᖅ ᑐᙵᓱᒃᑎᑦᑎᓂᕐᒥᒃ 
ᐃᓄᖕᓂᒃ ᓄᓇᓕᒋᔭᕐᓄᑦ ᓇᑭᑐᐃᓐᓇᖅ ᓄᓇᕐᔪᐊᕐᒥᙶᖅᑐᓂᒃ, ᐊᒻᒪᓗ ᑖᒃᑯᐊ 
ᐃᓕᑦᑎᓂᖃᖅᖢᑎᒃ ᐅᖃᐅᓯᕐᓂᑦ, ᐱᖅᑯᓯᕐᓂᑦ, ᐊᒻᒪᓗ ᓇᑭᙶᕐᓂᕆᔭᕐᓂᑦ ᐊᒻᒪᓗ ᓄᓇᐅᑉ 
ᐋᖅᑭᐅᒪᓂᖏᓐᓂᒃ. ᐃᒐᓛᖑᔪᖅ ᓯᓚᕐᔪᐊᕐᒧᑦ. ᐊᒥᓲᓂᖅᓴᐃᑦ ᐅᔾᔨᕈᓱᓕᖅᐸᓪᓕᐊᒃᐸᑕ 
ᐅᑭᐅᖅᑕᖅᑐᒥᑦ ᐃᓄᖏᓐᓂᒡᓗ, ᐳᓚᕋᖅᑐᓕᕆᓂᖅ ᑐᓂᓯᔪᖅ ᐱᐅᔪᒥᒃ ᐱᕕᖃᕐᓂᐅᔪᒥᒃ 
ᐅᓂᒃᑳᒃᓴᐃᑦ ᐅᖃᐅᓯᕆᓂᕐᒧᑦ ᐃᓕᖕᓂᙶᕐᓗᓂ.

ᖁᕕᐊᒋᓗᒍ ᐊᒻᒪᓗ ᑐᙵᓱᒃᑎᓪᓗᒋᑦ ᐳᓚᕋᖅᑏᑦ, ᐊᒻᒪᓗ ᐳᓚᕋᖅᑐᓗᒃᑖᑦ 
ᐅᔾᔨᕈᓱᒃᑲᓐᓂᖅᑎᓪᓗᒋᑦ ᑐᑭᓯᐊᒃᑲᓐᓂᕐᓂᕐᒥᓪᓗ ᓄᓇᕗᒻᒥᐅᑦ ᐃᓅᓯᖃᕐᓂᕆᔭᖏᓐᓂᒃ.

ᐱᓕᕆᕕᒡᔪᐊᓗᒃᑖᑦ ᐊᑐᖃᑦᑕᖅᑐᑦ ᐅᖃᐅᓯᕐᓂᒃ ᐃᒻᒥᖕᓄᑦ. ᐃ-ᐅ-ᐊ-ᓕᖓᓪᓗᒋᑦ, ᑕᕝᕙ 
ᐱᒻᒪᕆᐅᓛᑦ ᐅᖃᐅᓰᑦ ᐊᑐᖅᑕᐅᓂᐊᖅᑐᑦ ᑕᕝᕙᓂ ᐱᓕᕆᓂᕐᒧᑦ-ᐅᖃᓕᒫᒐᕐᒥᑦ:

ᐱᔾᔪᔾᔨᔨ: ᐃᓄᒃ ᓂᐅᕕᐊᒃᓴᖃᖃᑦᑕᖅᑐᖅ ᐱᓕᕆᐊᒥᓂᑦ ᐱᔾᔪᑎᓪᓗᒍ ᐊᐅᓚᑎᑦᑎᔨ.

ᑲᑎᒪᔨᑦ: ᑲᑎᙵᔪᑦ ᐱᓕᕆᓂᑯᖃᖅᑐᑦ ᐃᓄᐃᑦ ᑐᓂᓯᖃᑦᑕᖅᑐᑦ ᖃᓄᐃᓕᐅᕐᓂᕐᒧᑦ 
ᑲᑐᔾᔨᖃᑎᒌᓄᑦ.

ᓇᖕᒥᓂᕆᔭᒧᑦ ᐱᔾᔪᔾᔭᐅᔪᑦ: ᐃᓄᐃᑦ ᓄᓇᓕᖕᓃᕌᓂᒃᑐᑦ ᐱᓕᕆᐊᑎᒃ ᐱᔾᔪᑎᒋᓪᓗᒍ.

ᓇᖕᒥᓂᕆᔭᒧᑦ ᓚᐃᓴᓐᓯ: ᓈᒻᒪᒋᔭᐅᔪᖅ ᐊᐅᓚᑎᑦᑎᓂᕐᒧᑦᓇᖕᒥᓂᕆᔭᒥᒃ.

ᓈᓴᖅᑕᐅᓂᖏ: ᓈᓴᐅᓯᕆᓂᖅ, ᖃᐅᔨᓂᖅ ᐊᑭᐅᔪᓂᒃ ᐊᒻᒪᓗ ᐊᑭᒋᔭᐅᓂᐊᖅᑐᓂᒃ.

ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒧᑦ: ᐊᔾᔨᒌᙱᑦᑐᑦ ᐃᓄᐃᑦ ᐃᑲᔪᖃᑦᑕᖅᑐᑦ 
ᐳᓚᕋᖅᑐᓕᕆᓂᕐᒥᒃ ᐱᓕᕆᐊᖅ ᐅᕝᕙᓘᓐᓃᑦ ᐱᔨᑦᑎᕋᐃᓂᕐᒥᒃ ᐱᐊᓂᒃᓯᑎᑦᑎᓂᕐᒧᑦ. 
ᐱᓕᕆᓂᖓᑦ ᐊᔾᔨᒌᙱᑦᑐᑦ ᐃᓄᐃᑦ ᓇᓂᓯᓂᕐᒧᑦ ᐱᔾᔪᔾᔭᐅᔪᓂᒃ ᐃᒻᒥᒃᑰᖓᔪᓄᑦ 
ᐱᓕᕆᐊᓄᑦ, ᑐᕌᖓᔪᓄᑦ ᐊᒻᒪᓗ ᑲᑎᑎᓯᒪᔪᓄᑦ.

ᐱᔾᔪᔾᔭᐅᔪᑦ: ᓂᐅᕕᖃᑦᑕᖅᑐᑦ - ᐃᓄᐃᑦ ᓂᐅᕕᖃᑦᑕᖅᑐᑦ ᐱᔨᑦᑎᕋᐅᑎᒋᔭᕐᓂᑦ 
ᐅᕝᕙᓘᓐᓃᑦ ᐱᓕᕆᐊᕐᓂᑦ. 
(ᑕᒪᑐᒪᙵ ᑐᑭᐅᔪᖅ: ᕿᑲᖅᖢᑎᒃ ᐱᔾᔪᔾᔭᐅᔪᑦ, ᓇᖕᒥᓂᕆᔭᓕᕆᓪᓗᑎᒃ ᐱᔾᔪᔾᔭᐅᔪᑦ)

ᐱᓕᕆᖃᑎᒌᖕᓂᖅ: ᐱᓕᕆᖃᑎᒌᒃᖢᓂ, ᐱᓕᕆᖃᑎᑖᖅᖢᓂ.

ᐊᑭᓕᐅᑎ: ᒥᑭᑦᑐᒥᒃ ᐊᖏᑎᒋᓂᖓᑕ ᐊᑭᓕᐅᑕᐅᔫᑉ ᐊᔾᔨᒌᙱᑦᑐᓄᑦ ᐃᓄᖕᓄᑦ 
ᐊᒃᑐᐊᔾᔪᑎᔪᑦ ᑐᓂᐅᖅᑲᐃᓂᕐᒨᖓᔪᓄᑦ ᐱᔨᑦᑎᕋᐅᑎᖏᓐᓄᑦ ᐃᑲᔪᕐᓂᕆᔭᖏᓐᓄᑦ ᓄᑖᓂᒃ 
ᐱᔾᔪᔾᔭᐅᓂᐊᖅᑐᓂᒃᑖᖅᑎᑦᑎᓂᕐᒧᑦ.

ᐊᑭᑦᑐᕋᐅᑎᓂᖅ: ᓇᖕᒥᓂᕆᔭᐅᔪᑦ ᑐᓂᓯᔪᑦ ᐊᔾᔨᖓᓂᒃ ᐊᔾᔨᕐᓚᖓᓂᓪᓘᓐᓃᑦ ᐱᖁᑎᓂᒃ 
ᐱᕙᓪᓕᐊᑎᑕᖅᐱᑦ.

ᐊᑭ: ᑮᓇᐅᔭᐅᓂᖓ ᑐᓂᓯᔪᒪᓂᕐᒧᑦ ᐱᓕᕆᐊᕐᒥᑦ.

ᑲᓇᑕᒥᐅᑕᐃᑦ ᓂᐅᕕᕈᒪᓂᖃᖅᑐᑦ: ᐱᔾᔪᔾᔭᐅᒪᑐᐃᓐᓇᕆᐊᖃᖅᑐᑦ ᑲᓇᑕᒥᐅᑕᐃᑦ.

ᐃᓚᖓᓂᒃ ᐊᑭᓖᓂᖅ: ᑮᓇᐅᔭᖅ ᐊᑭᓕᐅᑕᐅᕙᒌᖅᑐᖅ ᐸᐸᑦᑎᓂᕐᒧᑦ ᐱᔨᑦᑎᕋᐅᑎᒥᒃ.

ᐱᕈᖅᐸᓪᓕᐊᓂᕐᒧᑦ ᐊᒃᑐᖅᓯᓂᖅ: ᐊᓯᐊᙳᕐᓂᖅ ᐱᕈᖅᐸᓪᓕᐊᓂᕐᒧᑦ ᐊᑐᖅᑕᐅᔪᖅ 
ᖃᓄᐃᓕᐅᕐᓂᐅᔪᓄᑦ.

ᑐᑭᓕᐅᖅᓯᒪᔪᑦ

ᐊᑐᕐᓂᑯᐃᑦ: ᑭᓱᑐᐃᓐᓇᓄᑦ ᐊᑭᓖᔾᔪᑏᑦ.

ᐋᖅᑭᐅᒪᔪᑦ ᐊᑮᑦ: ᐊᑭᐅᔪᑦ ᐊᓯᔾᔨᖃᑦᑕᙱᑦᑐᑦ ᖃᔅᓯᑐᐃᓐᓇᐅᒐᓗᐊᖅᐸᑕ ᐱᔾᔪᔾᔭᐅᔪᑦ 
ᓂᐅᕕᖅᑐᑦ ᐱᓕᕆᐊᒥᒃ.

ᐅᐸᒃᓯᒪᓪᓗᓂ ᓂᐅᕕᐊᒃᓴᓕᐅᕆᓂᖅ: ᓂᐅᕕᐊᒃᓴᓕᐅᕆᓂᖅ ᐊᑐᖃᑦᑕᖅᑐᖅ 
ᐅᖃᐅᓯᕐᒥᙶᖅᑐᒥᒃ, ᑕᑯᕋᓐᓈᖅᑎᑦᑎᓂᒃᑯᑦ, ᓈᓚᐅᑎᒃᑯᑦ ᑐᓴᒐᒃᓴᑎᒍᑦ, ᑕᒪᒃᑯᐊᕋᓘᔭᐃᑦ.

ᓄᓇᕐᔪᐊᕐᒥᑦ ᓂᐅᕕᕈᒪᓂᖃᖅᑐᑦ: ᐱᔾᔪᔾᔭᐅᒪᑐᐃᓐᓇᕆᐊᖃᖅᑐᑦ ᑲᓇᑕᐅᑉ 
ᓯᓚᑖᓂᙶᖅᑐᑦ.

ᐱᒋᔭᐅᔪᑦ: ᑎᑎᕋᖅᓯᒪᔪᑦ ᐱᓕᕆᐊᕐᓂᑦ ᐱᔪᑦ ᖃᖓᑐᐃᓐᓇᖅ ᐅᓪᓗᕐᒥᑦ.

ᖃᖓᒃᑰᓂᐊᕐᓂᕐᒧᑦ ᐃᓗᓖᑦ: ᖃᖓᒃᑯᑦ ᑭᓱᑐᐃᓐᓇᐃᑦ ᐸᕐᓇᐅᑕᐅᓂᖏᑦ.

ᒪᓕᒐᓕᕆᓂᒃᑯᑦ ᒪᓕᒐᕋᓛᑦ ᐊᒻᒪᓗ ᐱᔭᕆᐊᖃᖅᑐᑦ: ᒪᓕᒐᐃᑦ.

ᕿᑲᕈᒪᔪᑦ ᐱᔾᔪᔾᔭᐅᔪᑦ/ᓂᐅᕕᖃᑦᑕᖅᑐᑦ:  ᐃᓄᐃᑦ ᐃᖏᕐᕋᔭᖃᑦᑕᖅᑐᑦ ᖁᕕᐊᓱᒍᒪᓂᕐᒧᑦ.

ᐱᔭᒃᓴᖃᕐᓂᖅ: ᒪᓕᒐᓕᕆᓂᒃᑯᑦ ᐱᔭᒃᓴᐅᑎᖃᕐᓂᖅ ᑐᑭᖃᖅᑐᖅ 
ᐊᑭᓖᔭᕆᐊᖃᑐᐅᓐᓇᖅᑐᑎᑦ ᐃᓄᖕᒥᒃ ᐊᓯᐅᔨᔪᒥᒃ ᐅᕝᕙᓘᓐᓃᑦ ᐋᓐᓂᖅᑐᒥᒃ ᑭᓱᑐᐃᓐᓇᒥᒃ 
ᐱᔭᕐᓄᑦ (ᐃᓱᒪᒋᙱᑕᕐᓄᓪᓘᓐᓃᑦ ᐱᔭᕆᐊᖃᖅᑕᕐᓄᑦ).

ᓂᐅᕕᕈᒪᓂᖃᖅᑐᑦ: ᐃᓄᐃᑦ ᐱᔾᔪᔾᔭᐅᔪᒪᑐᐃᓐᓇᕆᐊᖃᖅᑐᑦ ᓂᐅᕕᕐᓗᑎᒡᓗ 
ᐱᓕᕆᐊᕐᓂᑦ. 
(ᑕᒪᑐᒧᖓ ᑐᑭ: ᕿᓂᖅᓴᐃᓂᖅ ᓂᐅᕕᕈᒪᔪᓂᒃ, ᖃᓂᑦᑐᒥᑦ ᓂᐅᕕᕈᒪᔪᑦ, ᓄᓇᕐᔪᐅᕐᒥᐅᑦ 
ᓂᐅᕕᕈᒪᔪᑦ, ᓂᐅᕕᕈᒪᔪᓂᒃ ᖃᐅᔨᒪᓂᖃᕐᓂᖅ)

ᓂᐅᕕᐊᒃᓴᓕᐅᕐᓂᕐᒥᒃ ᖃᐅᔨᒪᔭᖃᕐᓂᖅ: ᐱᓂᑯᐃᑦ ᐊᒻᒪᓗ ᑐᑭᓯᐅᒪᔾᔪᑏᑦ ᑲᑎᑕᐅᔪᑦ 
ᐃᑲᔪᐃᓂᕐᒧᑦ ᐳᓚᕋᖅᑐᓕᕆᓂᕐᒧᑦ ᑲᒪᖃᑦᑕᖅᑐᓂᒃ ᓂᐅᕕᐊᒃᓴᓕᐅᕆᓂᕐᒧᑦ.

ᓂᐅᕕᕈᒪᓂᖃᖅᑐᒃᓴᓂᒃ ᖃᐅᔨᓴᐃᓂᖅ: ᑐᑭᓯᓇᓱᖕᓂᖅ ᐃᓄᖕᓂᒃ 
ᓂᐅᕕᑐᐃᓐᓇᕆᐊᖃᖅᑐᓂᒃ ᐱᓕᕆᐊᕐᓂᑦ ᐱᔨᑦᑎᕋᐅᑎᖕᓂᓪᓘᓐᓃᑦ.

ᓂᐅᕕᐊᒃᓴᓕᐅᕆᓂᖅ: ᖃᓄᐃᓕᐅᕐᓂᓗᒃᑖᑦ ᐃᓄᖕᓂᒃ ᖃᐅᔨᑎᑦᑎᖃᑦᑕᖅᑐᑦ ᐱᓕᕆᐊᑦ 
ᐊᑐᐃᓐᓇᐅᓂᖓᓂ.

ᐱᔭᐅᔪᒪᔪᖅ: ᑐᒃᓯᕋᖅᑕᐅᓂᖓᑐᑦ, ᐃᒻᒪᖄ ᖃᐅᔨᒃᑲᐃᑦᑎᐊᙱᖦᖢᑎᒡᓘᓐᓃᑦ.

ᖃᕋᓴᐅᔭᒃᑯᑦ ᓂᐅᕕᐊᒃᓴᓕᐅᕆᓂᖅ: ᓂᐅᕕᐊᒃᓴᖃᕐᓂᖅ ᐊᑐᖅᖢᓂ ᖃᕋᓴᐅᔭᒃᑯᑦ 
(ᖃᕋᓴᐅᔭᒃᑯᑦ ᑐᑭᓯᒋᐊᖅᑕᕐᕖᑦ, ᕙᐃᔅᐳᒃ, ᐃᓐᔅᑎᒍᕌᒻ, ᐸᓛᒃᔅ ᐅᕝᕙᓘᓐᓃᑦ ᖃᕋᓴᐅᔭᒃᑯᑦ 
ᐅᖃᓪᓚᖕᓂᕐᒧᑦ ᑲᑎᙵᔪᑦ).

ᐊᐅᓚᑎᑦᑎᔨ: ᐃᓄᒃ ᑐᓂᓯᖃᑦᑕᖅᑐᖅ ᐱᓕᕆᐊᕐᒥᑦ ᐊᐅᓚᑎᑦᑎᔨᐅᔪᖅ. ᑐᓂᖃᑦᑕᖅᑕᖓᑦ 
ᐱᓕᕆᐊᖓᑦ ᐱᔭᐅᔪᒪᔪᒃᑯᑦ ᐅᕝᕙᓘᓐᓃᑦ ᖃᖓᒃᑰᓕᖓᔪᒃᑯᑦ, ᐊᒻᒪᓗ ᑐᓂᓯᖃᑦᑕᖅᑐᑦ 
ᐊᑭᐅᔪᓂᒃ ᐊᑕᐅᓯᕐᒧᑦ ᐅᕝᕙᓘᓐᓃᑦ ᑲᑎᙵᔪᓄᑦ.

ᐊᐅᓚᑎᑦᑎᓂᕐᒧᑦᐊᑭᐅᔪᑦ/ᐊᐅᓚᑎᑦᑎᓂᕐᒧᑦ ᐊᑭᐅᔪᑦ: ᐊᑐᕐᓂᑯᐃᑦ (ᓲᕐᓗ ᓇᓪᓕᐅᑯᒫᑦ, 
ᓚᐃᓴᓐᓰᑦ, ᑐᓴᒐᒃᓴᓕᕆᓃᑦ ᐅᕝᕙᓘᓐᓃᑦ ᐊᑭᓕᐅᑏᑦ) ᐱᔾᔪᑎᖃᖅᑐᑦ ᐊᐅᓚᑦᑎᓂᕐᒧᑦ 
ᓇᖕᒥᓂᕆᔭᒥᒃ, ᐱᓕᕆᐊᓂᑐᐃᓐᓇᐅᙱᑦᑐᖅ

ᑲᑎᑎᖅᓯᒪᔪᖅ: ᑲᑎᖅᓱᖅᓯᒪᔪᑦ ᑐᕌᖓᔪᓂᒃ (ᐃᒻᒪᖄ ᐊᔾᔨᒌᙱᑦᑐᓂᑦ ᓄᓇᓕᖕᓂᑦ) 
ᐃᓚᖃᖅᖢᑎᒃ ᑎᖕᒥᓲᑰᕐᓃᑦ ᐊᒻᒪᓗ ᑐᔪᕐᒥᕖᑦ ᑐᓂᔭᐅᔪᖅ ᐳᓚᕋᖅᑎᑦᑎᔨᒧᑦ. 
ᑲᑎᑎᖅᓯᒪᔪᑦ ᒥᑭᑦᑑᔪᓐᓇᖅᑐᖅ ᐅᕝᕙᓘᓐᓃᑦ ᐃᓗᐃᑦᑑᓗᓂ, ᐃᓚᐅᔪᓐᓇᖅᑐᓪᓘᓐᓃᑦ 
ᑎᖕᒥᓲᑯᕈᑎ ᑕᕆᐅᑉ ᐊᑭᐊᓂᙶᖅᑐᑦ. ᑲᑎᑎᖅᓯᒪᔪᑦ ᐋᖅᑭᐅᒪᔪᑦ ᓴᓇᓯᒪᕗᑦ 
ᓂᐅᕕᖅᑕᐅᓂᕐᒧᑦ ᐊᔪᕐᓇᙱᑦᑑᑎᑦᑎᓂᕐᒧᑦ. ᑲᑎᑎᖅᓯᒪᔪᑦ ᑐᓂᓯᖕᒥᔪᑦ ᐳᓚᕋᖅᑎᓂᒃ 
ᐃᑲᔪᐃᓂᖃᖅᑐᒥᒃ ᐊᑭᐅᔪᒥᑦ. ᐆᒃᑑᑎᒋᓗᒍ: ᑎᖕᒥᓲᒃᑰᕈᑎ ᑕᐃᑲᙵᑦ ᐅᑎᒧᑦ, ᑐᔪᕐᒥᕕᒃ, 
ᓂᖀᑦ, ᐅᒥᐊᖅᑐᕈᔾᔭᐅᓂᖅ, ᐱᖃᑎᖃᕐᓗᓂ ᓇᒧᙵᐅᔾᔭᐅᓂᖅ ᐊᒻᒪᓗ ᑏᑐᖃᑎᖃᕐᓂᖅ 
ᐃᓐᓇᕆᔭᐅᔪᓂᒃ ᓂᐅᕕᖅᑕᐅᖃᑦᑕᖅᑐᑦ ᐳᓚᕋᖅᑎᒧᑦ ᐊᑕᐅᓯᕐᒧᑦ ᐊᑭᐅᓪᓗᒍ.

ᑲᑎᑎᕆᔨ: ᓂᐅᕕᖅᑎᑦᑎᖃᑦᑕᖅᑐᖅ ᐳᓚᕋᕐᓂᕐᒧᑦ ᑐᕌᖓᔪᒥᒃ, ᐊᔾᔨᒌᙱᑦᑐᓂᑦ ᑲᑎᙵᔪᑦ 
ᐱᓕᕆᐊᑦ, ᐳᓚᕋᖅᑎᓄᑦ ᐅᕝᕙᓘᓐᓃᑦ ᐃᖏᕐᕋᔭᒃᑐᓕᕆᔨᓄᑦ. ᑲᑎᑎᕆᔨ, ᐃᓛᓐᓂᒃᑯᑦ 
ᖃᐅᔨᒪᔭᐅᔪᖅ ᐳᓚᕋᖅᑎᑦᑎᓂᕐᒧᑦ ᐊᐅᓚᑎᑦᑎᔨᒥᒃ, ᐱᔭᒃᓴᐅᑎᖃᖅᑐᖅ ᑐᕌᖓᔪᖅ 
ᑎᑭᐅᑎᒐᓗᐊᕐᓂᖏᓐᓄᑦ, ᐊᒻᒪᓗ ᐃᓚᒋᔭᐅᔪᓕᒫᑦ ᐱᔭᐅᓂᖏᓐᓄᑦ.

ᐸᐃᑉᐹᒃᑯᑦ ᓂᐅᕕᐊᒃᓴᓕᐅᕆᓂᖅ: ᓂᐅᕕᐊᒃᓴᖃᕐᓂᖅ ᐊᑐᖅᖢᓂ ᓴᓂᕋᕐᒧᐊᖅᑐᒃᓴᓂᒃ, 
ᐅᖃᓕᒫᒐᕋᓛᓂᒃ, ᑕᒪᒃᑯᓂᖓᕈᓘᔭᖅ.

ᐊᑐᐊᒐᖅ: ᒪᓕᒐᐃᑦ, ᒪᓕᒐᕋᓛᑦ ᐊᒻᒪᓗ ᒪᓕᒃᑕᐅᔪᒃᓴᐃᑦ ᐅᖃᐅᓯᖃᖅᑐᑦ ᑭᓱᑦ 
ᐊᑐᖅᑕᐅᔪᓐᓇᕐᒪᖔᑕ.

ᐊᑭᖓ: ᖃᓄᑎᒋᐅᓂᖓ ᑮᓇᐅᔭᖅ ᐊᑭᓕᖅᑐᐃᑎᑕᑎᑦ ᐱᔾᔪᑎᔭᑎᑦ ᐱᓕᕆᐊᕐᒧᑦ. 
(ᑕᒪᑐᒧᖓ ᑐᑭ: ᐊᑭᓕᐅᕆᓂᖅ)

ᐊᑭᓕᐅᕆᓂᖅ: ᐊᑭᐅᑎᖃᑦᑕᖅᑕᑎᑦ ᐱᓕᕆᐊᕐᒧᑦ ᐅᕝᕙᓘᓐᓃᑦ ᐱᔨᑦᑎᕋᐅᑎᒧᑦ 
ᖃᐅᔨᒪᒍᕕᐅᒃ ᑮᓇᐅᔭᐃᑦ ᐊᑐᕐᓂᑯᑎᑦ ᐊᒻᒪᓗ ᖃᐅᔨᒪᒍᕕᑦ ᖃᓄᖅ ᐊᖏᑎᒋᔪᒥᒃ 
ᐱᔾᔪᔾᔭᐅᔪᑦ/ᓂᐅᕕᖃᑦᑕᖅᑐᑦ ᐊᑭᓖᔪᒪᔭᕆᐊᒃᓴᖏᓐᓂᒃ.

ᐱᓕᕆᐊᖅ: ᑭᓱᑐᐃᓐᓇᖅ ᐊᑕᐅᓯᖅ ᖃᓄᐃᓕᐅᕐᓂᖅ ᐱᔨᑦᑎᕋᐅᑎᓪᓘᓐᓃᑦ 
ᑐᓂᔭᐅᔪᖅ ᐊᐅᓚᑎᑦᑎᔨᒧᑦ. ᐊᑭᖃᙱᑦᑐᒥᑦ ᑕᑯᔭᐅᔪᒪᔪᕐᒥᐅᔪᓐᓇᖅᑐᖅ 
ᐊᑭᓕᖅᑕᐅᔪᓄᑦ ᖃᓄᐃᓕᐅᕐᓂᐅᔪᓄᑦ ᓲᕐᓗ ᐱᓱᔪᒍᔾᔨᓂᖅ, ᒥᑦᑕᕐᕕᖕᒧᙵᐊᔾᔭᐅᔪᑦ, 
ᐊᖏᕐᕋᕆᔭᐅᔪᒧᑦ ᐳᓚᕋᑦᑐᑦ ᑳᐱᑐᖅᖢᑎᒃ, ᐅᒥᐊᒃᑯᑦ ᑕᑯᑎᑕᐅᔪᑦ ᑭᓱᑐᐃᓐᓇᓂᒃ, 
ᐃᑦᑕᕐᓂᑕᓕᖕᓄᙵᐅᔾᔭᐅᔪᑦ, ᐅᓂᒃᑳᕐᕕᐅᔪᑦ ᐅᕝᕙᓘᓐᓃᑦ ᐃᓕᖅᑯᓯᕆᔭᐅᔪᓂᒃ 
ᑕᑯᒃᔭᒃᓴᐅᔪᓄᑦ. ᐱᓕᕆᐊᑦ ᑲᑎᑕᐅᔪᓐᓇᖅᑐᑦ ᑐᕌᖓᔪᓕᐅᕐᓗᓂ ᐊᒻᒪᓗ/ᐅᕝᕙᓘᓐᓃᑦ 
ᑲᑎᑎᓯᒪᔪᓕᐅᕐᓗᓂ.  
(ᑕᒪᑐᒧᖓ ᑐᑭ: ᐳᓚᕋᖅᑐᓕᕆᓂᕐᒧᑦ ᐱᓕᕆᐊᖅ, ᐱᓕᕆᐊᕐᒥᑦ ᐱᕙᓪᓕᐊᓂᖅ, ᐱᓕᕆᐊᕐᒥᑦ 
ᑐᓂᓯᓂᖅ)

ᐱᓕᕆᐊᕐᒥᑦ ᐱᕙᓪᓕᐊᑎᑦᑎᓂᖅ: ᐳᓚᕋᖅᑐᓕᕆᓂᕐᒧᑦ ᐃᓱᒪᒋᔭᐅᔪᑦ ᐱᓕᕆᐊᓂᑦ 
ᐅᕝᕙᓘᓐᓃᑦ ᐱᔨᑦᑎᕋᐅᑎᓂᒃ ᓂᐅᕕᐊᒃᓴᐅᔪᓐᓇᕐᓗᑎᒃ.

ᐱᓕᕆᐊᓂᒃ ᑐᓂᓯᔪᖅ: ᐳᓚᕋᖅᑐᓕᕆᓂᕐᒧᑦ ᐱᓕᕆᐊᑦ ᑐᓂᔭᐅᔪᒪᔪᑦ 
ᐱᔾᔪᔾᔭᐅᓂᐊᖅᑐᓄᑦ.

ᑮᓇᐅᔭᓕᐊᖅ: ᑮᓇᐅᔭᖅ ᐊᐅᓚᑎᑦᑎᔨᐅᑉ ᑮᓇᐅᔭᓕᐊᕆᔭᖓ ᐲᖅᖢᒋᑦ ᐊᑭᐅᔪᑦ 
ᐱᔾᔪᔾᔭᐅᔪᑦ ᐊᑭᓕᐅᑎᒋᓚᐅᖅᑕᖓᓐᓂᑦ (ᐊᑭᖓ). ᑮᓇᐅᔭᓕᐊᖅ ᐊᒥᐊᒃᑰᔪᖅ ᑲᑎᖦᖢᒋᑦ 
ᐊᑭᓂᑦ ᐊᒻᒪᓗ ᐊᑭᐅᔪᒥᑦ.  
(ᑕᒪᑐᒧᙵ ᑐᑭ: ᑮᓇᐅᔭᓕᐅᕈᖕᓇᖅᑐᖅ)

ᑮᓇᐅᔭᓕᐅᕈᑕᐅᔪᓐᓇᖅᑐᖅ: ᑮᓇᐅᔭᓕᐅᖅᑎᑦᑎᔪᓐᓇᖅᑐᖅ ᐊᑐᕐᓂᑯᐃᑦ 
ᐊᑭᓕᖅᑕᐅᖅᑳᖅᑎᓪᓗᒋᑦ.

ᑐᕌᖓᔪᖅ: ᓄᓇᓕᖕᒥᑦ ᐳᓚᕋᖅᑐᓕᕆᓂᕐᒧᑦ ᑐᕌᖓᔪᖅ ᐊᔾᔨᒌᙱᑦᑐᓂᒃ ᐃᓗᓕᖃᖅᖢᓂ. 
ᐊᐅᓚᑎᑦᑎᔨᐅᓪᓗᓂ, ᐊᐅᓚᖃᑦᑕᖅᑕᑎᑦ ᐃᓚᖏᑦ ᑐᕌᖓᔫᑉ. ᑐᕌᖓᔪᖅ ᑐᓂᖃᑦᑕᖅᑕᖓ 
ᑐᕌᖓᔪᓕᕆᔨᐅᑉ ᐊᒻᒪᓗ ᐃᓗᓕᖃᖅᖢᓂ ᒪᕐᕉᖕᓂᒃ ᐊᒥᓲᓂᖅᓴᓂᒡᓘᓐᓃᑦ 
ᐱᓕᕆᐊᓂᒃ ᑐᓂᔭᐅᔪᖅ ᐊᑕᐅᓯᕐᒧᑦ ᐊᒥᓲᓂᖅᓴᓄᓪᓘᓐᓃᑦ ᐊᐅᓚᑎᑦᑎᔨᓄᑦ. ᐆᒃᑑᑎ: 
ᐅᒥᐊᖅᑐᖅᑎᑦᑎᓂᖅ ᐅᓪᓗᕈᒥᑕᖃᖅᖢᓂ ᐊᒻᒪᓗ ᐱᖃᑎᒋᔭᐅᓪᓗᓂ ᐱᓱᔪᖕᓂᖅ ᐊᒻᒪᓗ 
ᐃᖏᕐᕋᔾᔪᑎᒥᒃ ᑕᐃᑲᙵᑦ ᑕᐃᑯᖓ ᐊᐃᔭᐅᕕᒋᔭᖓᓂᑦ.

ᑐᕌᖓᔪᓕᕆᔨ:  ᐃᓄᒃ ᓄᓇᓕᖕᒥᑦ ᐃᓄᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᖅ 
ᑲᑎᖅᓱᐃᖃᑦᑕᖅᑐᖅ ᖃᓄᐃᓕᐅᕐᓂᐅᔪᓂᒃ ᑐᓂᔭᐅᔪᖅ ᐊᑕᐅᓯᕐᒧᑦ ᐊᒥᓲᓂᖅᓴᓄᓪᓘᓐᓃᑦ 
ᐊᐅᓚᑎᑦᑎᔨᓄᑦ.

ᒪᓕᒐᕋᓛᑦ: ᒪᓕᒐᐃᑦ ᑭᒃᑯᓗᒃᑖᖅ ᒪᓕᒋᐊᖃᖅᑕᖏᑦ.

ᐅᐸᑦᑎᐊᖃᑦᑕᕐᓂᖓᓄᑦ: ᖃᓄᖅ ᖃᐅᔨᒪᓂᖃᕐᓂᖏᑦ ᐃᓄᐃᑦ ᑭᓇᑐᐃᓐᓇᖅ 
ᐱᓂᐊᕐᓂᕋᖅᑕᒥᓂᒃ ᐱᓂᐊᕐᓂᖓᓄᑦ.

ᓂᐅᕕᖅᑕᐅᔪᑦ: ᐱᕙᓪᓕᐊᓂᖅ ᐱᓂᐊᕐᓂᕋᖅᑕᐅᔪᓂᒃ ᐱᓂᕐᒧᑦ ᐱᔾᔪᔾᔭᐅᔪᓂᒃ ᓂᐅᕕᖅᑐᑦ 
ᐱᓕᕆᐊᕐᒥᑦ.

ᐸᕐᓇᒍᑏᑦ: ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᔪᒃᓴᑦ ᑐᕌᒐᒋᔭᕐᒧᙵᓪᓗᓂ.

ᓱᖁᓯᐊᖏᑦᑐᖅ: ᐱᑕᖃᐃᓐᓇᕈᓐᓇᖅᑐᑦ ᐊᑯᓂᐅᔪᒥᑦ.

ᓄᓇᕗᒻᒥ: ᓯᐊᒪᒃᓯᒪᔪᖅ ᐅᑭᐅᖅᑕᖅᑐᖅ ᐃᓂᐅᔪᖅ.

ᐳᓚᕋᖅᑎᑦᑎᔨ: ᑐᑭᒋᖕᒥᔭᖓ ᑲᑎᑎᕆᔨ. ᐃᓄᒃ ᐅᕝᕙᓘᓐᓃᑦ ᑲᑐᔾᔨᖃᑎᒌᖑᔪᖅ 
ᑲᑎᖅᓱᐃᖃᑦᑕᖅᑐᖅ ᐃᓚᒋᔭᐅᔪᓗᒃᑖᓂᒃ ᐃᖏᕐᕋᓂᕐᒧᑦ ᖃᖓᒃᑰᓂᐊᕐᓂᕐᒧᑦ ᐃᓗᓕᓕᖕᒥᑦ 
ᓂᐅᕕᐊᒃᓴᐅᓪᓗᓂ ᐃᓄᖕᓄᑦ ᐅᕝᕙᓘᓐᓃᑦ ᐳᓚᕋᖅᑐᓕᕆᔨᐅᔪᓄᑦ.

ᐃᖏᕐᕋᔭᖕᓂᖅ-ᓄᓇᕐᔪᐊᖅ: ᐃᓄᓗᒃᑖᑦ ᐃᓚᐅᖃᑕᐅᔪᓪᓘᓐᓃᑦ ᐳᓚᕋᖅᑐᓕᕆᓂᕐᒥᑦ 
ᐅᕝᕙᓘᓐᓃᑦ ᐃᒻᒥᖕᓂᒃ ᐃᖏᕐᕋᔭᓲᑦ.

ᐊᓯᐊᙳᖃᑦᑕᖅᑐᑦ ᐊᑮᑦ: ᐊᑭᓕᐅᖅᑕᑎᑦ ᐊᑐᓂ ᐱᔾᔪᔾᔭᐅᔪᓄᑦ.

